
 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᙱᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᓇᒡᒐᔾᔭᐅ, ᒫᑦᓯ 3, 2025 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 
 

ᓇᒡᒐᔾᔭᐅ, ᒫᑦᓯ 3, 2025 ....................................................................................................................................................... 1 

 

ᐅ. 

ᐊᖓᔪᖅᑳᑦ ᐅᓂᒃᑳᖏᑦ 

ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᐅᑐᐱᕆ 24, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑑᓂ ᐋᖅᑯᐊᖅ): ᐅᓪᓗᒃᑯᑦ. ᐱᒋᐊᕐᓂᐊᖅᑎᓪᓗᑕ, ᒥᔅᑕ ᓯᒪᐃᓚᒃ ᑐᒃᓯᐊᓂᒃᑯᑦ ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎᐅᑉ ᐅᖃᐅᓯᖓ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓗᒃᑯᑦ ᑲᑎᒪᔨᐅᖃᑎᒃᑲᑦ. (ᑐᓵᔨᑎᒎᓕᖅᑐᖅ) ᑐᙵᓱᒋᔅᓯ ᐅᑎᕐᒥᒐᑦᑕ ᐱᓇᓱᐊᕈᓯᐅᑉ 

ᓄᖑᐊᓅᓚᐅᖅᑎᓪᓗᒍ.  

 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 542 - 6(2): ᐃᓄᓕᕆᓂᔨᒃᑯᑦ ᑕᖅᑭᖓ (ᓇᑲᓱᒃ) 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᓇᖏᖅᓯᕗᖓ ᐅᓪᓗᒥ ᐃᓕᑕᕆᓗᒋᑦ ᐱᒻᒪᕆᐅᔪᑦ ᐃᑲᔫᑎᖏᓐᓄᑦ ᓄᓇᕗᒻᒥ 

ᐃᓄᓕᕆᔩᑦ ᖁᕕᐊᓲᑎᖃᖅᑎᓪᓗᑕ ᑲᓇᑕᒥ ᐃᓄᓕᕆᔨᒃᑯᑦ ᑕᖅᑭᖓᓂ ᒫᑦᓯᒥ.  

 

ᐱᔾᔪᑕᐅᔪᖅ ᑕᕝᕙᓂ ᐊᕐᕌᒍᒥ ᐃᓄᓕᕆᔨᐅᓂᖅ ᓇᓂᑐᐃᓐᓇᑦᓯᐊᖅ.  ᑖᓐᓇ ᐱᔾᔪᑕᐅᔪᖅ ᓇᓗᓇᐃᖅᓯᕗᖅ 

ᐊᔾᔨᒌᙱᑦᑐᓂᒃ ᐱᕐᔪᐊᓂᓪᓗ ᐱᔭᑦᓴᖏᓐᓂᒃ ᐃᓄᓕᕆᔩᑦ ᐱᓕᕆᓲᖑᓂᖏᓐᓂᒃ ᐊᔾᔨᒌᙱᑦᑐᓂᒃ ᐱᓕᕆᕝᕕᓐᓂ, 

ᐃᓚᒋᔭᐅᓪᓗᑎᒃ ᐊᖏᕐᕋᑦᑎᓐᓂ, ᐃᓕᓐᓂᐊᕐᕕᓐᓂ, ᐋᓐᓂᐊᕐᕕᓐᓂ, ᓄᓇᓕᓐᓂ ᑐᑦᑕᕐᕕᓐᓂ, 

ᐊᑐᐊᒐᓕᐅᖅᐸᑦᑐᓂᓪᓗ ᑎᒥᐅᔪᓂᒃ. ᑖᓐᓇ ᐱᔾᔪᑕᐅᔪᖅ ᓇᓗᓇᐃᖅᓯᕗᖅ ᖃᓄᖅ ᐃᓄᓕᕆᓂᖅ ᐱᓕᕆᔾᔪᓯᖅ 

ᓇᓕᒧᑦᑎᑦᓯᒻᒪᖔᖅ ᖃᐅᔨᒪᔭᑐᖃᖏᓐᓂᒃ, ᐃᓚᒋᔭᐅᓪᓗᓂ ᐃᓅᖃᑎᒌᑦᓯᐊᕐᓂᖅ: ᐃᑉᐱᒋᔭᖃᑦᓯᐊᕐᓂᖅ ᐊᓯᒥᓂᒃ, 

ᐱᓕᕆᖃᑎᒌᑉᐸᓐᓂᖅ, ᑲᒪᒋᔭᖃᑦᓯᐊᕐᓂᕐᓗ ᐃᓄᓐᓂᒃ.  

 

ᐅᖃᖅᑎᑦᓯᔩ, ᐃᓄᓕᕆᔩᑦ ᖃᐃᖁᔭᐅᖃᑦᑕᕐᒪᑕ ᐊᑦᓱᕈᕐᓇᖅᑐᖅᑕᖃᖅᑎᓪᓗᒍ ᐅᓗᕆᐊᓇᖅᑐᒦᑦᑎᓪᓗᒋᓪᓗ. 

ᓴᖅᑭᔮᕐᓂᖏᑦ ᐃᑲᔪᕐᓂᖃᖅᐳᑦ, ᑕᑯᑦᓴᐅᑦᓴᐅᑎᒋᖃᑦᑕᖏᑦᑐᖅ ᑭᓯᐊᓂ ᐊᑯᓂᐊᓗᒃ ᐊᑦᑐᐃᓂᖃᕈᓐᓇᖅᓱᑎᒃ. 

ᐊᔪᕐᓇᕐᓂᖅᐹᒃᑯᑦ ᐅᓪᓗᐃᑦ, ᐃᖅᑲᓇᐃᔮᖏᑦ ᐃᓄᓕᕆᔨᐅᔪᑦ ᐊᓯᔾᔩᖃᑦᑕᕐᒪᑕ ᐃᓅᓯᖏᓐᓂᒃ, ᓴᙱᓕᖅᑎᑦᓯᓂᕐᒧᑦ 

ᐃᓚᒌᓂᒃ, ᐊᒻᒪᓗ ᓯᕗᓂᒃᓴᖃᑦᓯᐊᓂᖅᓴᐅᓪᓗᑎᒃ ᓄᓇᓕᑦᑎᓐᓄᑦ. ᐱᒻᒪᕆᐅᕗᖅ ᐅᕙᑦᑎᓐᓄᓕᒫᖅ ᖃᐅᔨᒪᓗᑕ 

ᖃᓄᐃᓕᐅᖅᐸᒻᒪᖔᑦᑕ ᐃᑲᔪᖅᑐᐃᓪᓗᑕ ᐃᓄᓕᕆᔨᑦᓯᐊᕙᓐᓂ, ᐊᖏᖅᓯᒪᓪᓗᑕᓗ ᐃᑲᔫᑎᑦᓴᖃᖅᑎᑦᓯᓂᕐᒧᑦ 

ᐱᓕᕆᐊᑦᓴᖏᓐᓂᒃ ᐱᓕᕆᔪᓐᓇᖁᓪᓗᒋᑦ.  

 

ᐱᓕᕆᐊᑦᓴᒃᑲᓐᓂᓐᓂ ᒥᓂᔅᑕᐅᓪᓗᖓ ᑲᒪᒋᔭᖃᖅᓱᖓ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ, ᐱᕕᖃᕐᓂᓐᓂ 

ᐅᖃᐅᓯᕆᓂᐊᖅᐸᒃᑲ 21−ᖑᔪᑦ ᐃᓕᓐᓂᐊᖅᑎᑦ ᒫᓐᓇ ᐊᑎᓕᐅᖅᑕᐅᓯᒪᔪᑦ ᓯᓚᑦᑐᖅᓴᕐᕕᒻᒥ 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

ᐃᓄᓕᕆᔨᙳᕆᐅᖅᓴᔪᑦ ᐃᖃᓗᒃᑑᑦᑎᐊᒥ, ᑲᖏᖅᖠᓂᕐᒥ, ᐊᕐᕕᐊᓂᓪᓗ. ᖁᓕᒃᑲᓐᓂᕐᓂᒃ ᐃᓕᓐᓂᐊᖅᑎᑕᖃᖅᐳᖅ 

ᐃᓕᓐᓂᐊᖃᑕᐅᔪᓂᒃ ᐃᓄᓕᕆᔨᙳᕆᐅᖅᓴᔪᓂᒃ ᐃᖃᓗᒃᑑᑦᑎᐊᒥ. ᑖᒃᑯᐊ ᐃᓕᓐᓂᐊᖅᑏᑦ ᐱᔭᕇᖅᑐᓪᓗ 

ᑖᒃᑯᓇᙵᑦ ᐃᓕᓐᓂᐊᕐᕈᑎᓂᒃ ᑭᒡᒐᖅᑐᐃᕗᑦ ᓄᓇᕗᒻᒥ ᐱᓇᓱᐊᕐᓂᐅᔪᓂᒃ ᐃᓚᑦᓯᓇᓱᐊᕐᓂᕐᒥᒃ ᐃᓄᓐᓂᒃ ᐊᒻᒪᓗ 

ᓄᓇᕗᒻᒥᐅᓂᒃ ᐃᓄᓕᕆᔨᓄᑦ. ᐅᐱᒋᓚᕆᑉᐸᒃᑲ ᑕᒪᕐᒥᒃ. 

 

ᐅᖃᖅᑎᑦᓯᔩ, ᐅᖓᕙᕆᐊᕈᒪᕙᕋ ᖁᔭᓕᔾᔪᑎᒐ ᐃᓄᓕᕆᔩᑦ ᑐᓂᓯᒪᓂᖏᓐᓄᑦ ᐊᖏᖅᓯᒪᓂᖏᓄᓪᓗ 

ᐱᐅᓯᒋᐊᕐᓗᒋᑦ ᐃᓅᓯᖏᑦ ᐊᓯᖏᑦ. ᐊᑑᑎᖃᕐᒪᑕ ᐋᖅᑭᑦᓱᐃᓪᓗᑎᒃ ᐋᖅᑭᑦᓯᓂᕐᒧᑦ ᖃᐅᒪᓂᖅᓴᒥᒃ 

ᓇᓪᓕᒍᓱᓐᓂᖅᓴᐅᓂᕐᒥᓪᓗ ᓯᕗᓂᒃᓴᒥᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 543 – 6(2): ᐃᖅᑲᖅᑐᐃᔨᓄᑦ ᐊᖓᔪᖅᑳᖅ ᑰᐳ (ᑕ.ᐊᕿᐊᕈᖅ) 

 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᑎᔨᒍᑦ): ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐃᓕᑕᖅᓯᔪᒪᓪᓗᖓ 

ᑎᒃᑯᐊᖅᑕᐅᓂᖓᓂᒃ ᒪᓕᒐᓕᐅᖅᑎ ᓲᓴᓐ ᑰᐳ ᐃᖅᑲᖅᑐᐃᔨᓄᑦ ᐊᖓᔪᖅᑳᖅ ᓄᓇᕗᒻᒥ ᐃᖅᑲᖅᑐᐃᕕᒃᑯᓐᓄᑦ. 

 

ᐃᖅᑲᖅᑐᐃᔨᕋᓛᖅ ᑰᐳ ᑎᒃᑯᐊᖅᑕᐅᓚᐅᖅᑐᖅ ᐃᖅᑲᖅᑐᐃᔨᓄᑦ ᐃᓱᒪᑕᕐᒧᑦ ᑲᓇᑕᐅᑉ ᐊᖓᔪᖅᑳᕐᔪᐊᖓᓄᑦ 

ᓄᕕᐱᕆ 30, 2024−ᒥᑦ, ᔮᓄᐊᕆ 24, 2025−ᒥᓪᓗ, ᐊᖏᖅᑎᑕᐅᓪᓚᕆᓚᐅᖅᑐᖅ ᓄᑖᒧᑦ ᐱᓕᕆᐊᖓᓄᑦ 

ᐊᒃᑐᐃᓂᖃᖅᑐᒥᑦ ᖁᕕᐊᓲᑎᖃᖅᑎᓪᓗᒋᑦ. ᓄᓇᕗᒻᒥ ᒪᓕᒐᖅᑎᒍᑦ ᓄᓇᓖᑦ ᑲᑎᓚᐅᖅᐳᑦ ᐅᐱᒋᔭᐅᓪᓗᑎᒃ 

ᓄᓇᕘᒥ ᓄᑖᖅ ᐃᖅᑲᖅᑐᐃᔨᓄᑦ ᐊᖓᔪᖅᑳᒻᒪᕆᒃ ᖁᕕᐊᓲᑎᒋᓗᒍᓗ ᑖᓐᓇ ᐊᓂᒍᖅᑕᐅᔪᖅ. 

 

ᐃᖅᑲᖅᑐᐃᔨᓄᑦ ᐊᖓᔪᖅᑳᖅ ᑰᐳ ᑎᒃᑯᐊᖅᑕᐅᓂᖓ ᓴᖅᑭᔮᖅᑎᑦᑎᕗᖅ ᐱᓕᕆᓪᓚᕆᒍᒪᕙᖕᓂᖓᓂᒃ, 

ᓱᓕᑦᑎᐊᕐᓂᖓᓂᒃ, ᐊᒻᒪ ᐊᖏᖅᓯᒪᑦᑎᐊᕐᓂᖓᓂᒃ ᒪᓕᒐᓕᕆᓂᕐᒧᑦ ᓄᓇᕗᒻᒥ. ᐃᖅᑲᓇᐃᔮᖃᕐᓂᖓ ᐃᒻᒥᒃᑰᖅᑐᖅ 

ᒪᓕᒐᓕᕆᓂᕐᒧᑦ ᐱᓕᕆᖃᑦᑕᕐᓂᖓ, ᓯᕗᓪᓕᖅᐸᐅᓪᓗᓂ ᒪᓕᒐᓕᕆᓂᕐᒧᑦ ᑎᑎᕋᖅᑎᐅᓪᓗᓂ ᒪᓕᒐᓕᐅᕐᕕᖕᒧᑦ 

ᓄᓇᕗᒻᒥ, ᐊᒻᒪᓗ ᐱᓕᕆᖃᑦᑕᖅᓯᒪᓂᖓ ᐃᖅᑲᖅᑐᐃᔨᐅᓪᓗᓂ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓂ 2009-ᒥᓂᑦ. 

ᐊᑐᖅᓯᒪᔭᖓ ᓴᖅᑭᔮᖅᑎᑦᑎᕗᖅ ᑕᒪᐃᓐᓂᒃ ᐱᓕᕆᔨᒻᒪᕆᐅᓂᕐᒥᒃ ᐊᒻᒪ ᐱᔪᒃᓯᑦᑎᐊᕐᓂᖓᓂᒃ 

ᐱᔨᑦᑎᕋᕈᒪᑦᑎᐊᕐᓂᖓᓂᒃ ᓄᓇᑦᑎᓐᓂ. 

 

ᐃᖅᑲᓇᐃᔭᖅᑎᓪᓗᒍ, ᐃᖅᑲᖅᑐᐃᔨᓄᑦ ᐊᖓᔪᖅᑳᖅ ᑰᐳ ᑕᑯᒃᓴᐅᑎᑦᑎᓯᒪᕗᖅ ᑐᑭᓯᐅᒪᑦᑎᐊᕐᓂᕐᒥᓂᒃ ᐊᒻᒪ 

ᐅᐱᒍᓱᖕᓂᕐᒥᒃ ᐃᓄᐃᑦ ᐃᓕᖅᑯᓯᖓᓐᓂᒃ ᐊᒻᒪ ᐱᒻᒪᕆᐅᓂᖓᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᔾᔭᐅᓗᑎᒃ 

ᒪᓕᒐᖅᑎᒍᑦ ᐱᓕᕆᔾᔪᓯᖏᓐᓄᑦ. ᑲᑎᖦᖢᒋᑦ ᐊᖏᖅᓯᒪᓂᖓ ᐅᑎᖅᑎᑦᑎᓂᕐᒧᑦ ᐃᖅᑲᖅᑐᐃᕕᓕᕆᓂᕐᒥᑦ, 

ᐃᓂᖃᑦᑎᐊᖅᑐᖅ ᐱᑎᑦᑎᓂᕐᒥᒃ ᐃᓱᒪᒃᓴᖅᓯᐅᑦᑎᐊᖅᓯᒪᔪᒥᒃ ᓯᕗᓕᖅᓯᓂᕐᒥᒃ ᐃᖅᑲᓇᐃᔭᖃᑎᖏᓐᓄᑦ ᕕᓐᔅᒧᑦ 

ᒪᓕᒐᓕᕆᔨᓄᓪᓗ ᐅᐸᒍᑎᔪᓄᑦ ᓵᖓᓂ. 

 

ᐃᖅᑲᖅᑐᐃᔨᓄᑦ ᐊᖓᔪᖅᑳᖅ ᑰᐳ ᐊᒃᓱᕉᑎᖃᖅᐳᖅ ᒪᓕᒐᓕᕆᓂᕐᒧᑦ ᐊᒻᒪ ᐃᓚᓕᐅᔾᔨᓂᕐᒧᑦ, ᐅᐱᒋᔭᐅᑦᑎᐊᖅᖢᓂ 

ᐃᖅᑲᓇᐃᔭᖃᑎᖏᑦ, ᓄᓇᓕᖕᓂ ᓯᕗᓕᖅᑎᑦ, ᐊᒻᒪ ᓄᓇᕗᒻᒥᐅᑦ. ᐊᔪᖖᒋᖦᖢᓂ ᓇᓕᒧᒌᒃᑎᑦᑎᓇᓱᒃᓗᓂ 

ᒪᓕᒋᐊᓕᖕᒥᒃ ᒪᓕᒐᕐᒥᒃ ᐊᔾᔨᐅᙱᑦᑐᒥᒃ ᐃᓕᖅᑯᓯᖃᕐᖢᓂ, ᐃᓅᖃᑎᒌᓂᑦ, ᓄᓇᒥᓗ ᓱᓕᔪᓂᑦ ᓄᓇᕗᒻᒥ. 

 

ᓱᓕᒃᑲᓐᓂᖅ, ᖁᕕᐊᓲᑎᕙᕗᑦ ᐃᖅᑲᖅᑐᐃᔨᓄᑦ ᐊᖓᔪᖅᑳᖅ ᑰᐳ. "ᖃᐅᔨᒪᓂᖓ ᐊᑐᕐᓂᑯᖓᓗ ᐱᓕᕆᐊᒥᒍᑦ, 

ᖁᓱᙱᑦᑐᖓ ᐱᔪᓐᓇᕐᓂᖓᓂᒃ ᓯᕗᓕᖅᓯᓂᕐᒥᒃ ᓄᓇᕗᒻᒥ ᐃᖅᑲᖅᑐᐃᕕᖕᒥ ᑭᐅᒋᐊᕐᓗᓂᓗ ᐊᔾᔨᐅᙱᑦᑐᓄᑦ 

ᐊᒃᓱᕈᕐᓇᖅᑐᓄᑦ ᐊᑐᖅᑎᑦᑎᖃᑦᑕᕐᓂᕐᒥᒃ ᒪᓕᒐᓕᕆᓂᕐᒥᒃ ᓄᓇᕗᒻᒥ. ᓂᕆᐅᒋᔭᖃᑦᑎᐊᖅᐳᖓ 

ᐱᓕᕆᖃᑎᖃᑦᑎᐊᕐᓂᐊᕐᓂᕐᒥᒃ ᓄᑖᒥᒃ ᐃᖅᑲᖅᑐᐃᔨᓪᓗᐊᑕᕐᒥᒃ ᓯᕗᒻᒧᐊᖅᑎᑦᑎᔪᒪᓂᕐᒧᑦ ᐊᐅᓚᑦᑎᕙᖕᓂᕐᒥᒃ 

ᒪᓕᒐᓕᕆᓂᕐᒥᒃ ᑲᔪᓯᑎᑦᑎᓗᓂᓗ ᒪᓕᒋᐊᓕᖕᒥᒃ ᐱᖁᔭᕐᒥᒃ ᑕᒪᐃᓐᓄᑦᑎᐊᖅ ᓄᓇᕗᒻᒥᐅᓄᑦ." ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᕕᐊᓲᑎᕙᒋᑦ, ᒥᔅ ᑰᐳ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 544 – 6(2): ᕿᓚᐅᑦ ᐃᙱᐅᓯᓕᐅᕐᓂᕐᒧᑦ ᓵᓚᒃᓴᕋᓱᖕᓂᖅ 2025 (ᐸ.ᐊᕿᐊᕈᖅ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ,  

ᓄᓇᕗᒻᒥᐅᑕᐃᑦ, ᐊᒻᒪ ᑖᒃᑯᐊ ᑕᕝᕗᖓ ᐳᓛᕆᐊᖅᓯᒪᔪᑯᓗᐃᑦ. ᑐᙵᓱᑦᑎᐊᕆᔅᓯ ᐃᓪᓗᔅᓯᓐᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᓕᐊᓇᐃᒍᓱᑦᑎᐊᖅᐳᖓ ᑐᓴᖅᑎᑦᑎᔪᓐᓇᕋᒪ ᐊᕐᕌᒍᑕᒫᑦ ᐃᙱᐅᓯᐅᖅᑐᓂᒃ 

ᓵᓚᒃᓴᖅᑎᑦᑎᓇᓱᒃᐸᒃᑐᑦ, ᕿᓚᐅᑦ, ᐅᑎᕐᓂᖓᓂᒃ.  

 

ᑕᒪᑐᒪᓂ ᐊᕐᕌᒍᒥ ᓇᓗᓇᐃᒃᑯᑕᐅᕗᑦ, ᕿᓚᐅᑦ ᖁᕕᐊᓲᑎᖃᖅᐳᑦ ᐊᕐᕌᒍᓄᑦ ᖁᓕᓄᑦ ᓇᓪᓕᐅᓐᓂᖅᓯᐅᖅᑎᓪᓗᒋᑦ. 

ᐱᕕᒃᓴᐅᕗᖅ ᐃᓱᒪᒃᓴᖅᓯᐅᕈᑎᖃᕐᓂᐊᕐᓗᓂ ᖃᓄᖅ ᕿᓚᐅᑦ ᓄᓇᕗᒻᒥᐅᑦ ᓂᐱᖏᓐᓂᒃ 

ᓴᙱᒃᑎᑉᐹᓪᓕᕈᑎᖃᖅᑎᑦᑎᖕᒪᒡᖓᑦ ᐃᓄᒃᑐᑦ ᐊᑐᖅᑕᐅᓂᖅᓴᐅᓕᕐᓗᓂ ᐃᖏᐅᓯᒃᑯᑦ. 

 

ᐅᖃᖅᑎᑦᑎᔩ, ᐱᒋᐊᖅᑕᐅᓚᐅᖅᑎᓪᓗᒍ, ᕿᓚᐅᑦ ᐊᑐᐃᓐᓇᐅᑎᑦᑎᓯᒪᔪᖅ ᑐᙵᕕᒃᓴᒥᒃ ᓄᓇᕗᒻᒥᐅᓄᑦ 

ᑕᑯᒃᓴᐅᑎᑦᑎᓗᑎᒃ ᓴᓇᑐᓂᕐᒥᓂᒃ, ᑕᑯᓐᓈᒐᒃᓴᓂᑦ ᓂᔾᔭᐅᓯᔭᕈᓯᕐᒥᓂᒃ, ᐊᒻᒪᓗ ᓴᐳᔾᔨᓂᕐᒥᒃ ᐅᖃᐅᓯᑦᑎᓐᓂᒃ. ᑖᓐᓇ 

ᓵᓚᒃᓴᕋᓱᖕᓂᖅ ᓴᖅᑭᑉᐸᓪᓕᐊᔾᔪᑕᐅᕗᖅ ᐊᒻᒪ ᓴᖅᑭᑕᐅᔪᓄᑦ ᓴᓇᙳᐊᖅᑎᓄᑦ ᖁᕕᐊᓲᑎᖃᕈᓐᓇᕐᓗᑎᒃ ᐊᒻᒪ 

ᑲᑎᖃᑎᖃᕈᓐᓇᕐᓗᑎᒃ ᐃᓕᖅᑯᓯᑦᑎᓐᓂᒃ ᐃᙱᐅᓯᒃᑯᑦ ᐅᖃᐅᓯᒃᑯᓪᓗ. ᐊᕐᕌᒍᕆᓵᖅᑕᑦᑎᓐᓂᑦ, ᕿᓚᐅᑦ 

ᐃᑲᔫᑎᖃᓪᓚᕆᒃᓯᒪᕗᖅ ᐆᒻᒪᕆᐊᖅᑎᑦᑎᒃᑲᓐᓂᕐᓂᕐᒧᑦ ᐊᑐᖅᑕᐅᖏᓐᓇᕐᓂᖓᓄᓪᓗ ᐃᓄᒃᑐᑦ ᓄᓇᑦᑎᓐᓂ. 

 

ᓇᓗᓇᐃᕐᓗᒍ ᑖᓐᓇ ᓇᓗᓇᐃᒃᑯᑕᖅ ᓇᓪᓕᐅᓐᓂᖅᓯᐅᕐᓂᖅ, ᕿᑎᐊᓃᑉᐳᒍᑦ ᑕᒪᑐᒪᓂ ᐊᕐᕌᒍᒥ ᓵᓚᒃᓴᕋᓱᖕᓂᕐᒥᒃ 

ᑖᒃᑯᓂᖓ ᐱᔾᔪᑕᐅᔪᓂ 2025−ᒧᑦ: ᐱᕈᕐᓴᑎᓪᓗᖓ ᐊᒻᒪᓗ ᐃᓄᐃᑦ ᓴᓇᓯᒪᔭᖏᑦ. ᑖᒃᑯᐊ ᐱᔾᔪᑕᐅᔪᑦ 

ᑐᙵᓱᒃᑎᑦᑎᔪᑦ ᐃᓚᐅᖃᑕᐅᔪᓂᒃ ᐃᖅᑲᐅᒪᖁᓪᓗᒋᑦ ᐱᒻᒪᕆᐅᓂᖏᓐᓂᒃ ᐅᖃᐅᓯᖅᐳᑦ ᐃᓕᖅᑯᓯᕗᓪᓗ, 

ᓂᕆᐅᒃᐳᒍᓪᓗ ᑐᓴᕐᓂᐊᕐᓂᑦᑎᓐᓂᒃ ᐊᔾᔨᒌᙱᑦᑐᓂᒃ ᑐᑭᓕᐅᕆᓂᐅᔪᓂ ᓴᓇᑐᔪᓂᒡᓗ ᐅᖃᕈᓯᕐᓂᒃ 

ᐱᔪᒪᓕᕈᑎᖏᓐᓂ. ᖁᕕᐊᓲᑎᒋᔪᒪᓪᓗᒍ ᖁᓕᒋᓕᖅᑕᖓᓂᒃ ᐊᕐᕌᒍᖃᓕᕐᓂᖓᓄᑦ, ᐱᓕᕆᕝᕕᒋᔭᕗᑦ 

ᐋᖅᑭᒃᓱᐃᒋᕗᑦᑕᐅᖅ ᐱᖓᓱᓂᒃ ᖁᙱᐊᖅᑕᐅᓂᐊᖅᑐᓂᒃ ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ 

ᑕᒪᒃᑯᓄᖓ ᓵᓚᖃᖅᑐᓄᑦ. 

 

ᐅᖃᖅᑎᑦᑎᔩ, ᑭᖑᓪᓕᖅᐹᖅ ᐅᓪᓗᕆᔪᓐᓇᖅᑕᖓ ᑐᓂᓯᓂᐊᕐᓗᓂ ᒪᐃ 5, 2025−ᖑᕗᖅ, ᑎᓕᐅᖅᐸᒃᑲᓗ 

ᑕᒪᕐᒥᑦᑎᐊᖅ ᐱᔪᒃᓯᑎᑦᑎᔪᑦ ᓄᓇᕗᒻᒥ ᐃᙱᐅᓯᐅᖅᑏᑦ ᐃᓚᐅᖁᓪᓗᒋᑦ. ᓇᓗᓇᐃᔭᖅᓯᒪᔪᑦ ᑐᑭᓯᒋᐊᕈᑏᑦ ᖃᓄᖅ 

ᐃᓚᐅᖃᑕᐅᔪᓐᓇᓂᕐᒥᑦ ᐊᒻᒪ ᓵᓚᒃᓴᕋᓱᖕᓂᕐᒧᑦ ᒪᓕᒐᐃᑦ ᐊᑐᐃᓐᓇᐅᔪᑦ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓂᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, (ᑐᓵᔨᑎᒎᓕᖅᑐᖅ)  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᖏᓐᓄᑦ, ᒥᔅ ᓇᑲᓱᒃ.  

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, ᐃᓕᓴᕆᒃᑲᓐᓂᕈᓐᓇᕋᕕᖓ.  

 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ ᑎᓕᐅᕆᕙᒻᒪᑕ ᐊᕐᓇᓂᒃ, 

ᓂᕕᐊᖅᓯᐊᓂᒃ, ᐊᒻᒪᓗ ᐃᒻᒥᓂᒃ ᐊᕐᓇᐅᒋᔪᓄᑦ ᓄᓇᕗᒥᐅᓂᒃ ᐊᓂᒍᐃᖁᓪᓗᒋᑦ, ᑲᔪᓯᓂᖃᑦᑎᐊᖁᓪᓗᒋᑦ, 

ᐃᓕᑉᐸᓪᓕᐊᖏᓐᓇᖁᓪᓗᒋᓪᓗ. ᑮᓇᐅᔭᖃᖅᑎᑕᐅᓪᓗᑎᒃ ᐊᕐᓇᐃᑦ ᐊᖑᑏᓪᓗ ᓇᓕᒧᒌᒃᑎᑕᐅᓂᖏᑦ ᑲᓇᑕᒥ, 

ᖁᓪᓖᑦ ᐋᖅᑭᒃᓱᐃᕙᓪᓕᐊᕗᑦ ᖃᑦᓯᑲᓪᓚᖕᓂᒃ ᑕᕐᕆᔭᒐᒃᓴᓂᒃ ᐊᕐᓇᐃᑦ ᑲᔪᓯᓂᖃᑦᑎᐊᕐᓂᖏᓐᓄᑦ 

ᓇᖕᒥᓂᖃᕐᓂᒃᑯᑦ, ᐃᓕᖅᑯᓯᓕᕆᓂᒃᑯᑦ, ᐱᕙᓪᓕᐊᔪᓕᕆᓂᕐᒥᒃ, ᑮᓇᐅᔭᓕᐅᕋᓱᒃᑎᐅᙱᑦᑐᓄᑦ ᑲᑐᔾᔨᖃᑎᒌᓄᑦ, 

ᖁᙱᐊᖅᑎᑦᑎᖃᑕᕐᓂᒃᑯᑦ, ᐅᖃᐅᓯᓕᕆᓂᒃᑯᓄᓪᓗ.  

 

ᖁᓪᓖᑦ ᐱᔭᕇᕋᑖᓚᐅᖅᑐᑦ ᑕᕐᕆᔭᐅᓯᐅᕐᓂᕐᒥᒃ ᓴᖅᑭᖅᑕᐅᓂᖓᓄᓪᓗ ᓯᕗᓪᓕᖅᐹᒃ ᒪᕐᕉᒃ ᑕᕐᕆᔮᒃᓴᓕᐊᖑᔫᒃ 

ᑖᒃᑯᓇᓂ ᑕᕐᕆᔮᒃᓴᓂᒃ. ᐊᑕᐅᓯᖅ ᓴᖅᑭᔮᖅᑎᑦᓯᔪᖅ ᐃᖃᓗᐃᑦ ᐴᓂᔅ ᑰᑑ-ᒃᓛᒃᒥ, ᐱᒋᐊᖅᑎᑦᓯᔨ ᓇᒻᒥᓂᖃᖅᑐᕐᓗ 

ᐅᐊᓴᐅᒥ. ᖁᕕᐊᒋᔭᖃᕐᓂᖓ ᖃᐅᔨᒪᓂᖓᓗ ᐱᒋᐊᖅᑎᑦᓯᓂᕐᒧᑦ ᓇᒻᒥᓂᖃᕐᓂᕐᒧᑦ ᐱᔪᒃᓯᓕᖃᑕᐅᓐᓇᖅᑐᖅ 

ᐃᔾᔪᐊᕈᒥᓇᖅᓱᓂᓗ.  

 

ᐊᓯᖓ ᑕᑯᑦᓴᐅᑎᑕᖅ ᐊᐃᑐᕆᐊᓇ ᑯᓱᒐᖅ ᑲᖏᖅᖠᓂᕐᒥᐅᖅ, ᑐᑭᒧᐊᒃᑎᑦᓯᔨᐅᔪᖅ ᐃᓕᑕᖅᓯᓂᒃᑯᑦ. ᐅᖃᓪᓚᑉᐳᖅ 

ᐆᒻᒪᑎᒃᑯᑦ ᐃᓄᑦᓯᐊᕙᐅᓂᕐᒥᓪᓗ ᐱᒻᒪᕆᐅᓂᖓᓂᒃ ᓯᕗᓕᖅᑎᐅᓗᓂ ᓇᓪᓕᓐᓂᕐᒥᒃ.   

 

ᐅᖃᖅᑎᑦᓯᔩ, ᑕᒪᓐᓇ ᐱᓕᕆᐊᕇᓐᓇᖅᑎᓪᓗᑎᒍᑦ, ᖁᓪᓖᑦ ᐋᖅᑭᑦᓱᐃᓂᐊᒻᒥᔪᑦ ᐃᑲᔫᑎᑦᓴᓂᑦ ᐱᓕᕆᔾᔪᑎᑦᓴᓂᓪᓗ 

ᓯᕗᓂᑦᓴᑎᓐᓂ ᓯᕗᓕᖅᑎᑦᓴᓄᑦ ᐱᕙᓪᓕᐊᑎᑦᓯᔨᓄᓪᓗ ᓄᓇᕗᒻᒥ. 

 

ᐊᒥᓱᓂᒃ ᑕᕐᕆᔮᒃᓴᓕᐅᖅᐸᓪᓕᐊᒐᓗᐊᖅᑎᓪᓗᒋᑦ, ᖁᓪᓖᑦ ᓱᓕ ᕿᓂᖅᐳᑦ ᓄᓇᕗᒻᒥ ᐊᕐᓇᓂᒃ ᐅᖃᐅᓯᖃᕈᒪᔪᓂᒃ 

ᖃᐅᔨᒪᔭᒥᓂᒃ, ᐅᓂᒃᑲᐅᓯᕐᒥᓂᒃ, ᐃᓅᓯᕐᒥᓂᓗ ᖃᐅᔨᕚᓪᓕᕈᑎᒋᓯᒪᔭᖏᓐᓂᒃ. ᐃᓚᐅᔪᒪᔪᒥᒃ ᑕᖅᑳᓃᑦᑐᖃᑐᐊᖅᐸᑦ 

ᑕᕐᕆᔮᒃᓴᓕᐅᖃᑕᐅᓂᕐᒥᒃ,ᖃᐅᔨᒃᑲᕐᓗᒍ ᖁᓪᓖᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ 

ᑕᐃᕕᑎ ᐊᕿᐊᕈᖅ.  

ᒐᕙᒪᒃᑯᑦ, B2Gold ᑎᒥᐅᔪᖅ ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ (ᑕ.ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ, ᐃᓕᓴᕆᒃᑲᓐᓂᕈᓐᓇᕋᕕᙵ.  

 

ᐅᖃᖅᑏ, (ᑐᓵᔨᑎᒎᓕᖅᑐᖅ) ᐅᐱᒍᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᕕᕗᐊᕆ 6-ᖑᑎᓪᓗᒍ, ᕿᑎᕐᒥᐅᑦ 

ᐃᖅᑲᓇᐃᔮᖏᓐᓂᒃ ᑕᑯᒃᓴᐅᑎᑦᑎᑎᓪᓗᒋᑦ ᐃᖃᓗᒃᑑᑦᑎᐊᒥ, ᓄᓇᕗᑦ ᒐᕙᒪᒃᑯᑦ ᐊᑎᓕᐅᓚᐅᕐᒪᑕ 

ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥᒃ B2Gold ᑎᒥᖁᑖᑯᓐᓂ ᐊᒻᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᓂᒃ. 

ᑖᓐᓇ ᓇᓗᓇᐃᒃᑯᑕᖅ ᐊᖏᖃᑎᒌᒍᑎ ᓴᙱᒃᑎᒋᐊᕈᑕᐅᕗᖅ ᐊᖏᕈᑎᒋᓯᒪᔭᑦᑎᓐᓄᑦ ᑲᒪᒋᔭᖃᑦᑎᐊᕐᓂᒃᑯᑦ 

ᐃᑲᔫᑕᐅᔪᓐᓇᖅᑐᓄᑦ ᐱᕚᓪᓕᖅᑎᑦᑎᓂᕐᒥᒃ, ᑮᓇᐅᔭᓕᐅᕈᑎᒃᓴᓂᒃ, ᐊᒻᒪ ᐃᑲᔫᑕᐅᔅᓲᔭᕈᓐᓇᖅᑐᓂᒃ ᓄᓇᕗᒥᐅᓄᑦ. 

 

ᐱᓪᓗᐊᑕᐅᑎᓪᓗᒍ, ᑖᓐᓇ ᐊᖏᖃᑎᒌᒍᑎ ᐋᖅᑭᒃᓱᖅᑕᐅᓯᒪᕗᖅ ᑐᙵᕕᒋᔭᐅᔪᓄᑦ ᑲᒪᒋᔭᒃᓴᓄᑦ, ᐃᓚᓕᐅᔾᔨᓂᕐᒧᑦ, 

ᐊᔾᔨᒌᒃᑎᑦᑎᓂᕐᒧᓪᓗ. ᐱᓕᕆᐊᖃᓪᓗᐊᑕᖅᐸᒃᑐᓂᒃ ᓇᐅᑦᑎᖅᓱᖅᓯᓂᕐᒧᑦ ᑲᑎᒪᔨᕋᓛᑎᒍᑦ, ᑖᒃᑯᐊᓗ 

ᐃᓚᒋᔭᐅᓪᓗᑎᒃ ᑕᒪᐃᓐᓂᒃ ᐱᓕᕆᖃᑎᒋᕙᒃᑕᑦᑎᓐᓂᒃ, ᑕᐅᑐᒐᖃᓪᓗᐊᑕᕐᓂᐊᖅᐳᒍᑦ ᐃᓕᓐᓂᐊᖅᑎᑦᑎᓂᕐᒥᒃ 

ᐊᔪᕈᓐᓃᖅᓴᖅᑎᑦᑎᓂᕐᒥᒡᓗ, ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᑎᑦᑎᓂᕐᒥᒃ, ᐃᑲᔪᖅᑐᐃᓪᓚᕆᖕᓂᕐᒥᒡᓗ ᓄᓇᓕᖕᓂᒃ 

ᐊᒃᑐᖅᑕᐅᓛᖑᔪᓂᒃ ᐅᔭᕋᖕᓂᐊᕐᓂᕐᒧᑦ ᐱᓕᕆᐊᖑᕙᒃᑐᓄᑦ.  

ᑕᒪᓐᓇ ᐱᕙᓪᓕᐊᓂᑐᐃᓐᓇᐅᙱᑦᑐᖅ—ᖃᐅᔨᒪᒋᐊᕐᓂᐅᕗᖅ ᓄᓇᕗᒻᒥᐅᑦ ᐊᔪᖅᓴᙱᑉᑳᖓᑦ 

ᓄᓇᑦᑎᓐᓂᙶᖅᑐᓂᑦ. 

ᐅᖃᖅᑎᑦᑎᔩ, ᑲᒪᒋᔭᖃᑦᑎᐊᕐᓂᒃᑯᑦ ᓄᓇᒥᐅᑕᓂᒃ ᐱᕙᓪᓕᐊᑎᑦᑎᓂᖅ ᐲᖅᓯᓂᐅᕗᖅ ᓈᒻᒪᒃᑐᒥᒃ 

ᓇᓕᒧᒌᒃᑎᑦᑎᓂᕐᒥᒃ−ᓄᓇᕗᑦ ᐃᓕᖅᑯᓯᕗᓪᓗ ᐅᐱᒋᓗᒋᑦ ᓴᖅᑭᑦᑎᐅᔮᕐᔪᒃᑎᓪᓗᒋᑦ ᑮᓇᐅᔭᓕᐅᕈᑎᒃᓴᓂᒃ 

ᑭᖑᕚᒃᓴᑦᑎᓐᓄᑦ. ᐅᒃᑯᓯᒃᓴᓕᖕᒥ ᐱᓕᕆᐊᖅ ᑐᙵᕕᓕᐅᖅᐳᖅ ᐋᖅᑭᒃᑕᐅᓯᒪᔪᓂᒃ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ 

ᐃᑲᔫᓯᐊᓄᓪᓗ ᐊᖏᖃᑎᒌᒍᑎᒧᑦ B2Gold ᐊᒻᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ, ᓴᙱᒃᑎᒋᐊᕐᓗᒍ ᑲᑐᔾᔨᓪᓗᑕ 

ᑕᐅᑐᖅᑰᖅᑕᕗᑦ ᐃᖏᕐᕋᑦᑎᐊᖁᓪᓗᒍ ᐊᒻᒪ ᐱᕈᖅᐸᓪᓕᐊᑎᓪᓗᒍ ᓄᓇᕗᒻᒥ. 

 

ᑖᓐᓇ ᐊᖏᖃᑎᒌᒍᑎ ᓴᙱᔪᒻᒪᕆᐊᓗᒃ ᐆᒃᑑᑎᑦᑎᐊᕙᐅᕗᖅ ᑭᓱᑦ ᐊᔪᕐᓇᙱᒻᒪᖔᑕ ᓴᓇᕝᕕᐊᓗᐃᑦ, ᒐᕙᒪᒃᑯᑦ, 

ᐊᒻᒪ ᐃᓄᐃᑦ ᑲᑐᔾᔨᖃᑎᒌᑦ ᐱᓕᕆᖃᑎᒌᒃᑳᖓᑕ. ᖁᔭᓐᓇᒦᕈᒪᔭᒃᑲ B2Gold ᐊᒻᒪᓗ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᓯᕗᓕᖅᑎᐅᓂᖏᓐᓄᑦ ᐊᒻᒪᓗ ᐃᑲᔪᖅᑎᐅᓂᖏᓐᓄᑦ. ᐊᑕᐅᑦᑎᒃᑯᑦ, ᐊᑐᖅᑐᒍᑦ ᓴᙱᓂᖅᓴᒥᒃ, 

ᐃᖕᒥᖕᓂᒃᓱᕈᓐᓇᕐᓂᖅᓴᐅᓂᕐᒧᑦ ᓄᓇᕗᒻᒥ − ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕈᖅᐸᓪᓕᐊᓂᖅ ᐊᒻᒪᓗ ᐃᓄᐃᑦ 

ᐱᒻᒪᕆᐅᒋᔭᖏᑦ ᐊᑕᐅᑦᑎᒃᑯᑦ ᐊᑐᖅᑕᐅᖕᒪᑕ, ᓴᖅᑭᑦᑎᑉᓗᓂ ᐊᑯᓂᐅᔪᒥᒃ ᐱᕕᖃᕐᓂᐅᔪᓂᒃ ᑭᖑᕚᒃᓴᑦᑎᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ 

ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 547 – 6(2): ᐱᐅᓯᒋᐊᖅᑎᑦᑎᓂᖅ ᐊᑦᑕᑕᕐᕕᐅᔪᓐᓇᖅᑐᒥᒃ: ᑭᖑᓪᓕᕐᒥ 

ᐱᓕᕆᐊᒃᓴᑦ ᑭᕙᓪᓕᕐᒥ−ᕿᑭᖅᑖᓗᖕᒥ ᐊᑦᑕᑕᖅᑎᑕᐅᔪᒧᑦ ᖃᕆᑕᐅᔭᓕᕆᔪᓐᓇᐅᑎᒧᑦ ᓴᕕᕋᔭᐅᔭᕐᒧᑦ 

ᐱᓕᕆᐊᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏᑦ. ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑏᑦ, ᓄᓇᕗᒻᒥᐅᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐱᒻᒪᕆᐊᓗᖕᒥᒃ ᐊᓂᒍᖅᑕᐅᔪᒥᒃ ᓄᓇᕗᒻᒥᐅᑦ ᖃᕆᑕᐅᔭᒃᑯᑦ 

ᓯᕗᓂᒃᓴᖓᓂ. ᑲᓇᑕᒥ ᓈᓚᐅᑎᓕᕆᔩᑦ-ᑕᓚᕖᓴᓕᕆᔨᒃᑯᑦ ᐊᒻᒪᓗ ᐅᖄᓚᐅᓯᕆᔩᑦ ᑲᑎᒪᔨᖏᑦ ᐊᖏᓚᐅᕐᒪᑕ 

ᓄᓇᕗᑦ ᒐᕙᒪᒃᑯᑦ ᑭᕙᓪᓕᕐᒥ ᕿᑭᖅᑖᓗᖕᒥ ᐊᑦᑕᑕᕐᕕᐅᓲᓂᒃ ᑮᓇᐅᔭᒧᑦ ᑐᒃᓯᕋᐅᑎᖓᓂᒃ ᒐᕙᒪᕗᑦ 

ᐱᒋᐊᖅᐸᓪᓕᐊᓕᖅᐳᑦ ᐱᒋᐊᙵᐅᑎᖓᓄᑦ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᕙᓪᓕᐊᓂᕐᒧᑦ 

ᐊᐅᓚᓂᐅᔪᒧᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᖃᕆᑕᐅᔭᓕᕆᔪᓐᓇᐅᑎᑦ ᓴᕕᒐᐅᔭᑦ ᓴᓪᓕᕐᒧᐊᖅᑕᐅᓂᐊᖅᑐᑦ, ᐃᖃᓗᖕᓄᑦ, 

ᑭᒻᒥᕈᒻᒧᑦ, ᐊᒻᒪ ᑭᙵᕐᓄᑦ 80 ᐅᖓᑖᓂ ᐃᓄᖕᓄᑦ ᑐᑦᑕᕐᕕᖕᓄᑦ ᐊᑦᑕᑕᖅᑎᑕᐅᓂᐊᖅᐳᑦ ᒫᓐᓇᓕᓴᕐᓄᑦ 

ᓱᒃᑲᓴᖅᑐᓄᑦ ᐃᑭᐊᖅᑭᕕᓕᕆᔾᔪᑎᓄᑦ. ᑕᒪᓐᓇ ᐱᓕᕆᓂᐅᔪᖅ ᐃᑲᔪᖅᑐᐃᕗᖅ ᑐᕌᒐᕆᔭᑦᑎᓐᓂᒃ 

ᐊᑐᐃᓐᓇᐅᑎᑦᑎᓂᕐᒥᒃ ᖃᕋᓴᐅᔭᒃᑯᑦ ᐊᑐᐃᓐᓇᖃᕐᓂᕐᒥᒃ ᓄᓇᕗᒻᒥᐅᓕᒫᓄᑦ ᐱᒻᒪᕆᐅᓪᓗᓂ ᐱᔨᑦᑎᕋᕈᑕᐅᓪᓗᓂ 

ᐊᒻᒪᓗ ᐱᐅᓯᒋᐊᖅᑎᑦᑎᓗᓂ ᓄᓇᕘᒥ ᐊᑦᑕᕐᓇᖅᑐᒦᑎᑦᑕᐃᓕᓂᕐᒥᒃ ᑲᔪᓯᑎᑦᑎᓂᕐᒧᑦ ᐱᒻᒪᕆᐅᔪᓂᒃ ᒐᕙᒪᒃᑯᑦ 

ᐱᔨᑦᑎᕋᐅᑎᖏᓐᓂᒃ. 

 

ᑲᑐᔾᔨᖃᑎᒌᖕᓂᒃᑯᑦ ᑕᕝᕘᓇ ᐱᓕᕆᐊᒃᓴᑎᒍᑦ ᐱᓕᕆᐊᒃᓴᕗᓪᓗ, ᒐᕙᒪᕗᑦ ᐋᖅᑭᒃᓱᐃᕙᓪᓕᐊᕗᑦ  

ᐱᐅᓯᕚᓪᓕᕐᓯᒪᔪᓂᑦ ᖃᕆᑕᐅᔭᒃᑯᑦ ᐱᔨᑦᑎᕋᐅᑎᓂᑦ, ᐱᐅᓯᕚᓪᓕᕐᓗᓂ ᐃᓕᓐᓂᐊᖕᓂᓕᕆᓂᖅ 

ᐋᓐᓂᐊᖃᖕᓇᙱᑦᑐᓕᕆᓂᕐᓗ, ᐃᖅᑲᓇᐃᔮᒃᓴᓂᑦ ᓴᖅᑭᑦᑎᓂᖅ, ᒪᑭᒪᔾᔪᑎᒃᓴᓂᒃ ᓴᖅᑭᑦᑎᓂᖅᓴᐅᓂᖅ ᓄᓇᑦᑎᓐᓂ 

ᐊᒻᒪ ᐱᕕᒃᓴᖃᕐᓂᖅᓴᐅᓕᕐᓗᑎᒃ ᓱᓕ ᑕᐅᑐᙳᐊᕆᐊᖃᖅᑕᕗᑦ. ᑖᓐᓇ ᐱᓕᕆᐊᖅ ᓇᓗᓇᐃᖅᓯᓂᐊᖅᑐᖅ 

ᓄᓇᕗᒻᒥᐅᑦ ᑲᓲᒪᒍᓐᓇᕐᓂᖏᓐᓂᑦ ᐱᔭᕆᐊᖃᖅᑕᖏᓐᓂᑦ ᑲᔪᓯᑎᑦᓯᓂᕐᒧᑦ ᖃᕆᑕᐅᔭᒃᑯᑦ ᓄᓇᕐᔪᐊᕐᒥᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓂᕆᐅᒃᐳᖓ ᑐᓴᖅᑎᑦᑎᖃᑦᑕᐃᓐᓇᕐᓂᐊᕐᓂᓐᓂᒃ ᒪᓕᒐᓕᐅᖅᑎᐅᖃᑎᓐᓄᑦ 

ᓄᓇᕗᒻᒥᐅᓄᓪᓗ ᐱᓕᕆᖃᑎᒌᒃᑎᓪᓗᑕ ᐋᖅᑭᒃᓱᐃᕙᓪᓕᐊᑎᓪᓗᑕ ᐱᓕᕆᐊᖑᓂᐊᖅᑐᓂᒃ ᑖᓐᓇ ᐱᕐᔪᐊᖅ 

ᒪᑭᒪᐃᓐᓇᕈᑎᒃᓴᓄᑦ ᐱᓕᕆᐊᒃᓴᖅ ᑲᔪᓯᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 746 - 6(2): ᐊᕐᓇᖅᔪᐊᖅ ᐃᓕᓐᓂᐊᕐᕕᒃ (ᖃᐃᕐᓂᖅ) 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᑎᔨᒎᕈᓐᓃᖅᑐᖅ) ᐊᒥᑦᑐᕐᒥᐅᑦ ᐅᓪᓗᒃᑯᑦ, ᓄᓇᕗᒻᒥᐅᓪᓗ, 

ᒪᓕᒐᓕᐅᖅᑏᓪᓗ.  

 

ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᖅᖢᖓ ᓱᓖᓛᒃ ᑕᑉᐱᑲᓂ ᓴᓂᕋᔭᖕᒥ ᐊᕐᓇᖅᔪᐊᖅ ᐃᓕᓐᓂᐊᕐᕕᖓ 

ᐱᔾᔪᑎᖃᖅᖢᖓ. ᑖᓐᓇ ᑕᐃᒪ ᐃᓕᓐᓂᐊᕐᕕᒃ ᓄᑕᐅᙱᓛᖑᖃᑕᐅᓕᕋᓗᐊᕐᒪᑦ ᑕᒫᓂ ᓄᓇᕗᒻᒥ. ᐊᓪᓛᓪᓘᓐᓃᑦ, 

ᐅᖃᖅᑎᑦᑎᔩ, ᓄᓇᕗᑦᑖᓚᐅᖅᓯᒪᙱᑎᓪᓗᑕ ᑖᓐᓇ ᓴᓇᔭᐅᓚᐅᖅᓯᒪᒻᒪᑦ.  

 

ᑖᓐᓇᓗ ᒥᓂᔅᑕ ᐊᐱᖅᓱᕐᓂᖃᖅᑎᓪᓗᑕ ᑕᐃᑲᓂ ᑕᐃᓐᓇ ᐅᖃᓚᐅᖅᓯᒪᒻᒪᑦ ᑕᐃᓐᓇᒎᖅ ᑖᓐᓇ ᐊᕐᓇᖅᔪᐊᖅ 

ᐃᓕᓐᓂᐊᕐᕕᖓᑕ 61%−ᒥᒻᒪᑦ ᐊᒻᒪᓗ ᑕᐃᓐᓇ ᐅᖃᐃᓐᓇᖃᑦᑕᕋᓗᐊᕆᕗᖓ ᐃᓄᒋᐊᒃᓯᕙᓪᓕᐊᖃᑕᐅᒻᒥᒻᒪᑦ 

ᓴᓂᕋᔭᒃ ᐊᒻᒪᓗ ᑖᒃᑯᐊ ᓄᑕᖅᑲᐃᑦ ᐃᓄᒋᐊᓛᖑᖃᑕᐅᒻᒪᑕ ᑕᑉᐱᑲᓂ. ᑕᐃᒪ ᑖᓐᓇ ᐅᖃᐃᓐᓇᖃᑦᑕᓂᐊᕐᒥᔭᕋ 

ᓱᓕ, ᐅᖃᖅᑏ, ᑕᒪᓐᓇ ᖃᐅᑕᒫᑦ ᐃᓕᓐᓂᐊᕐᕕᒃ ᒥᑭᓗᐊᓕᒑᒻᒪᑦ. ᑕᐃᒪ ᒥᑭᑦᑖᖅᖢᑎᑦ ᐃᓕᓐᓂᐊᖃᑦᑕᕐᒪᑕ, 

ᐅᓪᓛᒃᑯᑦ ᐱᖃᑎᖏᑦ ᐅᓐᓄᓴᒃᑯᑦ. ᑕᒪᓐᓇ ᑕᕝᕙ ᒥᑭᓗᐊᕐᓂᑯᖓᓄᑦ ᑕᐃᒪᓐᓇ ᐊᒥᖅᑳᖃᑦᑕᕐᒪᑕ.  

 

ᐊᒻᒪᓗ ᑕᐃᒪ ᐅᖃᒃᑲᓂᕐᓗᖓ, ᐅᖃᖅᑎᑦᑎᔩ, ᑕᐃᒪ ᐊᒃᑐᕝᕙ 30, 2024-ᒥᑦ ᑕᐃᒪ ᓇᓗᓇᐃᖅᓯᒪᒻᒪᑕ ᑖᓐᓇ 

ᐃᓕᓐᓂᐊᕐᕕᒃ ᓄᑕᐅᙱᖃᑕᐅᓕᕋᓗᐊᕐᒪᑦ ᑕᑉᐱᑲᓂ ᓴᓂᕋᔭᖕᒥ ᐊᒻᒪᓗ ᑕᐃᒪ ᐅᖃᓚᐅᖅᓯᒪᒋᓪᓗᓂ ᐊᒃᑐᕝᕙ 30-

ᒥ ᑖᓐᓇ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑖᒃᑯᐊᒎᖅ ᐊᖏᔫᑎᓄᑦ ᐊᑭᑐᔫᑎᓄᑦ ᐃᖅᑲᓇᐃᔭᖅᑐᐃᑦ ᑕᑉᐸᐅᖓ 

ᑕᑯᔭᖅᑐᓛᕐᒪᑕ.  

 

ᑕᐃᒪ ᓱᓕ ᑖᓐᓇ ᒥᓂᔅᑕ ᐊᐱᖅᓱᕐᓂᖃᖅᑎᓪᓗᒍ ᐅᖃᓚᐅᖅᓯᒪᒻᒥᒻᒪᑦ ᑕᒪᑐᒥᖓᒎᖅ ᐊᕐᕌᒎᔪᒥᒃ 2025-2026 

ᑖᓐᓇ ᐊᖏᖅᑕᐅᓚᐅᙱᒻᒪᑦ, ᑭᓯᐊᓂ ᐅᖃᖅᐅᖅ ᑕᐃᒪᖃᐃ 2026-2027−ᒥ ᐊᖏᖅᑕᐅᔪᓐᓇᖅᓯᓇᔭᖅᐳᖅ.  

 

ᐅᖃᖅᑏ, ᑕᒪᓐᓇ ᐱᒻᒪᕆᐅᑎᑕᐅᑎᓪᓗᓂ ᐃᓕᓐᓂᐊᖅᑐᓕᕆᓂᖅ ᑖᒃᑯᐊ ᑭᒡᒐᖅᑐᖅᑕᒃᑲ ᑕᑯᔪᒪᖃᑦᑕᕋᓗᐊᕐᒥᒻᒪᑕ 

ᐃᓕᓐᓂᐊᕐᕕᒻᒥ ᓄᑖᒥᒃ. ᑖᒃᑯᐊᓗ ᐳᖅᑐᓂᖅᓴᒥ ᐃᓕᓐᓂᐊᖅᑐᑦ ᑕᕝᕙ ᐱᔾᔪᑎᖃᖅᖢᑎᑦ ᓄᖅᑲᖃᖃᑦᑕᕐᒪᑕ 

ᐊᐃᑦᑖᖑᒐᓗᐊᖅ ᐅᒡᒍᓇᖅᐳᖅ ᐃᓕᓐᓂᐊᕐᕕᕗᑦ ᒥᑭᓗᐊᕐᓂᑯᖓᓄᑦ, ᐅᖃᖅᑎᑦᑎᔩ.  

 

ᑖᓐᓇ ᑕᐃᒪ ᐃᓄᒋᐊᒃᓯᕙᓪᓕᐊᓂᑯᒧᑦ ᓄᑕᐅᙱᓕᖅᖢᓂᓗ ᐊᒻᒪ ᒥᓂᔅᑕ ᐊᐱᖅᓱᖅᑎᓪᓗᒍ ᑕᐃᑲᓂ ᕖᕗᐊᕆ 25-

ᖑᑎᓪᓗᒍ ᐅᖃᓚᐅᕐᒪᑦ ᓇᓗᓇᐃᖅᓯᓪᓗᓂ 13-ᒥ 8-ᒧᑦ ᐊᒻᒪ ᐅᖃᒃᑲᓐᓂᓕᕆᓪᓗᓂ ᐅᐊᑦᑎᐊᕈᙳᑎᓪᓗᒋ, 

ᐃᒪᓐᓇᒎᖔᖅ 13.8, ᑕᐃᒪᓐᓇᒎᖅ ᑕᕝᕙ ᐃᒻᒥᓂᒃ ᐋᖅᑭᒋᐊᓚᐅᕐᒪᑦ ᑕᕝᕘᓇ ᐊᒃᖠᑕᕋᓗᐊᕆᕗᖅ. ᑕᒪᓐᓇ 

ᐃᒃᐱᒋᔭᐅᑦᑎᐊᖁᒐᔭᕆᓪᓗᒍ ᐱᒻᒪᕆᐅᔭᕆᐊᖃᓕᕋᓗᐊᕐᒪᑦ ᑕᑉᐱᑲᖓᓂ ᑖᒃᑯᐊ ᐃᓕᓐᓂᐊᖅᑏᑦ ᐱᔾᔪᑎᒋᓪᓗᒋᑦ, 

ᓄᖅᑲᖃᑦᑕᕐᓂᑯᖓᓄᖅᑲᐃ ᑕᒪᓐᓇ ᐊᑭᑐᔫᑎᓄᑦ ᐃᓕᓐᓂᐊᕐᕕᒻᒥ ᑕᕝᕙ ᐊᖏᖅᑕᐅᔪᓐᓇᙱᓚᖅ, ᑭᓱᒧᒃᑯᐊᖅ 

ᑕᐃᒪ?  

 

ᑕᕝᕘᓇ ᐊᐱᖅᓱᕐᓂᖃᓕᕐᒥᒍᒪ ᓇᓪᓕᖅᐸᓂᓛᒃ ᑖᓐᓇ ᓱᓕ ᐊᕐᓇᖅᔪᐊᖅ ᐃᓕᓐᓂᐊᕐᕕᖓ ᓴᓂᕋᔭᖕᒥ 

ᐱᔾᔪᑎᒋᓂᐊᕐᒥᒐᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ, ᐱᕕᖃᖅᑎᒍᓐᓇᕋᑖᕋᕕᙵ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ):  ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 747 – 6(2): ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ ᑯᐊᐳᕇᓴᖓᑕ ᑲᑎᒪᓂᕆᔭᖓ  

(ᖂᑭᐊᖅ) 

 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᕗᖓᐊ ᐅᓪᓗᒥ ᕕᕗᐊᕆ 4, 2025-ᒥ 

ᐃᓕᑕᖅᓯᔪᒪᓪᓗᖓ ᖁᔭᓐᓇᒦᕐᓗᖓᓗ ᒥᓂᔅᑕ ᑲᒪᒋᔭᖃᖅᑐᒧᑦ ᓄᓇᕗᑦ ᐃᓪᓗᓕᕆᔨᕐᔪᒃᑯᑦ ᑯᐊᐳᕇᓴᖓᓄᑦ. 

ᖃᐃᖁᔭᐅᓯᒪᓂᖓᓂ ᐆᓐᓂᒍᑎᓚᐅᕐᒪᑦ ᑕᓗᕐᔪᐊᕐᒧᑦ ᐊᒻᒪᓗ ᑕᓗᕐᔪᐊᒥᓪᓗ ᐃᓪᓗᓕᕆᔨᖏᑦ ᖁᔭᓐᓇᒦᕈᒪᓪᓗᒋᑦ 

ᑐᙵᓱᑦᑎᑦᑎᓚᐅᕐᓂᖏᓐᓄᑦ.  

 

ᐅᖃᖅᑏ, ᑲᑎᒪᓂᖃᑦᑎᐊᓚᐅᖅᐳᑦ ᑕᓗᕐᔪᐊᖅ ᐃᓪᓗᓕᕆᔨᒃᑯᖏᓐᓂ ᓄᓇᕗᑦ ᐃᓪᓗᓕᕆᔨᕐᒧᐊᒃᑯᓪᓗ ᑲᑎᒪᔨᖏᑦ, 

ᐱᓕᕆᔨᖏᓪᓗ, ᓇᖏᖅᓯᕗᖓ ᐅᓪᓗᒥ ᖁᔭᓐᓇᒦᖅᖢᒍ ᒥᓂᔅᑕᒧᑦ ᓗᐊᓐ ᑯᓱᒐᖅ. ᖁᔭᓐᓇᒦᒃ, ᓗᐊᓐ. 

ᐅᐱᓐᓇᓪᓚᕆᑦᑐᖅ ᐊᖏᔫᕗᖅ ᑕᒪᓐᓇ ᒪᓕᒐᓕᐅᖅᑎᐅᓪᓗᖓ ᓇᑦᓯᓕᖕᒧᑦ, ᑕᒪᓐᓇ ᓯᕗᒧᐊᕈᑎᐅᒋᐊᖅᐳᖅ. 

ᐱᕙᓪᓕᐊᓂᐅᓪᓗᓂᓗ, ᐅᖃᖅᑏ, ᖁᔭᓐᓇᒦᓪᓚᕆᑉᐸᕋ ᒥᓂᔅᑕᐅᔪᖅ. ᐃᓪᓗᓕᕆᔨᒃᑯᖏᓐᓄᑦ ᑕᓗᕐᔪᐊᒥ ᐊᖏᔫᕗᖅ 

ᐊᒻᒪᓗ ᑭᐅᔭᐅᔾᔪᑎᒋᔪᒪᔭᖓᓂᒃ ᑭᐅᔭᐅᓯᒪᓕᖅᐳᑦ.  

 

ᒪᓕᒐᓕᐅᖅᑎᐅᓪᓗᖓ, ᖁᔭᓐᓇᒦᓪᓚᕆᑉᐸᕋ ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᖓᓐᓄᑦ ᑕᕝᕙᓂ ᐃᓪᓗᒥ, ᐊᒻᒪᓗ ᑭᒡᒐᑐᖅᓱᒋᑦ ᓂᕈᐊᖅᑎᖁᑎᒃᑲ ᓯᕗᒧᐊᕈᑎᐅᒻᒪᑦ ᑕᒪᓐᓇ 

ᐱᕙᓪᓕᐊᓂᖓ ᒐᕙᒪᒃᑯᑦ, ᐊᓕᐊᓇᐃᑦ ᐊᒻᒪ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ.  

 

ᐅᖃᒃᑲᓂᕐᓗᖓ, ᖁᔭᓐᓇᒦᒃ ᓗᐊᓐ ᑯᓱᒐᖅ. ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᒃ, ᐅᖃᖅᑏ. ᐅᓪᓗᖃᑦᓯᐊᓂᐊᖅᑕ 

ᐃᓘᓐᓇᑕ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅ ᓯᒪᐃᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 748 – 6(2): ᖃᒪᓂᑦᑐᐊᖅ ᒪᐃᔭᖓ (ᓯᒪᐃᓚᒃ) 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᖃᒪᓂᑦᑐᐊᕐᒥ ᓄᑖᒥ ᒪᐃᔭᑖᓚᐅᕋᑉᑕ ᔮᐃᒻᔅ ᑕᐃᐸᓈᖅ, ᖁᕕᐊᓇᑯᓂ 

ᒪᐃᔭᐅᓕᕋᕕᑦ. ᐃᓕᔭᐅᑐᐃᓐᓇᓚᐅᖅᑐᖅ ᒪᐃᔭᐅᓂᕐᒧᑦ. ᑖᒻᓇ ᔭᐃᒻᔅ ᑕᐃᐸᓈᖅ ᑲᑎᒪᔨᐅᑦᑕᖅᑐᓂ ᖃᒪᓂᑦᑎᐅᕐᒥ 

ᐊᖑᓇᓱᒃᑎᓂᑦ, ᐊᒻᒪᓗ ᐃᓕᓐᓂᐊᑐᓕᕆᔨᒃᑯᑦ ᑲᑎᒪᔨᖏᓐᓂ ᐊᒻᒪᓗ ᑭᕙᓪᓕᖅ ᑲᑐᔾᔨᖃᑎᒌᑦ ᑲᑎᒪᔨᐅᖃᑕᐅᔪᖅ. 

ᖁᕕᐊᓇᑯᓂ ᐱᓕᕆᖃᑎᒌᓐᓂᐊᕋᑦᑕ.  

 

ᐱᓕᕆᐊᒃᓴᑦ ᐊᒥᓲᒻᒪᑕ ᖃᒪᓂᑦᑐᐊᖅ ᐃᓗᐊᓂ, ᐆᒃᑑᑎᒋᓗᒍ, ᐅᔭᕋᓐᓂᐊᖅᑎᑦ ᐊᒡᓂᑯ ᐄᒍᓪ. 2028-ᖑᓕᖅᐸᑦ 

ᐊᐅᔭᐅᓕᖅᐸᑦ ᑕᐃᑲᓂ ᖃᒪᓂᑦᑐᐊᖅ ᖃᓂᖓᓂ ᐅᑯᐊᖅᐸᓪᓕᐊᔪᒫᓕᕐᒪᙴᖅ ᐸᕐᓇᒃᓯᒪᒋᐊᖃᕐᓂᐊᕋᑉᑕ. ᐊᒻᒪᓗ 

ᒪᐃᔭᒋᓚᐅᖅᑕᕗᑦ ᑭᐊᕙᓐ ᐃᓯᒃᑖᓕᒃ, ᒪ’ᓇᐅᔪᑦ ᒪᐃᔭᐅᓚᓗᐊᖅᓯᒪᒐᓗᐊᕋᕕᑦ ᖁᔭᓇᓚᐅᖅᑐᖅ 

ᐱᓕᕆᖃᑎᒌᑦᓯᐊᓚᐅᖅᓯᒪᒐᑦᑕ. ᒪ’ᓇ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 749 – 6(2): ᑲᖏᖅᑐᒑᐱᒻᒧᑦ ᐳᓚᕋᕐᓂᖅ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᓪᓗ ᓄᓇᕗᒻᒥᐅᑦ, ᐃᖃᓗᒥᐅᓪᓗ.  

 

ᒫᓐᓇ ᓇᖏᖅᓯᔾᔪᑎᖃᖅᑐᖓ ᐳᓛᕆᐊᖅᓯᒪᒍᓐᓇᑲᐃᓐᓇᓚᐅᕐᓂᖓ ᐱᕚᓪᓕᑎᑦᑎᖂᕐᓂᐊᒥᒻᒪᑦ ᑲᖏᖅᑐᒑᐱᒻᒥᐅᓄᑦ. 

ᑐᙵᓇᓚᐅᕋᔅᓯ, ᖁᔭᓐᓇᒦᖅᑲᔅᓯ. ᐱᕕᖃᕈᓐᓇᓚᐅᕋᑦᑕ ᐅᓪᓗᖅ ᐊᑕᐅᓯᓗᐊᙳᐊᖅ ᐱᒐᓗᐊᖅᑐᒍ ᓄᙳᒌᓚᐅᕐᒪᒍ. 

ᖁᔭᓐᓇᒦᑦᑎᐊᖅᑐᖓ ᑐᙵᓱᑦᑎᑕᐅᓂᕆᓚᐅᖅᑕᕋ ᐊᒻᒪᓗ ᑕᒪᒃᑯᐊ ᐅᖃᐅᓯᐅᓚᐅᖅᑐᐃᑦ ᑕᕝᕗᖓ ᒐᕙᒪᒧᑦ 

ᐊᕕᒃᑐᖅᓯᒪᔪᓄᑦ ᑐᕌᖅᑎᑦᑎᐊᓇᓱᐊᕐᓂᐊᕆᕙᒃᑲ. ᑕᕝᕗᖓ ᓇᖏᖅᓯᔾᔪᑎᖃᕈᒪᑐᐃᓐᓇᕋᑖᖅᐳᖓ ᐅᐸᒋᓪᓗᒍ 

ᑕᒪᓐᓇ.  

ᐅᖃᐅᓯᕆᐊᕐᔪᓪᓗᒋᑦ ᑕᑉᐱᑲᓂ ᐊᐱᓯᒪᔪᓪᓚᕆᐅᒻᒪᑕ ᕼᐋᒻᒪᖏᑦ ᐊᓱᖅᔪᐊᓪᓚᕆᐊᓗᒃ ᐱᓕᕆᖃᑦᑕᖅᑐᐃᑦ 

ᓇᒡᒐᔾᔭᐅᒥ ᓈᑎᐅᖑᔪᒪᒧᑦ ᑕᐃᒪᐃᓕᐅᖃᑦᑕᕐᒪᕆᑦᑐᑦ ᐱᔨᑦᑎᕋᕈᑏᑦ ᐊᖅᑯᑎᖃᑦᑎᐊᖁᓪᓗᒋᑦ. ᐃᒫᓪᓚᕆᒃ 

ᐅᐱᒋᕙᒃᑲ ᐅᖅᑯᕐᒥᐅᑦ ᑲᖏᖅᑐᒑᐱᒻᒥ ᓴᐱᓕᓱᐃᑦᑑᖃᑦᑕᖅᐸᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 750 – 6(2): ᓅᑕᐅᓂᑯᓄᑦ ᒪᒥᐊᕝᕕᖓᕐᓂᖅ (ᑕ.ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᑎᔨᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 1934-ᖑᑎᓪᓗᒍ ᐊᐃᔭᐅᑦ 

ᕿᑐᕐᖓᖏᓪᓗ, ᑭᒍᑦᑕᖅ, ᓴᐸ, ᖃᕙᕙᐅ, ᓇᐸᑦᓯᑲᓪᓚ ᐊᒻᒪᓗ ᐃᑎᓪᓗᐃ, ᓅᑕᐅᓚᐅᖅᓯᒪᒻᒪᑕ ᑭᙵᕐᓂ ᑕᑉᐸᐅᖓ 

ᖁᑦᑎᑦᑐᒨᖅᑕᐅᓪᓗᑎ, ᓄᓇᓕᖏᑦ ᑎᓴᒪᓄᑦ ᓅᑕᐅᒻᒪᕆᓚᐅᖅᓯᒪᒻᒪᕆᒻᒪᑕ, ᑕᕝᕙᓂ ᐱᓇᓱᐊᕈᓯᒋᓚᐅᖅᑕᑎᓐᓂ 

ᒐᕙᒪᑐᖃᒃᑯᑦ ᐃᓄᓕᕆᔨᖁᑎᖓᑦ ᒥᓂᔅᑕ ᒋᐅᕆ ᐊᓐᑕᓐᓴᖑᕆ ᒪᒥᐊᓚᐅᖅᑐᓚᐅᕐᒪᑦ ᒐᕙᒪᑐᖃᒃᑯᓃᖔᖅᓯᒪᓪᓗᓂ, 

ᐊᓕᐊᓇᐃᑦ.  

 

ᖁᔭᒋᓚᐅᖅᑕᒐ: 91 ᐊᕐᕌᒍᑦ ᐊᓂᒍᖅᓯᒪᓕᖅᑎᓪᓗᒍ ᒪᒥᐊᑕᐅᑦᑕᑕᐃᓐᓇᑎᓪᓗᒋᑦ. ᑕᐃᒃᑯᐊᓗ ᐃᖅᑲᐅᒪᓇᖅᓱᑎ 

ᑕᕝᕙᐅᔪᓐᓃᖅᑐᐃᑦ ᐊᒻᒪᓗ ᐃᖅᑲᐅᒪᓪᓗᒍ ᓴᑭᒋᓚᐅᖅᑕᕋ ᓇᕿᑕᕐᕕᒃ ᐅᖃᓚᐅᖅᓯᒪᒐᓗᐊᕐᒪᑦ ᐃᓅᓱᖓᖅᑎᓪᓗᒍ 

ᒪᒥᐊᕝᕕᐅᒍᒪᓪᓗᓂ, ᑭᓯᐊᓂ ᐊᓕᐊᓇᐃᒋᑦᑎᐊᓚᐅᖅᑕᕋ ᓲᔪᖅ ᐆᒪᑎᓪᓗᒍ ᒪᒥᐊᕝᕕᐅᓚᐅᕐᒪᑦ, ᐊᒃᓱᐊᓗᒃ 

ᐃᒃᐱᓐᓇᓚᐅᖅᑐᖅ ᑖᒃᑯᐊ ᐃᓐᓇᖁᑎᒋᓕᖅᑕᕗᑦ ᑕᑉᐹᓂᑦᑐᑯᓘᓪᓗᑎ. ᑕᐃᒪᓐᓇᐃᑎᓪᓗᒍ ᒪᒥᐊᕝᕕᐅᓚᐅᕐᒪᑕ.  

 

ᐊᒻᒪᓗ ᑕᐃᓐᓇ ᑕᓗᕐᔪᐊᒥ ᑕᑉᐸᐅᖓᕐᓂᐊᓚᐅᖅᑑᒐᓗᐊᖅ ᑕᑉᐸᐅᙵᕈᓐᓇᐃᓕᓚᐅᕐᒪᑦ ᑭᓯᐊᓂ ᑕᐃᒃᑯᐊ 

ᐃᖅᑲᐅᒪᕙᒃᑲ ᐊᒻᒪᓗ ᓄᓇᓕᓐᓂ ᑲᑎᙵᑎᓪᓗᒋᑦ ᓇᖏᖅᓯᖁᔭᐅᒻᒪᑕ ᑖᒃᑯᐊ ᐃᓚᒋᔭᐅᔪᓂᒃ 

ᐊᒥᓲᓂᖅᓴᕐᔪᐊᖑᓚᐅᖅᑐᐃᑦ ᓇᖏᖅᓯᔪᐃᑦ ᑕᐃᑲᓂ ᐃᒃᐱᐊᕐᔪᒥᐅᑦ. ᑖᓐᓇ ᐊᒃᓱᐊᓗᒃ ᐃᒃᐱᓐᓇᖃᑦᑕᕐᒪᑦ 

ᓅᑕᐅᓂᑯᕕᓃᑦ ᐱᕈᖅᓯᒪᓕᖅᑎᓪᓗᒋᑦ ᓄᓇᓕᓐᓂ ᑕᐃᒪᓐᓇᐃᑎᓪᓗᒍ. ᑖᒃᑯᐊᖏᓛᒃ ᓇᖏᖅᓯᑎᑕᐅᒻᒪᑕ ᐊᒃᓱᐊᓗᒃ 

ᐃᒃᐱᓐᓇᓚᐅᕐᒪᑕ. 

 

ᐊᒻᒪᓗ ᑖᓐᓇ ᓲᔪᖅ, ᐅᖃᓪᓚᑦᑎᒋᔭᐅᓚᐅᕐᒪᑦ, ᐊᑯᓂᐊᓗᒃ ᑖᓐᓇ ᒪᒥᐊᔾᔪᑎᒥᒃ ᐱᓕᕆᓯᒪᓂᑰᒻᒪᑦ 

ᒪᓕᒐᓕᐅᖅᑎᙳᓚᐅᕐᖓ ᒪᓕᒐᓕᐅᖅᑎᐅᓕᖅᓱᓂ ᓄᖅᑲᑲᐃᓐᓇᖅᓱᓂ ᐱᒋᐊᓕᖅᑭᑲᓐᓂᖅᓱᓂᐅᒃ ᑕᒫᓂᒎᖅ 2025-

ᒥ ᒪᒥᐊᕝᕕᐅᒍᒪᒐᒥ ᓈᓚᒃᑕᐅᓚᐅᕐᒪᑦ.  

 

ᖁᔭᓐᓇᒦᖅᐸᒃᑲ ᑕᐃᒃᑯᐊ ᐱᓕᕆᔨᒋᔭᐅᓚᐅᖅᑐᐃᑦ ᐊᒻᒪᓗ ᑖᒃᑯᐊ ᐱᓕᕆᓇᓱᒃᑐᑦ. ᓲᖃᐃᒻᒪ ᐊᒃᓱᕈᑦᑎᐊᖅᓱᓂ 

ᓲᔪᖅ ᐅᖃᓚᐅᕐᒪᑦ, ᐊᑏ ᒪᒥᐊᕝᕕᐅᕗᒍᑦ ᓯᕗᒧᑦᑎᓐᓂ ᐱᒋᐊᑦᑎᐊᓕᖅᑕ, ᑕᒪᒃᑯᐊ ᑐᓗᕈᑎᒋᖃᑦᑕᖅᑕᕗᑦ 

ᐊᕝᕕᐅᒃᑐᕐᓗᒋᑦ ᐃᑲᔪᖅᑎᒌᓚᐅᖅᑕ. ᑕᐃᒪᐃᓐᓇᐃᑎᓪᓗᒍ ᐊᒃᓱᐊᓗᒃ ᓴᙱᔪᒥᒃ ᐃᑎᔪᒥᒃ ᐅᖃᐅᓯᖃᓚᐅᕐᒪᑦ 

ᐃᒃᐱᒋᓚᐅᕋᒃᑯ ᑖᒃᑯᐊ ᐃᓚᓕᒫᖏᓐᓂ ᐅᖃᓪᓚᑦᑕᖅᑐᖅ ᑐᑭᓯᐅᒪᓪᓗᒍ. ᑕᐃᒪᓐᓇᐃᑎᓪᓗᒍ ᖁᔭᓐᓇᒦᕈᒪᕙᒃᑲ 

ᑕᐃᒃᑯᐊ ᐃᓚᒋᔭᐅᓚᐅᖅᑐᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᒧᑦ, ᒥᔅᑕ ᐸᐅᓗᓯ 

ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 751 – 6(2): ᐃᖅᑲᖅᑐᐃᔨᓄᑦ ᐊᖓᔪᖅᑳᖅ ᑰᐳ (ᐸ.ᐊᕿᐊᕈᖅ)  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᑕᑉᐹᓂᑦᑐᑦ 

ᐃᓱᒪᒋᓚᐅᖅᐸᕗᑦ, ᐃᓱᒪᒋᕙᕗᑦ ᓱᓖᓛᒃ. ᖁᔭᓐᓇᒦᒃ ᑕᐃᓐᓇ ᓴᖅᑭᑕᐅᒻᒪᑦ.  

ᐅᖃᖅᑎᑦᑎᔩ, ᓂᑯᕕᒍᑎᖃᖅᑐᖓᓪᓕ ᑖᓐᓇ ᐃᓕᓴᕆᔭᐅᖅᑲᐅᔪᖅ ᐃᖅᑲᖅᑐᐃᔪᓕᕆᔨᒻᒪᕆᒃ ᑰᐳ. ᑖᓐᓇ ᐃᖃᓗᐃᑦ 

ᓂᐊᖂᒥ ᐋᓪᓚᐅᖏᑦᑎᐊᕐᒪᑦ ᓄᓇᓕᑦᑕᐃᓛᒃ ᐃᖃᓗᓐᓂ ᐱᓕᕆᔾᔪᐊᖃᑦᑕᕐᓂᖓ ᐃᒃᐱᓐᓇᕐᓂᖅᓯᒪᒻᒪᑦ ᐅᓪᓗᒥᒧᑦ 

ᑎᑭᑦᑐᒍ ᐋᓪᓚᐅᖃᑦᑕᙱᓚᖅ ᐊᖅᑯᑎᐅᑉ ᓴᓂᖓᓂ ᓴᓗᒻᒪᖅᓴᐃᔪᖅ ᓱᓕ ᑕᐃᒪ. ᓄᓇᓕᑦᑎᓐᓂ ᐃᑲᔪᕐᓂᖓᓄᑦ 

ᓴᖅᑭᔮᖅᑎᑦᑎᖃᑦᑕᕐᒪᑦ.  

 

ᐅᖃᖅᑎᑦᑎᔩ, ᑖᓐᓇ ᓂᑯᕕᒍᑎᓪᓚᑦᑖᕋᒃᑯ ᑕᐃᑲᙵᓂᑦ 1988−ᒥ ᓄᓇᑦᓯᐊᖅ, ᔭᓗᓇᐃᕝᒥ ᐱᒋᐊᓚᐅᖅᓯᒪᒻᒪᑦ 

ᒪᓕᒐᓕᕆᔨᐅᓪᓗᓂ ᑰᐳ ᐊᒻᒪᓗ ᔮᓐᓴᓐ−ᑯᓐᓂ ᓇᒻᒥᓂᖃᖃᑕᐅᓪᓗᓂ. ᑕᐃᑲᙵᑦ ᐱᒋᐊᓪᓚᕆᓯᒪᓂᖓ 

ᐅᑭᐅᖅᑕᖅᑐᕐᒥᐅᑕᐅᓂᖓ ᑕᕝᕘᖓ ᓄᓇᕗᒻᒧᑦ ᑲᔪᓯᓚᐅᖅᓯᒪᒻᒪᑦ ᐃᖅᑲᖅᑐᐃᕕᔾᔪᐊᒧᑦ 2009 

ᑎᒃᑯᐊᖅᑕᐅᓚᐅᖅᑐᓂ ᐊᒻᒪ ᒫᓐᓇᕋᑖᖅ, ᐳᖅᑐᓂᖅᐹᒧᑦ ᐃᓕᔭᐅᓂᖓ ᐅᐱᒋᑦᑎᐊᕋᒃᑯ. ᑕᕝᕙᓂ ᐅᖃᖃᑦᑕᕋᑦᑕ 

ᐅᑭᐅᖅᑕᖅᑐᕐᒥ ᖃᐅᔨᒪᔪᑦ ᐃᓕᖅᑯᓯᑦᑎᓐᓂ, ᓄᓇᓕᑦᑎᓐᓂ ᐃᓱᒪᓕᐅᕈᓐᓇᖅᑎᓪᓗᒋᑦ ᑕᒪᓐᓇ 

ᐃᖃᖅᑐᐃᔪᓕᕆᔨᒻᒪᕆᒃ ᑰᐳ ᐱᓕᕆᑦᑎᐊᕐᔪᐊᓂᐊᕐᓂᖓ. ᑖᒃᑯᐊ ᒪᓕᒐᓕᐅᖅᑎᕐᔪᐊᖃᑎᖏᑦ. ᑭᓯᐊᓂ 

ᐃᖃᓗᐃᑦ−ᓂᐊᖁᙴᒥ ᑭᒡᒐᖅᑐᐃᑎᓪᓗᖓ ᐃᓕᓴᕆᑦᑎᐊᕈᒪᕋᑖᕐᒥᒐᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 752 – 6(2): ᕿᑎᕐᒥᐅᑦ ᐱᓕᕆᕝᕖᑦ ᓇᒻᒥᓂᕆᔭᐅᔪᓪᓗ ᑕᑯᔅᓴᐅᑎᑦᑎᓂᖏᑦ 

(ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᒻᒪ ᐅᓪᓗᒃᑯᑦ ᐃᓪᓗᒦᖃᑎᕗᑦ ᐊᒻᒪ 

ᓄᓇᕗᒦᑦᑐᓗᒃᑖᑦ.  

 

ᐅᖃᖅᑏ, ᐅᖃᕈᒪᑐᐃᓐᓇᖅᑲᐅᔪᖓ ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎᐅᖃᑎᕗᑦ, ᒥᓂᔅᑕ ᐊᕿᐊᕈᖅ ᐊᒻᒪᓗ ᒥᓂᔅᑕ 

ᑯᓱᒐᖅ ᐃᖃᓗᒃᑑᑦᑎᐊᕐᒨᓚᐅᕐᒪᑎᒃ ᑕᑯᔅᓴᐅᑎᑦᑎᑎᓪᓗᒋᑦ ᓴᓇᔩᑦ ᑕᖅᑭᒋᔪᔭᑦᑎᓐᓂ. ᐊᒻᒪᓗ ᐃᖅᑲᓇᐃᔭᖅᑏᑦ 

ᐃᓚᖏᑦ ᐆᕐᓂᒍᑎᒍᓐᓇᓚᐅᕐᒪᑕ ᖁᔭᓐᓇᒦᖅᐸᒃᑲ ᖃᐃᔪᓐᓇᓚᐅᕐᒪᑕ ᓄᓇᓕᑦᑎᓐᓄᑦ.  

 

ᐊᒻᒪ ᖁᔭᓐᓇᒦᕈᒪᖅᑲᐅᓪᓗᒋᑦ ᕼᐋᒻᒪᓚᕆᔭᖏᑦ ᐃᖃᓗᒃᑑᑦᑎᐊᕐᒥᐅᑦ ᐊᒻᒪ ᕿᑎᕐᒥᐅᑦ ᓇᒻᒥᓂᖁᑎᖃᖅᑐᑦ 

ᑲᑐᔾᔨᖃᑎᒌᖏᑦ ᐸᕐᓇᒃᓯᒪᑦᑎᐊᓚᐅᕐᒪᑕ ᑕᑯᔅᓴᐅᑎᑦᑎᒐᓱᓐᓂᐊᖅᑎᓪᓗᒋᑦ ᐊᕐᕌᒍᑕᒫᑦ ᐊᑐᖅᑕᐅᕙᒻᒪᑦ 

ᐅᐸᒍᓐᓇᓚᐅᖅᑐᓪᓗ ᖁᔭᓐᓇᒦᖅᑕᐃᓐᓇᕆᕙᒃᑲ ᐱᓕᕆᓚᐅᖅᑐᓪᓗ ᐸᕐᓇᖃᑕᐅᔪᑦ ᑕᒪᔅᓱᒪᖓᑦ 

ᑕᑯᔅᓴᐅᑎᑦᑎᓂᐅᔪᒥᒃ.  

 

ᐊᒻᒪ ᖁᔭᓐᓇᒦᕈᒪᖅᑲᐅᓪᓗᖓ ᒪᓕᒐᓕᐅᖅᑎᐅᖃᑎᒃᑲ ᐊᖏᕈᑎᓕᐅᕈᓐᓇᓚᐅᕐᒪᑕ B2Gold ᑐᕌᒋᔭᒧᑦ ᕿᑎᕐᒥᐅᓪᓗ 

ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᖑᕙᓪᓕᐊᓂᐊᖅᑐᒧᑦ ᑖᒃᑯᐊ ᑲᑎᒪᔨᕋᓛᑦ ᐅᔭᕋᓐᓂᐊᓂᕐᒧᑦ 

ᐱᓕᕆᐊᖑᕙᓪᓕᐊᓂᐊᖅᑐᓄᑦ. ᖁᔭᓐᓇᒦ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᖅᑏᑦ ᓇᓪᓕᐅᑯᒫᖏᓐᓄᑦ ᐃᖅᑲᓇᐅᔭᖅᑎᓄᑦ ᖃᐅᔨᓴᖅᑎᓄᑦ, ᒥᔅ ᒍᕌᔅ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1096 - 6(2): ᐃᖅᑲᓇᐃᔭᕐᕕᖕᒥ ᐋᓐᓂᖃᑦᑕᖅᑐᑦ (ᒍᕌᔅ) 

 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ 

ᑭᐅᔾᔪᑎᒋᓚᐅᖅᑕᓐᓂᒃ ᒪᓕᒐᓕᐅᖅᑎᒧᑦ ᐃᖃᓗᐃᑦ ᑕᓯᓗᖕᒧᑦ ᕕᕗᐊᕆ 25, 2025−ᒥ, ᐊᐱᖅᓱᕐᓇᐅᑎᓪᓗᒍ 

ᖃᖓᑦᑎᐊᖅ ᑐᓴᒐᒃᓴᓕᕆᔨᑦ ᐃᖅᑲᓇᐃᔭᕐᕕᖕᒥᓂ ᐋᓐᓂᖃᑦᑕᖅᑐᑦ ᖃᔅᓯᐅᓂᖏᓐᓂᒃ ᓄᓇᕗᒻᒥ.   

 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᒡᓗ ᖃᐅᔨᓴᖅᑎᒃᑯᑦ ᓇᓗᓇᐃᖅᓯᓯᒪᓕᖅᑐᑦ ᓄᓇᕗᒻᒥ 

ᓄᓇᑦᓯᐊᒥᓪᓗ ᐋᓐᓂᖃᑦᑕᖅᑐᑦ ᐅᓄᓛᖑᙱᓐᓂᖏᓐᓂᒃ ᐃᖅᑲᓇᐃᔭᕐᕕᖕᒥ ᑲᓇᑕᒥ. ᓄᓇᕗᑦ ᐊᒻᒪ ᓄᓇᑦᓯᐊᖅ 

ᕿᑎᖓᓃᒻᒪᑕ ᐊᒻᒪ ᐱᐅᓯᕙᓪᓕᐊᓪᓗᓂ. 2022−ᒥ, ᓄᓇᕗᑦ ᐊᒻᒪ ᓄᓇᑦᓯᐊᖅ 6−ᖓᓃᓚᐅᖅᐳᑦ ᐋᓐᓂᖅᑐᑦ 

ᐃᖅᑲᓇᐃᔭᙱᓚᐅᑲᒃᐸᒃᑐᓂᑦ 1.89 100-ᓄᑦ ᐃᖅᑲᓇᐃᔭᖅᑎᓄᑦ.  

 

2023-ᒥ, ᐃᖅᑲᓇᐃᔭᙱᑲᐃᓐᓇᖃᑦᑕᖅᑐᑦ ᐋᓐᓂᕐᓂᕐᒧᑦ 1.59-ᖑᓚᐅᖅᐳᖅ 100-ᓄᑦ ᐃᖅᑲᓇᐃᔭᖅᑎᓄᑦ 

ᐊᕐᕌᓂᓗ, ᐅᓄᙱᓐᓂᖅᓴᒻᒪᕆᐅᓚᐅᖅᐳᒍᑦ 1.54-ᓂᒃ 100-ᓄᑦ ᐃᖅᑲᓇᐃᔭᖅᑎᓄᑦ. ᑕᒪᓐᓇ ᐱᔾᔪᑎᖃᓗᐊᖅᑐᖅ 

ᑐᒃᓯᕋᐅᑏᑦ ᐅᓄᕐᓂᖏᑦ ᐋᓐᓂᖅᖢᑎᒃ ᐃᖅᑲᓇᐃᔭᙱᓚᐅᑲᒃᐸᒃᑐᓄᑦ ᐅᓄᕈᓐᓃᖅᐸᓪᓕᐊᖕᒪᑕ.  

 

ᐅᖃᖅᑏ, ᓇᓗᓇᐃᖅᓯᔪᒪᒋᕗᖓ ᐃᓚᖏᓐᓂᑦ ᑲᑎᒪᔨᓄᑦ ᐱᓕᕆᐊᖑᓯᒪᔪᓂᒃ ᐃᖅᑲᓇᐃᔭᕐᕕᐅᔪᓂᑦ 

ᐃᑲᔪᕋᓱᒃᖢᑎᒃ ᐃᖅᑲᓇᐃᔭᕐᕕᖕᒥ ᐋᓐᓂᖅᑕᐃᓕᒪᑎᑦᑎᓗᑎᒃ. ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 

ᓇᓪᓕᐅᒃᑯᒫᓂᒡᓗ ᖃᐅᔨᓴᖅᑎᑦ ᐊᑦᑕᕐᓇᖅᑕᐃᓕᒪᔪᓕᕆᔨᖏᑦ 1,000 ᐅᖓᑖᓂ ᐃᖅᑲᓇᐃᔭᕐᕕᖕᓂ 

ᖃᐅᔨᓴᖃᑦᑕᖅᐳᑦ ᐊᕐᕌᒍᑕᒫᑦ ᐃᖅᑲᓇᐃᔭᕐᕕᐅᔪᓂᑦ ᒪᓕᑦᑎᐊᖁᔨᓪᓗᑎᒃ ᖃᓄᐃᙱᑦᑎᐊᕐᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᕐᒧᓪᓗ ᒪᓕᒃᑕᐅᕙᒃᑐᓂᒃ ᐋᖅᑭᒃᑕᐅᓯᒪᔪᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᕐᒥ ᐊᒻᒪ 

ᐅᔭᕋᖕᓂᐊᕐᕕᖕᒥ ᖃᓄᐃᙱᑦᑎᐊᕐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐱᖁᔭᕐᒥᑦ. ᖃᐅᔨᓴᓚᐅᕐᓗᑎᒃ 

ᖃᓄᐃᓕᐅᕆᐊᖁᔨᓕᖃᑦᑕᖅᐳᑦ ᐅᕝᕙᓘᓐᓃᑦ ᑎᓕᐅᕆᓗᑎᒃ ᑎᑎᕋᖅᓯᒪᓗᑎᒃ ᐋᖅᑭᒋᐊᕈᑎᒃᓴᑦ 

ᐃᖅᑲᓇᐃᔭᕐᕕᐅᔫᑉ ᐱᔭᕆᐊᓕᖏᓐᓂᒃ ᐱᐊᓂᒋᐊᖃᖅᖢᓂ ᐊᖏᖃᑎᒌᒍᑕᐅᓯᒪᔪᒥᑦ ᐅᓪᓗᕐᒥ ᖃᓄᐃᙱᑦᑐᑦ 

ᓴᐳᔾᔭᐅᖁᓪᓗᒋᑦ ᐊᑦᑕᕐᓇᙱᑦᑐᒦᖁᓪᓗᒋᓪᓗ ᐃᖅᑲᓇᐃᔭᖅᑎᐅᔪᑦ. ᖃᐅᔨᓴᓚᐅᕐᓗᑎᒃ ᐱᐅᔪᓂᒃ 

ᐅᔾᔨᕈᓱᒍᓐᓇᖅᓯᔪᓐᓇᕆᕗᑦ ᑭᐅᔾᔪᑎᖃᕈᓐᓇᖅᓯᓗᑎᒡᓗ ᐃᖅᑲᓇᐃᔭᕐᕕᐅᔪᓄᑦ.  

 

ᖃᐅᔨᓴᖅᑐᑦ ᖄᒃᑲᓐᓂᐊᒍᑦ, ᑲᑎᒪᔩᑦ ᓴᖅᑭᑦᑎᓚᐅᕐᒥᔪᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᑐᓴᐅᒪᑎᑦᑎᔨᓂᑦ 

ᐃᖅᑲᓇᐃᔭᕐᕕᐅᔪᓂᑦ ᐱᓕᕆᖃᑎᖃᖃᑦᑕᕐᓂᐊᖅᑐᓂᒃ ᐋᖅᑭᒃᓱᐃᑎᓪᓗᒋᑦ ᐱᐅᓯᕚᓪᓕᖅᑎᑦᑎᓗᑎᒡᓘᓐᓃᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᖑᔪᓂᑦ ᓇᓗᓇᐃᖅᓯᓗᑎᒡᓗ ᖃᓄᖅ ᐃᖅᑲᓇᐃᔭᕐᕕᖕᒥᑦ 

ᐋᓐᓂᖅᑐᖃᙱᓐᓂᖅᓴᐅᖃᑦᑕᖁᓪᓗᒍ. ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᓴᖅᑭᑕᐅᓛᖅᑐᒥᒃ ᓄᑖᒥᒃ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐅᑎᒥᒃ ᒪᓕᒋᐊᓕᖕᓂᒃ ᐃᖅᑲᓇᐃᔭᕐᕕᐅᔪᓄᑦ, ᓴᖅᑭᑕᐅᓂᐊᖅᑐᖅ 

ᐊᑦᑕᕐᓇᖅᑕᐃᓕᒪᓂᕐᒧᑦ ᖃᓄᐃᙱᑦᑎᐊᕐᓂᕐᒧᓪᓗ ᐱᓇᓱᐊᕈᓯᖃᓕᖅᐸᑕ ᒪᐃᒥᑦ. ᐃᖅᑲᓇᐃᔭᕐᕕᓕᒫᑦ 

ᐊᔾᔨᐅᙱᑦᑐᓂᑦ ᐱᔭᕆᐊᖃᕐᒪᑕ ᐊᒃᓱᕈᕐᓇᖅᐸᒃᖢᓂᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐃᔭᕆᐊᖃᓕᕌᖓᑕ, 

ᐱᓪᓗᐊᑕᕐᓂᑦ ᐃᓚᓕᐅᔾᔨᔭᕆᐊᖃᖅᐳᑦ ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᒃᓴᓄᑦ ᒪᓕᒐᖅᑎᒍᑦ. 

ᑖᒃᑯᐊ ᒪᓕᒋᐊᓕᑦ ᑐᑭᓯᓇᖅᑐᓂᑦ, ᐱᓕᕆᔾᔪᑎᒃᓴᓂᑦ ᐃᑲᔫᑎᓂᓪᓗ ᑎᑎᕋᖅᓯᒪᓂᐊᖅᐳᑦ ᐃᖅᑲᓇᐃᔭᕐᕕᐅᔪᑦ 

ᐃᑲᔪᕈᒪᓪᓗᒋᑦ. 

 

ᐅᖃᖅᑎᑦᑎᔩ, ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᐱᓕᕆᖃᑎᖃᖅᑐᑦ 

ᖃᔅᓯᑲᓪᓚᖕᓂᑦ ᐱᓕᕆᕝᕕᐅᔪᓂᑦ ᓄᓇᕗᑦ ᒐᕙᒪᖓᓂ ᒪᓕᑦᑎᐊᖁᓪᓗᒋᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒐᕐᓂᑦ 

ᐊᑐᓕᖅᑎᑕᐅᑦᑎᐊᒃᑲᓐᓂᓕᕐᓗᑎᒡᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᑦ ᖃᓄᐃᓕᔪᖃᙱᓐᓂᖅᓴᐅᖃᑦᑕᖁᓪᓗᒍ.  

 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᖅᑎ 

ᐸᓐᓂᖅᑑᒧᑦ, ᒥᔅ ᓇᑲᓱᒃ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐃᓕᓴᖅᓯᒍᒪᒐᒪ ᑕᕝᕙᓃᑦᑐᑯᓗᓐᓂ. ᒥᔅ ᐴᓂᔅ 

ᑰᑑ−ᑲᓛᒃ, ᑖᓐᓇ ᐊᕐᓇᓐᓄᑦ ᓂᕈᐊᖅᑕᐅᖃᑕᐅᓯᒪᔪᖅ ᖁᓪᓖᑦ ᓄᓇᕗᒻᒥ ᑲᑎᒪᔨᖏᓐᓄᑦ, ᐱᓗᐊᖅᑐᒥ ᐊᕐᓇᐃᑦ 

ᓯᕗᓕᖅᑎᐅᒧᑦ ᑕᕐᕆᔮᔅᓴᓕᐅᕆᖃᑦᑕᖅᓯᒪᓚᐅᕐᖓᑕ.  

 

ᑖᓐᓇᓗ ᓇᓗᓇᐃᔭᖅᑎᓪᓚᖅᑲᐅᓪᓗᒍ ᓯᕗᓪᓕᕐᒥ ᐅᖃᕋᒪ, ᑖᓐᓇ ᐅᖃᐅᓯᕆᔪᒪᓪᓗᒍ ᒥᔅ ᑰᑑ−ᑲᓛᒃ 

ᑕᕆᔮᔅᓴᓕᐅᖅᑕᐅᓚᐅᖅᑐᑦ ᑕᐃᒃᑯᐊ North of North−ᒥ ᐊᓈᓇᙳᐊᕆᔭᐅᓚᐅᖅᑐᖅ ᑎᖕ−ᒧᑦ, ᑯᐃᓐ ᔩᓚ. ᑖᓐᓇ 

ᒥᔅ ᑰᑑ−ᑲᓛᒃ ᐅᓪᓗᒥ ᑕᕝᕙᓃᒻᒪᑎᒃ ᐅᐃᒌᒃ, ᔭᔅᑎᓐ ᐊᒻᒪᓗ ᐸᓂᖓ ᐊᓖᓴ ᐊᖁᓕᖅᓯ ᑲᓛᒃ, ᑖᒃᑯᐊ 

ᐃᖃᓗᓐᓂᒥᐅᑕᐅᓪᓗᑎ. ᐊᒻᒪᓗ ᓇᒻᒥᓂᖁᑎᖃᖅᑐᑎᑦ ᐅᐊᓴᐅ ᓲᑉ−ᖏᓂᕋᖅᑕᐅᔪᑦ ᑖᒃᑯᐊ ᓄᓇᒦᖔᖅᓯᒪᔪᑦ 

ᐊᒻᒪᓗ ᓇᒻᒥᓂᖅ ᓴᓇᓯᒪᓪᓗᑎᑦ ᑖᒃᑯᓂᖓ ᐃᓄᐃᑦ ᐃᓕᖅᑯᓯᖓᑎᒍᑦ ᒪᓕᑦᑐᑎᑦ ᐊᒻᒪᓗ ᓴᓇᓯᒪᓪᓗᑎᑦ 

ᑕᒪᔅᓱᒥᖓ ᐃᖏᕐᕋᓂᖃᑦᑎᐊᖁᓪᓗᒍ ᐱᓗᐊᖅᑐᒥ ᓄᓇᒦᖔᖅᓯᒪᔪᓂᒃ ᐅᕝᕙᓗᓐᓃᑦ ᐊᑐᖃᑦᑕᖅᓯᒪᔭᖏᓐᓂ 

ᐃᓄᐃᑦ. ᑖᓐᓇ ᒥᔅ ᑰᑑ−ᑲᓛᒃ ᖃᐅᔨᒪᔭᐅᑦᑎᐊᖅᑐᖅ ᓂᐱᖃᐅᑎᓪᓚᕆᐅᕙᑦᑐᓂᓗ ᐅᖃᐅᓯᕐᓂ 

ᓴᖅᑭᔮᖅᑎᑎᑦᑎᐊᖅᑐᓂᓗ ᐃᓄᐃᑦ ᐅᖃᐅᓯᖏᓐᓂ.  

 

ᐊᔅᓱᐊᓗᒃ ᑐᙵᓱᑦᑎᐊᖁᕙᒃᑲ ᑖᒃᑯᐊ ᒥᔅ ᑰᑑ−ᑲᓛᒃ ᐃᓚᒌᑦ ᑕᕝᕙᓃᓐᓂᖏᓐᓂ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᖁᑎᔅᓯᓐᓄᑦ. ᐃᓕᓴᖅᓯᓂᖅ ᓈᓚᒋᐊᖅᑐᖅᓯᒪᔪᓂᒃ 

ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈᓄᑦ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᒍᓱᑦᑐᐊᓘᒐᒪ ᐃᓕᓴᖅᓯᔭᕆᐊᔅᓴᖅ ᑕᐃᒃᑯᓂᖓ 

ᓂᕈᐊᖅᑎᒋᓯᒪᔭᑦᑕ ᐊᓖᓯᐊ ᐊᖁᓕᒃᓯ ᑲᓛᒃ, ᒪᑯᒃᖢᓂ ᐃᓂᖁᓇᖅᑐᑯᓘᖅ ᖃᓂᒋᔭᑦᑎᓐᓂ ᐃᒡᓗᖃᖅᑐᖅ. 

ᐊᑖᑕᖓᑦᑕᐅᖅ ᔭᔅᑎᓐ ᑲᓛᒃ ᐊᒻᒪᓗᑦᑕᐅᖅ ᑯᐃᓐ ᐃᖃᓗᐃᑦ ᓯᓈᖓᓄᑦ, ᐳᓃᔅ ᑰᑑ−ᑲᓛᒃ. ᐊᒃᓱᐊᓗᒃ ᐅᐱᓐᓇᖅᑐᓯ 

ᐃᓚᒌᓯᒍᑦ ᐊᔾᔪᒥᓇᖅᑑᒐᔅᓯ,  ᐊᓕᐊᓇᐃᒍᓱᑉᐳᖓ ᑕᑯᔭᕆᐊᔅᓴᖅ. ᑐᙵᓱᒋᔅᓯ ᒪᓕᒐᓕᕐᕕᓯᓐᓄᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᓯᓐᓄᑦ. ᐃᓕᓴᖅᓯᓂᖅ ᓈᓚᒋᐊᖅᑐᖅᓯᒪᔪᓄᑦ ᒪᓕᒐᓕᐅᕐᕕᒻᒧᑦ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1131 - 6(2): ᐃᓐᓇᐃᑦ ᐃᓕᓐᓂᐊᕐᕕᖓᓐᓄᑦ ᐱᕕᒃᓴᐃᑦ ᒥᑦᑎᒪᑕᓕᖕᒥ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ. ᑕᕝᕙᐅᕗᑏᖅᐸᒃᑲ ᒥᑦᑎᒪᑕᓕᖕᒥᐅᑦ ᐊᒻᒪ ᓄᓇᕗᒻᒥᐅᑦ. 

ᐅᓐᓄᓴᐅᔪᖅ ᐊᐱᖅᓱᕐᓂᐊᖅᑕᕋ ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᒻᒧᑦ ᑭᒡᒐᖅᑐᐃᔪᖅ.  

 

(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕ ᖃᐅᔨᒪᒻᒪᑦ ᓄᓇᓕᓐᓂ ᒥᑦᑎᒪᑕᓕᒃ ᒫᓐᓇ ᐃᓐᓇᕐᓄᑦ ᐃᓕᓴᐃᔨᖃᙱᒻᒪᑦ 

ᐊᒻᒪᓗᑦᑕᐅᖅ ᐅᓄᖅᑐᑦ ᓂᕈᐊᖅᑎᒋᓯᒪᔭᒃᑲ ᐃᓱᒫᓘᑎᒥᓂᒃ ᐅᖃᖅᓯᒪᓕᕐᒪᑕ ᐅᕙᓐᓂ ᐊᑲᖅᓴᙱᑦᑐᐃᑦ.  

 

ᒥᓂᔅᑕ ᓇᓗᓇᐃᖅᓯᓚᐅᕐᓕ ᖃᓄᐃᒻᒪᑦ ᐃᓐᓇᕐᓄᑦ ᐃᓕᓴᐃᔨᖃᙱᒻᒪᖔᖅ ᒥᑦᑎᒪᑕᓕᒻᒥ ᐊᒻᒪᓗ 

ᖃᓄᐃᓕᐅᕈᑎᖃᖅᐸᓪᓗ ᐃᓄᑦᑕᐅᖁᓪᓗᒍ ᑖᓐᓇ ᐃᖅᑲᓇᐃᔮᖅ ᐃᓐᓄᑦᑕᐅᑦᑕᐅᑎᒋᖁᓪᓗᒍ ᑭᖑᕙᖅᓯᒪᙱᓪᓗᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ.  



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

12 

 

ᒥᑦᑎᒪᑕᓕᒃ, ᒫᓐᓇ ᐃᓐᓇᕐᓄᑦ ᐃᓕᓴᐃᔨᖃᙱᓐᓂᖓ ᑕᐃᒪᐃᑦᑐᑑᙱᑦᑎᐊᖅᑐᖅ. ᓄᓇᕗᒻᒥ ᖃᑦᑎᒻᒪᕇᒃᑭᐊᖅ 

ᐃᓐᓇᕐᓄᑦ ᐃᓕᓴᐃᔨᖃᙱᒻᒪᑕ.  

 

ᖁᑦᑎᓂᖅᓴᒥ ᐃᖅᑲᓇᐃᔭᖅᑎᔅᓴᓂᑦ ᐱᒐᓱᐊᖅᓯᒪᔪᒍᑦ ᒫᓐᓇᒧᑦ ᐊᒻᒪᓗ ᑖᒃᑯᐊ ᕿᒥᕐᕈᔭᐅᕙᓪᓕᐊᔪᐃᑦ 

ᐃᖅᑲᓇᐃᔭᖅᑎᔅᓴᓄᑦ. ᒥᑦᑎᒪᑕᓕᒻᒧᑦ ᖃᓄᐃᓕᖓᒻᒪᖔᖅ ᑖᓐᓇ ᓇᓗᓇᐃᒃᑲᓐᓂᕆᐊᕈᓐᓇᖅᑕᕋ 

ᑐᑭᓯᑦᑎᐊᓚᐅᕐᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᖃᐅᔨᒋᐊᕐᓂᐊᕋᕕᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐃᓕᓴᖅᓯᔪᖓ ᓄᓇᕗᒻᒥ ᓯᓚᑦᑐᓴᕐᕕᖅ ᖃᐅᔨᓴᐃᖃᑦᑕᕐᒪᑕ ᓄᓴᓕᖕᓂ ᖃᓄᐃᓕᕋᓗᐊᕐᒪᖔᑕ, ᖃᓄᐃᑦᑐᓂᒃ 

ᐃᓕᓐᓂᐊᕈᒪᒻᒪᖔᑕ ᐊᐱᖅᓱᖃᑦᑕᖅᖢᑎᑦ, ᖃᓄᐃᑦᑐᓂᓪᓗ ᐃᓕᓴᐃᔪᓐᓇᕐᒪᖔᑕ. ᑭᓯᓂᓕ, ᐃᒪᓐᓇᐃᒐᔫᒻᒪᑦ 

ᓄᓇᓕᐅᑉ ᑐᒃᓯᕋᖅᑕᖏᑦ ᓯᓚᑦᑐᖅᓴᕐᕕᓪᓗ ᐊᑐᐃᓐᓇᕈᑦᑎᐊᖅᑕᖓ ᐊᑕᐅᑦᑎᒃᑰᕈᓐᓇᙱᒻᒪᑕ. ᐅᓄᖅᑐᑦ 

ᒥᑦᑎᒪᑕᓕᖕᒥᐅᑦ ᐅᓄᑲᓪᓚᑦᑐᑦ ᐆᒪᔪᕐᓂᐊᖅᑎᐅᓂᕐᒥᒃ ᐃᓕᓐᓂᐊᕈᒪᒐᓗᐊᕐᒪᑕ ᓄᓇᓕᖕᓂ.  

 

ᑖᓐᓇ ᓯᕗᒧᑦ ᐃᓕᓐᓂᐊᖅᑎ ᓯᕗᒧᐊᑦᑎᐊᖅᑐᒻᒪᕆᐊᓘᓚᐅᕐᒪᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑐᒃᓯᕋᖅᓯᒪᖕᒪᖔᑕ 

ᐆᒪᔪᕐᓂᐊᖅᑎᐅᓂᕐᒧᑦ ᐊᕙᑎᓕᕆᔨᐅᓂᕐᒧᑦ ᐃᓕᓐᓂᐊᖅᑐᖃᕐᓂᐊᕐᒪᖔᖅ ᒥᑦᑎᒪᑕᓕᖕᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒃᑲᓐᓂᕋᕕᑦ. ᑖᓐᓇ 

ᖃᐅᔨᒪᔭᕗᑦ ᐊᕙᑎᓕᕆᓂᕐᒧᑦ ᐃᓕᓐᓂᐊᖅᑕᐅᖃᑦᑕᖅᑐᖅ ᐃᓐᓇᐃᑦ ᐃᓕᓐᓂᐊᕐᕕᖓᑎᒍᑦ, ᓄᓇᓕᓐᓂ 

ᑭᙴᒪᒋᔭᐅᕕᔾᔪᐊᖃᑦᑕᕐᖓᑦ ᐊᒻᒪᓗ ᖁᕕᐊᓇᖅᓯᒪᔪᖅ ᒥᑦᑎᒪᑕᓕᒻᒥ ᐃᓕᓐᓂᐊᖅᑕᐅᓯᒪᕙᒌᖅᑐᓂᓗ. 

ᑐᔅᓯᕋᒃᑲᓐᓂᕆᐊᖃᕐᓂᑎᓐᓄᑦ ᑕᕝᕘᓇ ᑮᓇᐅᔭᓂᑦ ᐃᓕᓐᓂᐊᕐᓂᕐᒧᑦ ᓴᖅᑮᓂᐊᕋᐃᒐᑦᑕ ᑮᓇᐅᔭᒥᒃ ᓯᕗᓂᐊᒍᑦ 

ᐋᖅᑭᔅᓯᒪᔪᖅᑕᖃᕆᐊᖃᓲᖑᓂᖓᓄᑦ ᑖᓐᓇ ᐊᐳᕈᑎᐅᓪᓗᐊᖃᑦᑕᕐᖓᑦ.  

 

ᑖᒃᑯᐊ ᕿᒥᕐᕈᕙᓪᓕᐊᔭᕋᓗᐊᕗᑦ. ᑖᓐᓇᓗ ᐃᓕᓐᓂᐊᖅᑕᐅᒃᑲᓐᓂᕐᓂᐊᕐᒪᖔᖅ ᒥᑦᑎᒪᑕᓕᒻᒥ ᓇᓗᓇᐃᖅᓯᒪᙱᑦᑐᖅ 

ᓱᓕ. ᑭᓯᐊᓂ, ᕿᒥᕐᕈᔭᐅᕙᓪᓕᐊᔫᒐᓗᐊᑦ ᑖᒃᑯᐊ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᐊᐱᖅᑯᑏᑦ, ᑭᖑᓪᓕᖅᐹᕐᒥᓗ ᐊᐱᖅᑯᑎᒋᓂᐊᖅᑕᐃᑦ, ᒥᔅ ᓄᑕᕌᖅ. 

 

ᓄᑕᕋᖅ: ᖁᔭᓐᓇᒦᒃ, ᒥᓂᔅᑕ. ᐅᖃᖅᑏ, (ᑐᓵᔨᑎᒎᓕᖅᑐᖅ) ᐊᒃᓱᐊᓗᒃ ᐅᑉᐱᕈᓱᒃᑲᒪ ᐱᒻᒪᕆᐅᔪᖅ 

ᑎᓕᐅᕆᖃᑦᑕᕐᓗᓂ ᐃᓐᓇᕐᓂᒃ ᐃᓕᓴᐃᑎᓪᓗᒋᑦ ᐱᔪᒪᑦᑎᐊᖅᑎᓪᓗᒋᑦ ᐃᓕᓴᖅᑕᐅᖃᑦᑕᕆᐊᓖᑦ 

ᓯᕗᒧᐊᒃᑎᑕᐅᓗᑎᑦ ᐃᓕᑉᐹᓪᓕᕐᓂᐊᕐᒪᑕ ᐃᖅᑲᓇᐃᔭᕈᓐᓇᖅᓯᕚᓪᓕᕐᓗᑎᒡᓗ. 

 

ᒥᓂᔅᑕ ᐊᖏᖃᑎᖃᕈᓐᓇᖅᐹ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᐃᖅᑲᓇᐃᔭᖃᑎᖃᕐᓗᓂ ᑕᐃᓐᓇ ᐃᓐᓄᒃᑕᐅᖁᓪᓗᒍ 

ᐃᓐᓇᕐᓄᑦ ᐃᓕᓴᐃᔨ ᐊᒻᒪ ᐆᒪᔪᓕᕆᓂᐅᓂᕐᒧᑦ/ᐊᕙᑎᓕᕆᔨᐅᓂᕐᒧᑦ ᐃᓕᓐᓂᐊᖁᓪᓗᒋᑦ ᒥᑦᑎᒪᑕᓕᖕᒥ 

ᐱᔪᓐᓇᖅᓯᑐᐊᖅᐸᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᕗᒻᒥ ᓯᓚᑦᑐᖅᓴᕐᕕᖓᓄᑦ ᑲᒪᔪᖅ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᒃᑯᓂᖓ ᐃᖅᑲᐃᑎᑦᑎᒋᐊᒃᑲᓐᓂᕋᕕᑦ 

ᐱᓗᐊᖅᑐᒥᒃ ᐃᓐᓇᐃᑦ ᐃᓕᓴᐃᔨᔅᓴᖓᓄᑦ ᑲᔪᓯᑎᑦᑎᒐᓱᒃᑲᓗᐊᖅᑐᒍᑦ ᑕᐃᒃᑯᐊ ᓄᓇᓖᑦ ᐱᑕᖃᙱᑦᑐᑦ 

ᒥᑦᑎᒪᑕᓕᒃ ᐃᓚᒋᔭᐅᓪᓗᓂ ᐊᒻᒪᓗ ᐊᕙᑎᓕᕆᓂᕐᒧᑦ ᐃᓕᓐᓂᐊᕐᓂᖅ ᑖᓐᓇ ᕿᒥᕐᕈᔭᐅᕙᓪᓕᐊᖏᓐᓇᖅᑑᒐᓗᐊᖅ 

ᓇᒥ ᓄᓇᓕᓐᓂ ᐱᔭᐅᒐᓱᒃᑲᔭᕐᒪᖔᖅ ᒥᑦᑎᒪᑕᓕᒻᒥᓪᓗ ᑐᔅᓯᕋᐅᑎᒥᒃ ᐱᓯᒪᒐᓗᐊᖅᑐᒍᑦ ᑖᒃᑯᐊ 

ᐅᖃᐅᓯᕆᒃᑲᓐᓂᑐᐃᓐᓇᓕᖅᑲᕋ ᕿᒥᕐᕈᔭᐅᕙᓪᓕᐊᒻᒪᑕ. ᖁᔭᓐᓇᒦᒃ, ᐅᖃᖅᑏ. 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᕐᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᐊᐱᖅᑯᑦ 1132 – 6(2): ᐃᒥᖅᑕᕐᕖᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ ᐅᖃᖅᑏ. ᐊᐱᖅᓱᕈᒪᒐᒃᑯ ᑖᓐᓇ ᒥᓂᔅᑕᐅᔪᖅ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᓄᑦ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᖃᐅᓯᕆᒃᑲᓐᓂᕈᒪᒐᒃᑯ ᐃᒥᓕᕆᔾᔪᑎᐅᖃᑦᑕᖅᑐᖅ ᐃᒪᖃᐅᑏᑦ. ᒥᓂᔅᑕ ᖃᐅᔨᒪᖕᒪᑕ 

ᐃᒡᓗᓕᖕᒥᐅᑦ ᐅᓄᖅᑎᖅᓱᐊᓗᖦᖢᑎᑦ ᐃᒪᖓᓂᒃ ᑎᖅᑎᑎᑦᑎᖃᑦᑕᕆᐊᖃᖃᑦᑕᓚᐅᕐᒪᑕ ᖃᒑᖅᑎᑦᑎᓗᑎᒃ 

ᐊᕐᕌᒍᓄᑦ ᐅᓄᑲᓪᓚᑦᑐᓄᑦ. ᑖᓐᓇ ᓄᓇᓕᖕᓄᑦ ᐃᓱᒫᓘᑎᒋᔭᐅᖕᒪᑦ. 

 

ᐅᖃᖅᑏ, ᖁᕕᐊᓱᑦᑎᐊᓚᐅᖅᑐᖓ ᐱᓕᕆᕕᒃ ᑐᒃᓯᕋᓚᐅᕐᒪᑦ ᓴᖅᑭᑦᑎᓪᓗᑎᒃ ᐃᓇᒃᑎᔾᔪᑎᒥᒃ ᑳᓐᑐᕌᒃᑦ−ᒥᒃ 

ᐱᓇᓱᖁᓪᓗᒋᑦ ᔪᓚᐃ 2024-ᒥ ᓴᓇᖁᓪᓗᒋᑦ ᑐᒃᓯᕋᐅᑎᒃᓴᐅᓂᐊᖅᑐᓂᒃ ᓄᑖᒥᒃ ᓴᓗᒻᒪᖅᓴᐃᔾᔪᑎᒃᓴᒥᒃ ᐃᒥᕐᒧᑦ 

ᓴᓇᖁᔨᓪᓗᑎᑦ ᐃᒡᓗᓕᖕᒥ. ᐱᓕᕆᕕᒃ ᑳᓐᑐᕌᒃᑦ−ᑎᑦᑎᓚᐅᖅᑐᖅ ᓯᑏᕝᕙ 2024-ᖑᑎᓪᓗᒍ ᑖᔅᓱᒥᖓ ᓴᓇᓂᐊᕐᒪᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᖅ ᑖᓐᓇ ᖃᓄᐃᓕᖓᓕᕐᒪᖔᖅ ᑕᒪᓐᓇ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᐊᐱᕆᒐᕕᑦ. ᐅᖃᖅᑏ, 

ᐱᓕᕆᕕᕗᑦ ᑖᒃᑯᓂᖓ ᐅᓄᑲᓪᓚᒃᑐᓂᒃ ᐃᖅᑲᓇᐃᔭᕐᒪᑕ ᑕᒪᒃᑯᓂᖓ ᐃᒥᕐᒧᑦ ᓴᓗᒻᒪᒃᓴᐃᔾᔪᑎᒃᓴᓄᑦ 

ᐱᖃᓯᐅᑎᓪᓗᒋᑦ ᐃᒡᓗᓕᖕᒥ. ᖁᕕᐊᓇᖅᑐᖅ ᑕᒪᒃᑯᓂᖓ $2 ᒥᓕᐊᓐᓂᒃ ᑮᓇᐅᔭᓂᑦ ᑐᓴᖅᑎᑦᑎᔾᔪᑎᖃᓚᐅᕋᑦᑕ 

ᐸᕐᓇᐃᔾᔪᑎᒋᔭᐅᓂᐊᖅᑐᓂᒃ ᓴᓂᕋᔭᒃ, ᓴᓪᓕᖅ, ᐃᒡᓗᓕᖕᒥᓗ ᑖᒃᑯᓂᖓ ᓄᑖᕈᕆᐊᕈᑕᐅᓂᐊᖅᑐᑦ. 

 

ᑖᓐᓇ ᒪᓕᒐᓕᐅᖅᑎᐅᖃᑎᒪ ᑐᒃᓯᕋᖅᑲᐅᔭᖓ ᑖᒃᑯᐊ ᒫᓐᓇᒎᖅ ᑖᒃᑯᐊ ᐱᔭᕇᖅᑕᐅᒃᐸᑦ ᑕᐃᑲᓂ 

ᐃᖅᑲᓇᐃᔭᖅᑕᐅᔪᖅ ᐊᓯᐊᓄᑦ ᑎᑎᕋᐅᔭᖅᓯᒪᓂᖓ ᓴᓇᔭᐅᓂᖓᓗ ᐱᒋᐊᓕᕋᔭᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ ᑕᒪᓐᓇ ᐱᓕᕆᐊᖑᕙᓪᓕᐊᖑᒐᓗᐊᖅᑎᓪᓗᒍ. (ᑐᓵᔨᑎᒎᓕᖅᑐᖅ) 

ᑖᓐᓇ ᑳᓐᑐᕌᒃᑦ−ᓄᑦ ᐱᒐᓱᐊᕋᔅᓴᖅ ᓇᓗᓇᐃᖅᓯᒪᓚᐅᕐᖓᑦ ᐱᓕᕆᐊᖑᓂᐊᕐᓂᖓᓄᒡᒎᖅ ᓇᓗᓇᐃᖅᑐᕈᑎ 

ᐊᒃᑑᕝᕙᒥ ᑐᓂᔭᐅᒐᔭᕐᖓᑕ 6-ᖑᓗᐊᒐᓛᓕᖅᑐᑦ ᑕᖅᑮᑦ ᓯᕗᓂᑦᑎᓐᓂ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓱᔪᖃᕆᐊᖃᕐᓂᐊᕐᒪᖔᖅ ᖃᐅᔨᒪᑦᑎᐊᕈᑎᒋᔭᐅᔪᓂᑦ ᓴᓇᔭᐅᓂᖓ, ᓴᓇᔭᐅᓂᒃᓴᖓ 

ᐃᒥᕐᒥᒃ ᓴᓗᒻᒪᔅᓴᐃᕕᔅᓴᖅ ᒐᕙᒪᒃᑯᑦ ᑕᓪᓕᒪᓄᑦ ᐊᑭᑐᔪᖅᑐᕈᑎᔅᓴᖓᓄᑦ ᐃᓚᓕᐅᑎᔭᐅᓂᐊᕋᓗᐊᕐᒪᖔᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᔭᕋ ᑕᐃᒫᒃ ᐊᐱᕆᒻᒫᖓ. ᐅᖃᖅᑏ, 

ᐊᒥᓱᑲᓪᓛᓗᓐᓂᒃ ᐊᑭᑐᔪᖅᑐᖅᑐᓂᒃ ᐱᓕᕆᐊᔅᓴᖃᕋᑦᑕ. ᑕᐃᒃᑯᐊ ᓯᕗᓪᓕᐅᖁᔭᐅᔪᐃᑦ ᐋᖅᑭᑎᖅᑕᐅᒻᒪᑕ. 

ᐊᕐᕌᒍᑕᒫᓪᓗ ᕿᒥᕐᕈᐊᐸᒃᑲᑦᑎᒍᑦ ᐋᖅᑭᑎᖅᐸᑲᑦᑎᒍᑦ. ᖃᐅᔨᒪᖃᑎᖃᖅᑐᑕ ᑐᔅᓯᕋᖅᑐᓂᑦ. ᐊᒻᒪ 

ᕿᒥᕐᕈᐊᓯᓐᓈᖅᑐᒋᑦ ᓄᓇᓖᑦ ᑲᔪᓰᓐᓇᓂᕐᒧᑦ ᐸᕐᓇᐅᑎᒋᓲᖏᑦ.  

 

ᑕᐃᒫᒃ ᓇᓗᓇᐃᖅᑐᐃᓲᖑᔪᒍᑦ ᑮᓇᐅᔭᓂᒃ ᑮᓇᐅᔭᖃᖅᑎᓂᐊᖅᑕᑎᓐᓂᒃ ᐱᒋᐊᖃᕐᓂᖅᐹᖑᔪᓂᑦ ᐊᑭᑐᔪᖅᑐᕈᑎᓂᑦ. 

ᑐᑭᒧᐊᑦᑎᑕᐅᓪᓗᑕ ᒐᕙᒪᒃᑯᑦ ᐱᓕᕆᕝᕕᖏᑕ ᑲᑎᒪᔨᕋᓛᖏᖕᓂᑦ. ᑕᐃᒫᒃ ᐱᕙᓪᓕᐊᑎᑦᑎᓲᖑᔪᒍᑦ. ᑕᕝᕗᖓ 

ᑮᓇᐅᔭᐃᑦ ᑮᓇᐅᔭᓕᕆᔾᔪᑎᓄᑦ ᐅᖃᓕᒫᒐᖅ ᐃᔾᔪᔪᑯᑦᑐᓄᑦ ᐃᓚᓕᐅᑎᓲᕗᑦ. ᖁᔭᓐᓇᒦᒃ, ᐅᖃᖅᑏ.  

 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑎ ᓯᕗᓪᓕᖅᐹᖅ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑕᖏᑦᑎᐊᖅᑰᕋᓗᐊᖅᖢᑎᑦ ᓄᓇᓖᑦ ᐱᔭᕆᐊᖃᒻᒪᕆᒃᑑᒐᓗᐊᑦ 

ᑐᐊᕕᕐᓇᖅᑕᐅᔪᖁᑎᒋᔭᕋᓗᐊᕗᑦ ᑕᒪᒃᑯᐊ ᐱᓕᕆᐊᖑᓵᓕᔪᓐᓇᖅᐸᑦ ᐊᑲᐅᒐᔭᖅᑐᖅ. (ᑐᓵᔨᑎᒎᓕᖅᑐᖅ) 

ᑎᑎᖅᑲᕆᕋᑖᔪᔭᖓᓂᒃ ᐅᕙᓐᓄᑦ ᒥᓂᔅᑕ ᐅᖃᔪᒻᒪᑦ, ᐅᖃᓕᒫᕐᖢᒋᑦ “ᐱᓕᕆᓪᓚᕆᒐᓱᑦᑐᐃᑦ ᖃᐅᔨᒪᓇᓱᑦᑐᑎᑦ 

ᓄᑖᑦ ᐃᒥᓕᕆᕕᔅᓴᐃᑦ ᓴᓇᔭᐅᓛᕋᓗᐊᕐᒪᖔᑕ ᒪᓕᒍᓐᓇᕐᓗᑎᒃ ᑲᓇᑕᒥ ᐃᒥᖅᑕᐅᒍᓐᓇᖅᑐᐃᑦ 

ᐱᐅᔫᒋᐊᖃᕐᓂᖏᓐᓂᒃ.”  ᓂᕆᐅᑦᑐᑎᑦ ᓄᑖᓂᕐᒃ ᒪᓕᒐᕐᓂᒃ ᓴᖅᑭᖅᑐᖃᓛᕐᖓᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᓂᒃ ᑮᓇᐅᔭᓂᑦ ᒐᕙᒪᑐᖃᒃᑯᑦ ᑐᓂᓯᓂᐊᕐᒪᖔᑕ? ᖃᐅᔨᒪᑦᑎᐊᕋᓱᑦᑐᑎᑦ 

ᑕᒪᒃᑯᐊ ᒪᓕᒐᐃᑦ ᓄᑖᖑᓂᐊᖅᑐᑦ ᒪᓕᑦᑕᐅᒍᓐᓇᓛᕋᓗᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐱᓕᕆᕕᒐ ᐊᒻᒪ ᒐᕙᒪᑐᖃᒃᑯᓐᓂ 

ᑮᓇᐅᔭᖅᑖᕆᕙᑦᑕᑎᓐᓂᒃ ᑲᒪᔨᖏᖕᓂᒃ ᑕᕝᕗᖓ ᐲᖅᓯᒐᓱᐊᖃᑦᑕᕋᓗᐊᖅᑐᒍᑦ ᒐᕙᒪᑐᖃᒃᑯᓐᓃᙶᖅᑐᓂᑦ 

ᓄᓇᓕᓐᓄᑦ ᐃᑲᔫᑎᒋᒐᓱᑦᑐᑎᒍᑦ. ᑕᐃᒪᐃᓕᐅᖏᓐᓇᕐᓂᐊᖅᑐᒍᓗ. ᐊᒻᒪ ᐅᖃᖅᑏ, ᑕᑯᓐᓈᕐᒥᒐᑦᑕᑦᑕᐅᖅ ᐃᓛᒃ, 

ᐊᒥᓱᐊᓘᒻᒪᑕ ᓄᓇᓖᑦ, ᓄᑖᓄᑦ ᐃᓪᓗᓄᑦ ᐃᓪᓗᓕᐅᕐᕕᐅᓂᐊᖅᑐᑎᑦ ᐸᕐᓇᑕᐅᒻᒪᑕ. ᓈᒻᒪᑦᑐᓂᓪᓗ 

ᐃᒥᖃᕈᓐᓇᕆᐊᖃᕐᓂᐊᖅᑐᑎᑦ ᓄᓇᓕᓕᒫᑦᑎᐊᑦ ᐱᕈᖅᐸᓪᓕᐊᔪᐊᓘᑎᓪᓗᒋᑦ. ᑕᒪᒃᑯᐊ ᐱᖅᑳᕆᐊᖃᕐᓂᖅᐹᑦ 

ᐱᑎᖅᑳᕋᓱᐊᕋᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 1133 – 6(2): ᐃᒥᖅᑕᕐᕖᑦ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐊᐱᖅᓱᕈᒪᓪᓗᒍᑦᑕᐅᖅ ᑖᓐᓇ ᒥᓂᔅᑕ ᕼᐋᒻᒪᓚᓕᕆᔨᒃᑯᓐᓄᑦ. 

ᐱᔾᔪᑎᖃᕐᒥᔪᖅᑕᐅᖅ ᑕᐃᒪᓐᓇᓴᐃᓐᓇᖅ ᐃᒥᓕᕆᕕᐅᔪᖅ ᓄᓇᓕᓐᓂ. ᑕᒪᓐᓇ ᐅᑎᕐᕕᒋᒃᑲᓐᓂᑲᐃᓐᓇᕈᒪᒐᒃᑯ 

ᐱᓕᕆᐊᔅᓴᐃᑦ ᐊᒥᓱᒻᒪᕆᐅᒐᓗᐊᖅᑎᓪᓗᒋᑦ ᖃᓄᐃᓕᖓᓂᖓ ᑐᑭᓯᒃᑲᓐᓂᕈᒪᒐᑦᑎᒍᑦ ᐅᖅᑯᕐᒥᐅᑕᐅᔪᒍᑦ 

ᑲᖏᖅᑐᒑᐱᒻᒥ. 

 

ᖁᔭᓐᓇᒦᒃ, ᐅᖃᖅᑎᑦᑎᔩ ᐊᐱᖅᑯᑎᒋᓂᐊᕋᒃᑯ ᑖᓐᓇ ᐅᑎᕐᕕᒋᓪᓗᒍ. ᐅᖃᖅᑏ, ᐅᑉᐱᕈᓱᒃᑲᒪ ᑖᒃᑯᐊ ᓄᓇᕗᒻᒥᐅᑦ 

ᑕᒪᔅᓱᒥᖓ ᓴᓗᒪᔪᒥᒃ ᐃᒪᖃᑦᑎᐊᕆᐊᖃᕐᓂᖏᓐᓂᒃ.  

 

ᐅᖃᖅᑏ, ᐃᒫᖑᓂᖓᓂᒃ ᐃᖅᑲᐃᔪᓐᓇᕐᓂᐊᕐᒥᒻᒪᑦᑕᐅᖅ ᑖᓐᓇ ᕼᐊᒻᓚᓕᕆᔨᒃᑯᑦ ᒐᕙᒪᓕᕆᔨᒃᑰᓗᑎᑦ 

ᐱᔨᑦᑎᕋᖅᑐᑦ. ᑐᔅᓯᕋᐅᒻᒥᑦ ᑕᐃᑲᓂ ᔫᓂ 2024-ᖑᑎᓪᓗᒍ ᐊᕐᕌᓂ ᐱᓇᓱᐊᕋᔅᓴᓂᒥᒃ ᐅᓂᒃᑳᓕᐊᖑᓯᒪᔪᒥᓪᓕ 

ᓄᑖᕐᒧᑦ ᐃᒥᖅᑕᕕᔅᓴᐅᒐᔭᖅᑐᒧᑦ ᑕᑉᐱᑲᓂ ᑲᖏᖅᑐᒑᐱᒻᒥ ᑐᓴᕋᔅᓴᓂᑦ ᑕᐃᑲᓂ ᑐᓴᓚᐅᕋᒪ ᑕᒪᓐᓇ ᑳᓐᑐᕋᒃᑦ 

ᑖᔅᓱᒧᖓ ᐱᓕᕆᐊᔅᓴᐅᒐᔭᖅᑐᒧᑦ ᑕᐃᔅᓱᒪᓂ ᐅᖃᖅᓯᒪᔪᒻᒪᑦ “ᑎᓕᐊᓐ ᐱᓕᕆᔨᒻᒪᕇᑦ” ᑕᐃᑲᓂ ᓯᑏᕝᕙᐅᑎᓪᓗᒍ 

2024 ᐱᓕᕆᐊᔅᓴᐅᒐᔭᖅᑎᑕᐅᓪᓗᓂ ᑐᓂᔭᐅᓪᓗᓂ. 

 

ᒥᓂᔅᑖ ᓇᓗᓇᐃᕆᔪᓐᓇᖅᐸ ᐅᓪᓗᒥᐅᔪᖅ ᑕᕝᕙᓂ ᐃᓪᓗᕐᔪᐊᕐᒥ ᑕᒪᓐᓇ ᖃᓄᐃᓕᖓᓂᖃᓕᕐᒪᖔᖅ ᐅᓪᓗᒥᐅᔪᖅ. 

ᑐᑭᓯᒍᒪᒐᑦᑕ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᑳᓐᑐᕌᒃᑦ−ᒥ ᑐᓂᔭᐅᒪᐅᖅᑐᑦ 

ᑎᓕᐊᓐ ᐱᓕᕆᔨᒻᒪᕇᑦ ᐱᓕᕇᓐᓇᖅᓯᒪᔪᑦ ᑐᑭᓯᐅᒪᔭᒃᑯᑦ. ᐊᒻᒪᓗ ᑕᐃᑰᓇ ᐱᓕᕆᐊᕆᔭᖏᑕ ᓇᓛᒎᖅᑐᒥᒃ 

ᖃᓄᐃᓕᖓᒋᐊᕈᑎᑦᓴᓂᑦ ᓯᕗᒧᐊᒍᑎᑦᓴᕆᓂᐊᖅᑕᑦᑎᓐᓂᒃ ᑐᓴᕐᕕᖃᕆᐊᖃᓕᕈᑦᑕ ᒪᓕᒐᓕᐅᖅᑎᐅᖃᑎᒃᑲ 

ᑐᓴᖅᑎᒍᒫᕆᕙᒃᑲᑦᑕᐅᖅ. ᖁᔭᓐᓇᒦᒃ, ᐅᖃᖅᑏ. 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᐱᖅᓲᑎᒋᓚᐅᖅᓯᒪᔪᖅ ᑕᑕᑎᖅᓯᒪᓪᓗᓃᓛᒃ. ᐊᒻᒪ ᖁᔭᓐᓇᒦᒃ ᑖᓐᓇ 

ᑭᐅᒐᕕᐅᒃ ᑕᐃᒪᓐᓇ ᑐᓴᐅᒪᑎᑦᑎᔾᔪᑎᒋᓛᖅᑕᐃᑦ. ᑕᒪᓐᓇ ᐱᔾᔪᑎᒋᓪᓗᒍ ᑖᓐᓇ ᑕᐃᑲᓂ 

ᑐᓂᔭᐅᒍᒫᕐᓂᐊᖅᓯᒪᓂᕋᖅᑕᐅᓯᒪᓪᓗᓂ ᐅᖃᐅᓯᐅᓯᒪᒻᒥᒻᒪᑦ ᐊᒃᑑᕝᕙ 2025 ᑕᒫᓂ ᐅᑭᐊᔅᓵᖑᓂᐊᖅᑐᑦ. ᐃᒻᒪᖃ 

6-ᖑᓕᖅᑐᑎᑦ ᑕᖅᑭᐅᔪᑦ. 

 

ᑕᐃᒪᐃᓐᓂᑯᖓᓄᑦ, ᒥᓂᔅᑕ ᓇᓗᓇᐃᕆᔪᓐᓇᖅᐹ ᑎᑎᖅᑐᒐᖅᑕᐅᓯᒪᔪᑦ ᖃᓄᐃᓕᖓᓂᔅᓴᖓᓂᑦ ᓄᑖᖑᒐᔭᖅᑐᖅ 

ᑖᓐᓇ ᐃᒥᓕᕆᕕᔅᓴᖅ ᑕᕝᕙᓂ ᓄᓇᓕᓐᓂ ᐃᓄᖏᑦ ᒪᓕᑦᑐᒋᑦ ᑖᓐᓇ ᐃᕕᖅᑎᓯᒪᓂᐊᕐᒪᖔᖅ ᑲᖏᖅᑐᒑᐱᒻᒥᐅᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑳᓐᑐᕌᒃᑦ−ᑎᒃᑯᑎᒍᑦ ᐱᓕᕆᑎᑕᐅᔪᑦ 

ᓲᕐᓗᒃ ᐸᕐᓇᐅᑎᓕᐅᖅᐸᓪᓕᐊᒐᓱᐊᕐᒪᑕ ᖃᓄᐃᑦᑐᓂᑦ ᐱᔭᕆᐊᖃᕋᔭᕐᒪᖔᑦ ᑲᖏᖅᑐᒑᐱᖕᒥ. ᑖᒃᑯᐊ ᐃᒪᕆᔭᖓ 

ᓴᓗᒪᑦᓯᐊᕆᐊᖃᖅᑎᓪᓗᒍ ᑕᒪᓐᓇ ᑎᑎᕋᐅᔭᖅᑕᐅᕙᓪᓕᐊᓕᕈᓂᑦᑕᐅᖃᐃ ᑖᓐᓇ ᓇᓗᓇᕈᓐᓃᕐᓂᐊᖅᑐᖅ 

ᖃᓄᐃᑦᑐᓪᓚᕆᐅᖓᔭᕐᒪᖔᖅ ᐃᓗᓕᖅᑕᖏᑦ ᐊᒻᒪᓗ ᑐᑭᓯᐅᒪᔾᔪᑕᐅᖃᑦᑕᕋᔭᖅᑐᖅ ᐃᒻᒪᖄ ᕼᐊᒻᓚᒃᑯᑎᒍᑦ 

ᑲᖏᖅᑐᒑᐱᒻᒥ ᑖᓐᓇ ᑎᑎᕋᐅᔭᖅᑕᐅᕙᓪᓕᐊᓕᖅᐸᑦ ᐅᕝᕙᓘᓐᓃᑦ ᓴᓇᔭᐅᕙᓪᓕᐊᓂᒃᓴᖓ 

ᐃᓂᒃᓴᕆᓂᐊᖅᑕᖓᓘᓐᓃᑦ ᑕᒪᒃᑯᐊ ᓇᓗᓇᐃᔭᖅᑕᐅᒋᐊᖃᕋᔭᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᓐᓇ ᑐᑭᓯᓇᖅᓯᑎᒋᐊᒃᑲᓐᓂᑦᑎᐊᕋᕕᐅᒃ. ᒥᓂᔅᑕᑦᑕᐅᖅ 

ᐅᔾᔨᕈᓱᒍᑎᒋᔪᓐᓇᕐᒥᒻᒪᒍ ᑖᓐᓇ ᓯᕗᓕᖅᑎᐅᑉ ᓇᓗᓇᐃᖅᓯᔾᔪᑎᒋᓯᒪᓂᕆᔪᔭᖓ ᑕᕝᕙᓂ ᒐᕙᒪᒥ 

ᐃᑲᔪᖅᓯᖅᓯᒪᓂᕐᒥᒃ ᐄᒐᕐᕕᔅᓴᐅᒐᔭᖅᑐᒧᑦ ᕿᑭᖅᑕᕐᔪᐊᒧᑦ. 

 

ᑕᐃᒪᐃᓐᓂᑯᖓᓄᑦ ᑕᒪᓐᓇ ᐊᖏᔪᒻᒪᕆᒻᒥᒃ ᐊᑦᑐᐃᓂᖃᕐᓂᐅᓴᓂᖓᑦᑕᖅ ᓄᓇᓕᓐᓂ 

ᐱᕚᓪᓕᑎᑦᑎᔾᔪᑎᒋᓪᓚᕆᙳᓱᒻᒪᑦ ᑕᒪᔅᓱᒧᖓ ᖃᓄᖅ, ᓄᓇᓖᑦ ᐱᕈᖅᐹᓪᓕᒃᑲᓐᓂᖁᓪᓗᒋᑦ ᐱᓕᕆᕕᔅᓴᐃᓪᓗ 

ᐊᒻᒪᓗ ᐳᓚᕋᖃᑦᑕᕆᐊᕋᔭᖅᑐᓄᑦ. 

 

ᑕᐃᒪᐃᓐᓂᑯᖓᓄᑦ ᒥᓂᔅᑖ ᓇᓗᓇᐃᕆᔪᓐᓇᖅᐸ ᑖᓐᓇ ᐃᖅᑲᓇᐃᔭᕐᕕᖓᑦ, ᐃᓛᒃ, ᐱᓕᕆᐊᖃᑦᑕᕐᒪᖔᑦ 

ᑕᒪᔅᓱᒥᖓ ᓄᓇᓕᓐᓂ ᐃᒥᓕᕆᕕᐅᒐᔭᖅᑐᒥᒃ ᑕᒪᒃᑯᐊ ᐱᕚᓪᓕᐸᓪᓕᐊᔪᐃᑦ ᑭᒡᒐᑐᖅᑕᓐᓂᒃ 

ᐃᓄᒋᐊᔅᓯᕙᓪᓕᐊᓪᓗᑎᑦ ᐊᑐᖅᐸᓪᓕᐊᖏᓐᓇᕐᓂᖓ ᒪᓕᑦᑐᒍ ᑕᒪᓐᓇ ᖃᓄᐃᑦᑑᓂᕆᒐᔭᖅᑕᖓᓄᑦ 

ᐃᕕᖅᑎᓯᒪᔾᔪᑎᒋᑦᑎᐊᕋᔭᕐᒪᖔᒍ? ᑕᑯᓇᔅᓯᒪᓗᓂᐅᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊᖃᐃ ᐅᖃᕐᓗᖓ ᑭᐅᒍᓐᓇᖅᑐᖓ ᐃᒫᒃ. ᑕᒪᒃᑯᐊ  

ᐊᑭᑐᔪᖅᑐᕈᑎᒋᔭᐅᖃᑦᑕᖅᑐᐃᑦ ᓄᓇᓕᓐᓂ ᐊᒻᒪᓗ ᕼᐋᒪᓚᒃᑯᑦ ᐃᑲᔪᖃᑦᑕᕋᑦᑎᒍᑦ ᑕᒪᑦᓱᒨᓇ ᕿᒥᕐᕈᔭᐅᖃᑦᑕᕐᒪᑕ 

ᓄᓇᓕᐅᑉ ᐊᖏᓪᓕᕙᓪᓕᐊᓂᖓ, ᐃᓄᖏᑦ ᐅᓄᖅᓯᕙᓪᓕᐊᓂᖏᓘᓐᓃᑦ ᑭᓯᓂᐊ ᑖᓐᓇ ᐃᒥᓕᕆᓂᕐᒧᑦ 

ᐱᐅᓂᖅᐹᖑᒐᓱᐊᖅᑐᒥᒃ ᐅᓪᓗᒥᒧᑦ ᓱᔪᓄᑦ ᐊᑐᖅᑕᐅᒍᓐᓇᓲᓂᒃ ᐱᐅᑎᒋᓂᖅᐹᖑᔪᓂᒃ ᐊᑐᕋᓱᐊᖃᑦᑕᖅᑐᒍᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈ, ᒪᓕᒐᓕᐅᖅᑎᖓ ᒥᔅ ᐳᕉᔅᑐ. 

 

ᐊᐱᖅᑯᑦ 1134 – 6(2): ᐃᓚᒌᖑᔪᑦ ᖃᓄᐃᙱᑎᐊᕐᓂᖏᓐᓄᑦ ᐅᓂᒃᑳᖅ (ᐳᕉᔅᑐ) 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

16 

 

ᐳᕉᔅᑐ: ᖁᔭᓐᓇᒦᒃ ᐅᖃᖅᑎ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐃᓄᓕᕆᔨᒃᑯᑦ ᒥᓂᔅᑕᖓᓄᑦ.  ᐅᖃᖅᑎ, ᕕᕗᐊᕆ 25, 

2025ᖑᑎᓪᓗᒍ ᒥᓂᔅᑕ ᒪᓕᒐᓕᐅᕐᕖᒻᒨᕋᔪᒻᒪᑦ ᐊᐃᑉᐸᕆᔭᖓᓂᒃ ᐱᕙᓪᓕᐊᓂᖏᓐᓂᒃ ᐅᓂᒃᑳᖃᖅᑐᓂ. 

ᐃᓚᒋᑦᓯᐊᕐᓂᓕᕆᔪᓂᑦ ᓯᕗᓪᓕᖅᐹᒥ. ᖁᔭᓕᓪᓚᕆᔪᒪᔭᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ.  

ᐱᓕᕆᐊᖃᑦᑎᐊᕋᓱᐃᓐᓇᖃᑦᑕᕐᖓᑕ ᑖᔅᓱᒥᖓ ᐃᓱᒫᓗᓐᓇᖅᑐᒥᒃ, ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ ᐅᖃᖅᓯᒪᒻᒪᑦ 

ᑖᓐᓇ ᐋᖅᑭᑎᖅᑕᐅᓯᒪᔫᒐᓗᐊᖅ ᓴᐳᒻᒥᑦᑎᒍᑕᐅᓇᓱᑦᑐᓂ ᓱᕈᓯᓛᓂᒃ ᒪᒃᑯᑦᑐᓂᓪᓗ. 

 

ᑐᐊᕕᕐᓇᖅᑐᒦᓕᕐᖓᒡᒎᖅ ᑭᓯᐊᓂ ᑐᑭᓯᒃᑲᓐᓂᖅᑎᑕᐅᒍᒪᒐᒪ ᑖᓐᓇ ᐃᓚᒌᑦ ᖃᓄᐃᙱᑦᑎᐊᖅᑎᑕᐅᒐᓱᓐᓂᖏᓐᓄᑦ 

ᐋᖅᑭᑎᖅᑕᐅᓯᒪᔪᑦ ᕕᕗᐊᕆ 2024ᖑᑎᓪᓗᒍ.  7ᓂᒃ ᐱᓕᕆᐊᖑᑦᑕᐅᑎᒋᔭᕆᐊᓕᓐᓂᒃ ᓇᓗᓇᐃᖅᓯᓚᐅᖅᓯᒪᒻᒪᑕ 

ᐊᒻᒪᓗ 101ᓂᒃ ᐊᐅᓚᔾᔭᒋᐊᖅᑕᐅᒋᐊᓕᓐᓂᒃ.  ᑖᓐᓇ ᐸᕐᓇᐅᑎ ᒪᓕᒐᓕᐅᕐᕕᒨᖅᑕᐅᔪᒻᒪᑦ ᐊᒃᑑᐸ 28, 2024ᒥ, 

7ᓂᒃ ᓯᕗᓪᓕᐅᒋᐊᓕᓐᓂᒃ ᓇᓗᓇᐃᖅᓯᓯᒪᓪᓗᑎᒃ 37ᓂᓪᓗᑦᑕᐅᖅ ᑐᕌᖅᑕᐅᔭᕆᐊᓕᓐᓂᒃ.  ᒪᑉᐱᒐᖓᓂ 10ᖓᓂ 

ᐊᐅᓚᔾᔭᐃᒋᐊᕈᑎᓂᒃ ᓇᓗᓇᐃᖅᓯᓯᒪᒻᒪᑦ. ᓯᕗᓪᓕᐅᑎᑕᐅᒋᐊᓕᒥᓃᒡᒎᖅ ᑕᐃᑲᓂ ᓯᕗᓪᓕᖅᐹᖓᓃᑦᑐᒥᓃᑦ 

ᐋᖅᑭᒋᐊᖅᑕᐅᓯᒪᓕᕐᖓᑕ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᓱᒻᒪᑦ ᐅᓇ ᐱᕙᓪᓕᐊᓂᕆᓯᒪᔭᖏᓐᓂ ᐅᓂᒃᑳᖃᖅᓯᒪᕙ ᑖᔅᓱᒥᖓᖔᖑᙱᑦᑐᖅ 

ᐊᐅᓚᔾᔭᐃᒋᐊᕈᑎᒥᓂᕐᓂᒃ ᐸᕐᓇᐅᑎᒥ, ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖓᖅᑳᖅ ᒫᒍᓛ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᓪᓗ ᐊᐱᖅᑯᑎᖃᕋᕕᑦ ᑖᔅᓱᒥᖓ. ᐄ’, 

ᖁᕕᐊᓱᕝᕕᐅᑎᒻᒥᔪᖓᑦᑕᐅᖅ, ᒪᓕᒐᓕᐅᕐᕕᒻᒨᕆᔪᓐᓇᔪᒐᒪ ᑕᒪᒃᑮᓂᒃ ᑐᑭᒧᐊᕈᑎᔅᓴᓗ ᐸᕐᓇᐅᑎ 

ᐱᒍᓐᓇᑎᑦᑎᓂᐊᕐᖓᑦ ᐅᕙᑦᑎᓐᓂᑦ, ᐃᓛᒃ ᐅᖃᓕᒫᒐᐃᑦ ᐃᒪᐃᓕᖓᒻᒪᑦ, ᐃᒪᐃᓕᐅᖅᓯᒪᒐᑦᑕ ᐊᒻᒪᓗ ᐅᑯᓂᖓ 

ᐱᓕᕆᐊᖃᕆᐊᖃᒃᑲᓐᓂᖅᑐᑕ. 

 

ᐄ’, ᐅᐱᒋᓪᓚᕆᑦᑕᒃᑲ ᐃᖅᑲᓇᐃᔭᖅᑏᑦ ᑲᑎᑎᕆᒍᓐᓇᔪᒻᒪᑕ ᑖᒃᑯᓂᖓ ᑐᑭᒧᐊᒍᑎᔅᓴᐅᔪᓂᒃ. ᑕᐃᒫᓪᓗ 

ᓂᕆᕝᕕᐅᓪᓚᕆᓚᐅᖅᓯᒪᒻᒪᑕ.  ᐊᐱᖅᑯᑎᒋᕋᑖᖅᑕᐃᓪᓕ ᐃᓱᒪᒋᓪᓗᒍ ᐱᓕᕆᐊᕆᒐᓱᔅᓯᒪᔭᕗᑦ 

ᓯᕗᓪᓕᐅᖁᔭᐅᓯᒪᔪᓕᒫᑦ ᐊᒻᒪᑦᑕᐅᖅ ᑕᒻᒪᖅᓯᒪᔪᖅᓯᐅᖅᑎᐅᑉ ᐱᓕᕆᒃᑲᓐᓂᖁᓂᕆᔪᔭᖏᓐᓂᒃ 

ᐱᓕᕆᐊᕆᒃᑲᓐᓂᕋᓱᐊᖅᓯᒪᕙᕗᑦ ᐊᒻᒪ ᓇᓗᓇᐃᖅᓯᒪᔪᑦ ᓱᒃᑲᓐᓂᕆᐊᖃᕐᒪᖔᑦᑕ ᑭᓱᓪᓗ 

ᓯᕗᓪᓕᐅᑎᒋᐊᖃᕐᒪᖔᑦᑎᒍᑦ, ᑖᓐᓇ ᐸᕐᓇᐅᑎ ᐊᔾᔨᐸᓗᖃᑐᐃᓐᓇᕐᖓᑦ ᐋᖅᑭᑦᑕᐅᖅᑳᖅᓯᒪᔪᔪᒥᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ: ᐄ’, ᑖᓐᓇᐃᓛᒃ ᐅᓂᒃᑳᓕᐊᒥᓂᖅ ᐱᒻᒪᕆᐊᓗᒻᒥᒃ ᐅᖃᐅᓯᖃᙱᑐᐃᓐᓇᕆᐊᓕᐅᒐᓗᐊᖅ ᑭᓯᐊᓂ 

ᐃᓱᒫᓘᑎᖃᕋᒪ ᖃᓄᖅ ᐃᓄᓕᕆᔨᒃᑯᑦ ᑖᔅᓱᒥᖓ ᑲᒪᒋᔭᖃᕋᓱᒻᒪᖔᑕ.  ᐱᕙᓪᓕᐊᓂᕆᓯᒪᔭᖏᓐᓂᒃ ᐅᓂᒃᑳᑦ 

ᒪᓕᒐᓕᐅᕐᕕᒻᒨᖅᑕᐅᔪᑦ ᕕᕗᐊᕆ 25ᖑᑎᓪᓗᒍ, ᖁᓕᓂᒃ ᓴᖅᑭᖅᓯᓯᒪᒻᒪᑕ ᐱᔭᕇᖅᑕᒥᓂᐅᔪᓂᒃ ᒪᓕᑦᑎᐊᙱᑦᑐᓂᒃ 

ᐊᐅᓚᔾᔭᐃᒋᐊᕈᓄᑦ ᐸᕐᓇᐅᑎᓂᑦ. ᑐᑭᓯᓇᑦᑎᐊᓚᐅᕋᓂᓗ ᑭᓱᑦ ᐱᔭᕇᖅᑕᐅᑉᐸᑕ 

ᐱᔭᕇᖅᑕᐅᑦᑎᐊᖅᓯᒪᔫᔮᕈᓐᓇᕋᔭᕐᒪᖔᑕ, ᑕᐃᒫᓪᓗ ᐊᐅᓚᑦᑎᐊᖅᑐᒥᓂᐅᓂᕋᖅᑕᐅᓗᑎᒃ. ᑕᒪᒃᑯᐊ 

ᐱᔭᕇᖅᓯᒪᔫᔮᙱᒻᒪᑕ.  

 

ᒥᓂᔅᑕ ᖃᓄᐃᓗᒃ ᑖᒃᑯᐊ ᑐᑭᓯᒐᓱᒍᓐᓇᕆᐊᖃᕐᒪᖔᑎᒍᑦ ᐱᕙᓪᓕᐊᓂᕋᐃᓯᒪᔪᐃᑦ, ᓈᓴᐅᑎᖃᙱᑦᑎᐊᖅᑎᓪᓗᒋᑦ. 

ᐳᓴᓐᑎᖏᑎᒍᓪᓗ ᐱᓕᕆᐊᖑᓯᒪᔪᓂᒃ ᐱᑕᖃᕐᒥᓇᑎᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᐃᓄᓕᕆᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᐄ’, 

ᐃᓕᓴᖅᓯᓯᒪᔪᖓᐃᓛᒃ ᖃᓄᐃᓕᒻᒪᖔᖅᐱᑦ ᑐᑭᓯᔪᖓ. ᑕᐃᒪᑦᑕᐅᖅ ᑐᑭᒧᐊᒍᑎᔅᓴᓂᒃ ᐸᕐᓇᐅᑎᓂᒃ 

ᓴᖅᑭᖅᓯᓚᐅᖅᓯᒪᒻᒥᒐᑦᑕ. ᐃᓗᓕᕈᓘᔭᕕᐅᑎᑦᑐᑎᒃ ᓯᕗᓪᓕᐅᖁᓯᒪᔭᑦᑎᓐᓂᒃ, ᑕᑯᔪᒪᔭᑦᑎᓐᓂᓪᓗ ᑲᔪᓯᒋᐊᖅᑐᓂ 

ᐊᒻᒪ ᖃᖓᑐᐃᓐᓇᐅᒐᓗᐊᖅᑎᓪᓗᒍ ᓴᖅᑭᖅᓯᖃᑦᑕᐃᓐᓇᕆᐊᖃᕐᓂᐊᕋᑦᑕ ᑐᑭᓯᒃᑲᓐᓂᕈᑎᔅᓴᓂᒃ. 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᒦᓕᕐᒪᖔᑕᓚᔪᓂᒃ ᐊᒻᒪ ᓇᐅᒃᑯᑦ ᐋᖅᑭᒋᐊᕈᓐᓇᕐᒪᖔᑦᑕ ᐊᒻᒪ ᑐᑭᒧᐊᔭᖑᑎᔅᓴᖅ ᐸᕐᓇᐅᑎ ᐅᖃᐅᑎᒋᓗᒍ, 

ᑐᑭᓯᓇᑐᐃᓐᓇᖅᐸᓪᓚᐃᓚᐅᖅᑐᑦ ᐃᒃᑯᐊ ᐃᓗᓕᖏᑦ. 

 

ᑖᒃᑯᐊ ᐊᕝᕙᖓᓂ ᐅᓂᒃᑳᑦ ᑕᑯᒍᔅᓯᐅᒃ ᐱᑦᑎᐊᖅᓯᒪᓪᓚᕆᑦᑐᑯᓘᙱᓐᓂᖅᓴᐅᒻᒪᑕ ᐱᔭᕇᖅᓯᒪᔪᓂᑦ 

ᐅᓂᒃᑳᓕᐊᒥᓂᕐᓂᑦ. ᑕᐃᒃᑯᓇᓂ ᐅᖃᓕᒫᖅᑕᐃᓐᓇᕆᓗᒋᑦ ᑕᐃᒪ ᑐᑭᓯᓇᑦᑎᐊᖅᑐᖅ ᖃᓄᖅ 

ᑐᓴᖅᑎᑦᑎᒐᓱᐊᕐᒪᖔᑕ ᑕᖅᑲᒃᑯᓂᖓ, ᐊᒻᒪᓗᑦᑕᐅᖅ ᑕᒻᒪᖅᓯᒪᖅᓯᐅᖅᑐᒃᑯᑦ ᓂᕆᐅᒋᔪᔭᖏᓐᓂᒃ ᐃᓄᓕᕆᔨᒃᑯᓐᓂ. 

 

ᑐᑭᓯᒃᑲᓐᓂᕈᑎᔅᓴᓂᒃ ᓴᖅᑮᑎᕆᕙᓪᓕᐊᖏᓐᓇᕆᐊᖃᕋᑦᑕ ᑕᐃᓐᓇ ᒪᓕᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ:  ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ ᐅᖃᖅᑎ. ᑕᕝᕙᓂ ᐱᓇᓱᐊᕈᓯᑦᑎᓐᓂ ᐊᓪᓚᕝᕕᖓ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ 

ᒪᓕᒐᓕᐅᕐᕕᒻᒨᕐᕕᔅᓴᖃᕐᖓᑦ, ᐅᓂᒃᑳᓕᐊᒃᑲᓐᓂᒥᓂᖏᓐᓂᒃ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓂᒃ ᓄᓇᕗᒻᒥ 

ᓴᖅᑭᖅᓯᒋᐊᖅᑐᕐᓗᓂ.   

 

ᑖᓐᓇ ᑎᓴᒪᒋᓕᖅᑕᖓ 2011ᒥᓂᑦ. ᑭᖑᓪᓕᖅᐹᖓ ᐅᓂᒃᑳᕆᔪᔭᖓ ᑕᒻᒪᖅᓯᒪᔪᖅᓯᐅᖅᑎᐅᑉ 

ᒪᓕᒐᓕᐅᕐᕕᒻᒨᖅᑕᐅᔪᔪᖅ ᒪᐃ 2023ᒥ ᑐᐊᕕᕐᓇᕐᓂᕋᐃᓚᐅᖅᓯᒪᒻᒪᑦ ᒐᕙᒪᑦᑕ ᐃᓗᐊᓂ ᐊᐅᓚᑦᑎᓂᐅᔪᒥ. ᑖᓐᓇ 

ᐃᓚᒌᑦᑐᓕᕆᓂᕐᒧᑦ ᐅᓂᒃᑳᓕᐊᒥᓂᖅ ᒪᓕᒐᓕᐅᕐᕕᒻᒨᖅᑕᐅᔪᔪᑦ ᒪᕐᕉᓐᓂᑦᑕᐅᖅ ᐱᒋᐊᖅᑕᐅᒋᐊᓕᒥᓃᕐᓂᒃ ᓱᕈᓯᕐᓄᑦ 

ᐅᓗᕆᐊᓇᖅᑐᒦᑦᑐᓄᑦ ᐱᒋᐊᖅᑎᑕᐅᓚᐅᖅᓯᒪᓐᓂᙱᒻᒪᑕ ᑲᒪᔾᔪᑕᐅᒐᓱᓐᓂᐊᖅᑐᒥᓃᑦ.  

 

ᐊᒻᒪᓗ ᐊᐃᑉᐹᒎᖅ ᑲᒪᒋᔭᐅᓛᖅᑐᓂ ᑭᓯᐊᓂ ᐅᐱᕐᖔᖓᓂ 2028ᒥ.  ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐱᓕᕆᕕᖏᑦ 

ᐊᑐᐃᓐᓇᐅᒐᓗᐊᕐᒪᖔᑕ ᓇᓗᓇᐃᖅᓯᒍᓐᓇᑦᑎᐊᕐᓗᑎᒃ ᑖᒃᑯᓂᖓ ᖃᖓᒃᑰᑕᖅᓯᒪᓂᐅᔪᓂᒃ ᑕᒻᒪᖅᓯᒪᔪᖅᓯᐅᖅᑎ 

ᑲᐃᓚᐅᙱᓐᓂᖓᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᓪᓗ ᐊᐱᕆᒋᐊᕋᕕᑦ. (ᑐᓵᔨᑎᒎᓕᖅᑐᖅ) ᐄ’, 

ᑐᓂᓯᒍᓐᓇᑦᑎᐊᓛᖅᑐᒍᑦ ᑕᐃᒃᑯᓂᖓ ᑐᑭᓯᒃᑲᓐᓂᕈᑎᔅᓴᓂᒃ ᑐᔅᓯᕌᕆᔭᓐᓂᒃ. ᑕᐃᒪ ᑐᑭᒧᐊᒍᑎᔅᓴᓂᒃ 

ᐸᕐᓇᐅᑎᓕᐅᖅᓯᒪᒐᑦᑕ ᓇᓗᓇᐃᖅᓯᓯᒪᓪᓗᑎᓪᓗ ᐃᓄᓕᕆᔨᒃᑯᑦ ᐃᓱᒫᓗᒋᔭᒥᓂᖏᓐᓂᒃ 

ᐱᓕᕆᐊᕆᒋᐊᓕᒥᓂᖏᓐᓂᒃ ᐊᒻᒪ ᐱᓕᕆᐊᕆᓯᒪᔭᖏᓐᓂᒃ ᐊᖏᓪᓕᒋᐊᕆᒐᓱᐊᖅᑐᑎᒃ ᓴᖅᑭᖃᑦᑕᖅᑕᖏᓐᓂ. 

ᑕᕝᕙᓂ ᐅᓂᒃᑳᓕᐊᒥᓂᕐᒥᒃ ᐅᓂᒃᑳᕆᔭᐅᓯᒪᔪᐃᑦ, ᑕᒻᒪᖅᓯᒪᔪᖅᓯᐅᖅᑎᓗ ᑐᓴᕐᕕᒋᓯᒪᒐᑦᑎᒍᑦ. 

 

ᓴᖅᑭᓚᐅᖅᑎᓪᓗᒍ ᐅᓂᒃᑳᖏᑦ ᐱᓕᕆᐊᖑᓯᒪᔪᕕᔾᔪᐊᕌᓘᒻᒪᑕ.  ᐃᓚᖏᓪᓗ ᑲᔪᓯᑎᑕᐅᒃᑲᓐᓂᕋᓱᐊᖅᑐᑎᒃ, 

ᑕᐃᒃᑯᐊᓗ ᑐᔅᓯᕌᕆᕋᑖᑕᑎᑦ ᓄᐊᒐᓱᐊᒍᓐᓇᑦᑎᐊᖅᑕᒃᑲ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᑭᖑᓪᓕᕐᒨᓚᐅᙱᓂᕐᓂ ᑐᙵᓱᑦᑎᑦᑎᒍᒪᒐᒪ. ᓄᓇᕗᑦ ᑐᙵᕕᒃᑯᑦ ᐊᖓᔪᖅᑳᖓ ᔨᐅᕋᒥ ᑑᕐᖔᓗᒃ.  

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᖅ ᒪᓕᒐᓕᐅᖅᑎᖓ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 1135 – 6(2): ᓴᓂᕋᔭᒻᒥ ᐊᕐᓇᖅᔪᐊ ᐃᓕᓐᓂᐊᕐᕕᒃ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᑦᑎ, ᑐᙵᓱᒋᑦ ᔨᐅᕋᒥ. (ᑐᓵᔨᑎᒎᓕᖅᑐᖅ) ᐅᖃᖅᑎ, ᒪᓕᒐᓕᐅᖅᑎᐅᓪᓗᖓ 

ᐅᖃᐅᓯᓐᓂᒃ ᐅᖃᖅᑲᐅᒐᒪ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐱᕆᓂᐊᖅᑲᐅᒐᒪ. ᐃᓕᓴᕕᑦᑖᕆᐊᖃᓪᓚᕆᒻᒪᑕ 

ᓴᓂᕋᔭᒻᒥᐅᑕᐃᑦ ᐅᖃᖅᑎ.  ᐱᒋᐊᖅᑳᓚᐅᕐᓚᖓᐃ ᐃᒫᒃ. 

 

ᐃᑭᑦᑐᖃᖃᑦᑕᓚᐅᕐᖓᑦ ᓄᓇᕗᒻᒥ ᐱᖁᑎᓂᑦ ᓱᕋᐃᔪᐊᓗᓐᓂᒃ, ᖃᐃᔨᒪᓪᓗᒍᐃᓛᒃ ᒪᕐᕉᒃ ᓄᓇᓖᒃ 

ᐃᑭᕝᕕᐅᓪᓚᕆᔅᓯᒪᒻᒪᑎᒃ ᒫᓐᓇᒃᑰᓯᒪᔪᖅ. 

 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᓴᓂᕋᔭᒃ ᐃᓕᓴᕕᖓ ᐃᑭᓐᓂᖅᑲ ᑕᐃᒪᐃᖁᓇᙱᑦᑑᒐᓗᐊᖅ, ᓱᕋᑉᐸᓪᓕᐊᕕᐅᑎᓕᕐᖓᑦ ᐃᓛᒃ ᑕᐃᓐᓇ 

ᐃᓪᓗ.  ᐃᓕᓴᕕᒃ ᐃᓕᓐᓂᐊᖅᑐᓕᕆᔨᒃᑯᓪᓕ ᐃᓕᓐᓂᐊᖅᑎᖁᑎᖏᓐᓂᒃ ᐃᓕᓐᓂᐊᖏᓐᓇᖁᔨᖃᑦᑕᖅᑐᑎᒃ. 

ᐸᕐᓇᐅᑎᓕᐅᖅᓯᒪᕙᑦ ᓇᓪᓕᐅᒃᑯᒫᖑᒐᔭᖅᑐᓂᒃ ᐃᓂᔅᓴᐅᒍᓐᓇᖅᑐᓂᒃ ᐃᓕᓴᕕᖃᕈᓐᓃᕐᓂᖅᑲᑦ ᓴᓂᕋᔭᒃ? 

ᖁᔭᓐᓇᒦᒃ. 

 

ᐅᖃᖅᑎ: ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ ᑕᐃᒫᒃ.  ᑭᐅᓗᒍ 

ᐃᒫᒃ ᐃᓛᒃ ᐊᓯᐅᔨᒍᒪᙱᑦᑎᐊᖅᑐᒍ ᐱᖁᑏᑦ, ᐱᖁᑎᓂᒃ ᐃᑭᓐᓂᒃᑯᑦ.  ᐃᓛᓐᓂᒃᑯᑦ ᑕᐃᒪᐃᓲᕌᓘᒻᒪᑕ, 

ᖃᐅᔨᒪᔪᖓᓗ ᐊᔅᓱᕈᖅᑎᑦᑎᓲᖑᒻᒪᑕ ᓄᓇᓕᓐᓂ, ᐱᓗᐊᖅᑐᒥ ᐃᓕᓴᕖᑦ ᐊᓯᐅᔨᔭᐅᒐᐃᒻᒪᑕ. 

 

ᐄ’, ᑲᑐᔾᔨᔪᐃᓐᓈᓘᒋᐊᖃᓲᖑᔪᒍᑦ ᑕᐃᒪᐃᑦᑐᖅᑕᖃᕋᐃᒻᒪᑦ.  ᒐᕙᒪᒃᑯᓪᓗ ᐱᒍᓐᓇᖅᑕᒥᓂᒃ ᐱᓕᕆᒐᓱᓲᖑᒻᒥᔪᖅ 

ᐱᓕᕆᕕᖁᑎᖏᓐᓂᒃ ᐱᓕᕆᖃᑎᖃᖅᑐᑎᒃ ᐊᑭᑐᔪᖅᑐᕈᑎᔅᓴᐃᑦ ᑲᔪᓯᑎᑕᐅᖃᑦᑕᖁᔭᐅᓪᓗᑎᒃ 

ᑐᐊᕕᕐᓇᑎᑕᐅᓂᖅᓴᐅᓪᓗᑎᒃ ᐊᒻᒪ ᐃᓂᔅᓴᕆᑲᐃᓐᓇᕐᓂᐊᖅᑕᖏᓐᓂᒃ ᐋᖅᑭᑦᑎᕆᑲᐃᓐᓇᖅᓯᒪᓲᑦ 

ᐃᓕᓴᕕᐅᓂᐊᖅᑐᓂᒃ. 

 

ᐃᓛᓐᓂᒃᑯᑦ ᐊᓯᖏᓐᓂᑦᑕᐅᖅ ᓄᓇᓖᑦ ᐱᙳᐊᕐᕕᖏᓐᓂᒃ ᐊᑐᑲᐃᓐᓇᖃᑦᑕᕆᐊᖃᓲᖑᔪᒍᑦ.  ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ, ᐃᓪᓛᒃ ᑕᐃᒪᐃᑦᑐᒥᒃ ᐊᓯᐅᔨᓪᓗᓃᓛᒃ ᐅᖃᕌᓘᒻᒪᑦ.  ᐱᙳᐊᕐᕕᔅᓴᑑᒐᔭᕐᖓᑦ 

ᑕᐃᒪᐃᓛᒃ ᐃᓕᓴᕕᖃᕈᓐᓃᕐᓂᖅᑲᑦ.  ᐃᓛᒃ ᐅᑉᐱᕈᓱᒃᑲᒪ ᐊᒻᒪ ᐅᖃᖃᑦᑕᖅᓯᒪᓪᓗᖓ ᐃᓕᓴᕕᑦᑕ ᒥᔅᓵᓄᑦ.  

ᐊᒃᑑᐸᒥ 2024ᖑᑎᓪᓗᒍ ᒪᔾᔭ ᐊᐱᖅᑯᑎᒋᖃᑦᑕᔪᔭᒃᑲ ᑲᑎᒪᔾᔪᐊᕕᒻᒥ.  ᐃᓕᓴᕕᑦᑖᕆᐊᖃᓪᓚᕆᓐᓂᑦᑕ ᒥᔅᓵᓄᑦ.  

ᐊᒻᒪ ᑕᐃᒪᐃᓕᓚᐅᕐᓗᖓ ᐅᖃᖅᑎ, ᐃᓄᒋᐊᔅᓯᕙᓪᓕᐊᑎᓪᓗᒋᑦ ᐅᖃᓕᖅᑭᑦᑖᖃᑦᑕᖅᑕᕋ ᑖᓐᓇ ᓴᓂᕋᔭᒻᒥᐅᑦ 

ᐃᓄᒋᐊᔅᓯᕙᓪᓕᐊᒻᒪᑕ ᐊᒻᒪ ᐱᑐᖃᕕᔾᔪᐊᕌᓘᓕᖅᑐᓂ ᓱᕋᓕᖅᑐᓂ ᐃᓕᓴᕕᒃ. ᐊᑐᖅᑕᐅᓂᖓᓗ ᐊᕐᓇᕐᔪᐊᑉ 

ᐃᓕᓴᕕᖓ 105%ᒦᓕᕐᓂᕐᖓᑦ. 

 

ᒥᓂᔅᑕ ᐊᖏᕈᓐᓇᖅᑲ ᓄᑖᖅ ᐃᓕᓴᕕᒃ ᓴᓂᕋᔭᒻᒧᑦ ᑕᐃᒪᐃᑦᑑᔭᕆᐊᖃᓛᕐᖓᑦ, ᓯᕗᓪᓕᐅᑎᑕᐅᔭᕆᐊᖃᓪᓚᕆᒻᒪᑦ 

ᐊᑭᑐᔪᖅᑐᕈᑎᔅᓴᖏᓐᓂ. ᒥᓂᔅᑕᐅᑉ ᑕᐃᒪᐃᑎᒍᓐᓇᖅᑲᐅᒃ? ᖁᔭᓐᓇᒦᒃ. 

 

ᐅᖃᖅᑎ:  ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᑲᑎᒪᔨᐅᖃᑎᒐ ᐃᓕᓴᕕᐊᑉ ᒥᔅᓵᓄᑦ 

ᐊᐱᖅᑯᑎᖃᖃᑦᑕᕈᓘᔭᕐᖓᑦ ᓂᕈᐊᕐᕕᒋᓯᒪᔭᖏᓐᓂᑦ ᓴᓂᕋᔭᒻᒥ.  45ᓂᒃ ᐃᓕᓴᕕᖁᑎᖃᖅᑐᒍᑦ ᓄᓇᕗᓕᒫᒥ 

ᐊᒻᒪᓗᑦᑕᐅᖅ ᖃᑦᑎᒻᒪᕇᒃᑭᐊᖅ ᐃᓕᓴᕖᑦ ᓄᑖᕈᖅᑎᑕᐅᒋᐊᖃᓕᕐᖓᑕ ᓴᓇᒋᐊᖅᑕᐅᓗᑎᓪᓘᓐᓃᑦ ᐅᕝᕙᓘᓐᓃᑦ 

ᐊᖏᓪᓕᒋᐊᖅᑕᐅᓗᑎᒃ. 

 

ᐅᖃᕈᓐᓇᖅᑐᖓ ᐃᓕᓐᓂᐊᖅᑐᓕᕆᔨᒃᑯᑦ ᐸᕐᓇᒻᒪᑕ. ᐊᕐᓇᕐᔪᐊᑉ ᐃᓕᓴᕕᖓᓂᑦ ᐸᕐᓇᑕᐅᓛᖅᑐᓄᑦ 

ᐱᖃᑕᐅᒍᓐᓇᖅᓯᑎᑕᐅᓗᓂ ᐊᕐᕌᒎᓛᖅᑐᒥ, ᑕᕝᕙᓂᖔᖑᙱᑦᑐᖅ ᐊᕐᕌᒍᒥ, ᐊᕐᕌᒍᖔᖑᓛᖅᑐᒥ. ᖁᔭᓐᓇᒦᒃ. 

 

ᐅᖃᖅᑎ: ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ.  ᐄ’, ᐊᖏᖅᑕᐅᖁᓇᑕᐃᓐᓇᓇᖅᑑᒐᓗᐊᖅ ᐸᕐᓇᑕᐅᓛᖅᑐᓄᑦ. ᑕᐃᒪᓕ 

ᐸᕐᓇᑕᐅᓚᐅᖅᑎᓐᓇᒋᑦ ᖃᐅᔨᓴᖅᑕᐅᓂᕐᒦᓕᖅᑎᓪᓗᒋᑦ ᑮᓇᐅᔭᓕᕆᔨᒃᑯᑎᒎᕆᐊᖃᕋᔭᕐᒪᑕ ᐊᑭᑐᔪᖅᑐᕈᑎᔅᓴᓄᑦ. 

ᑖᓐᓇ ᐊᐅᓚᔾᔭᒋᐊᖅᑕᐅᓂᕐᒨᖔᓛᓕᖅᑲ ᐸᕐᓇᑕᐅᓂᕐᒨᑐᐃᓐᓇᙱᓪᓗᓂ ᓴᓂᕋᔭᒻᒥ ᐃᓕᓴᕕᔅᓴᖓ? 

ᑖᓐᓇ ᒥᓂᔅᑕᒧᑦ ᓇᓗᓇᐃᖅᑕᐅᖁᓪᓚᕆᑦᑕᕋᓗᐊᕋ. ᐊᖏᖅᑕᐅᓛᕐᖓᑦ ᖁᑦᑎᓂᖅᐹᖑᑎᑕᐅᓗᓂ 

ᓯᕗᓪᓕᐅᒋᐊᖃᕐᓂᖓ, ᐃᓕᓐᓂᐊᖅᑐᓕᕆᓂᖅ ᐱᒻᒪᕆᐅᓛᖑᒻᒪᑦ.  ᑕᐃᒪ ᐸᕐᓇᑕᐅᓛᖅᑐᓄᑦ 

ᓯᕗᓪᓕᖅᐹᖑᑦᑎᐊᖅᑎᑕᐅᒍᓐᓇᓛᖅᑲ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ:  ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᔭᓐᓇᒦᒃ ᐅᖃᖅᑎ.  ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ.  

ᐃᓕᓐᓂᐊᖅᑐᓕᕆᔨᒃᑯᑦ ᑐᔅᓯᕋᐅᑎᓕᐅᓛᕐᒥᔪᐃᑦ ᑕᐃᒃᑯᓄᖓ ᐸᕐᓇᑦᑕᐅᔪᔅᓴᓄᑦ ᑲᒪᔨᐅᔪᓄᑦ ᑲᑎᒪᔨᕋᓛᓄᑦ. 

ᑲᑎᒪᔨᕋᓛᓪᓕ ᑕᐃᒪ ᐋᖅᑭᑦᑎᕆᒐᔭᕐᒥᒻᒪᑕ ᑭᒃᑯᑦ ᓯᕗᓪᓕᐅᓛᕐᒪᖔᑕ ᐊᒻᒪᓗ ᐊᐅᓚᒍᓐᓇᙱᓐᓇᒃᑭᑦ.  

ᐊᓯᖏᓐᓂᑦᑕᐅᖅ ᐊᑭᑐᔪᖅᑐᕈᑎᔅᓴᓅᖅᓯᒍᒪᒻᒥᒐᑦᑕ ᐃᓕᓐᓂᐊᖅᑐᓕᕆᔨᒃᑰᓪᓗᑕ.   

 

ᑐᓂᓰᓐᓇᓲᖑᒐᑦᑕ ᐸᕐᓇᑦᑕᐅᖁᔭᑦᑎᓐᓂᒃ, ᐱᕙᓪᓕᐊᔭᐅᓂᖏᑦ ᐊᔾᔨᒌᓲᖑᙱᒻᒪᑕ ᐊᑭᑐᔪᖅᑐᕈᑎᔅᓴᐃᑦ 

ᓴᓇᔭᐅᓛᖅᑎᓪᓗᒋᑦ. ᐃᓚᒋᔭᐅᖁᓇᓛᖅᑑᒐᓗᐊᖅ ᑭᓯᐊᓂ ᐃᓚᒋᔭᐅᓪᓚᕆᑦᑐᐊᓘᓛᕐᓂᐊᕐᓂᕋᕐᓗᒍ 

ᐅᖃᕈᓐᓇᙱᑦᑐᖓ.  ᐊᒻᒪᑦᑕᐅᖅ ᐊᕐᕕᐊᑉ ᕿᑎᖓᓃᑦᑐᖅ ᐃᓕᓴᕕᔅᓴᖅ, ᐊᕐᕕᐊᕐᒥ ᒥᑭᔫᑕᐅᓂᖅᐹᖅ, 

ᖁᕐᓗᖅᑑᕐᒥᓗ ᒥᑭᔫᑕᐅᓂᖅᐹᑦ ᐃᓕᓴᕕᓕᐅᖅᑕᐅᒋᐊᖃᕐᒥᒻᒪᑕ.  ᖁᔭᓐᓇᒦᒃ. 

 

ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒃ ᒪᓕᒐᓕᐅᖅᑎᖓ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1136 – 6(2): ᖃᖓᑕᓲᒃᑯᕕᓕᕆᓂᖅ (ᖂᑭᐊᖅ)   

 

ᖂᑭᐊᖅ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᐅᔪᒧᑦ. ᐱᔾᔪᑎᖃᖅᑐᑎᒃ ᐱᒻᒪᕆᐊᓘᔪᒥᑦ ᖃᖓᑕᓲᒃᑯᕕᐅᑉ ᐊᐅᓚᓂᕆᔭᖏᓐᓂᑦ 

ᑰᒑᔪᒻᒥ ᑕᓗᕐᔪᐊᕐᒥᓗ.  

 

ᒥᓂᔅᑕ ᑕᐃᒪ ᐃᖅᑲᐃᒪᒻᒪᑦ ᒪᓕᒐᓕᐅᕐᕕᒻᒨᓯᓚᐅᖅᓯᒪᒐᒪ ᑎᑎᖅᑲᓂᑦ ᕼᐋᒻᒪᓚᒃᑯᖏᓐᓂ ᑰᒑᕐᔫᑉ ᐅᕗᖓ 

ᑲᑎᒪᕐᔪᐊᕕᒻᒧᑦ. ᐅᑭᐊᒃᓵᒥ ᐃᔅᓯᕙᓂᖃᖅᑎᓪᓗᑕ ᐋᖅᑭᒋᐊᕆᐊᖃᕐᓂᖏᓐᓂᑦ ᓯᓚᒥᑦ ᖃᐅᔨᓴᖅᑎᖏᑕ ᒥᕝᕕᒻᒥᑦ. 

ᒥᓂᔅᑕ ᑕᐃᒪ ᑎᑎᕋᓕᓚᐅᖅᓯᒪᒻᒪᑦ ᑖᔅᓱᒥᖓ ᐅᖃᐅᓯᖃᖅᑐᓂ, ᑎᑎᖅᑲᖓᓂ ᓇᓗᓇᐃᖅᓯᔪᔪᖅ ᐊᐅᓚᓂᖓᒎᖅ 

ᓯᓚᐅᑉ ᖃᐅᔨᓴᖅᑕᐅᖃᑦᑕᕐᓂᖓ ᐊᐅᓚᑕᐅᒻᒪᑦ ᓯᓚᑖᓂᒥᐅᑕᐅᔪᓄᑦ ᖃᐅᔨᒪᔭᐅᒐᓱᑦᑐᓄᑦ ᓈᑉ ᑲᓇᑕᑯᓐᓄᑦ.  

 

ᐊᒻᒪᓗᒎᖅ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᒡᒎᖅ ᑲᒪᒋᔭᖃᕐᖓᑕ ᐊᑦᑐᖅᓯᓂᐅᓴᔪᓂ ᐃᓱᒫᓗᓇᖅᑐᓂᒃ 

ᓄᓇᓕᓐᓂ ᖃᖓᑕᓲᒃᑯᕕᓕᕆᔨᖏᓐᓄᑦ ᐅᖄᓚᐅᓯᓕᕆᔨᖏᓐᓄᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ, ᐱᓕᕆᕕᖓ ᖃᓄᐃᓕᐅᖅᓯᒪᒻᒪᖔᖅ ᑕᒪᓐᓇ ᐱᓕᕆᐊᕆᒐᓱᑦᑐᒍᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᕝᕙᓂ ᑲᑎᒪᕐᔪᐊᖅᑎᓪᓗᑕ 

ᒥᓂᔅᑕᖓ ᐃᖏᕐᕋᔪᓕᕆᔨᒃᑯᑦ ᒐᕙᒪᑐᖃᒃᑯᓐᓂᑦ ᑲᓇᑕᒥᓗ ᒥᓂᔅᑕᕈᓘᔭᐃᑦ ᑲᑎᒪᓚᐅᕐᖓᑕ. ᑖᓐᓇ 

ᓯᕗᓪᓕᐅᑎᑕᐅᖃᑕᐅᓚᐅᖅᑐᖅ ᐱᓕᕆᐊᖑᑦᑕᐅᑎᒋᔭᕆᐊᖃᕐᓂᕋᖅᑕᐅᓪᓗᓂ, ᑲᑎᒪᔾᔪᑎᔅᓴᓃᒻᒪᕆᓚᐅᖅᑐᓂᓗ 

ᒥᕝᕕᓕᕆᓂᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ’, ᐅᖃᖃᑎᖃᕈᓐᓇᖅᓯᒪᒐᒪ ᐊᐅᓚᑦᑎᔨᐅᖃᑕᐅᔪᓂᒃ 

ᑰᒑᕐᔪᒻᒥ ᑕᓗᕐᔪᐊᓂᓗ. ᐅᖃᐅᔾᔭᐅᓯᒪᔪᖓ ᐱᒻᒪᕆᐊᓘᔪᕉᖅ ᐱᓕᕆᐊᖑᑉᐸᑕ ᐃᖅᑲᓇᐃᔭᖅᑎᑖᖅᑎᑕᐅᓗᓂ 

ᐅᓐᓄᐊᓕᒫᖅ ᐅᓪᓗᓕᒫᖅ ᐃᖅᑲᓇᐃᔭᖃᑦᑕᖅᑐᓂ ᖃᐅᑕᒫᓕᒫᕐᓗ. ᐅᖃᐅᔾᔭᐅᓯᒪᒐᒪ ᑕᒪᓐᓇ 

ᐊᑦᑕᓇᕈᓐᓃᕐᔫᒥᑎᑦᑎᒐᔭᕐᖓᑦ, ᓯᓚᕈᔫᑎᓪᓗᒍ ᐱᓗᐊᖅᑐᒥ. ᖃᖓᑐᐃᓐᓇᑦᑎᐊᒃᑯᑦ ᐋᓐᓂᐊᕕᓕᐊᖅᑐᓄᑦ 

ᑐᐊᕕᕐᓇᖅᑐᓄᑦ ᑎᑭᑕᐅᒍᓐᓇᕐᖓᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᑖᔅᓱᒥᖓ ᑐᕌᖅᑕᕋᓕᐊᖑᓯᒪᔪᒥᒃ ᐃᑲᔪᖅᓰᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ, ᑭᐅᕋᑖᕋᕕᑦ. ᐅᖃᖅᑏ, ᒥᓂᔅᑕᑦᑕᐅᖅ 

ᖃᐅᔨᒪᒻᒪᑦ ᐱᓕᕆᕕᖓᑦ ᓴᖅᑭᖅᓯᔪᒻᒪᑦ ᒪᕐᕉᓐᓂᒃ ᑳᓐᑐᕌᒃᓂᑦ ᐊᑭᑦᑐᕋᐅᑎᒍᑎᔅᓵᓐᓂᒃ ᔮᓐᓄᐊᓕ 

ᐱᒋᐊᓕᕋᑖᖅᑎᓪᓗᒍ, ᐊᐅᓚᑕᐅᓂᔅᓴᖓᓄᑦ ᐋᖅᑭᐅᒪᑎᑕᐅᓂᔅᓴᖓᓄᑦ ᑰᒑᕐᔪᒻᒥ ᖃᖓᑕᓲᒃᑯᕕ ᐊᒻᒪᓗ ᑕᓗᕐᔪᐊᒥ 

ᖃᖓᑕᓲᒃᑯᕕᐅᒃ. 

 

ᑖᓐᓇ ᑳᓐᑐᕌᒃ ᐱᒐᓱᐊᕋᔅᓴᖅ ᕖᕝᕗᐊᓕ ᐱᒋᐊᓕᕋᑖᒥᓂᐅᑎᓪᓗᒋᑦ. ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳᑦ 

ᖃᓄᐃᓕᖓᓕᕐᒪᖔᖅ ᑳᓐᑐᕌᒃᑖᑦᑎᑦᑎᒐᓱᐊᕐᓂᕆᔭᓯ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᒥᐊᑉᐳᖓ 

ᒪᓕᒐᓕᐅᖅᑎᐅᖃᑎᓐᓄᑦ ᒥᕝᕕᓕᕆᔨᓂᑦ ᐅᖃᐅᓯᖃᖅᑐᒋᕋᑖᕋᒪ, ᑖᓐᓇ ᐊᔾᔨᒋᙱᑦᑎᐊᒻᒪᕆᒻᒪᒍ. 

ᐅᖃᐅᓯᔅᓴᖃᕐᕕᒋᙱᑎᐊᖅᑕᕋ ᒫᓐᓇ. ᖃᓄᐃᓕᕙᓪᓕᐊᓂᖓ ᐅᖃᐅᓯᔅᓴᖃᕐᕕᒋᓕᕈᒃᑯ ᐅᕗᖓ 

ᐅᖃᐅᓯᕆᒍᓐᓇᓛᖅᑕᕋ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᖅ ᒪᓕᒐᓕᐅᖅᑎᖓ ᐊᒻᒪᓗ ᐃᒡᓗᓕᒑᕐᔫᑉ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 1137 – 6(2): ᑯᐊᐸᒃᑯᑦ ᑲᑐᔾᔨᖃᑎᒌᖏᑦ (ᓴᒻᒧᖅᑐᖅ)   

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, 

ᒥᓂᔅᑕᖓᓄ. 

 

ᐅᖃᖅᑏ, ᓄᓇᓕᓐᓂ ᑯᐊᐸᐃᑦ ᐱᒻᒪᕆᐊᓘᒻᒪᑕ ᑐᙵᕕᒋᔭᐅᓪᓗᑎᒃ ᓄᓇᕗᒻᒥ ᑮᓇᐅᔭᓕᐅᕋᓱᓐᓂᐅᑉ. 

ᓇᒻᒥᓂᕆᔭᐅᔪᓄᑦ ᑯᐊᐸᒋᔭᐅᔪᑦ ᐃᖅᑲᓇᐃᔭᖅᑎᑦᑎᓲᑦ ᓄᓇᕗᒻᒥᐅᑕᕐᓂᑦ ᐊᒻᒪ ᐅᑎᖅᑎᑦᑎᓲᖑᓪᓗᑎᒃ 

ᓂᐅᕕᐅᑎᒥᓂᖏᓐᓂᒃ ᐃᑉᐱᐊᕐᔪᒻᒨᕋᔅᓴᖏᓐᓂᑦ.  

 

ᒥᓂᔅᑕ ᖃᐅᔨᒪᒻᒪᑦ ᑕᐃᒪ ᓄᓇᕗᒻᒥ ᑯᐊᐸᐃᑦ ᐱᖁᔭᕐᔪᐊᖓ, ᐊᑐᔾᔭᐅᒪᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗᑦᑕᐅᖅ 

ᒪᓕᒐᓕᕆᔨᒃᑯᓐᓄᑦ. ᑖᓐᓇ ᒥᓂᔅᑕᖓ ᐱᕙᓪᓕᐊᔪᓕᕆᔨᒃᑯᑦ ᑭᐅᔪᓐᓇᖏᑉᐸᑦ ᐅᕙᖓ ᐊᐱᖅᑯᑎᖏᓐᓂᒃ, 

ᖃᐅᔨᒋᐊᖁᓂᐊᖅᑕᕋ ᒪᓕᒐᓕᕆᔨᒃᑯᑦ ᒥᓂᔅᑕᖓᓂ. 

 

ᐅᖃᖅᑏ, ᖃᐅᔨᒃᑲᖅᑕᐅᓯᒪᓕᕋᒪ ᖃᑦᑎᒻᒪᕇᒃᑭᐊᖅ ᓄᓇᓕᓐᓂ ᑯᐊᐸᐃᑦ ᑎᑎᕋᖃᑦᑕᖅᓯᒪᒻᒪᑕ 

ᒪᓕᒐᓕᐅᖅᑎᐅᖃᑕᐅᔪᓄᑦ ᒪᓕᒐᓕᐅᕐᕕᒻᒥ. ᐅᖃᐅᓯᖃᖅᑐᑎᒃ ᑮᓇᐅᔭᖏᑦ ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᕐᓂᖏᑦ 

ᐊᒻᒪ ᐅᓂᒃᑳᓕᐅᕆᐊᖃᖅᑎᑕᐅᓂᖏᑦ ᐱᖁᔭᖅᑎᒍᑦ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᑕᒪᒃᑯᐊ ᐅᓂᒃᑳᓕᐅᕆᐊᖃᕐᓂᖏᑦ ᐊᓯᔾᔨᖅᑕᐅᕋᑖᒥᓂᐅᒻᒪᖔᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᖁᔭᕐᔪᐊᖅ 

ᓄᑕᐅᖏᑦᑐᕐᔪᐊᒻᒪᕆᐊᓘᖕᒪᑦ ᑭᓯᐊᓂ ᓱᓕ ᒪᓕᒃᑕᕗᑦ. ᐱᓕᕆᕕᑉᐳᓪᓗᑦ ᐊᕐᕌᒍᑦ ᐱᖓᓲᓕᖅᑐᑦ ᑕᐃᒃᑯᐊ ᑯᐊᐸᒃᑯᑦ 

ᑮᓇᐅᔭᖅᑎᒍᑦ ᑮᓇᐅᔭᑦ ᐅᓂᒃᑳᖏᓐᓂᑦ ᓴᖅᑭᑦᑎᖃᑦᑕᕆᐊᓖᑦ ᓱᕕᐅᕕᓕᐅᒐᒥᒃ. ᐊᒻᒪᓗ ᑮᓇᐅᔭᑦ ᐅᓂᒃᑲᖏᑦ 

ᓴᖅᑭᑕᐅᒑᖓᑕ ᑕᐃᒃᑯᐊ ᐃᓚᒌᔅᓴᒃᑯᑦ ᐃᖅᑲᓇᐃᔭᖃᑎᒋᓇᓱᖃᑦᑕᖅᑕᕗᑦ, ᑕᒪᑐᒪᓂ ᐊᕐᕌᒍᒥ 

ᐊᑐᓕᖅᑎᑕᐅᓂᐊᓚᐅᕐᒪᑦ ᐊᒻᒪᓗ ᐊᑐᓕᖅᑎᑕᐅᕙᓪᓕᐊᓕᕐᒪᑦ. ᑯᐊᐸᒃᑯᓐᓂᑦ ᐊᑕᐅᓯᐅᖏᑦᑐᓂᒃ 

ᑎᑎᖃᖅᑖᖅᓯᒪᓕᖅᑐᒍᑦ. 

 

ᑕᐃᒪ ᐃᖅᑲᓇᐃᔭᖃᑎᒋᔪᒪᑦᑎᐊᕋᑦᑎᒃᑯᑦ ᑕᐃᒃᑯᐊ ᐃᓚᒌᔅᓴᒃᑯᑦ ᑯᐊᐸᒃᑯᓪᓗ, ᐊᒃᓱᐊᓗᒃ ᐊᑑᑎᖃᕐᒪᑕ ᓄᓇᑎᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐊᑦᑎᐊᕈ ᐅᖃᖅᑲᐅᒐᒪ ᒫᓐᓇᕈᓘᓚᐅᖅᑐᖅ ᑎᑎᖅᑲᖅᑖᓚᐅᕋᒪ 

ᑖᒃᑯᓇᖓ ᑭᓴᕐᕕᒃ ᑯᐊᐸᒃᑯᓐᓂᑦ, ᑕᒪᓐᓇ ᐱᔾᔪᑎᒋᓪᓗᒍ. ᓈᒻᒪᒃᓯᑉᐸᑦ ᑎᑎᖅᑲᑦ ᐊᔾᔨᖏᓐᓂᑦ ᒪᓕᒐᓕᐅᕐᕕᒻᒧ, 

ᓈᒻᒪᒃᓯᑉᐸᖅ ᑎᑎᖅᑲᑦ ᐊᔾᔨᖏᓐᓂᑦ ᒪᓕᒐᓕᐅᕐᕕᒻᒧᑦ ᓴᖅᑭᑦᑎᓂᐊᖅᑐᖓ. ᒪᓕᒐᓕᐅᖅᑎᐅᖃᑎᒃᑲ ᑖᔅᓱᒥᖓ 

ᐅᖃᓕᒫᕈᓐᓇᕐᓂᐊᕐᒪᑕ ᐊᔾᔨᐸᓗᖏᓐᓂᑦ ᑎᑎᖅᑲᖅᑖᖅᓯᒪᔪᒃᓴᐅᒥᖕᒪᑕ. 

 

ᒥᓂᔅᑕᖃᐃ ᐃᖅᑲᓇᐃᔭᖃᑎᖃᕈᓐᓇᐸ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ, ᐊᒻᒪᓗ ᑎᑎᕋᕐᓗᑎᒃ ᐃᓚᒌᔅᓴᒃᑯᓐᓄᑦ 

ᑕᒪᓐᓇ ᐱᓪᓗᒍ? ᐊᒻᒪᓗ ᑐᑭᓯᓇᖅᓯᑎᓪᓗᒍ ᑭᓱᑦ ᑕᒻᒪᖅᓯᒪᔪᖅᓯᐅᖅᑏᑦ ᐅᓂᒃᑲᐅᓯᖅᑕᐅᖃᑦᑕᕆᐊᓖᑦ, ᑭᓱᑦ 

ᐋᖅᑭᑦᑕᐅᓯᒪᒻᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ ᒥᓂᔅᑕᕆᔭᐅᔪᖅ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᓐᓇ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ ᐅᖃᓪᓚᖃᑎᖃᐃᓐᓇᖃᑦᑕᖅᑐᖅ ᒪᓕᒐᓕᕆᒃᑯᑦ ᒥᓂᔅᑕᖓᓐᓂᒃ. ᐊᒻᒪ 

ᐅᖃᖅᓯᒪᓪᓗᓄᒃ ᑖᒃᑯᐊ ᐃᓚᒌᔅᓴᒃᑯᑦ ᐱᖁᔭᖅᑎᒍᑦ ᒪᓕᒋᐊᓖᑦ. ᐊᒻᒪ ᐋᖅᑭᒋᐊᕆᐊᖃᖅᐸᑦ ᐋᖅᑭᒋᐊᕐᓂᐊᖅᐸᕗᑦ, 

ᓱᓕ ᒫᓐᓇ ᑕᒪᓐᓇ ᐅᖃᐅᓯᕆᕙᓪᓕᐊᔭᕗᑦ. 

 

ᑕᐃᒃᑯᐊᓗ ᐃᓚᒌᔅᓴᒃᑯᓐᓃᖔᖅᑐᑦ ᑎᑎᖅᑲᑦ ᖃᐅᔨᒪᖁᔨᒋᓪᓗᖓ ᒪᓕᒐᓕᐅᖅᑎᓂ ᐱᕙᓪᓕᐊᔪᓕᕆᔨᒃᑯᑦ 

ᒥᓂᔅᑕᖓᑦ ᑕᐃᒃᑯᓂᖓ ᑕᑯᖃᑦᑕᕈᒪᔪᑦ ᑭᐅᖃᑦᑕᕈᓐᓇᕐᓂᐊᕋᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᑦ ᑭᖑᓪᓕᖅᐹᕐᓗ, ᒥᔅᑕ ᓴᒻᒧᖅᑐᖅ. 

 

ᓴᖅᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑎᑎᖅᑲᑦ ᐊᔾᔨᖏᓐᓂᑦ ᐱᓂᐊᖅᑐᑎᒃ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᓂᐊᕋᒪ. ᒪᓕᒐᓕᐅᖅᑏᑦ ᑐᙵᓱᑦᑎᑕᐅᒡᒍᒻᒪᑕ ᐊᕐᕌᒍᑕᒫᖅᓯᐅᒻᒥᑦ ᑲᑎᒪᕐᔪᐊᕐᓂᐊᓕᖅᑎᓪᓗᒋᑦ ᑯᐊᐸᒃᑯᑦ. 

ᐊᒻᒪᓗ ᑕᐃᒪᓐᓇ ᑲᑎᒪᕐᔪᐊᖅᑎᓪᓗᒋᒃ ᐊᒃᓱᐊᓗᒃ ᐃᑲᔫᑎᖃᖃᑦᑕᖅᑐᑦ ᑕᐅᖅᓰᖃᑦᑕᕈᓐᓇᕋᑦᑕ 

ᐊᑐᖃᑦᑕᖅᓯᒪᔭᑦᑎᓐᓂᒃ, ᐃᓱᒻᒥᐅᑎᒃᓴᒃᑲᓐᓂᕐᓂᓪᓗ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᒐᕙᒪᒃᑯᑦ ᒫᓐᓇ ᕿᒥᕐᕈᓇᖕᒪᖔᖏᑦ ᑯᐊᐸᒃᑯᑦ ᑲᑐᔾᔨᖃᑎᒌᖏᑕ 

ᐱᖁᔭᕐᔪᐊᖏᓐᓂᑦ. ᐊᒻᒪᓗ ᓇᓗᓇᐃᖅᓯᔪᓐᓇᖅᐹ ᐋᖅᑭᒋᐊᖅᓯᓂᐊᕐᒪᖔᖅ ᐱᖁᔭᕐᔪᐊᕐᒥᒃ, ᑖᓐᓇ ᒫᓐᓇ 

ᒪᓕᒐᓕᐅᖅᑏ ᐃᒃᓯᕚᓱᖓᖅᑎᓪᓗᒋᑦ? ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᖁᔭᕐᔪᐊᖅ ᒫᓐᓇ ᕿᒥᕐᕈᓇᖏᑕᕋ 

ᐊᓯᔾᔨᖅᑐᒃᓴᒫᓂᒡᓗ ᐱᒋᐊᖅᓯᒪᖏᒃᖢᖓ. ᑭᓯᐊᓂ, ᑕᐃᒃᑯᐊ ᑯᐊᐸᒃᑯᓐᓂ ᐃᓚᒌᔅᓴᒃᑯᓐᓂᑦ 

ᑎᑎᖅᑲᖅᑖᖅᓯᒪᓕᖅᑐᒍᑦ ᐊᖏᐊᓂᒃᓯᒪᖏᒃᑯᒃᑯ ᐊᖏᖅᐸᕋ. ᑯᐊᐸᒃᑯᑦ ᖃᐅᔨᒪᖕᒪᑕ ᖃᓄᐃᓕᖓᒻᒪᖔᑦ ᑖᒃᑯᐊ 

ᒐᕙᒪᒃᑯᑦ ᑕᒪᓐᓇ ᐱᓪᓗᒍ ᐊᒻᒪᓗ ᑯᐊᐸᐃᑦ ᐊᑐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 1138 – 6(2): ᐃᓐᓇᑐᖃᕐᓄᑦ ᓄᓇᓯᐅᑏᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕈᒪᔭᕋ ᑖᓐᓇ ᓄᓇᕗᒻᒧᑦ ᓯᕗᓕᖅᑎ, ᐱᔾᔪᑎᖃᖅᑐᖅ ᑕᐃᒃᑯᐊ ᐃᓐᓇᐃᑦ 

ᓄᓇᒃᑰᕈᑎᖏᑦ ᓄᓇᓕᓐᓄᑦ ᑕᓪᓕᒪᓄᑦ ᐊᐅᓪᓚᖅᑎᑕᐅᓚᐅᖅᑐᑦ. ᑕᐃᓐᓇ ᓴᓪᓕᖅ ᐱᖃᑕᐅᓯᒪᒻᒪᑦ, ᐃᓐᓇᐃᑦ 

ᑕᐃᒃᑯᐊ ᑕᐃᑲᓃᑦᑐᑦ ᓂᕆᐅᑦᑎᐊᓚᐅᕋᓗᐊᕐᒪᑕ ᐊᑐᖅᑕᐅᔪᓐᓇᖅᓯᖁᓪᓗᒋᑦ ᑕᒪᐅᓇ ᖃᓂᑦᑐᒃᑯᑦ. ᑭᓯᐊᓂ 

ᑐᓴᖅᓯᒪᓪᓗᑕ ᒪᓕᒐᓕᐅᖅᑎᐅᖃᑎᒋᔭᒃᑲ ᐊᐱᖅᓱᕐᓂᖃᖅᑎᓪᓗᒋᑦ ᐃᖏᕐᕋᓯᔾᔮᖏᒻᒪᑕᒎᖅ ᑕᕝᕙ ᐅᑭᐅᕆᔭᑦᑎᓐᓂ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᑳᓐᑐᕌᖃᖅᑐᐃᑦ ᑖᔅᓱᒥᖓ ᑳᓐᑐᕌᒃᖓ ᐃᓱᓕᓐᓂᐊᓕᖓᑦ ᑕᖅᑭᐅᑉ 

ᓄᙳᐊᓂ ᑕᕝᕙᓂ ᐃᓛᒃ, ᓄᖑᑉᐸᑦ. ᓄᑖᕈᕆᐊᕐᓂᐊᕐᖔᑕ ᑖᔅᓱᒪ ᑳᓐᑐᕌᒃᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᕈᒪᒋᕙᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᖃᕐᒪᑦ ᑖᔅᓱᒥᖓ. ᑖᓐᓇ ᐊᖏᕈᑎ ᓇᓗᓇᐃᖅᓯᓚᐅᖅᓯᒪᒻᒪᑦ ᑖᒃᑯᐊ ᑎᒃᑯᐊᖅᑕᐅᔪᑦ ᕚᓰᑦ 

ᓄᓇᓕᓐᓅᖅᑕᐅᒍᓐᓇᕐᓂᐊᕐᖏᓐᓄᑦ. ᑕᕝᕙ ᐃᒡᓗᕐᔪᐊᕐᒥ ᐅᖃᖅᓯᒪᒐᒪ ᓄᓇᓕᓐᓅᖅᑕᐅᓯᒪᓕᕐᒪᑕ, ᒫᓐᓇᐅᔪᖅ 

ᐅᑕᖅᑭᓯᒪᔪᑦ ᑐᔅᓯᕋᖅᓯᒪᒻᒪᑕ ᑮᓇᐅᔭᓂᒃ ᐊᐅᓚᒍᑎᒋᓂᐊᖅᑕᒥᓄᑦ ᑐᔅᓯᕋᖅᓯᒪᒻᒪᑕ. 

 

ᑕᐃᒪᐃᒻᒪ, ᑕᒪᓐᓇᓕ ᐊᖏᕈᑎᑦᑕ ᐃᓗᐊᓂ ᓂᐅᕕᕐᓂᐊᕐᓂᕆᓚᐅᖅᑕᐅᖏᑦ ᐊᒻᒪ ᓅᑕᐅᓂᐊᕐᓂᕆᓚᐅᖅᑕᖏ 

ᓄᓇᓕᖏᓐᓄᑦ ᑖᓐᓇ ᐊᖏᕈᑎ ᐋᖅᑭᔅᓱᖅᓯᒪᓚᐅᖅᓯᒪᔪᖅ ᑖᒃᑯᓄᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᓄᓇᓯᐅᑏᑦ ᖃᐅᔨᓴᕐᓂᐅᓂᐊᕐᓂᕋᖅᓯᒪᓗᐅᒃ 

ᐅᖃᖅᓯᒪᑦ ᓯᕗᓕᖅᑎᒋᔭᕗᑦ. ᑖᒃᑯᐊ ᖃᓄᖅ ᖃᐅᔨᓴᕐᓂᕆᓂᐊᖅᑕᖓ, ᑲᔪᓯᓯᒪᖏᓐᓂᖓᓄᑦ ᑖᔅᓱᒧᖓ ᖃᓄᖅ 

ᐸᕐᓇᒃᓯᒪᕙᑦ ᓄᓇᓖᑦ ᑕᒪᕐᒥᒃ ᓄᓇᕗᒻᒥ ᐱᓂᐊᖅᐸᑦ ᐅᕝᕙᓘᕝᕙ ᐋᒃᑲ? ᑮᓇᐅᔭᖅᑐᕐᓂᕆᓇᔭᖅᑐᖏᓐᓂᑦ 

ᐸᕐᓇᐅᑎᑕᖃᖏᑎᓪᓗᒍ ᑖᒃᑯᐊ ᐃᖏᕐᕋᔾᔪᑎᒃᓴᖏᓐᓄᑦ ᓄᓇᓕᖕᓂ. ᖃᓄᖅ ᐸᕐᓇᐅᑎ ᐃᓱᒪᒃᓴᖅᓯᐅᖅᓯᒪᒻᒪᖔᑦ 

ᑐᑭᓯᓇᖅᓯᑎᒋᐊᕈᓐᓇᖅᐸᐅᒃ ᑖᓐᓇ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒧᑦ ᓯᕗᓕᖅᑎ. ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕈᒪᒋᕙᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ. 

ᓇᓗᓇᐃᖅᓯᒪᒐᑦᑕ ᒫᓐᓇᐅᔪᖅ ᐊᐅᓪᓚᓕᕈᓂ ᑖᒃᑯᐊ ᑎᒃᑯᐊᖅᑕᐅᓚᐅᖅᓯᒪᔪᐃᑦ Northern Future Skills 

Developement-ᑯᑦ ᓂᕈᐊᖅᑕᐅᓚᐅᖅᑎᓪᓗᒋᑦ. ᑕᒪᓐᓇ ᐊᐅᓚᓂᖓ ᐃᓕᒍᑎᒋᒍᒪᓪᓗᒍ 

ᑐᙵᕕᒋᓂᐊᓚᐅᖅᓯᒪᒐᑦᑎᒍ. ᒫᓐᓇᐅᔪᖅ ᓱᓕ ᑐᔅᓯᕋᖅᓯᒪᓂᖏᑦ ᐊᑐᖅᖢᒋᑦ ᕿᒥᕐᕈᒍᓐᓇᖅᓯᓯᒪᖏᓐᓇᑦᑕ ᓱᓕ 

ᒫᓐᓇᐅᔪᖅ.  

 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᓂᕆᐅᑦᑎᐊᖅᐳᒍᑦ ᑖᓐᓇ ᐊᐅᓚᓕᕐᓂᕈᓂ ᕿᒥᕐᕈᓂᐊᕐᓂᑦᑕ ᐃᓂᖃᑦᑎᐊᕐᓂᖏᑦ ᓇᐅᒃᑯᑦ 

ᐋᖅᑭᒋᐊᕐᕕᖏᑦ, ᐊᒻᒪ ᐊᓯᖏᑦ ᓄᓇᓖᑦ ᑕᐃᖃᑦᑕᖅᓯᒪᒐᒃᑭᑦ. ᑕᐃᒪᐃᒻᒪ, ᑕᒪᓐᓇ ᓱᓕ ᐊᑐᖏᓐᓇᑦᑎᒍ, 

ᓂᕆᐅᒋᑦᑎᐊᖅᐸᕗᑦ ᑕᐃᑯᖓ ᑎᑭᐅᑎᒍᑦᑕ ᐊᐅᓚᓕᕐᓂᕈᑎᒃ. ᖁᔭᓐᓇᒦᒃ,ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹ ᐃᓚᒋᐊᕈᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᐊᒻᒪᓗ ᑖᒃᑯᐊ ᐃᓐᓇᐃᑦ ᐊᔾᔭᖅᑑᑎᒃᓴᑦ 

ᐱᔾᔪᑎᒋᓪᓗᒍ, ᑎᑎᕋᓚᐅᖅᓯᒪᒐᒪ ᑕᐃᑲᓂ ᔮᓐᓄᐊᓕ 9-ᖑᑎᓪᓗᒍ ᐊᐱᖅᓱᖅᖢᒍ ᑖᒃᑯᐊ ᖃᓄᖅ 

ᐃᖏᕐᕋᓂᕆᓂᐊᕐᒪᖔ ᐊᒻᒪ ᖃᑯᒍᑦ ᐃᓕᓐᓂᐊᖅᑎᑕᐅᓂᐊᕐᒪᖔᑦ ᑖᒃᑯᐊ ᐊᖁᑦᑐᒃᓴᐃᑦ. ᑕᐃᒃᑯᐊ ᓴᓪᓕᕐᒧᑦ 

ᑎᑭᓚᐅᕋᓗᐊᕐᒪᑕ ᑭᓯᐊᓂ ᕼᐋᒻᒪᓚᒃᑯᑦ ᑐᓴᖅᑎᑕᐅᑐᐃᓐᓇᓚᐅᕐᒪᑕ ᑮᓇᐅᔭᖃᖏᒻᒪᑕᒎᖅ ᒫᓐᓇ 

ᐃᓕᓐᓂᐊᑎᑦᑎᔾᔮᖏᑦᑐᐃᑦ. ᐊᒻᒪ ᕖᕝᕗᐊᕆ 5-ᖑᓕᖅᑎᓪᓗᒍ ᓯᕗᓕᖅᑎ ᑎᑎᕋᕐᕕᐊᓂ ᑎᑎᕋᕐᕕᐅᓚᐅᖅᖢᖓ 

ᓂᕆᐅᓐᓂᐊᖅᐳᑎᑦ ᖃᓂᑦᑐᒃᑯᑦ ᑭᐅᔾᔪᑏᑦ ᓇᓗᓇᐃᔭᑦᑎᐊᖅᓯᒪᓗᑎᒃ ᑭᐅᔭᐅᓂᐊᕋᒪ. ᑖᓐᓇ ᓱᓕ ᓂᕆᐅᒋᓪᓗᒍ 

ᓱᓕ ᑎᑭᑕᐅᓚᐅᖏᓐᓇᒪ ᑕᖅᑭᓪᓚᒃᑖᖑᓐᓂᐊᓕᖅᑐᖅ ᖃᐅᑉᐸ ᐅᖓᑖ, ᑭᐅᔭᐅᓚᐅᖏᑎᓪᓗᖓ ᓂᕆᐅᒍᑎᑦᓴᓂᒃ 

ᑖᒃᑯᓄᖓ ᓇᓗᓇᐃᔭᐃᓯᒪᔪᓂᒃ ᖃᓄᖅ ᐃᖏᕐᕋᓂᖃᕐᓂᐊᕐᒪᖔᑦ. ᑖᓐᓇ ᓱᓕ ᓂᕆᐅᒋᓪᓗᒍ, ᑕᐃᒃᑯᐊᓗ ᐃᓐᓇᐃᑦ 

ᓴᓪᓕᒦᑦᑐᑦ ᖁᕕᐊᓱᑦᑎᐊᓚᐅᕋᓗᐊᕐᒪᑕ ᐊᔾᔭᖅᑐᖅᑕᐅᖃᑦᑕᕐᓂᐊᓕᕐᒥᓂᒃ ᓂᕆᐅᑦᑎᐊᖅᖢᑎᒃ ᑭᓯᐊᓂ 

ᐃᖏᕐᕋᔾᔪᑎᔅᓴᖅᑕᖃᙱᑎᓪᓗᒍ ᖃᓄᖅ ᐃᖏᕐᕋᑦᑎᐊᕐᒪᖔᖅ ᓇᓗᓇᕐᓂᐊᕐᒪᑦ.  

 

ᓂᕈᐊᕐᓂᕐᓗ ᑕᒡᕙᓂ ᐅᑭᐅᖑᓂᐊᖅᑐᖅ ᑕᒫᓂᐅᓪᓗᓂ ᖃᓄᖅ ᐃᖏᕐᕋᔾᔪᑎᒃᓴᖏᓐᓂᓪᓗ 

ᐸᕐᓇᐅᑎᒦᑦᑐᖃᙱᑎᓪᓗᒍ ᐊᐱᖅᑯᑎᒃᓴᐃᑦ ᐊᒥᓱᙳᖅᓯᒪᒻᒪᑕ ᑖᔅᓱᒥᖓ ᐱᔾᔪᑎᖃᖅᖢᑎᒃ. ᒥᓂᔅᑕᖃᐃ 

ᓇᓗᓇᐃᔭᐃᑦᑎᐊᕈᓐᓇᖅᐸ ᖃᑯᒍ ᑖᒃᑯᐊ ᑎᑎᕋᕐᕕᖓᑕ ᑎᑎᕋᖅ ᓇᓗᓇᐃᓚᐅᖅᑕᖏᑦ ᖃᑯᒍ 

ᑭᐅᔭᐅᑦᑎᐊᓂᐊᕐᒪᖔᖅ ᓇᓗᓇᐃᔭᖅᓯᒪᑦᑎᐊᕐᓗᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᐅᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᔭᐅᖅᑐᐃᖏᓐᓇᓪᓚᑦᑖᕐᒪᑦ ᑖᔅᓱᒥᖓ ᐱᒋᐊᕐᓂᖓᓂᑦ ᑕᐃᑲᙵᓂᑦ ᑖᓐᓇ ᓴᖅᑭᐸᓪᓕᐊᖏᓐᓇᕐᒪᒍ 

ᖁᔭᓐᓇᒦᑦᑎᐊᖅᐸᕋ. 

 

ᐅᖃᖅᑎᑦᑎᔩ ᕖᕝᕗᐊᓕ 19-ᖑᓪᓗᓂ ᐃᓗᐃᑦᑐᕐᒥᒃ ᐅᓂᒃᑳᓂᒃ ᓴᖅᑮᓚᐅᕋᒪ ᐃᔅᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᐊᐅᓚᖃᑦᑕᖅᓯᒪᓂᖏᑦ ᐅᑎᖅᑕᖃᑦᑕᐅᑎᓂᖅ ᑖᓐᓇ ᐊᐱᖅᑯᑎᒋᔭᐅᖃᑦᑕᕐᓂᖓᓂᑦ ᐊᖏᓚᐅᖅᓯᒪᒐᒪ 

ᑐᓴᐅᒪᑎᑦᑎᒍᒪᓯᒪᓪᓗᖓ ᕖᕝᕗᐊᓕ 19-ᖑᓪᓗᓂ ᑖᓐᓇ ᑲᑎᒪᔨᐅᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᓇᐅᑦᓯᖅᑐᖅᑏᑦ 

ᐊᒻᒪᓗ ᒐᕙᒪᒃᑯᑦ ᐊᐅᓚᓂᖏᖕᓄᑦ ᐊᒻᒪᓗ ᑮᓇᐅᔭᖁᑎᓄᑦ, ᖃᓪᓗᓈᑎᑐᑦ ᒪᒥᐊᓇᖅ ᐃᔅᓯᕙᐅᑕᖓᓄᑦ 

ᑎᑎᕋᓚᐅᕋᒪ ᑕᐃᑰᖓ ᑐᓴᐅᒪᑦᑎᑎᓯᒪᕗᒍᑦ ᖃᓄᐃᓕᐅᖅᐸᓪᓕᐊᓯᒪᓂᑦᑎᓐᓂ ᐱᒋᐊᕐᓂᖓᓂᒃ ᐅᓪᓗᒥᒧᑦ 

ᑎᑭᑦᖢᒍ. ᑖᓐᓇ ᒪᓕᒐᓕᐅᖅᑎᐅᖃᑎᒪ ᓯᓚᑖᒍᑦ ᐅᖃᐅᓯᕆᑦᑎᐊᒃᑲᓐᓂᕐᓂᐊᕆᕙᕋ ᑖᓐᓇ ᐃᓗᐊᓃᑦᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᒪᓂᕋᔭᒻᒧᑦ ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ.  

 

ᐊᐱᖅᑯᑦ 1139 – 6(2): ᑲᓇᑕᒥ ᖁᓄᔪᓐᓂᐊᕐᓂᕐᒧᑦ ᐱᕋᔭᒃᓯᒪᔪᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐅᖃᐅᓯᕆᔪᒪᒐᒃᑯ ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᖅᓱᕈᒪᓪᓗᖓ. ᐊᑎᓕᐅᖅᑕᐅᓯᒪᔪᖅ.  

 

ᕖᕝᕗᐊᓕ 2024-ᖑᑎᓪᓗᒍ ᑲᑎᓕᒫᖅᖢᒋᑦ 437-ᒎᖅ ᓄᓇᕗᒻᒦᑦᑐᑦ ᖁᓄᔪᕐᓂᐊᖃᑦᑕᖅᓯᒪᔪᕕᓂᕐᓄᑦ 

ᐊᑎᓕᐅᖅᑕᐅᓯᒪᔪᓂᒃ ᐊᑎᓕᐅᖅᑕᐅᖃᑕᐅᓯᒪᔪᑦ 238-ᓗ ᐸᓯᔭᐅᓯᒪᓪᓗᑎᒃ ᓱᕈᓯᕐᓂᐊᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. 

ᐊᒻᒪ ᖄᒃᑲᓐᓂᐊᒍᑦ 25 ᑖᒃᑯᓇᙶᖅᑐᑦ ᐅᓗᕆᐊᓇᖅᑑᓂᕋᖅᑕᐅᔪᑦ. ᐅᓇ ᐊᐱᖅᑯᑎᒋᔪᒪᓪᓗᒍ ᓯᕗᓪᓕᐅᓗᒍ 

ᖃᓄᐃᓕᖓᓕᕐᒪᖔᑦ ᑖᒃᑯᐊ? ᖁᔭᓐᓇᒦᒃ, ᐅᖃᖅᑏ.  



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑏᓰᕝᕙ 2024-ᒥᓂᑦ 432-

ᖑᓚᐅᖅᐳᑦ ᐊᑎᓕᐅᖅᑕᐅᖃᑕᐅᓯᒪᔪᑦ, 6-ᓗ ᓄᓇᕗᒻᒦᖦᖢᑎᒃ. 241 ᑖᒃᑯᐊ ᐱᓂᕐᓗᒃᓯᒪᔪᑦ 

ᐅᑭᐅᑭᑦᑐᕐᓂᐊᖃᑦᑕᖅᑐᕕᓃᑦ ᖁᓄᔪᕐᓂᐊᖅᖢᑎᒃ. 22-ᓗ ᐅᓗᕆᐊᓇᖅᑑᓂᕋᖅᑕᐅᓪᓗᑎᒃ ᑖᒃᑯᓇᓂ 

ᑕᐃᔭᐅᖃᓯᐅᔾᔭᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐊᕐᕌᓂ ᒥᓂᔅᑕᕆᔭᐅᔪᖅ ᐅᖃᓚᐅᖅᓯᒪᒻᒥᒻᒪᑦ 437-ᖑᑎᓪᓗᒋᑦ 

ᐊᑎᓕᐅᖅᑕᐅᓯᒪᔪᑦ ᖁᓄᔪᕐᓂᐊᖅᑏᑦ 24-ᒎᖅ ᒪᓕᒋᐊᖃᖅᑕᒥᓐᓂᒃ ᒪᓕᓚᐅᙱᑦᑐᑦ, 25-ᓗ 

ᐅᓗᕆᐊᓇᖅᑑᓂᕋᖅᑕᐅᓪᓗᑎᒃ. 6 ᑖᒃᑯᓇᙶᖅᑐᑦ ᒪᓕᒋᐊᖃᖅᑕᒥᓐᓂᒃ ᒪᓕᙱᒃᖢᑎᒃ. ᑖᒃᑯᐊ ᐊᑎᓕᐅᖅᑕᐅᓯᒪᔪᑦ 

ᖃᑦᓯᑦ ᒪᓕᔅᓯᒪᙱᓚᑦ ᒪᓕᒋᐊᖃᖅᑕᒥᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᓈᓴᐅᑏᑦ ᓵᓐᓃᖏᑦᖢᑎᒃ 

ᑭᓯᐊᓂ ᑖᒃᑯᐊ ᐅᓄᕐᓂᖏᑦ ᓱᕐᕋᒃᓯᒪᖅᑰᖏᑦᑐᑦ, ᑭᓯᐊᓂ ᓈᓴᐅᑎᖏᑦ ᑕᑯᒋᐊᓚᐅᕐᓗᒋᑦ 

ᓇᓗᓇᐃᖅᓯᕕᒋᔪᓐᓇᖅᑕᕋ ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᖅᖢᒍ ᑖᓐᓇ ᓈᓴᐅᑎᖏᑦ ᑕᑯᒍᓂ 

ᐅᖃᐅᑎᓂᐊᖁᓪᓗᒍ ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑎᒍᑦ ᑖᓐᓇ ᑭᐅᖁᓂᐊᖅᑕᕋ ᐸᐃᑉᐹᑎᒎᖓᔪᓂᒃ 

ᑕᑯᓂᐊᕋᒪ. ᒪᓕᒐᐃᓂᒃᑯᐊ ᓯᑎᔫᑎᑕᐅᒻᒪᑕ ᐊᑐᖅᑕᐅᖃᑦᑕᕆᐊᓖᑦ ᑕᒪᒃᑯᓄᖓ ᖁᓄᔪᕐᓂᐊᖅᐸᑦᑐᓄᒃ. ᐊᒻᒪᓗ 

ᐃᖅᑲᖅᑐᐃᕕᑦᑎᒍᑦ ᑎᓕᐅᕈᑏᑦ ᓴᖅᑭᑕᐅᕙᓕᖅᓱᑎᒃ ᐱᔾᔪᑎᔅᓴᖃᖅᑎᐊᖅᖢᑎᒃ. ᑖᒃᑯᐊ ᐳᐃᔾᔪᕋᕐᕕᓐᓂ 

ᐃᓕᓐᓂᐊᕐᕖᑦ ᓯᓚᑎᑦᑎᐊᖏᓐᓂ ᑕᒪᒃᑯᓇᓃᒋᐊᖃᙱᓐᓂᖏᑦ ᓇᓗᓇᐃᖅᑕᐅᓯᒪᒻᒥᒻᒪᑕ ᐊᒻᒪᓗ ᑎᓕᐅᕈᑏᑦ 

ᑕᐃᒃᑯᐊ ᓴᙱᓂᖅᓴᐅᓪᓗᑎᒃ.  

 

ᐅᓇ ᑭᖑᓪᓕᖅᐹᕆᓕᕐᓗᒍ, ᑕᐃᒃᑯᐊ ᒥᓂᔅᑕᐅᑉ ᓯᕗᓂᐊᓂ ᐃᔅᓯᕚᖃᑦᑕᖅᓯᒪᔪᑦ ᕖᕝᕗᐊᕆ 2019-ᖑᑎᓪᓗᒍ 

ᓄᓇᕗᒻᒥ ᒪᓕᙱᑦᑐᖃᓚᐅᖅᓯᒪᒻᒪᑦ ᑎᓕᐅᕈᑎᑖᖅᓯᒪᒐᓗᐊᖅᖢᓂ. ᐊᒻᒪ ᑕᖅᑲᒃᑯᐊ ᑐᓵᓂᐊᕐᒪᑕ ᑕᐃᒃᑯ ᑕᐃᒪᓐᓇ 

ᓱᒋᐊᕈᑦ ᐃᓛᒃ ᐊᑐᕆᐊᖃᖅᑎᑕᐅᓲᖑᕗᑦ $10,000-ᓂᒃ ᐊᑭᓖᑎᑕᐅᔪᓐᓇᖅᖢᓂ ᐊᕐᕌᒎᓐᓄᓪᓗ ᒪᕐᕉᓐᓄᓪᓗ 

ᒪᕐᕉᓐᓄᑦ ᑎᒍᔭᐅᓯᒪᓗᑎᒃ.  

 

ᒥᓂᔅᑕ ᐊᐱᕆᔪᒪᔭᕋ ᓄᓇᕗᓕᒫᖅ ᑕᑯᓐᓇᕐᓗᒍ ᒪᓕᒐᓕᕆᔨᒃᑯᑦ ᓯᖁᒥᑦᑎᔪᓂᒃ ᒪᓕᙱᓐᓂᖓ ᐱᔾᔪᑎᒋᓪᓗᒍ 

ᐊᑭᓖᑎᑦᑎᓯᒪᕙᑦ ᐅᕝᕙᓘᓐᓃᑦ ᑎᒍᔭᐅᔪᖃᖅᓯᒪᕙ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᒪᕐᕉᒃ ᐊᐱᖅᑯᑎᖏᒃ 

ᑐᒃᓯᕋᐅᑕᐅᔪᑦ ᐅᑎᕈᑎᒋᔭᖏᑦ ᐊᐱᖅᑯᒻᒥᒃ ᑕᕝᕙᓂ ᐱᓪᓗᒍ ᑖᒃᑯᐊ ᐊᐱᖅᑯᑎᖏᑦ ᐅᑎᕐᕕᒋᒐᓱᒍᒫᕐᓂᐊᖅᐸᒃᑲ 

ᐃᓚᒋᐊᕈᑎᒋᓗᒍ ᐊᐱᖅᑯᑦ ᓲᖑᔫᒪᑎᓪᓗ ᐊᐱᖅᑯᑎᒋᔭᖏᑦ ᑕᕝᕙᓂ ᓴᖅᑭᑕᐅᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᖃᒪᓂ’ᑐᐊᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1140 – 6(2): ᖃᓄᐃᓕᖓᓂᖓ ᓄᑖᖅ ᐋᓐᓂᐊᕕᒃ ᖃᒪᓂᑦᑐᐊᕐᒥ (ᓯᒪᐃᓚᒃ) 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᓱᕈᒪᓪᓗᖓ ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᖓᓄᑦ. 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᐅᑭᐊᒃᓵᖅ ᐃᒃᓯᕙᑎᓪᓗᑕ ᐊᐱᖅᑯᑎᖃᐅᔪᒐᒪ ᖃᒪᓂᖅᑐᐊᕐᒥ 

ᐋᓐᓂᐊᕕᑦᓴᖓᓄᑦ. ᒥᓂᔅᑕ ᐅᖃᔪᔫᒐᓚᐅᖅ ᖃᒪᓂᖅᑐᐊᖅ ᓄᑖᒥᒃ ᐋᓐᓂᐊᕕᑖᕋᔭᕐᓂᖓᓂᒃ ᕿᑭᖅᑕᕐᔪᐊᖅ 

ᑭᖑᓂᐊᓂ, ᑭᓯᐊᓂ ᒐᕙᒪᒃᑯᑦ ᐅᑭᐅᑦ ᑕᓪᓕᒪᓄᑦ ᐊᑭᑐᔫᑎᓄᑦ ᐸᕐᓇᐅᑎᖏᓐᓃᖏᒻᒪᑦ. ᑐᓴᖅᑎᑦᑎᔪᓐᓇᖅᐸ 

ᒥᓂᔅᑕ ᖃᓄᐃᓕᖓᓕᕐᒪᖔᑦ ᐋᓐᓂᐊᕐᕕᔅᓴᖓ ᖃᒪᓂ’ᑐᐊᕐᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓈᖅᑐᒍᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ ᑕᒪᑐᒥᖓ. ᑕᐃᓐᓇ 

ᖃᒪᓂᑦᑐᐊᕐᒥ ᐋᓐᓂᐊᕕᒃᓴᖅ ᑭᙴᒪᒋᔭᐅᓕᖅᑲᒥᙱᑦᑐᖅ ᖃᐅᔨᒪᔪᒍᑦ. (ᑐᓵᔨᑎᒎᓕᖅᑐᖅ) ᒫᓐᓇ ᐃᒪᓕᖓᕗᖅ, 

ᕿᒥᕐᕈᔭᐅᔪᖅ ᐸᕐᓇᓵᓕᒍᑎᐅᕙᓪᓕᐊᓪᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᒻᒪᑦ. ᐅᖃᖅᑏ, ᐊᐱᖅᑯᑎᒋᒐᒃᑯ 

ᖃᒪᓂᖅᑐᐊᕐᒥ ᐋᓐᓂᐊᕐᕕᔅᓴᖓᓄᑦ ᓅᕖᐱᕆ 1, 2024 ᒥᓂᔅᑕ ᐅᖃᔪᒻᒪᑦ ᐸᕐᓇᐅᑎᐅᕙᓪᓕᐊᔪᖅ ᐋᓐᓂᐊᕐᕕᔅᓴᒧᑦ. 

ᐱᒋᐊᓕᕋᔭᖅᑐᕉᖅ ᓴᓇᔭᐅᓂᔅᓴᖓᓄᑦ ᒫᑕ ᑕᓕᕈᖅ ᐃᒡᓗᖓ ᐱᐊᓂᑦᑕᐅᑉᐸᑦ, ᐱᐊᓂᑦᑕᐅᔪᒫᕐᓂᐊᓚᐅᖅᓯᒪᔪᖅ 

ᔮᓐᓄᐊᕆ 2025-ᒥ. ᒥᓂᔅᑕ ᐅᖃᕈᓐᓇᖅᐸ ᓴᓇᒪᓂᔅᓴᖓᑕ ᓴᓇᔭᐅᓂᖓᓄᑦ ᒫᑕ ᑕᓕᕈᖅ ᐃᒡᓘᑉ 

ᐱᐊᓂᒃᑕᐅᓯᒪᓕᖅᐳᑦ, ᐊᒻᒪᓗ ᑭᖑᕙᕆᐊᖅᑕᐅᓯᒪᔪᖃᙱᑦᖢᓂ ᐸᕐᓇᑦᑕᐅᓂᒃᓴᖓᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ):  ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒋᔭᖓᓄᑦ ᒫᑕ ᑕᓕᕈᖅ 

ᐃᓪᓗᒃᓴᖓᓄᑦ ᓱᓕᕗᖅ, ᖃᐅᔨᒪᔭᒃᑯᑦ ᓴᓇᒪᓂᔅᓴᖓ ᐱᐊᓂᑦᑕᐅᓯᒪᔫᒐᓗᐊᖅ. ᑕᕝᕙ ᐱᐊᓂᑦᑕᐅᓯᒪᓕᕐᖓᑦ 

ᑎᑎᕋᐅᔭᖅᑕᐅᓯᒪᓂᖓ ᓴᓇᔭᐅᓂᔅᓴᖓᓄᑦ ᑮᓇᐅᔭᔅᓴᑦ ᐃᓱᒪᒋᔭᐅᕙᓪᓕᐊᓂᐊᓕᖅᐳᑦ ᐱᔾᔪᑎᔅᓴᐃᓪᓗ 

ᑮᓇᐅᔭᖅᑐᕈᑎᔅᓴᐃᑦ ᓈᒻᒪᓐᓂᐊᕋᓗᐊᕐᒪᖔᑕ ᑕᒪᑐᒧᖓ.  

 

ᐊᑭᑐᔫᑎᐅᓗᐊᙱᑦᑐᓄᑦ ᐱᔭᔅᓴᓄᑦ ᓲᕐᓗᒃ ᒫᑕ ᑕᓕᕈᖅ ᓴᓇᔭᐅᒋᐊᕐᓂᔅᓴᖓᓄᑦ ᐱᔪᒪᓪᓚᕆᑦᑐᑦ ᐊᒥᓲᒻᒪᑕ 

ᐋᓐᓂᐊᕕᒃᓴᓂᒃ ᓴᓇᔭᐅᒋᐊᖃᖁᔨᔪᑦ ᐱᑐᖃᙳᖅᐸᓪᓕᐊᒥᒻᒪᑕ ᐊᒥᓱᑦ. ᐊᑦᑕᓇᖅᑕᐃᓕᒋᐊᖃᕐᓂᖅ ᐃᓱᒪᒋᓪᓗᒍ, 

ᐆᑦᑑᑎᒋᓗᒍ ᑐᐊᕕᕐᓇᖅᑐᒃᑯᑦ ᖃᒥᑦᓯᒫᖅᐸᑕ ᐃᑯᒻᒪᖅᑯᑎᓕᐅᕈᑎᖃᕆᐊᖃᕐᓂᖅ. ᑭᓯᐊᓂ ᐊᑐᕋᓱᓪᓗᒍ ᑭᓯᐊᓂ 

ᑮᓇᐅᔭᐃᑦ ᐊᑐᐃᓐᓇᐅᔪᑦ ᐊᔪᕐᓇᖏᑦᑕᕌᖓᑦ, ᓯᐅᕗᒧᐊᖁᒥᓇᖅᑑᒐᓗᐊᖅ ᒫᑕ ᑕᓕᕈᖅ ᐃᒡᓗᖓ 

ᐱᐊᓂᑦᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓄᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓅᕕᐱᕆᒥ ᒥᓂᔅᑕ ᐅᖃᔪᒻᒪᑦ ᐱᕙᓪᓕᐊᔭᐅᓂᖓᑦ 

ᐋᓐᓂᐊᕐᕕᔅᓴᖓᑕ ᖃᒪᓂᖅᑐᐊᕐᒥ ᐅᖃᖃᑎᖄᓂᒃ ᐅᖃᖃᑎᖃᕋᔭᕐᒪᑕᒎᖅ Hᐋᒻᒪᓚᒃᑯᓐᓂᒃ ᐃᓄᖁᑎᖏᓐᓂᒃ 

ᖃᒪᓂ’ᑐᐊᑉ, ᐃᖅᑲᓇᐃᔭᖅᑐᖁᑎᒋᔭᐅᔪᖅ ᐋᓐᓂᐊᕐᕕᐅᑉ.  ᒥᓂᔅᑕ ᐅᖃᔪᒻᒪᑦ ᐃᓚᓕᐅᑎᓛᖅᑐᐃᒡᒎᖅ ᖃᒪᓂ’ᑐᐊᕐᒥ 

ᖃᐅᔨᒪᔭᖏᑦ ᐃᓄᐃᓪᓗ ᖃᐅᔨᒪᓂᕆᔭᖏᑦ ᑕᒪᒃᑯᐊ ᐅᖅᑯᖏᑦ ᐊᓄᕆᕙᑦᑐᑦ ᐊᐱᕙᓪᓕᐊᕙᓐᓂᖏᑦ.  

 

ᑐᓴᖅᑎᑦᑎᔪᓐᓇᖅᐸ ᐅᖃᖃᑎᒌᓂᐅᔪᒫᖅᑐᑦ ᑲᔪᓯᓛᕐᓂᖏᓐᓂᒃ ᐊᒻᒪᓗ ᑲᔪᓯᕙᓪᓕᐊᓂᐊᕐᓂᖓᓂᒃ ᑖᔅᓱᒪ 

ᑕᒪᑐᒪᐅᑉ ᐃᖅᑲᓇᐃᔭᖅᑐᓂᒃ ᐃᓪᓗᓴᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ. ᐅᖃᖃᑎᒌᓂᑦ 

ᓄᓇᖃᖅᑑᔪᓂᒃ ᐊᑦᑐᐊᓂᖃᕋᔭᕐᒪᑦ ᐃᒡᓗ ᑎᑎᕋᐅᔭᖅᑕᐅᓯᒪᓂᔅᓴᖓᓄᑦ ᑖᒃᑯᐊ ᐊᑭᑐᔫᑎᓄᑦ 

ᐃᖅᑯᓪᓕᖃᓯᐅᑎᒍᓐᓇᕋᔭᕈᓂ ᓄᓇᓕᒻᒥᑦ ᑕᕝᕙ ᐅᖃᖃᑎᒌᓐᓃᑦ ᑕᐃᒪᐃᓲᖑᕗᑦ, ᑎᑎᕋᐅᔭᖅᑕᐅᓚᐅᙱᓐᓂᖓᓂ 

ᑎᑎᕋᐅᔭᖅᑕᐅᕙᓪᓕᐊᑎᓪᓗᒍᓘᓐᓃᑦ.  

 

ᐃᒡᓗᒃᓴᐃᓪᓕ ᐃᖅᑲᓇᐃᔭᖅᑎᓄᑦ ᑖᓐᓇ ᑕᐅᑐᑦᑕᐅᓯᒪᒻᒥᒻᒪᑦ ᕿᑭᖅᑕᕐᔪᐊᒥ ᑕᐃᒪᐃᓚᐅᖅᓯᒪᑦᑕᕐᒪᑦ ᐊᒻᒪᓗ 

ᑭᐅᔭᐅᑦᓯᐊᓚᐅᖅᓯᒪᓪᓗᑕ ᐃᖅᑲᓇᐃᔭᖅᑎᖁᑎᑦᑎᓐᓂᒃ ᐃᒡᓗᐃᑦ ᐱᖃᓯᐅᑎᔭᐅᓚᐅᖅᓯᒪᒻᒪᑕ ᐃᖅᑲᓇᐃᔭᖅᑎᓄᑦ 

ᐋᓐᓂᐊᕐᕕᒻᒥ, ᑕᐃᒪᐃᑉᐸᓪᓕᐊᖁᒥᓇᓚᖓᒻᒥᒻᒪᑦ.  

 

ᐊᓐᓂᐊᕐᕕᒃᓴᐃᑦ ᐃᓱᒪᒋᓪᓗᒋᑦ ᐃᓪᓗᐃᑦ ᐃᓚᓕᐅᑎᔭᐅᓯᒪᖃᑦᑕᖁᓪᓗᒋᑦ ᐃᖅᑲᓇᐃᔭᖅᑏᓪᓗ ᖃᓄᖅ 

ᑭᐅᓂᐊᕐᓂᖏᑦ ᐃᖅᑲᓇᐃᔭᕐᕕᒋᔪᒥᓇᖅᑐᒥᓪᓗ ᐱᖁᓪᓗᒍ ᑕᒪᑐᒧᖓ ᑐᕌᖅᐸᓪᓕᐊᐸᓗᒃᑲᓗᐊᖅᐳᒍᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1141 – 6(2): ᐃᓐᓇᑐᖃᕐᓄᑦ ᓄᓇᓯᐅᑏᑦ (ᓴᕕᑲᑖᖅ)  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐊᕐᕕᐊᕐᒥᐅᑦ ᐅᓪᓗᒃᑰᑦᑎᐊᖅᐸᑉᓯ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᓱᑲᓐᓂᕈᒪᓪᓗᒍ ᓯᕗᓕᖅᑎ ᑕᒪᒃᑯᐊ ᐃᓐᓇᕐᓄᑦ ᓄᓇᒃᑰᕈᑏᑦ. ᑕᐃᒪ 

ᐱᕙᓪᓕᐊᔪᓂᒃ ᑎᑎᕋᐅᑕᐅᔪᒻᒪᑦ ᐊᐅᓚᑕᐅᓂᖓᑕ ᓄᓇᒃᑰᕈᑏᑦ 800 ᐅᕝᕙᓗ 900,000-ᒦᒃᑲᔭᖅᑐᑦ ᓄᓇᒃᑰᕈᑎ 

ᐊᑕᐅᓯᖅ. 4 ᐅᕝᕙᓗ 4.5 ᒥᓕᐊᑦ ᐊᕐᕌᒍᑕᒫᑦ ᑲᑎᑦᑐᒋᑦ ᐊᐅᓚᑕᐅᓂᔅᓴᖏᑕ. ᐅᖃᖅᑲᐅᒻᒪᓪᓗ ᑕᓪᓕᒪᑦ 

ᓄᓇᒃᑰᕈᑏᑦ ᐱᔭᐅᒻᒪᑕ 25 ᓄᓇᒃᑰᕈᑎᑖᕋᔭᖅᓱᑎᒃ ᓄᓇᓕᓗᑦᑖᓄᑦ 100 ᐅᕝᕙᓗ 112-ᒥᓕᐊᓐᑖᓚᒦᓕᕋᔭᖅᐳᑦ 

25-ᖑᒐᔭᕈᑎᒃ ᓄᓇᒃᑰᕈᑎᑦ.  

 

ᐊᐱᕆᔪᒪᓪᓗᒍ ᑕᒪᒃᑯᐊ ᓂᐅᕕᖅᑕᐅᓚᐅᙱᑎᓪᓗᒋᑦ 800-ᒥ 900,000-ᑖᓚᒧᑦ ᑮᓇᐅᔭᓄᑦ ᓄᓇᒃᑰᕈᑎ ᐊᑕᐅᓯᖅ 

ᓱᓕᔫᒐᓗᐊᖑᓈ? ᐱᔾᔪᑎᑦᓴᖓᓄᑦ ᑎᑎᕋᖅᑐᖃᓕᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᓐᓇ 

ᐅᖃᓕᒫᒐᖅ ᑕᐃᔭᖓ ᐅᖃᓕᒫᓚᐅᙱᑦᑎᐊᕋᒃᑯ ᖃᓄᐃᓕᖓᓪᓚᑦᑖᕐᒪᖔᑕ ᓈᓴᐅᑎᖓ ᐅᖃᖅᑕᒥᓂᒃ 

ᕿᒥᕐᕈᑦᑎᐊᕈᒪᖅᑳᕋᔭᕋᒃᑯ ᑭᐅᑦᑎᐊᕐᓂᐊᕐᓗᒍ. ᑭᓯᐊᓂ ᑕᒪᒃᑯᐊ ᐄ, ᑕᐅᑐᒐᖃᖅᓯᒪᓂᕋᓚᐅᖅᑐᖓ ᓄᓇᓕᓕᒫᑦ 25 

ᑕᑯᒍᒥᓇᖅᑐᑦ. ᑭᓯᐊᓂ ᐱᒋᐊᕈᑎᖃᕐᓂᐊᕈᒪᓚᐅᕋᑦᑕ ᑖᒃᑯᓄᖓ ᑕᓪᓕᒪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ):  ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᒐᔭᖅᑕᕋ ᓯᕗᓕᖅᑎ, ᐱᓕᕆᐊᖑᔪᖃᕐᓂᕐᐹᑦ ᑖᒃᑯᐊ 

ᓄᓇᓯᐅᑏᑦ ᓂᐅᕕᖅᑕᐅᓚᐅᖅᑎᓐᓇᒋᑦ, ᑕᒪᓐᓇ ᓱᓕᕚ 800-ᒥᑦ 900,000-ᒧᑦ ᐊᑕᐅᓯᕐᒧᑦ ᓄᓇᓯᐅᑎᒧᑦ? 

ᐱᓕᕆᐊᖑᓚᐅᖅᐸ ᑖᒃᑯᐊ ᐅᓯᕝᕕᓖᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃᑲᓐᓂᕈᒪᒋᕙᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᖃᕐᒪᑦ. ᐄ’, ᑕᕝᕙ ᐆᑦᑐᖅᑳᕈᒪᓚᐅᕋᑦᑕ ᑖᒃᑯᐊ ᑕᓪᓕᒪᐃᑦ ᖃᓄᑎᒋ ᐊᐅᓚᑦᑎᐊᕈᓐᓇᕐᓂᐊᕐᓂᖏᑦ 

ᓄᓇᓖᑦ ᐊᓯᖏᑦ ᑕᐅᑐᒐᖃᖅᑎᓪᓗᒋᑦ. ᑕᒪᓐᓇ, pilot−ᖑᓂᕋᐃᓐᓇᖅᓯᒪᒐᑦᑎᒍ ᐃᓕᒍᑎᒋᒍᒪᒐᑦᑎᒍᑦ ᑕᒪᒃᑯᐊᓪᓗ 

ᖃᓄᖅ ᐊᓯᖏᑦ ᓄᓇᓖᑦ ᐃᓂᖃᑦᑎᐊᕈᓂ ᐃᓕᒍᑎᒋᑦᑎᐊᕐᓗᑎᒍ ᕿᒥᕐᕈᑦᑎᐊᕈᓐᓇᓪᓚᑦᑖᓕᑕᐃᕋᑦᑎᒍ. ᑕᐃᒫᒃ 

ᑕᒪᓐᓇ ᑕᐅᑐᒐᖃᖅᓯᒪᕗᒍᑦ ᑖᒃᑯᐊ ᑕᓪᓕᒪᐃᑦ ᐃᓕᒍᑎᒋᓗᑎᒍᑦ, ᐊᒻᒪ ᖃᓄᒃᑲᓐᓂᖅ ᐱᒍᓐᓇᕋᔭᙱᑲᓗᐊᕐᒪᖔᑦᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍᓗ ᐃᓚᒋᐊᕈᑏᑦ, ᒥᔅᑕ ᓴᕕᑲᑖᖅ. 

  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᖅᑲᐅᙱᓇᒃᑯ ᓯᕗᓕᐅᖅᑎ ᐅᖃᓕᒫᕐᒪᖔᖅ 

ᐱᕙᓪᓕᐊᔪᒃᑰᖅᑐᓂᒃ, ᐊᐱᕆᖅᑲᐅᒐᒪ ᐱᓕᕆᐊᖑᒻᒪᖔᖅ ᓱᓕᒻᒪᖔᖅ. ᐊᑭᖓ 800-ᒥᑦ 900,000-ᒧᑦ ᐊᑕᐅᓯᕐᒧᑦ 

ᓄᓇᓯᐅᑎᒧᑦ. 

 

ᐊᐱᕆᒃᑲᓂᕐᓂᐊᖅᐸᕋ ᓯᕗᓕᖅᑎ, ᐱᓕᕆᐊᖑᓚᐅᖅᐹᑦ ᑖᒃᑯᐊ ᓄᓇᓯᐅᑏᑦ ᒐᕙᒪᒃᑯᑦ ᖃᐅᔨᒪᓂᐊᕐᒪᑕ, ᐃᓛᒃ, 

ᑕᒪᒃᑯᐊ ᐅᓯᑲᖅᑕᐅᑏᑦ ᐊᑭᖃᕐᓂᐊᕐᒪᑕ ᑕᐃᒪᓐᓇᓂᒃ ᓂᐅᕕᕐᓂᐊᕈᑎᒃ ᐊᒻᒪᓗ ᑕᐃᒪᓐᓇᓂᒃ ᐊᑭᖃᕐᓂᐊᖅᑐᑎᒃ 

ᐊᐅᓚᑦᑎᓂᐊᕐᓗᑎᒃ ᐃᓐᓇᑐᖃᕐᓂᒃ? ᐱᓕᕆᐊᖑᓚᐅᖅᐹᑦ ᓂᐅᕕᓚᐅᖅᑎᓐᓇᒋᑦ ᑖᒃᑯᓂᖓ ᓄᓇᓯᐅᑎᓂᒃ 

ᐊᑑᑎᖃᑦᑎᐊᕋᓗᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᕈᒪᒋᕙᕋ ᑕᐃᑲᙵᓂᑦ ᐱᒋᐊᖅᑐᑕ 

ᐃᓐᓇᕐᓂᑦ ᐊᐱᕆᓚᐅᕋᑦᑕ ᑖᒃᑯᐊ ᑕᐅᑐᒐᕆᔭᖏᑦ ᑐᐊᕕᕆᖁᔭᐅᓯᒪᓪᓚᕆᓚᐅᖅᓯᒪᒻᒪᐃᓛᒃ ᑕᒪᓐᓇ ᑖᒃᑯᐊ 

Van’s−ᖑᓂᕋᖅᑕᐅᔪᑦ ᑕᐃᒫᒃ ᐱᒋᐊᕈᑎᖃᖅᓱᑕ ᑕᓕᒻᒪᓂᑦ ᐃᓕᒍᑎᒋᓪᓗᑎᒍᑦ ᐱᒋᐊᕈᒪᓚᐅᕋᑦᑕᐃᓛᑦ 

ᑐᐊᕕᕆᓪᓗᑎᒍᑦ. 

 

ᑕᒪᓐᓇ, ᑖᓐᓇ ᐃᓗᒃᑯ ᐊᐅᓚᓂᕆᖃᑦᑕᕐᓂᐊᖅᑕᖏᑦ ᐊᐱᖅᑯᑎᒋᔭᖓᓐᓄᐃᓛᒃ ᐱᓕᕆᐊᖃᖅᐸᓪᓕᐊᒐᓱᐃᓐᓇᕋᑦᑕ, 

ᑖᓐᓇᓕ ᒫᓐᓇᒧᑦ ᓇᓗᓇᐃᕈᓐᓇᖅᑯᖓ ᑖᒃᑯᐊ ᑕᓪᓕᒪᐃᑦ ᐃᓕᒍᑎᒋᒍᒪᓂᐊᓚᐅᕋᑦᑎᒍ ᐊᐅᓚᓂᕆᔭᖏᑦ 

ᑲᔪᓯᓂᐊᕐᒪᖔᑦ, ᐅᕝᕙᓘᓐᓃᑦ ᐋᒃᑲ. 

 

ᓯᓚᑎᑦᑎᓐᓂᑦ ᑮᓇᐅᔭᓂᑦ ᑐᔅᓯᕋᖃᑕᐅᒍᒪᓯᒪᓂᐊᓚᐅᕐᒪᑕ ᑕᐃᒃᑯᐊ ᓂᕈᐊᖅᑕᐅᓯᒪᔪᑦ, ᒫᓐᓇᒧᑦ ᑐᓴᖅᓯᒪᙱᓐᓇᑦᑕ 

ᑕᒪᓐᓇ ᓂᕆᐅᒋᑦᑎᐊᕐᓂᐊᖅᐸᕗᑦ ᕿᒥᕐᕈᕙᓪᓕᐊᑎᓪᓗᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᓪᓗᖅᑑᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 1142 – 6(2): ᖁᕐᓗᖅᑑᒥ ᐃᑯᒻᒪᖅᑯᑎᓕᕆᓂᕐᒧᑦ ᐸᕐᓇᐅᑎ (ᐊᓇᕕᓗᒃ)  

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᐅᓪᓗᒃᑰᖅᐸᒃᑲ ᖁᕐᓗᖅᑐᒥᐅᑦ ᓄᓇᕗᒻᒥᐅᓪᓗ. 

 

(ᑐᓵᔨᑎᒎᓕᖅᑐᖅ) ᐅᓪᓗᒥ ᐊᐱᖅᓱᕈᒪᓂᐊᖅᑐᖓ ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᓄᑦ. ᐅᖃᖅᑏ, ᐅᖃᐅᓯᖃᕈᒪᖅᑲᐅᒐᒪ ᖁᕐᓗᖅᑐᕐᒥ ᐆᒻᒪᖅᑯᑎᖃᕐᕕᖓᓐᓂᑦ. ᑕᒪᓐᓇ ᐅᖃᐅᓯᕆᒐᒃᑯ 

ᐅᑭᐅᒃᑯᑦ ᑲᑎᒪᓕᕋᑖᖅᑎᓪᓗᑕ, ᒥᓂᔅᑕ ᓇᓗᓇᐃᖅᓯᓚᐅᕐᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓱᓕ ᐋᔩᖃᑎᖃᕐᒪᑕ 

ᕿᑎᕐᒥᐅᑦ ᑯᐊᐳᕋᐃᓴᒃᑯᓐᓂᑦ ᐱᔾᔪᑎᒋᓪᓗᒍ ᓴᓇᔭᐅᓂᐊᕐᓂᖓ ᖁᕐᓗᖅᑐᒥ ᐆᒻᒪᖅᑯᑎᖃᕐᕕᒃ. 

 

ᑭᓯᐊᓂᓕ, ᕿᑎᖅᑰᑕᐅᑎᓪᓗᒍ ᐱᓇᓱᐊᕈᓯᐅᓚᐅᖅᑐᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᓴᖅᑮᓚᐅᕐᒪᑕ 

ᓄᑖᒥᒃ ᑐᒃᓯᕋᐅᑎᒥᒃ ᐱᔪᒪᓇᓱᒍᑎᒥᒃ ᑎᑎᕋᐅᔭᖅᑕᐅᓂᖓᓄᑦ ᐊᒻᒪᓗ ᓴᓇᔭᐅᓂᖓᓄᑦ ᖁᓪᓗᖅᑑᑉ ᓄᑖᖅ 

ᐊᐅᓚᐅᑎᖃᕝᕕᖓᓂ. ᑐᒃᓯᕋᐅᑎᓕᐅᖁᔨᓂᖅ ᒪᑐᕕᖃᖅᑯ ᐊᐃᐳᕈᓪ 10, 2025-ᒥ. ᒥᓂᔅᑕ 

ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᖅ ᐱᓕᕆᔾᔪᓯᖃᓕᕐᒪᖔᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑐᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊᒻᒪ ᖁᐊᓈᓚᕕᒋᕙᕋ ᒪᓕᒐᓕᐅᖅᑎᐅᖃᑎᒐ ᐊᐱᖅᓲᑎᒋᒻᒪᒍ 

ᑕᒪᓐᓇ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓴᖑᒋᐊᖅᓯᒪᓕᕋᑦᑎᒍ ᖁᓪᓗᖅᑐᒥ ᐃᑯᒻᒪᖅᑯᑎᖃᕐᕕ ᐱᓪᓗᒍ, ᖁᕐᓗᖅᑐ 

ᐃᑯᒻᒪᖅᑯᑎᑖᕆᐊᖃᕐᓕᒪᑦ ᐅᖃᐅᓯᕆᖃᑦᑕᖅᓯᒪᓕᕋᑦᑎᒍ ᑕᕝᕙᓂ ᐃᓪᓗᒥ. ᖁᓪᓕᒃᑯᑦ ᐊᖏᖅᓯᒪᑦᓯᐊᖅᐳᑦ ᑖᓐᓇ 

ᓯᕗᒻᒧᑦᓯᐊᖁᓪᓗᒍ. ᐃᓱᓕᑦᑎᓯᒪᓕᖅᑕᕗᓪᓕ ᕿᑎᕐᒥᐅᑉ ᑯᐊᐳᕇᓴᒃᑯᓐᓂᒃ ᐋᔩᖃᑎᖃᕐᓂᕗᑦ. ᖁᔭᓐᓇᒦᕋᓗᐊᖅᑐᒋᑦ 

ᐱᓕᕆᓚᐅᕐᒪᑦ, ᐱᕕᖃᖃᑦᑕᕈᓐᓇᓚᐅᕐᒪᑕᓗ ᐋᔩᖃᑎᖃᖅᓱᑎᒃ, ᓇᐅᒃᑯᓪᓗ ᕿᒥᕐᕈᒍᓱᑦᓱᑕ ᐃᑯᒻᒪᖅᑯᑎᑦᓴᒧᑦ 

ᖁᓪᓗᖅᑐᒥ. ᐃᓱᒪᓕᐅᕈᑕᐅᓕᓚᐅᖅᐳᑦ ᐅᑎᕐᕕᒋᓚᐅᖅᑕᕗᑦ ᒪᓂᒪᑎᑕᐅᒃᑲᓐᓂᖔᓕᕐᓗᓂ ᑕᖅᑲᐅᖓ.  

 

ᐅᖃᖅᑏ, ᐱᖓᓱᑦ ᒫᓐᓇᕋᑖᖅ ᑐᒃᓯᕋᐅᑎᐅᔪᑦ ᒪᑐᑦᑎᐊᓚᐅᕐᒪᑕ ᐅᖅᓱᖅᑑᕐᒥ, ᐃᒡᓗᓕᒻᒥ, ᐃᖃᓗᒃᑑᑦᑎᐊᕐᒥᓗ, 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ ᑕᑯᔪᒪᑦᑎᐊᖅᑐᑦ ᐊᔾᔨᒐᓚᖓᓂᒃ ᒫᓐᓇᐅᔪᖅ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎᓄᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᐊᓇᖅᑯᑎᑦ, ᐅᖃᖅᑏ. ᖁᐊᓇ ᑭᐅᑦᑎᐊᖅᑐᖅ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᖃᐅᔨᒪᔪᔅᓴᐅᒻᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ ᒫᓐᓇᕋᑖᖅ ᓴᖅᑭᑦᑎᓚᐅᕐᒪᑦ ᑐᒃᓯᕋᐅᑎᓂᒃ 

ᐱᔪᒪᓇᓱᒍᑎᓂᒃ ᑎᑎᕋᐅᔭᖅᑕᐅᓂᖓᓄᑦ ᓴᓇᔭᐅᓂᖓᓄᓪᓗ ᖁᕐᓗᖅᑐᕐᒥ ᓄᑖᖅ ᐊᐅᓚᐅᑎᖃᕐᕕᒃ ᐅᖃᖅᓯᒪᖕᒪᑦ 

"ᐱᔭᕇᖅᑕᐅᓂᐊᖅᑐᖅ ᒫᔾᔨ 31, 2029-ᖑᓚᐅᖏᓐᓂᖓᓂ", ᐊᒻᒪ ᐅᓄᙱᓛᖓ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᑦ ᑳᓐᑐᕌᒧᑦ 20%-ᖑᒻᒪᑦ ᑲᑎᖦᖢᒋᑦ ᓴᓇᔭᐅᔭᕆᐊᓖᑦ ᐊᑭᖏᑦ. 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᖅ ᑕᒪᒃᑯᐊ ᐃᓗᓕᖏᑦ ᐋᖅᑭᒃᑕᐅᓚᐅᕐᒪᖔᑕ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅᑎᑦ,  ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᖃᖓᒃᑯᑦ ᐱᓕᕆᔭᐅᓂᐊᕐᒪᖔᑕ 

ᐃᖅᑲᓇᐃᖅᑕᐅᓂᐊᕐᒪᖔᑕ ᒪᓕᒃᓯᒪᓂᐊᖅᑐᑦ ᑖᒃᑯᓂᖓ ᓂᕆᐅᒋᔭᐅᔪᓂᑦ ᖃᖓᒃᑯᑦ ᐱᔭᕇᖅᑕᐅᓂᐊᕐᒪᖔᖅ 

ᑎᑎᕋᐅᔭᖅᓯᒪᓂᖓ, ᓄᓇᐅᑉ ᐸᕐᓇᑦᑕᐅᓂᖓ, ᑕᐃᒃᑯᐊᓗ ᓂᐅᕕᖅᑕᐅᓂᖏᑦ ᐃᒡᓗᒃᓴᐃᑦ, ᐃᓗᓕᒃᓴᖏᑦ, 

ᑭᓱᑯᑦᑎᒃᓴᖓ, ᐊᒻᒪᓗᑦᑕᐅᖅ ᑕᒪᒃᑯᐊ ᒫᓐᓇ ᐊᖏᔪᐊᓘᒻᒪᑦ ᐊᑯᓂᑲᓪᓚᕈᓗᒃ ᐆᒻᒪᖅᑏᑦ ᓂᐅᕕᖅᑕᐅᒐᓱᓐᓂᐊᕐᒪᑕ 

ᐊᕐᕌᒍᒐᓴᓐᓄᑦ ᐅᓄᖅᑐᓄᑦ ᐊᑕᐅᓯᙱᑦᑐᓄᑦ ᑕᒪᒃᑯᐊ ᑲᒪᒋᔭᐅᕙᒻᒪᑦ. 

 

ᐱᓪᓚᑦᑖᖅᑐᒃᑯᓪᓗ, ᐱᔪᒪᓪᓗᑎᒍ ᐃᖅᑲᓇᐃᔭᖅᑎᒋᔭᐅᓂᐊᖅᑐᓪᓗ ᑕᒪᒃᑯᐊ ᒪᓕᒃᓯᒪᓂᐊᕐᒪᑕ, ᓄᓇᓕᖕᓂᑦ 

ᓄᓇᓕᖕᓄᑦ ᐊᔾᔨᒌᙱᑦᑐᓄᑦ ᑕᐃᒪᓐᓇ ᐃᓛᒃᑯᖅᑕᕐᓂᐊᖅᑐᑦ ᓂᐅᕕᖅᐸᓪᓕᐊᖃᑦᑕᕐᓗᑎᒍᑦ. 

ᖁᓪᓗᒃᑯᑎᒎᙱᑦᑑᒐᓗᐊᖅ ᑭᓯᐊᓂ ᐊᓯᖏᑎᒍᑦ ᕿᒥᕐᕈᓇᓐᓂᐊᕐᒥᔪᑦ ᑕᒪᒃᑯᓄᖓ ᐱᓕᕆᔾᔪᑎᒃᓴᓄᑦ ᓄᓇᓕᖕᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑏᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑭᐅᑦᑎᐊᕋᕕᑦ. ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ ᖁᓪᓕᒃᑯᑦ 

ᑖᒃᑯᐊ ᐸᓐᓇᒃᓯᒪᓚᐅᖅᓯᒪᒻᒪᑕ ᖁᕐᓗᖅᑑᒥ ᓄᑖᒥᑦ ᐊᐅᓚᐅᑎᐊᓗᑦᑖᖁᓪᓗᒋᑦ, ᐊᓄᕆᒧᓪᓗ ᐊᒻᒪ ᓯᕿᓂᕐᒧᑦ 

ᐆᒻᒪᖅᑯᑎᓕᐅᕈᓐᓇᖁᓪᓗᒋᑦ, ᑖᒃᑯᐊ ᐲᖅᑕᐅᓚᐅᖅᓯᒪᒻᒪᑕ ᑮᓇᐅᔭᑭᒃᓴᒧᑦ. ᖁᓪᓕᒃᑯᓪᓗ ᒫᓐᓇᕈᑖᖑᓚᐅᖅᑐᖅ 

ᑖᒃᑯᐊ ᐱᓕᕆᖃᑎᖃᖅᓯᒪᒻᒪᑕ ᑳᒻᐸᓂᐅᔪᒥᒃ ᓇᖕᒥᓂᕆᔭᐅᔪᒥᒃ ᑖᒃᑯᐊ ᑰᒃᑯᑦ ᐃᒪᕐᒧᑦ ᐃᖃᓗᖕᓂ ᐱᓕᐊᓐᓂᑦ 

ᑮᓇᐅᔭᓂᑦ ᓇᑉᐸᓪᓗᐊᖓᓂ ᐊᑭᑐᐃᓐᓇᕆᐊᖃᕐᒪᑦ ᓴᓇᔭᐅᔪᒪᒐᔭᙳᐊᖅᑐᖅ. 

 

ᒥᓂᔅᑕ ᓇᓗᓇᐃᖅᔪᓐᓇᖅᐸ ᖁᓪᓗᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᓄᑖᓂᒃ ᑐᒃᓯᕋᖅᓯᒪᕚᑦ ᐃᓇᑦᑎᔾᔪᑎᓂᑦ ᑳᓐᑐᕌᒃᓂᑦ 

ᐱᓇᓱᖁᓪᓗᒋ ᑕᒪᒃᑯᓂᖓ ᓂᐅᕕᕐᓂᐊᖅᑎᓪᓗᒋᑦ ᐆᒻᒪᖅᑯᓕᐅᕈᑎᒃᓴᓄᑦ ᐊᓄᕆ ᐊᑐᕐᓗᒍ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᒫᓐᓇᐅᔪᖅ ᐱᓕᕆᐊᕆᔭᐅᔪᖅ ᑖᓐᓇ ᓄᑖᓂᒃ 

ᓲᕐᓗ ᐊᐅᓪᓗᔾᔨᓂᐊᖅᑐᒍᑦ ᐊᐅᓚᑎᐊᓗᑦᑖᕈᒪᓪᓗᑕ ᑖᒃᑯᐊ ᓯᕿᓂᕐᒧᑦ ᐊᒻᒪ ᐊᓄᕆᒧᓪᓗ ᐆᒻᒪᖅᑯᑎᓕᐅᕈᑏᑦ 

ᐃᓱᒫᓘᑎᖃᖅᖢᑕ ᑮᓇᐅᔭᑭᓗᐊᕐᓂᕐᒧᑦ ᑖᒃᑯᐊ ᓈᒻᒪᒃᑐᒥᑦ ᑮᓇᐅᔭᖅᑐᕈᒃᓴᓂᑎᓐᓂᑦ ᐱᔪᒪᓚᐅᕋᑦᑕ. 

 

ᑖᓐᓇ ᑳᓐᑐᕌᒃᒐᒃᓴᖅ ᓴᖅᑭᑕᐅᒻᒪᑦ 2019-ᖑᑎᓪᓗᒍ ᐊᒃᓱᑲᓪᓛᓗᒃ ᐊᑭᑦᑐᕆᐊᖅᓯᒪᒻᒪᑕ ᓂᐅᕕᐊᒃᓴᐅᖃᑦᑕᖅᑐᑦ 

ᐊᑭᑐᔪᖅᑐᕈᑎᒃᓴᐃᓪᓗ ᓄᓇᕗᒻᒥ ᐊᑭᑐᓕᕆᓪᓗᑎᒃ. ᑕᒪᒃᑯᐊ ᐃᔨᒋᓂᖅᓴᐅᔪᒍᑦ ᓄᑖᒥᒃ 

ᐊᐅᓚᑎᐊᓗᓕᐅᕐᕕᐅᖁᓪᓗᒍ ᐅᖅᓱᐊᓗᑦᑐᓗᐊᙱᑦᑐᒥᑦ ᓂᐱᑭᔾᔫᒥᔪᑦ, ᐊᒻᒪᓗᑦᑕᐅᖅ ᐱᖃᓯᐅᔾᔨᔪᓐᓇᕐᓂᐊᕐᒪᑕ 

ᑕᒪᒃᑯᓂᖓ ᐊᓄᕆᒧᑦ, ᓯᕿᓂᕐᒧᓘᖓᔪᓂᒃ ᐃᓕᖃᐅᔾᔨᔪᓐᓇᕐᓗᑎᑦ.  

 

ᑕᒪᒃᑯᓄᖓ ᐅᖅᓱᐊᓗᑦᑐᖏᑦᑐᓄᑦ ᐆᒻᒪᖅᑯᑏᑦ ᖁᓪᓕᒃᑯᑦ ᑕᒪᒃᑯᓂᖓ ᓴᓇᕙᓪᓕᐊᔪᑦ ᐊᒻᒪᓗᑦᑕᐅ ᖁᓪᓕᒃᑯᑦ 

ᓯᓚᑖᓃᖔᖅᑐᑦ ᑎᒥᐅᔪᑦ ᑕᒪᒃᑯᐊ ᖃᐅᔨᒋᐊᕋᓱᒃᖢᑎᒃ ᓯᕗᒧᐊᒃᑕᐅᔪᓐᓇᕐᒪᖔᑦ, ᑕᒪᓐᓇ ᑰᒻᒪᑦ ᐊᓄᕆᒧᓪᓗ 

ᐆᒻᒪᖅᑯᑎᓕᐅᕈᑎ ᐃᖃᓗᖕᓂᓕ ᓯᓚᑎᑦᑎᓐᓃᖔᖅᑐᓂᒃ ᐃᖃᓗᓐᓂ ᑖᒃᑯᐊ ᐆᒻᒪᖅᑯᑎᓕᐅᕈᒪᓂᕐᒧᑦ ᑲᒪᔪᑦ 

ᐱᓕᕆᐊᖃᖅᑐᑦ ᑕᒪᒃᑯᓂᖓ ᐊᑐᒃᑲᓐᓂᕈᓐᓇᖅᑐᓂᑦ ᐆᒻᒪᖅᑯᑎᓕᐅᕈᑎᖃᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᖕᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 1143 – 6(2): ᐃᓐᓇᑐᖃᐃᑦ ᐱᑦᑎᐊᖅᑕᐅᖃᑦᑕᖏᓐᓂᖏᑦ (ᕼᐃᒃᔅ)   

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᓱᕈᒪᔪᖓ ᒥᓂᔅᑕ ᑲᒪᒋᔭᖃᖅᑐᒧᑦ ᐃᓐᓇᕐᓄᑦ. 

 

ᐅᖃᖅᑏ, ᐱᓇᓱᐊᕈᓯᕆᓚᐅᖅᑕᑦᑎᓐᓂ ᑐᓴᖅᑎᑕᐅᔪᒪᓚᐅᕋᒪ ᓄᓇᕗᒻᒥ ᐃᓐᓇᑐᖃᐃᑦ ᐃᓐᓇᑐᖃᐃᓪᓗ ᒥᒃᓵᓄᑦ 

ᐊᒻᒪᓗ ᒥᓂᔅᑕᐅᑉ ᑭᐅᔾᔪᑎᒋᓚᐅᖅᑕᖓᓂᒃ ᐱᓇᓱᐊᕈᓯᐅᓚᐅᖅᑐᒥᒃ, ᐃᒪᓐᓇ ᐅᖃᖅᑕᐅᓚᐅᕐᒪᑦ: 

 

"ᓂᕆᐅᒃᐳᖓ ᐱᑎᑦᑎᔪᒪᓪᓗᖓ ᑲᔪᓯᕙᓪᓕᐊᓂᕐᒧᑦ ᐅᓂᒃᑲᐅᓯᕐᒥᒃ ᑕᒪᑐᒪᓂ ᑲᑎᒪᓂᐅᓂᐊᓕᕐᒥᔪᒥ." 

 

ᓇᓗᓇᐃᖅᑕᐅᒃᑲᓐᓂᖅᑎᓪᓗᒍ ᒥᓂᔅᑕ ᓇᓗᓇᐃᖅᓯᑦᑎᐊᓚᐅᖅᐳᖅ ᒫᓐᓇ ᑲᑎᒪᑎᓪᓗᑕ ᓴᖅᑭᑕᐅᓂᐊᕐᓂᖓᓂᒃ. 

 

ᐅᖃᖅᑏ, ᖃᐅᔨᒪᔪᒃᓴᐅᕗᑎᑦ ᐱᓇᓱᐊᕈᓯᑐᐃᓐᓇᕐᒥᒃ ᑕᕝᕙᓂ ᑲᑎᒪᑎᓪᓗᑕ ᕿᒥᕐᕈᓇᒍᓐᓇᕐᓂᐊᕋᑦᑕ 

ᐱᕙᓪᓕᐊᓂᐅᔪᓂᒃ ᐅᓪᓗᒥᒧᑦ ᐊᓐᖑᑎᒋᐊᕈᑕᐅᓂᐊᖅᑐᒥᒃ ᐱᒻᒪᕆᐅᔪᒧᑦ ᐅᐸᓗᖓᐃᔭᐅᑎᒧᑦ, 

ᐊᐱᕆᒃᑲᓐᓂᕐᓂᐊᖅᐳᖓ: ᖃᖓ ᒥᓂᔅᑕ ᓴᖅᑭᑦᑎᓂᐊᖅᐸ ᓄᑖᕈᕆᐊᖅᓯᒪᔪᓂᒃ ᐅᐸᓗᖓᐃᔭᐅᑎᓂᒃ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᑐᖃᕐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᑖᓐᓇ ᒪᓕᒐᓕᐅᖅᑎ ᑖᓐᓇ ᑲᔪᓯᔪᒃᑯᑦ 

ᐊᔭᐅᖅᑐᐃᖏᓐᓇᕐᒪᑦ ᐱᒻᒪᕆᐅᔪᒥᑦ ᐱᔾᔪᑎᒥᒃ ᐊᔭᐅᖅᑐᐃᔾᔪᑎᖃᖃᑦᑕᕐᒪᑦ. ᕿᒥᕐᕈᓇᑦᑐᖓ ᓴᖅᑭᓐᓂᐊᖅᑕᕋ 

ᑕᕝᕙᓂ ᑲᑎᒪᕐᔪᐊᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐃᑦ ᓂᕆᐅᒋᑦᑎᐊᕐᓂᐊᓕᖅᐸᕋ, ᑭᓯᐊᓂᓕ ᒫᓐᓇᐅᓂᖓᓂᒃ 

ᑖᒃᑯᐊ ᐊᐱᖅᓲᑎᒌᓐᓇᕐᓂᐊᖅᑕᒃᑲ ᑖᒃᑯᐊ ᓄᑖᕈᕆᐊᖅᓯᒪᔪᑦ ᐱᔾᔪᑎᒋᓪᓗᒋᑦ. 

ᐅᖃᓚᐅᕋᒪᐃᓛᒃ, ᐅᖃᖅᑏ, ᐊᑯᓚᐃᑦᑐᒃᑯᑦ ᑐᓴᖅᑎᑦᑎᖃᑦᑕᖏᑦᑎᓪᓗᒋᑦ ᕿᓚᒥᐅᔪᒃᑯᑦ ᐅᕙᒍᑦ 

ᒪᓕᒐᓕᐅᖅᑎᐅᔪᒍᑦ ᑕᖅᑲᒃᑯᐊᓗ ᐊᖑᒻᒪᑎᓗᐊᖃᑦᑕᕈᓐᓃᕋᑦᑕ ᑭᓱᓂᒃ ᐱᔭᕇᖅᓯᕙᓪᓕᐊᒻᒪᖔᑕ. 

 

ᐅᖃᖅᑏ, ᐅᓂᒃᑳᖅ ᑖᓐᓇ ᐊᕐᕌᓂ ᓯᕗᓪᓕᖅᐹᖅ ᓴᖅᑭᑕᓚᐅᖅᓯᒪᒻᒪᑦ ᒥᓂᔅᑕ ᐅᖃᖅᑲᐅᔪᑦ ᐱᕕᖏᑦ ᓄᖑᓕᕐᒪᑕ 

ᑖᒃᑯᐊ ᑐᐊᕕᕐᓇᖅᑐᒃᑯᑦ ᒐᕙᒪᒃᑯᑦ ᑐᓴᑦᑎᐊᕐᒪᑦ, ᒐᕙᒪᑐᖃᒃᑯᑦ, ᐃᓛᒃ ᐃᓐᓇᑐᖃᒃᑯᓐᓂᒃ. 

 

ᒫᓐᓇ ᐃᓐᓇᑐᖃᐃᑦ ᑲᒪᒋᔭᐅᓂᖅᓴᐅᖁᓪᓗᒋ ᑖᒃᑯᐊ ᐱᖓᓱᓂᑦ ᓯᕗᒧᐊᒍᑎᒃᓴᐃᑦ ᐱᖓᓲᕗᑦ ᐊᕐᕌᒍᒋᔭᑦᑎᓐᓂᑦ 

ᐸᕐᓇᐅᑎ ᑕᐃᒪᙵᑦ ᓴᖅᑭᓚᐅᖅᑎᓪᓗᒍ ᓇᓕᐊᖑᒻᒪᖔᑕ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᑐᖃᕐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᕈᒪᔭᕋ ᐊᐱᖅᑯᑎᖓ ᐱᔾᔪᑎᒋᓪᓗᒍ. 

 

ᓇᒻᒥᓂᖅ ᓯᕗᕙᓗᐊᕈᒪᙱᓐᓇᒪ. ᖃᐅᔨᒪᔪᖓ ᐊᖏᖅᓯᒪᒐᒪ ᓴᖅᑮᓂᐊᕐᓂᕋᖅᑐᖓ ᑕᒪᒃᑯᓂᖓ 

ᖃᓄᐃᓕᐅᕈᑕᐅᓯᒪᔪᓂᒃ ᐱᓕᕆᕕᐅᔪᓕᒫᑦ ᐅᓪᓗᒥᒧᑦ. 

 

ᐅᖃᖅᑏ, ᐱᖓᓱᓪᓗᐊᑕᐅᔪᑦ ᐅᖃᐅᓯᕆᓗᐊᕋᔭᖅᑕᒃᑲ ᑕᐃᒃᑯᐊ ᐃᓪᓗᐃᑦ ᑕᐃᑲᓃᑦᑐᑦ, ᐃᓄᑐᖃᒃᑯᕕᐅᔪᑦ, 

ᒫᓐᓇᕋᑖᖑᓂᖅᐹᖅ ᒪᑐᐃᖅᑕᐅᓚᐅᖅᑐᖅ ᑲᖏᖅᖠᓂᕐᒥ. ᕿᒫᕕᑦᑕᖃᕐᖓᑦ ᓇᓗᓇᐃᖅᑕᐅᓯᒪᔪᓂᒃ ᐃᓐᓇᑐᖃᕐᓄᑦ 

ᐃᖅᑲᓇᐃᔭᖅᓯᒪᔪᒍᑦ, ᐊᒻᒪᓗ ᐃᓕᓐᓂᐊᑎᑦᑎᓂᕐᒥᒃ ᐃᓄᓐᓂᒃ ᐃᓅᓯᓕᕆᔨᓂᒃ ᑕᒪᑐᒧᖓ. 

 

ᑭᓯᐊᓂᓕ ᐱᒻᒪᕆᐅᓂᖅᓴᐅᔪᖅ, ᑐᓴᓚᐅᖅᑐᒍᑦ ᐃᓄᑐᖃᕐᓂᒃ ᑐᑦᑕᕐᕕᖃᕆᐊᖃᕐᓂᑎᓐᓂᒃ ᐊᒻᒪᓗ ᑕᐃᒪᐃᒻᒪᑦ, 

ᓂᕆᐅᓐᓂᐊᖅᐳᖓ ᒪᓕᒐᓕᐅᖅᑎᐅᖃᑎᒻᒪ ᐃᑲᔪᖅᑐᐃᓂᖓᓂᒃ ᓴᖅᑮᓂᕐᒥᒃ ᐃᓐᓇᑐᖃᐃᑦ ᐊᓪᓚᕝᕕᖏᓐᓂᒃ 

ᐃᓗᐊᓂ ᐱᓕᕆᕕᐊᑕ ᒐᕙᒪᓕᕆᔨᒃᑯᑦ ᐱᓕᕆᐊᖃᓕᕐᓂᐊᖅᑐᑦ ᐃᑲᔪᖅᑐᐃᓂᕐᒥᒃ ᐃᓘᓇᖓᓂᒃ ᒐᕙᒪᐅᓪᓗᑕ. 

 

ᐅᖃᖅᑏ, ᑕᒪᑐᒧᖓ, ᑖᒃᑯᐊᖑᒐᔭᖅᐸᓪᓚᐃᔪᑦ ᐱᖓᓱᑦ, ᐊᒻᒪᓗ ᐃᑲᔪᖅᑐᖅᑕᐅᓂᖏᑦ ᐊᐅᓚᑦᓯᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᑕᑯᒍᒪᔭᓐᓂᒃ ᒪᓕᒐᓕᐅᖅᑎᐅᖃᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐃᓚᒋᐊᕈᑏᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᕙᒃᑲ ᒥᓂᔅᑕ ᑐᓴᖅᑎᑕᖏᑦ. ᓇᓗᓇᙱᑦᑐᖅ ᑕᑯᒍᑦᑎᒍ 

ᐅᓂᒃᑳᓕᐊᖅ ᕿᒥᕐᕈᔪᓐᓇᖅᓯᓛᖅᐳᒍᑦ ᓂᕆᐅᓇᖅᐳᖅ ᐱᕙᓪᓕᐊᔪᒻᒪᕆᐅᒋᐊᖓ. 

 

ᐅᖃᖅᑏ, ᐃᓚᖓᑦᑕᐅᖅ ᐅᖃᐅᓯᕆᓗᐊᓚᐅᖅᑕᕋ ᐱᓇᓱᐊᕈᓯᐅᓚᐅᖅᑐᒥ ᐱᒻᒪᕆᐅᓗᐊᓐᖏᑦᑐᖅ 

ᐅᖃᐅᓯᐅᓚᐅᖅᑐᖅ ᐃᓐᓇᑐᖃᕐᓄᑦ ᑐᓴᓚᐅᖅᑕᕗᑦ ᑎᑎᖅᑲᐅᔪᖅ, ᐊᒻᒪᓗ ᐃᓐᓇᑐᖃᐃᑦ 

ᐱᑦᑎᐊᖅᑕᐅᖃᑦᑕᖏᓐᓂᖏᑦ ᐃᓕᕋᓇᖏᑦᑐᓪᓗ. 

 

ᐅᖃᖅᑏ, ᒥᓂᔅᑕ ᐅᖃᓚᐅᕐᒪᑦ ᓴᖅᑮᓂᐊᕐᓂᕋᖅᑐᓂ ᐅᓪᓗᒥᒨᖓᔪᓂᒃ ᐅᓪᓘᒃ ᒪᕐᕉᒃ ᓈᑉᐸᑎᒃ, ᐊᒻᒪ ᑕᐃᔅᓱᒪᓂ 

ᐅᖃᓚᐅᖅᓯᒪᒻᒪᑦ ᑐᓴᖅᑎᑦᑎᓂᐊᕐᓂᕋᖅᑐᓂ ᓈᒻᒪᓯᑉᐸᑦ, ᑕᐃᒪᐃᒻᒪᑦ ᖃᐅᔨᒪᕗᒍᑦ ᖃᖓᒃᑯᑦ ᓈᒻᒪᓯᑉᐸᑦ. 

 

ᑭᓯᐊᓂ ᐅᖃᖅᑏ, ᑕᒪᓐᓇ ᐱᒻᒪᕆᐅᑎᓪᓗᒍ, ᐅᖃᖅᑏ, ᐃᑉᐸᔅᓴᖅ ᑭᖑᕙᓗᐊᕐᒪᑦ ᑐᓴᖅᑎᑕᐅᒋᐊᖓ, 

ᐊᐱᕆᒃᑲᓂᕐᓂᐊᖅᐳᖓ. ᖃᓄᐃᑦᑐᓪᓚᑦᑖᓂᒃ ᐱᒋᐊᖅᑎᑦᑎᓯᒪᕙᑦ ᐊᒻᒪᓗ ᖃᓄᐃᓕᒋᐊᕈᑎᖃᖅᓯᒪᕙᑦ ᐃᓐᓇᐃᑦ 

ᐱᑦᑎᐊᖅᑕᐅᖃᑦᑕᖏᓐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᑐᖃᕐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃᑲᓐᓂᕈᒪᕙᕋ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᒪᑦ 

ᑕᒪᑐᒪ ᒥᒃᓵᓄᑦ. ᐅᖃᖅᑲᐅᒐᒪᐃᓛᒃ ᐃᓚᖓ ᐱᓪᓗᐊᑕᐅᓂᕆᔭᖏᑦ, ᑕᐃᓐᓇ ᕿᒫᕕᒃ ᐅᖃᐅᓯᕆᕋᑖᑦᑎᐊᖅᑕᕋ 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᔾᔭ, ᐃᕐᖐᕐᓇᖅ ᐊᐅᓚᔾᔭᑦᑕᐅᓚᐅᖅᑐᖅ ᐊᒻᒪᓗᑦᑕᐅᖅ ᐃᖅᑲᓇᐃᔭᖃᕐᓂᐊᖅᐳ ᒪᓕᒐᓕᕆᔨᒃᑯᑦ 

ᐱᓕᕆᕕᖏᓐᓄᑦ ᖃᓄᐃᓕᐅᖃᑦᑕᖅᓯᒪᒻᒪᖔᑕ ᑖᒃᑯᐊ ᑐᓴᖅᑎᑦᑎᓕᕈᒪ ᐱᕚᓪᓕᖅᓯᒪᓂᕆᔭᖏᑦᑕ ᒥᒃᓵᓄᑦ 

ᓴᖅᑭᓐᓂᐊᖅᑕᕗᑦ ᑕᒪᒃᑯᐊ ᐱᓪᓗᐊᑕᐅᓂᕆᔭᖏ, ᐅᖃᐅᓯᕆᕋᑖᖅᑕᖏᑦ ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ:  ᖃᐅᔨᒪᒋᑦᑎ ᐃᓘᓐᓇᓯ ᐊᐱᖅᓱᕐᓇᖅ ᐃᓱᓕᒻᒪᑦ.  ᐃᓘᓐᓈᓗᖏᑦ ᐊᐱᖅᓱᕇᕋᑖᖅᑐᑦ.  8, ᑭᐅᔾᔪᑏᑦ 

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ.  9, ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ.  10, ᑭᐅᔾᔪᑏᑦ ᐊᑐᕈᒫᖅᑐᓄᑦ ᑮᓇᐅᔭᓄᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ.  11, ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ.  12, ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ.  13, ᐅᓂᒃᑳᓖᐊᖏᑦ ᑲᑎᒪᔨᕋᓛᑦ ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. ᐃᒃᓯᕙᐅᑕᖓᑦ 

ᐃᓕᓴᕆᕙᕋ ᑲᑎᒪᔨᕋᓛᑦ ᐱᖁᔭᒃᓴᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 13: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᒪᓕᒐᒃᓴᖅ 50 - ᐅᖅᓱᐊᓗᐃᑦ ᑖᒃᓰᔭᖅᑕᐅᓂᖏᑦ - ᐋᖅᑭᒋᐊᖅᓯᒪᔪᖅ 

 

ᒪᓕᒐᒃᓴᖅ 67 - ᒪᓕᒐᖅ ᐋᖅᑭᒋᐊᕈᑎ ᐃᓐᑲᒻ ᑖᒃᓰᓕᕆᓂᕐᒧᑦ − ᐋᖅᑭᒋᐊᖅᓯᒪᔪᖅ 

 

ᒪᓕᒐᒃᓴᖅ 68 − ᐋᖅᑭᒋᐊᕈᑎ ᑕᕚᑭ ᑖᒃᓰᔭᖅᑕᐅᓂᖏᓐᓄᑦ ᒪᓕᒐᖅ − ᐋᖅᑭᒋᐊᖅᓯᒪᔪᖅ 

 

ᓴᕕᑲᑖᖅ:  ᖁᔭᓐᓇᒦᒃ, ᐅᖃᖅᑏ.  ᓴᖅᑭᑦᑏᔪᒪᕗᖓ ᐱᖁᔭᒃᓴᖅ 50, ᐅᖅᓱᐊᓗᐃᑦ ᑖᒃᓰᔭᖅᑕᐅᓂᖓ ᐱᖁᔭᒃᓴᖅ 

ᐋᖅᑭᒋᐊᖅᓯᒪᓕᕐᒪᑦ ᑎᑎᕋᖅᑕᐅᒃᑲᓐᓂᖅᖢᓂ, ᐱᖁᔭᒃᓴᖅ 67, ᐋᖅᑭᒋᐊᕈᑎ ᑖᒃᓰᔭᐃᓂᖅ ᐱᖁᔭᕐᔪᐊᖓᓂᒃ 

ᐱᖁᔭᒃᓴᖅ 68 ᐋᖅᑭᒋᐊᕈᑎ ᑕᕝᕚᑭ ᑖᒃᓰᔭᖅᑕᐅᓂᖏᓐᓄᑦ ᐱᖁᔭᕐᔪᐊᓄᑦ ᕿᒥᕐᕈᓇᒃᑕᐅᓚᐅᕐᒪᑦ 

ᐱᖁᔭᒃᓴᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ.  ᑖᒃᑯᐊᓗ ᐱᖁᔭᒃᓴᐃᑦ ᑲᑎᒪᑐᐃᓐᓇᖅᑐᓄᑦ ᑐᓂᔭᐅᔪᓐᓇᖅᓯᓪᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᖏᖅᐱᓯ ᑲᑎᒪᔨᓯᒍᑦ ᐱᖁᔭᒃᓴᖅ 50, 67 ᐊᒻᒪᓗ 68? ᒪᓕᒐᓕᐅᕐᕕᖕᒧᑦ 

ᐅᓂᒃᑳᕆᔭᐅᒃᑲᓐᓂᖁᓪᓗᒋᑦ. ᐊᖏᖅᐱᓯ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ: ᖁᔭᓐᓇᒦᒃ. 13, ᑲᑎᒪᔾᔪᑎᒃᓴᑦ.  ᓴᖅᑭᑕᐅᓃᑦ.  ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ.  ᒥᔅᑕ 

ᓴᒻᒧᖅᑐᖅ, 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 365 - 6(2): ᑎᑎᖅᑲᐅᓯᐊᖅ ᑭᓴᕐᕕᒃ ᑯᐊᐸᒃᑯᑦ ᑲᑐᔾᔨᖃᑎᒌᖓᓐᓂᒃ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᓴᖅᑭᑦᑎᔪᒪᔪᖓ ᑎᑎᖅᑲᐅᓯᐊᕆᓚᐅᖅᑕᓂ ᐊᔾᔨᖏᓐᓂᒃ ᑖᒃᑯᓇᙵᑦ 

ᑭᓴᕐᕕᒃ ᑯᐊᐸᒃᑯᑦ ᑲᑐᔾᔨᖃᑎᒌᖏᓐᓂᑦ ᑎᓕᐅᕆᕗᖓ ᐃᓘᓐᓇᖏᓐᓂᒃ ᒪᓕᒐᓕᐅᖅᑎ ᐅᖃᓕᒫᖁᓪᓗᒋᑦ ᑖᒃᑯᓂᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ.  15, ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᒃᓴᓄᑦ.  16, 

ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᖅ.  ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 16: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 74 - ᐄᔭᒐᖅᑖᕐᕕᓕᕆᓂᕐᒧᑦ ᐊᑐᖅᑕᐅᔭᕆᐊᖃᖅᑐᓄᑦ ᒪᓕᒐᖅ - ᖃᐅᔨᒃᑲᐃᒍᑦ 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪᓐᓇ, ᐅᖃᖅᑎᑦᓯᔩ. ᖃᐅᔨᒃᑲᐃᕗᖓ ᐱᖓᔪᐊᓐᓂ ᒫᑦᓯ 5−ᒥ 2025−ᒥ ᐱᖁᔭᒃᓴᖅ 

74 ᐄᔭᒐᖅᑖᖅᑐᓕᕆᓂᕐᒧᑦ ᓯᕗᓪᓕᖅᐹᒧᑦ ᐅᖃᓕᒫᖅᑕᐅᓂᐊᕐᒪᑦ ᑖᔅᓱᒧᖓ ᐱᖁᔭᒃᓴᖓ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ:  ᖁᔭᓐᓇᒦᒃ, 17 ᐱᖁᔨᕗᖔᕈᑏᑦ. 18, ᓯᕗᓪᓕᖅᐹᒥ ᐅᖃᓕᒫᖅᑕᐃᓂᖏᑦ ᐱᖁᔭᒃᓴᐃᑦ.  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 18: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  ᒪᓕᒐᓕᐅᕐᕕᖕᒧᑦ ᐊᖏᖅᑕᐅᒍᐊᖅᖢᖓ.  ᑖᔅᓱᒥᖓ 

ᐊᖏᖅᑕᐅᖁᓪᓗᖓ ᐅᓪᓘᖕᓄᑦ ᒪᕐᕉᖕᓄᑦ ᖃᐅᔨᒃᑲᐃᔾᔪᑎᐅᖃᑦᑕᖅᑐᖅ ᑖᒃᑯᐊ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ 

ᒪᓕᒐᒃᓴᖅ 74 ᐄᔭᒐᖅᑖᖅᑎᑦᑎᓂᕐᒧᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᕐᒪᑦ ᓯᕗᓪᓕᖅᐹᕐᒥ ᐅᖃᓕᒫᖅᑕᐅᖁᓪᓗᒍ 

ᐱᖁᔭᒃᓴᖅ 74. ᐊᖏᖅᐱᓯ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ: ᖁᔭᓐᓇᒦᒃ. ᐊᖏᖅᐳᑦ. 19, ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ, ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ.  (ᑐᓵᔨᑎᒎᓕᖅᑐᖅ) ᑖᓐᓇ ᓇᓗᓇᐃᖅᓯᐊᓪᓚᒡᓚᖓ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ ᐱᖁᔭᒃᓴᖅ 74 ᑕᐃᒪᓐᓇᐅᒋᕙ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᖏᖅᑕᐅᕋᑖᕋᕕᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ ᐱᖁᔭᒃᓴᖅ, ᒥᔅᑕ ᒪᐃᓐ. 

 

ᒪᓕᒐᒃᓴᖅ 74 - ᐄᔭᒐᖅᑖᕐᕕᓕᕆᓂᕐᒧᑦ ᐊᑐᖅᑕᐅᔭᕆᐊᖃᖅᑐᓄᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑏ, ᓅᑦᑎᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᒃᑑᑦᓯᐊᑉ ᒪᓕᒐᓕᐅᖅᑎᖓᓄᑦ 

ᐱᖁᔭᒃᓴᖅ 74, ᐄᔭᒐᓕᕆᔨᒃᑯᑦ ᐱᖁᔭᕐᔪᐊᖓ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 19. ᑐᒡᓗᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ,  ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 19: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᐱᖁᔭᒃᓴᖅ 74 ᐅᓪᓗᒥ 

ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂ. ᒪ’ᓇ, ᐅᖃᖅᑏ. 

 

ᐅᖃᖅᑎ:  ᒥᓂᔅᑕ ᐅᓇ ᐃᑲᕐᕋᓂᒃ ᐅᑕᖅᑭᙱᓪᓗᑎᒃ ᐊᐃᑉᐹᓂᒃ ᐅᖃᓕᒫᖅᑕᐅᑦᑕᐅᑎᒋᖁᔭᖓ ᐅᓪᓗᒥ.  

ᐊᖏᖅᑭᓯ?   

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ:  ᒥᓂᔅᑕ ᒪᐃᓐ. 

 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

33 

ᒪᓕᒐᒃᓴᖅ 74 - ᐄᔭᒐᖅᑖᕐᕕᓕᕆᓂᕐᒧᑦ ᐊᑐᖅᑕᐅᔭᕆᐊᖃᖅᑐᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ.  

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᒃᑑᑦᑎᐊᑉ ᒪᓕᒐᓕᐅᖅᑎᖓᓄᑦ, ᐱᖁᔭᔅᓴᖅ 74 ᐃᓅᓕᓴᐃᑎᓐᓂᒃ 

ᐃᖅᑲᓇᐃᔮᓖᑦ ᐱᖁᔭᕐᔪᐊᖓ ᐊᐃᑉᐹᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑎᑦᑎᔩ. ᑖᓐᓇ ᐱᖁᔭᒃᓴᖅ ᐃᓇᖐᔪᖅ ᐃᓅᓕᓴᐅᑎᑖᕐᓂᕐᒧᑦ ᐱᖁᔭᕐᔪᐊᖓᓂᒃ, ᓄᑖᓂᓪᓗ ᒪᓕᒐᓕᐅᖅᑐᓂ 

ᐄᔭᒐᖅᑖᕐᕕᓕᒫᓄᑦ ᐄᔭᒐᓕᕆᔨᓕᒫᓄᓪᓗ ᐃᓕᓐᓂᐊᖅᑎᓄᓪᓗ ᓄᓇᕗᒻᒥ ᐊᒻᒪ ᐄᔭᒐᓕᕆᔨᓂᒃ ᑲᑎᒪᔨᕋᓛᓂᒃ 

ᓴᖅᑭᖅᓯᓪᓗᑎᒃ ᐊᒻᒪᓗ ᐃᓕᓐᓂᐊᖅᑎᑕᐅᓂᖏᓐᓄᑦ ᑐᐊᕕᕐᓇᖅᑐᓄᓪᓗ ᑎᑎᕋᕐᕕᑖᖅᑐᑎᒃ ᐊᒻᒪᑦᑕᐅᖅ 

ᐄᔭᒐᓕᕆᔩᑦᑕᐅᖅ ᐸᐃᑉᐹᖅᑖᕆᐊᖃᕐᓂᖏᑦ ᓇᓗᓇᐃᖅᑕᐅᓪᓗᑎᒃ ᐊᒻᒪᓗᑦᑕᐅᖅ ᒪᓕᑦᑎᐊᕆᐊᖃᖅᑕᖏᓐᓂᒃ 

ᓴᖅᑭᖅᓯᒍᓐᓇᕐᓗᑎᒃ ᐊᒻᒪᑦᑕᐅᖅ ᐱᑦᑎᐊᕆᐊᖃᕐᓂᕐᒧᑦ ᒪᓕᒋᐊᖃᖅᑕᖏᓐᓂ ᐊᒻᒪᓗᑦᑕᐅᖅ ᐄᔭᒐᓕᕆᔨᓄᑦ 

ᐃᓚᒋᔭᐅᕕᐅᒍᓐᓇᖅᑐᓂ ᐊᒻᒪᓗ ᐋᓐᓂᐊᖅᑕᐃᓕᓕᕆᔨᓄᑦ ᐄᔭᒐᓕᕆᔨᓄᓪᓗ ᐋᓐᓂᐊᕕᓐᓂ. ᓴᖅᑭᖅᓯᔪᖅ 

ᐄᔭᒐᓕᕆᔪᓐᓇᖅᓯᑎᑦᑎᓪᓗᓂ ᐃᖅᑲᓇᐃᔭᖅᑎᖏᓐᓂᒃ ᐃᓕᓐᓂᐊᖅᑎᖏᓐᓂᓪᓗ ᐱᒍᓐᓇᖅᓯᑎᑦᑎᓪᓗᓂ 

ᑐᐊᕕᕐᓇᖅᑐᓕᕆᔨᒃᑯᑦ ᐊᑎᓕᐅᖅᑕᐅᓂᖓᓂᑦ ᐄᔭᒐᓕᕆᔨᐅᑉ, ᑐᐊᕕᕐᓇᖅᑐᖃᖅᑎᓪᓗᒍ ᐄᔭᒐᓕᕆᔨᑖᕈᓐᓇᖅᑐᖅ 

ᐊᓯᐊᓂᑦ ᐊᒻᒪ ᕿᒥᕐᕈᔨᒥᒃ ᑎᒃᑯᐊᖅᓯᒋᓪᓗᑎᒃ ᐊᒻᒪᑦᑕᐅᖅ ᐃᓂᖅᑎᕆᒋᐊᕐᓂᕐᒧᑦ ᐱᕙᓪᓕᐊᔾᔪᓯᐅᔪᓂᒃ 

ᓴᖅᑭᖅᓯᓪᓗᓂ ᐊᒻᒪᑦᑕᐅᖅ ᐊᑲᕆᖃᑦᑕᐅᑎᙱᑦᑐᖃᖅᑎᓪᓗᒍ ᐋᖅᑭᒍᑎᔅᓴᖏᓐᓂᒃ ᐊᒻᒪᑦᑕᐅᖅ ᐅᕐᓂᓗᖅᓴᕐᕕᐅᔪᒥᒃ 

ᐊᒻᒪ ᓄᑖᕈᕆᐊᖅᑕᐅᓪᓗᑎᒃ ᐅᖃᐅᓯᖏᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ.  

 

ᐃᓚᖏᑦ ᑲᑎᒪᔩᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓂᕈᐊᕈᒪᔪᖃᕐᖓᑦ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑎ ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ  

74, ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ ᑐᓂᔭᐅᕗᑦ.   

 

ᑲᑎᒪᔾᔪᑎᒃᓴᖅ 20. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥᒃ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᖅ 43, 64, 

70, 71, 72 ᒥᔅᑕ ᕼᐃᒃᔅ ᐃᒃᓯᕙᐅᑕᕆᔭᐅᓗᓂ. ᑲᑎᒪᑐᐃᓐᓇᓂᕐᒨᓚᐅᙱᓂᑦᑎᓐᓂ, 20 ᒥᓂᑦᓯᒥᒃ 

ᓄᖅᑲᖓᑲᐃᓐᓇᓂᐊᖅᑐᒍᑦ. ᐃᖅᓱᖅᑏᑦ.  

 

>>ᓄᖅᑲᖓᑲᐃᓐᓇᖅᑐᑦ 15:35 ᐱᒋᐊᒃᑲᓂᖅᑐᑎᑦ 16:07 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ: ᐅᓐᓄᓴᒃᑯᑦ. ᖁᔭᓐᓇᒦᒃ ᐅᑎᕋᔅᓯ. ᑲᔪᓯᒋᐊᓚᐅᙱᓂᑦᑎᓐᓂ ᑲᑎᒪᓃᑦ ᐱᒋᐊᖁᓕᖅᑕᕋ 

ᑲᑎᒪᑐᐃᓐᓇᓂᕐᒥᒃ ᐱᓕᕆᐊᔅᓴᖃᖅᑐᒍᑦ, ᒪᓕᒐᒃᓴᖅ 43, 64, 70, 71 ᐊᒻᒪ 72. ᑲᑎᒪᔨᕋᓛᑦ ᓱᔪᒪᕙᑦ? ᒥᔅᑕ 

ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ (ᑐᓵᔨᑎᒎᓕᖅᑐᖅ) ᑲᔪᓯᒍᒪᔪᒍᑦ ᕿᒥᕐᕈᓂᕆᔭᑦᑎᓐᓂᒃ, ᒪᓕᒐᒃᓴᖅ 70−ᒥᒃ, 

ᐊᐅᓚᒍᑎᔅᓴᖏᑦ ᐋᖅᑭᐅᒪᒍᑎᔅᓴᖏᑦ 2025-26−ᒥ ᐊᒻᒪ ᐸᐃᑉᐹᕈᓘᔭᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ 

ᐊᒻᒪ ᐱᕕᖃᕈᑦᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑎᒪᔩᑦ ᐊᖏᖅᑲᑦ ᓯᕗᓪᓕᖅᐹᖅ ᐱᓕᕆᐊᕆᓗᒍ ᐃᓕᓐᓂᐊᖅᑐᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ, ᐱᓕᕆᔨᖃᖅᑭᑦ ᐃᕝᕕᑦ ᓴᓂᐊᓃᖁᔭᕐᓂᒃ, ᒥᓂᔅᑕ? 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐ) ᐃᒃᓯᕙᐅᑖᖅ. ᐄᖑᔪᖓ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑲᖅ ᐅᖃᕆᐊᖅᑐᕕᒻᒨᕈᓐᓇᖁᓪᓗᒋᑦ ᐱᓕᕆᔨᖏᑦ?   

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᓱᖅᑎ, ᐅᖃᕆᐊᖅᑐᕕᒻᒨᕈᑎᓚᐅᕐᒥᒃᑭᑦ.  

 

ᒪᓕᒐᒃᓴᖅ 70 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, 2025-2026 

- ᐃᓕᓐᓂᐊᕐᓂᓕᕆᓂᖅ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᕆᐊᖅᑐᖃᑎᒋᓯᒪᔭᓯ ᐃᓂᓪᓚᑉᐸᑕ ᓇᓗᓇᐃᕈᓐᓇᖅᑭᒋᑦ 

ᒪᑐᐃᖅᓯᒍᑎᓅᑦᑕᐅᑎᒋᓗᑎᓪᓗ. 

 

ᐊᖓᔪᖅᑳᖅ ᐹᒥᓚ ᒍᕌᔅ:  ᐅᑉᓛᑎᐊᖅ, 

 

ᐃᒃᓯᕙᐅᑖᖅ, ᖁᕕᐊᑦᑐᖓ ᐃᕝᕕᑦ ᓵᖓᓃᒍᓐᓇᕋᒪ ᑲᑎᒪᓂᑐᐃᓐᓇᕐᒥᓗ ᒪᓕᒐᓕᐅᖅᑏᑦ ᐅᓪᓗᒥ 

ᐅᖃᐅᓯᕆᒋᐊᖅᑐᕐᓗᒋᑦ ᐃᓕᓐᓂᐊᕐᓂᓕᕆᔨᒃᑯᑦ ᑐᑦᓯᕋᖅᑕᖏᑦ 2025-2026 ᑮᓇᐅᔭᐃᑦ ᐊᑐᖅᑐᑦᓴᐃᑦ. 

 

2025-26 ᐊᕐᕌᒍᖓᓂ, ᐱᓕᕆᕕᕗᑦ ᑐᑦᓯᕋᖅᑐᑦ ᑲᑎᓕᒫᖅᑐᒋ $289,545,000. ᐊᒥᓱᕐᖑᕆᐊᖅᓯᒪᔪᑦ 

$9,840,000-ᓂᒃ 2024-25 ᑮᓇᐅᔭᐃᑦ ᐊᑐᖅᑐᑦᓴᐅᓚᐅᖅᑐᓂᒃ. 

 

$9,840,000 ᓄᑖᑦ ᑮᓇᐅᔭᖅᑖᖑᓂᐊᖅᑐᓂᒃ, $8,769,000 ᑐᕌᖓᔪᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓄᑦ, ᐃᓚᒋᔭᐅᔾᔪᑎᖃᖏᑦᑐᓄᑦ, ᐊᖏᔪᖅᑲᐅᑎᓄᓪᓗ ᐃᖅᑲᓇᐃᔭᖅᑎᓄᑦ ᑮᓇᐅᔾᔭᑦᓵᖏᑦ 

ᐊᑭᑦᑐᕆᐊᖅᑕᐅᓚᐅᕐᓂᖏᓐᓄᑦ ᓄᓇᕗᑦ ᒐᕙᒪᒃᑯᑦ ᑮᓇᐅᔾᔭᑦᓵᓂᒃ ᕿᒥᕐᕈᒋᐊᕋᑖᓚᐅᖅᑎᓪᓗᒋᑦ. ᑮᓇᐅᔾᔭᑦᓵᖏᑦ 

ᐊᑭᑦᑐᕆᐊᕆᐊᖃᓪᓚᕆᑦᑐᑦ ᐱᓕᐅᑎᖃᑕᐅᒍᓐᓇᖁᓪᓗᑕ ᐃᖅᑲᓇᐃᔭᖅᑎᑦᓯᔨᐅᔪᓄᑦ ᐊᑑᑎᖃᒻᒪᕆᓐᓂᐊᖅᑐᓂᓗ 

ᖃᑦᓰᓐᓇᕈᖅᐹᓪᓕᖅᑕᐅᖁᓪᓗᒋᑦ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᖏᑦᑐᑦ. ᐃᓕᓐᓂᐊᕐᓂᓕᕆᔨᒃᑯᑦ 615-ᓂᒃ 

ᐃᖅᑲᓇᐃᔭᖅᑏᓖᑦ ᐊᑦᑐᖅᑕᐅᓂᖃᖅᓯᒪᔪᓂᒃ ᑮᓇᐅᔾᔭᑦᓵᖏᑦ ᐊᑭᑦᑐᕆᐊᖅᓯᒪᔪᓂᒃ, ᐃᓚᒋᔭᐅᓪᓗᑎᒃ 410 

ᐃᖅᑲᓇᐃᔮᑦ 45-ᓂ ᐃᓕᓐᓂᐊᕐᕕᓐᓂ. 

 

ᐊᒥᐊᒃᑯᖏᑦ $1,071,000 ᑮᓇᐅᔭᖃᖅᑎᑦᓯᓂᕐᒧᑦ ᐃᖅᑲᓇᐃᔮᖅᑖᖅᑲᐅᓂᒃ ᐱᒋᐊᖅᑎᑕᐅᒍᓐᓇᖁᓪᓗᒍ 

ᐅᓪᓗᓕᒫᖅ ᒥᑭᓛᑦ ᐃᓕᓐᓂᐊᕆᐅᓕᑕᐃᓐᓇᖅᑐᑦ. ᑕᕝᕙᓂ ᐃᓕᓐᓂᐊᕐᓇᐅᑉ ᐊᕐᕌᒍᒐᓂ, ᐃᓕᓐᓂᐊᕐᓂᓕᕆᔨᒃᑯᑦ 

ᖁᕕᐊᓚᐅᖅᑐᑦ ᐊᑐᓕᖅᑎᑦᓯᒐᒥᒃ ᐅᓪᓗᓕᒫᖅ ᒥᑭᓛᓂᒃ ᐃᓕᓐᓂᐊᓕᑕᐃᓐᓇᖅᑐᓂᒃ 7-ᓂᒃ ᓄᓇᓕᓐᓂ, 

ᑲᑎᓕᒫᖅᑐᒋᑦ ᓄᓇᓖᑦ ᐊᑐᐃᓐᓇᐅᑎᑦᓯᓕᖅᑐᑦ ᐅᓪᓗᓕᒫᖅ ᒥᑭᓛᓂᒃ ᖁᑦᑎᓐᓂᓖᑦ 12-ᒧᑦ. ᑐᓴᖅᓯᒪᔪᒍᑦ 

ᐅᓪᓗᓕᒫᑦ ᒥᑭᓛᑦ ᐃᓕᓐᓂᐊᕆᐊᓕᓵᖅᑐᑦ ᐱᒋᐊᖅᑎᑕᐅᓚᐅᕐᓂᖓᓂᒃ ᑐᓴᕈᒥᓇᖅᑐᓂᒃ, ᐱᓕᕆᕕᑦᑎᓐᓂᓗ 

ᐋᖅᑭᑦᓱᐃᓯᒪᔪᑦ ᐊᑕᖏᖅᑐᓂᒃ ᐃᓕᓐᓂᐊᖅᑎᑦᓯᔨᓄᑦ ᐊᑐᐊᒐᕐᓂᒃ ᐅᖃᓕᒫᒐᕐᓂᒃ 

ᓇᓗᓇᐃᖅᓯᓯᒪᒐᓱᐊᖏᓐᓇᖅᑐᑎᓪᓗ ᐅᓪᓗᓕᒫᖅ ᐃᓕᓐᓂᐊᖅᑎᑦᔩᑦ ᐃᑲᔪᖅᓱᖅᑕᐅᑦᓯᐊᖏᓐᓇᖁᓪᓗᒋᑦ ᐊᕐᕌᒎᑉ 

ᐃᓗᐊᓂ. 

 

2025-26-ᒥ, ᐃᓕᓐᓂᐊᕐᓂᓕᕆᔨᒃᑯᑦ ᓄᑦᑎᖅᑎᑦᓯᓛᖅᑐᑦ ᑮᓇᐅᔭᕆᕙᒌᖅᑕᖏᓐᓂᒃ $849,000 

ᐋᖅᑭᑦᓱᕆᐊᖅᑕᐅᓂᖏᓐᓄᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᕕᖓᓂ, ᐃᓚᒋᔭᐅᓗᓂ ᐃᓚᒋᐊᖅᑕᐅᓂᖏᒃ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᒧᐊᖅᑎᑦᓯᔨ ᐊᒻᒪᓗ ᐊᐅᓚᑦᓯᔨ ᐃᖅᑲᓇᐃᔭᖅᑎᑖᕋᓱᐊᖃᑦᑕᓂᕐᒧᑦ 

ᐃᖅᑲᓇᐃᔭᖅᑎᓂᓪᓗ ᐱᓕᒻᒪᑦᓴᐃᓂᕐᒧᑦ. ᑕᒪᒃᑯᐊ ᐊᓯᔾᔨᕐᓂᐅᒋᐊᖃᓪᓚᕆᓐᓂᐊᖅᑐᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐃᑲᔪᖅᓱᐃᑦᓯᐊᒃᑲᓐᓂᕈᓐᓇᖁᓪᓗᒋᑦ 1,508.5 ᐃᖅᑲᓇᐃᔭᖅᑎᖏᓐᓂᒃ, ᖃᑦᓰᓐᓇᕈᕆᐊᖅᑕᐅᓗᑎᒃ 

ᐃᓐᓄᑦᑕᐅᓯᒪᖏᑦᑐᑦ ᐃᖅᑲᓇᐃᔮᑦ ᐃᓕᓐᓂᐊᕐᕕᑦᑎᓐᓂ, ᐊᒥᓱᕐᖑᕆᐊᖅᑕᐅᓂᖏᓐᓄᓪᓗ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ. 

ᐃᒃᓯᕙᐅᑖᖅ, ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᖃᖅᑐᑦ ᓇᓗᓇᐃᖅᑕᐅᓯᒪᖁᓪᓗᒍ ᐱᓕᕆᔾᔪᑎᑦᓴᕗᑦ 

ᐊᑑᑎᐅᑦᓯᐊᕐᓂᖅᐹᖑᖁᓪᓗᒋᑦ, ᐱᔨᑦᓯᕋᐅᑏᓪᓗ ᐃᓕᓐᓂᐊᖅᑎᓄᑦ ᐃᓐᓇᕐᓄᓪᓗ ᐃᓕᓐᓂᐊᖅᑎᓄᑦ 

ᐱᐅᓯᕙᓪᓕᐊᑎᑕᐅᖏᓐᓇᖁᓪᓗᒋᑦ. ᖁᔭᓐᓇᒦᖅᑕᒃᑲ ᑲᑎᒪᔨᕋᓛᑦ ᐃᑲᔪᖅᓱᐃᖏᓐᓇᖅᓯᒪᓂᖏᓐᓄᑦ 

ᐃᓕᓐᓂᐊᕐᓂᓕᕆᔨᒃᑯᓐᓂᒃ, ᑲᒪᒍᓐᓇᖅᓯᖃᑦᑕᖁᓪᓗᑕ ᑐᕌᒐᑦᑎᓐᓂᒃ ᐱᐅᓂᖅᐹᓂᒃ ᐃᓕᓐᓂᐊᖅᑐᓕᕆᓂᕐᒧᑦ 

ᐃᓕᓐᓂᐊᖅᑎᓕᒫᑦᑎᓐᓄᑦ. 

 

ᖁᕕᐊᓐᓂᐊᖅᑐᖓ ᑭᐅᖃᑦᑕᕐᓗᒋᑦ ᐊᐱᖅᑯᑎᑦᓴᓯ. ᖁᐊᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖓ ᑲᑎᒪᔨᕋᓛᑦ ᒪᑐᐃᖅᓯᒍᑎᔅᓴᖃᕆᕚᑦ? ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᐃᓅᓯᓕᕆᓂᕐᒧᑦ, 

ᖁᕕᐊᓱᑦᑐᖓ ᒪᑐᐃᖅᓯᔾᔪᑎᓂᑦ ᐅᖃᐅᓯᖃᕆᐊᒃᓴᖅ ᐃᓱᒪᒃᓴᖅᓯᐅᕈᑎᖃᕐᓂᐊᑎᓪᓗᑕ ᑐᒃᓯᕌᖑᔪᓂᑦ 2025-2026-

ᒥ ᑮᓇᐅᔭᓂᑦ ᐊᑐᕈᒫᕐᓂᐊᖅᑐᖁᑎᖏᓐᓂᑦ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᑦ ᐱᓕᕆᕕᖓᑕ 

ᐃᓕᓐᓂᐊᖅᑐᓕᕆᔨᒃᑯᑦ. 

 

ᐃᒃᓯᕙᐅᑖᖅ, ᐱᓕᕆᕕᖓᑕ ᐃᓕᓐᓂᐊᖅᑐᓕᕆᔨᒃᑯᑦ ᑐᒃᓯᕌᖏᑦ 2025-2026-ᒥ ᐊᐅᓚᒍᑎᒃᓴᑦ ᐊᒻᒪᓗ 

ᐋᖅᑭᐅᒪᑎᑦᑎᒍᑎᒃᓴᑦ $289.5 ᒥᓕᐊᓐ ᑖᓚᐅᒻᒪᑕ, ᑖᓐᓇᓗ 10 ᒥᓕᐊᓐ ᑖᓚᑲᓴᑦᑎᐊᓂᑦ ᐊᖏᓂᖅᓴᐅᓪᓗᓂ 

ᐊᑐᕈᒫᕐᓂᐊᖅᑐᖁᑎᒋᔪᔭᖏᓐᓂᑦ 2024-2025-ᒥ. ᑲᑎᒪᔨᕋᓛᑦ ᑕᑯᒻᒪᑕ ᐊᖏᔪᐊᓗᒃ ᑮᓇᐅᔭᖅ ᑕᕝᕙᓃᑦᑐᖅ 

ᐊᖏᓪᓕᒋᐊᕆᔾᔪᑎᐅᔪᖅ ᑐᕌᖅᑎᑕᐅᓂᐊᖅᑐᓂ ᑮᓇᐅᔭᒃᓵᖏᓐᓄᑦ ᐊᖏᓪᓕᒋᐊᕆᓂᐅᔪᔪᒧᑦ ᒐᕙᒪᒃᑯᑦ 

ᕿᒥᕐᕈᓚᐅᖅᑎᓪᓗᒋᑦ ᑮᓇᐅᔾᔭᒃᓵᖑᑦᑐᓂᑦ. ᑕᐃᒃᑯᐊ ᐊᖏᖃᑎᒌᒍᑎᑦ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒋᖓᓄᑦ 

ᓄᖑᒃᕕᒃᓴᖃᕐᒪᑦ ᔫᓂ 2025-ᒥ ᐊᒻᒪᓗ ᑐᑭᓯᓇᖅᓯᓯᒪᓇᓂ ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ ᑮᓇᐅᔾᔭᓵᒃᓴᑦ 

ᐃᑲᔫᓯᐊᒃᓴᓪᓗ ᐊᑐᕈᒫᕐᓂᐊᖅᑐᑦ ᓂᕆᐅᒃᓯᒪᓂᖃᕋᓗᐊᕐᒪᖔᑕ ᖄᖓᒍᒃᑲᓐᓂᖅ ᑮᓇᐅᔭᖅᑐᓛᖅᑐᓂᑦ ᑕᕝᕙᓂ. 

 

ᐃᒃᓯᕙᐅᑖᖅ, ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᔨᕋᓛᑦ ᓵᖓᓂ ᐅᖃᐅᓯᖃᕆᐊᖅᑐᖅᑐᓂ ᐱᓕᕆᕕᖓᑕ 

ᑐᒃᓯᕌᖏᓐᓂᑦ ᐱᓕᕆᐊᒃᓴᓄᑦ ᐸᕐᓇᐅᑎᓂᑦ ᐊᒻᒪᓗ ᑮᓇᐅᔭᖅᑐᕈᑎᒃᓴᓂᑦ ᒥᒃᓴᐅᓯᔭᐅᓯᒪᔪᓂᑦ 2025-2026-ᒧᑦ, 

ᒪᓕᒐᓕᐅᖅᑏᑦ ᑐᑭᓯᑎᑕᐅᔪᒻᒪᑕ ᖄᖓᒍᒃᑲᓐᓂᖅ 8 ᓄᑖᑦ ᐃᖅᑲᓇᐃᔮᑦ ᓴᖅᑭᖅᑕᐅᓛᖅᑐᑦ ᐅᓪᓗᓕᒫᖅ 

ᒥᑭᔫᑕᐅᓂᖅᐹᓂᑦ ᐃᓕᓐᓂᐊᑎᑦᑎᖃᑦᑕᕋᔭᖅᑐᓂᑦ ᐊᒻᒪᓗ ᐃᖅᑲᓇᐃᔭᖅᑎᓕᕆᔨᓂᑦ, ᑖᓐᓇᒎᖅ ᐱᓕᕆᕕᐅᔪᖅ 

ᐸᕐᓇᓯᒪᒻᒥᒻᒪᑦ ᐊᓯᔾᔩᓂᕐᒥᑦ ᐊᒥᓱᑲᓪᓚᓐᓂᑦ ᐃᖅᑲᓇᐃᔮᖁᑎᖏᓐᓂᑦ ᐊᕐᕌᒍᑕᒫᖅ ᑮᓇᐅᔭᖃᖅᑎᑕᐅᕙᑦᑐᓂᑦ 

ᒐᕙᒪᑐᖃᒃᑯᓐᓄᑦ ᐊᖏᖃᑎᒋᒍᑎᑎᒍᑦ ᐃᑲᔫᑎᖏᒍᑦ ᐃᖅᑲᓇᐃᔮᓪᓚᕆᕈᖅᑎᑕᐅᓛᕐᓗᑎᒃ ᓄᓇᕗᑦ ᒐᕙᒪᖓᑕ 

ᐃᓗᐊᓂ.  

 

ᑲᑎᒪᔨᕋᓛᑦ ᐃᓱᒫᓘᑎᒥᓂᒃ ᐅᖃᐅᓯᖃᖃᑦᑕᔪᔪᑦ ᐱᔾᔪᑎᖃᖅᑐᓂᑦ ᑕᐃᒪᐃᓕᐅᕋᓱᐊᕐᓂᕆᔭᖏᓐᓂᑦ, ᐱᔾᔪᑎᒋᓗᒍ 

ᒐᕙᒪᑐᖃᒃᑯᑦ ᑲᔪᓰᓐᓇᖅᑐᓂᑦ ᑮᓇᐅᔭᖃᖅᑎᑦᑎᓂᐊᕆᐊᖏᑕ ᓇᓗᓇᖅᑎᓪᓗᒍ ᐊᒻᒪᓗ ᑮᓇᐅᔭᓂᑦ 

ᐊᑦᑐᐃᔪᓐᓇᕐᓂᖓᓂᑦ ᐊᒥᓱᕈᕆᐊᖅᓯᑲᓪᓚᓐᓂᖅ ᐃᖅᑲᓇᐃᔮᓂᑦ ᐊᖏᖅᑕᐅᒐᔭᖅᐸᓪᓚᐃᓚᐅᓐᖏᑦᑐᓂᑦ ᑮᓇᐅᔭᓂᑦ 

ᐊᑐᕈᒫᕐᓂᐊᖅᑐᓂᑦ ᑐᒃᓯᕋᕐᓂᑐᐃᓐᓇᖏᒍᑦ. ᒪᓕᒐᓕᐅᖅᑏᑦ ᖃᐅᔨᒪᑦᑎᐊᖁᔨᓪᓗᑎᒃ ᐅᖃᐅᔾᔨᔪᑦ ᒥᓂᔅᑕᐅᔪᒥᑦ 

ᐱᓕᕆᔨᖏᓐᓂᓪᓗ ᑮᓇᐅᔭᓂᑦ ᐊᑐᓗᐊᖅᑕᐃᓕᒪᖃᑦᑕᖁᔭᐅᓪᓗᑎᒃ ᐃᖅᑲᓇᐃᔭᖅᑎᑦ ᐱᒋᐊᓕᖏᓐᓂᑦ 

ᐱᓕᕆᐊᖃᓕᕋᐃᑉᐸᑕ. 

 

ᒪᓕᒐᓕᐅᖅᑏᑦ ᓱᓕ ᐃᓱᒫᓘᑎᖃᖅᐳᑦ ᐃᖅᑲᓇᐃᔭᖅᑎᓕᕆᓂᕐᒥᑦ ᓄᓇᕗᒻᒥ ᐃᓕᓴᕕᖏᓐᓂ ᐊᒻᒪᓗ ᓴᓐᖏᓈᖅᑐᒍ 

ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ ᐱᓕᕆᔨᖏᓐᓂᓪᓗ ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᒋᑦ ᐃᓕᓐᓂᐊᖅᑎᑕᐅᓯᒪᔪᓂᑦ 

ᐃᓕᓴᕆᔭᐅᔾᔪᑎᖃᖅᑐᓂᓪᓗ ᐃᓕᓴᐃᔨᓂᑦ, ᐃᓚᓕᐅᔾᔨᖁᔭᐅᔪᑦ ᐱᖃᑕᐅᑎᑦᑎᖃᑦᑕᕐᓗᑎᒃ ᓄᓇᕗᑦ ᓯᑦᑐᓴᖅᕕᒻᒥ 

ᐃᓕᓴᐃᔨᒃᓴᓂᑦ ᐃᓕᓐᓂᐊᑎᑦᑎᔪᓂᑦ. ᓄᓇᕘᑉ ᐃᓕᓐᓂᐊᕐᓂᓕᕆᓂᖓ ᑐᕚᖃᖅᐸᒥᒻᒪᑦ ᐃᖅᑲᓇᐃᔭᖅᑎᓂᑦ 

ᐃᓕᓐᓂᐊᖅᑎᓄᑦ ᐃᑲᔪᖅᑎᐅᔪᓂᑦ ᑐᖏᓕᐅᓪᓗᑎᒃ, ᐃᓕᓐᓂᐊᑲᓐᓂᓂᕐᒧᑦ ᐃᖅᑲᓇᐃᔮᒧᓪᓗ ᑐᕌᖅᑎᑦᑎᔨᓂᑦ 

ᐊᒻᒪᓗ ᐅᖃᐅᓯᓕᕆᔨᒻᒪᕆᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᔭᒃᓴᖅᑖᕆᓯᒪᔭᖏᑦ ᐱᓕᕆᐊᖑᔪᓐᓇᓂᐊᕐᒪᑕ 

ᒪᓕᓪᓗᑎᒃ ᓇᓗᓇᐃᖅᑕᐅᓯᒪᔪᓂᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖓᓂ. ᑲᑎᒪᓕᕋᓛᑦ ᐃᑲᔪᖅᓰᔪᑦ ᑖᒃᓱᒪ 

ᐱᓕᕆᕕᐅᔫᑉ ᐆᒻᒪᕆᐊᖅᑎᒃᓯᒪᔭᖏᓐᓂᑦ ᐃᓄᓐᓄᑦ−ᑐᕌᖓᔪᓂᑦ ᐱᓕᕆᒐᓱᓐᓂᖏᓐᓂᑦ ᐃᓕᓴᐃᔨᓂᑦ 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᖅᑲᖅᑕᐃᓕᑎᑦᑎᓂᕐᒧᑦ ᐊᒻᒪᓗ ᐃᖅᑲᓇᐃᔮᖅᑎᑦᑎᓂᕐᒧᑦ ᑐᑭᒧᐊᒍᑎᒃᓴᖏᓐᓂᑦ. ᒪᓕᒐᓕᐅᖅᑏᑦ ᑐᑭᓯᓯᒪᒻᒪᑕ 

ᐱᔭᕆᐊᑐᔫᒻᒪᑦ ᐃᓐᓄᒃᓯᒐᓱᐊᖅᑐᓂ ᑕᒪᒃᑯᓂᖓ ᐅᖃᐅᓯᓕᕆᔨᒻᒪᕆᓐᓂᑦ ᐃᖅᓇᐃᔭᖅᑎᓄᑦ ᐃᓪᓗᒃᓴᖃᖅᑎᓐᓇᒋᑦ 

ᑕᐃᒫᓪᓗ ᑲᑎᒪᔨᕋᓚᑦ ᐃᑲᔪᖅᓰᕗᑦ ᒥᓂᔅᑕᐅᔪᒥᑦ ᐱᓕᕆᔨᖏᓐᓂᓪᓗ ᐅᖃᖃᑎᖃᖃᑦᑕᑎᓪᓗᒋᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓂᑦ ᑕᒪᓐᓇ ᐃᓱᒫᓗᓇᖅᑐᖅ ᐱᓪᓗᒍ. 

 

ᑲᑎᒪᔨᕋᓛᓂ ᑎᒪᔩᑦ ᐊᒥᓱᑲᓪᓚᓐᓂᑦ ᐊᐱᖅᑯᑎᒃᓴᖃᔪᒻᒪᑕ ᐱᔾᔪᑎᖃᖅᓂᑦ ᑖᒃᓱᒪ ᐱᓕᕆᕕᐅᔫᑉ 

ᐱᕙᓪᓕᐊᑎᑦᑎᓯᒪᓂᕆᔭᖏᓐᓂᑦ ᓴᓇᑎᑦᑎᓪᓗᑎᒃ ᐃᓄᐃᑦ ᐅᖃᐅᓯᖏᑎᒍᑦ ᐃᓕᓐᓂᐊᕈᑎᒃᓴᕐᓂᑦ 

ᐱᓕᕆᔾᔪᑎᒃᓴᕐᓂᓪᓗ ᐊᒻᒪᓗ ᖃᓄᖅ ᑲᒪᒋᔭᐅᖃᑦᑕᕐᒪᖔᑕ ᓄᓇᕗᑦ ᐊᕕᑦᑐᖅᓯᒪᓂᖏᓐᓂ ᐅᖃᐅᓯᖃᕐᓂᖏᑦ 

ᐊᔾᔨᒌᓐᖏᑦᑐᓂᑦ. ᒪᓕᒐᓕᐅᖅᑏᑦ ᓂᕆᐅᑦᑎᐊᓂᐊᖅᑯᑦ ᑕᑯᓛᕐᓂᕐᒥᓄᑦ ᖃᐅᔨᔭᒥᓂᐅᔪᓂᑦ ᖃᓄᖅ 

ᐃᓱᒪᖃᖅᕕᐅᒻᒪᖔᑕ ᖃᐅᔨᒋᐊᖃᑦᑕᑎᓪᓗᒋᑦ ᑲᔪᓰᓐᓇᑐᒃᑯᑦ ᐱᔾᔪᑎᖃᖅᑐᓂᑦ ᓇᓕᐊᓐᓂᑦ ᐅᖃᐅᓯᖃᕐᓗᑎᒃ 

ᐃᓕᓐᓂᐊᑎᑦᑎᖃᑦᑕᓂᐊᕐᒪᖔᑕ ᐊᒻᒪᓗ ᐊᑐᓕᖅᑎᑕᐅᓂᖓᓂᑦ ᒪᕐᕉᓐᓂᑦ ᐅᖃᐅᓰᓐᓂᑦ ᐊᑐᕐᓗᑎᒃ 

ᐃᓕᓐᓂᐊᑎᑦᑎᓂᐅᔪᓂᑦ ᓄᓇᕗᒻᒥ ᐃᓕᓴᕕᖏᓐᓂ. 

 

ᑖᒃᓱᒪ ᐱᓕᕆᕕᐅᔫᑉ ᒫᓐᓇᓕᓴᐅᓛᖁᑎᖏᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑲᓕᐊᒥᓃᑦ ᓇᓗᓇᐃᖅᓯᓯᒪᒻᒪᑕ ᑕᐃᒃᑯᐊ 

ᑭᒡᒐᖅᑐᐃᔨᐅᔪᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᑦ ᐱᖃᑕᐅᖃᑦᑕᕐᒪᑕ ᖃᐅᔨᒐᓱᐊᖅᑎᓪᓗᒋᑦ ᖃᓄᖅ 

ᐃᓱᒪᖃᖅᕕᐅᒻᒪᖔᑕ. ᒪᓕᒐᓕᐅᖅᑏᑦ ᑐᓐᖓᓱᑦᑎᑦᑎᒐᔭᖅᑐᑦ ᓇᓗᓇᐃᖅᓯᕕᐅᒍᑎᒃ ᐅᓪᓗᒥ ᖃᓄᐃᓕᖓᓕᕐᒪᖔᑕ 

ᐊᓯᖏᑦ ᐱᓕᕆᐊᖑᓯᒪᔪᑦ ᑭᒡᒐᖅᑐᐃᔨᐅᔪᓄᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ, ᑖᒃᑯᐊᖏᓛᒃ 

ᓴᖅᑭᖅᑕᐅᓯᒪᒻᒪᑕ ᐊᑖᒍᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖓᒍᑦ ᐱᓕᕆᖃᑎᖃᖃᑦᑕᓂᐊᕐᓗᑎᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᑐᑭᒧᐊᑦᑎᑦᑎᓗᑎᒃ ᐃᑲᔪᖃᑦᑕᕐᓗᑎᓪᓗ ᓄᓇᓕᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓂᑦ ᐱᓪᓗᒋᑦ ᐱᓕᕆᐊᕆᒋᐊᓕᖏᓐᓂᑦ ᑲᒪᒋᒋᐊᓕᖏᓐᓂᓪᓗ. 

 

ᐊᓂᒍᖅᓯᒪᔪᓂ, ᑲᑎᒪᔨᕋᓛᑦ ᑲᔪᖏᖅᓴᐃᖃᑦᑕᖅᓯᒪᒻᒪᑕ ᐱᓕᕆᕕᐅᔪᒥᑦ ᐃᓚᓕᐅᔾᔨᖃᑦᑕᖁᔨᓪᓗᑎᒃ 

ᐃᓗᓕᖅᑐᓂᖅᓴᐅᔪᓂᑦ ᑐᑭᓯᑎᑦᑎᒋᐊᕈᑎᓂᑦ ᐊᒻᒪᓗ ᐱᓕᕆᑦᑎᐊᕐᒪᖔᑕ ᖃᐅᔨᒪᔾᔪᑎᐅᔪᓂᑦ ᐱᓪᓗᒋᑦ ᐃᓕᓴᕖᑦ 

ᐊᐅᓚᑕᐅᓂᖏᑦ ᐊᕐᕌᒍᑕᒫᖅᓯᐅᑎᖏᓐᓂ ᐅᓂᒃᑲᓕᐊᒥᓂᖏᓐᓂ ᐊᒻᒪᓗ ᓱᓕ ᓂᕆᐅᑉᐳᑦ ᑕᐃᒪᐃᑦᑐᓂᑦ 

ᖄᖓᒍᒃᑲᓐᓂᖅ ᑐᑭᓯᑎᑦᑎᒋᐊᕈᑎᓂᑦ ᐱᑕᖃᖃᑦᑕᖁᔨᓪᓗᑎᒃ ᓯᕗᓂᕆᓛᖅᑕᑎᓐᓂ ᐅᓂᒃᑳᓕᐊᒥᓂᐅᔪᓂ. 

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᐱᒋᐊᖅᑎᑦᑎᔪᒻᒪᑕ ᐅᓪᓗᓕᒫᖅ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᓐᓂᑦ ᒥᑭᔫᑕᐅᓂᖅᐹᖑᔪᑦ 2023-2024-ᒥ ᒫᓐᓇᓗ 12 ᐃᓕᓴᕖᑦ ᓄᓇᕗᒻᒥ ᑕᐃᒫᒃ 

ᐃᓕᓐᓂᐊᑎᑦᑎᕙᓕᖅᑯᑦ. ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᑕᒪᓐᓇ ᐊᑐᓕᖅᑎᑦᑎᓂᖅ ᐅᓪᓗᓕᒫᖅ 

ᐃᓕᓐᓂᐊᖅᑎᑕᐅᓂᖏᓐᓂᑦ ᒥᑭᔫᑕᐅᓂᖅᐹᑦ ᐃᓚᖏᓐᓂ ᐃᓕᓴᕕᓐᓂ ᐱᒋᐊᖃᕐᓂᐊᕐᒪᑕ ᐊᖏᔪᑲᓪᓛᓗᓐᓂᑦ 

ᐊᑭᑐᔪᓂᓪᓗ ᐃᓕᓴᕖᑦ ᓴᓇᒋᐊᖅᑕᐅᓂᖏᓐᓂᑦ ᓈᒻᒪᑦᑐᓂᑦ ᐃᓪᓗᕈᓯᖃᕈᓐᓇᓂᐊᕐᒪᑕ. ᐃᓚᖏᑦ ᐃᓕᓴᕖᑦ ᒪᓐᓇ 

ᐱᔭᕆᐊᑐᔪᖅᓯᐅᕇᕐᒪᑕ ᐃᖅᑲᓇᐃᔭᖅᑎᑭᓗᐊᕐᓂᕐᒥᑦ, ᒪᓕᒐᓕᐅᖅᑏᑦ ᓂᕆᐅᑦᑎᐊᖅᐳᑦ ᑐᓴᖅᑎᑕᐅᓛᕐᓂᕐᒥᓗᑦ 

ᑭᓱᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᓯᕗᓪᓕᐅᑎᑦᑎᓛᕐᒪᖔᑕ ᐊᑭᑐᔪᖅᑐᕈᑎᒃᓴᓂᑦ ᓯᕗᒧᐊᕆᐊᕋᓱᑦᑎᓪᓗᒋᑦ. 

 

ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑦᑎᖃᑦᑕᕐᒪᑦ ᑮᓇᐅᔭᖅᑎᒍᑦ ᐃᑲᔫᑎᓂᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᑖᓐᓇ ᐱᓕᕆᓂᐅᔪᖅ ᐃᑲᔪᖅᓰᕙᒻᒪᑦ ᓄᓇᕗᒻᒥᐅᑕᕐᓂᑦ ᐃᓕᓐᓂᐊᑲᓐᓂᕋᓱᑦᑎᓪᓗᒋᑦ ᓯᓚᑦᑐᓴᕐᕕᓐᓂ. ᐃᓚᒋᔭᐅᒻᒪᑦ 

ᐱᓕᕆᐊᕆᒋᐊᓕᖏᓐᓄᑦ ᑲᑎᒪᔨᕋᓛᓃᑦᑐᑦ ᒪᓕᒐᓕᕆᓂᕐᒧᑦ, ᒪᓕᒐᓕᐅᖅᑏᑦ  ᕿᒥᕐᕈᔪᓐᓇᖅᓯᒪᒻᒪᑕ 

ᐅᖃᐅᓯᖃᕈᓐᓇᖅᓯᒪᓪᓗᑎᓪᓗ ᑐᒃᓯᕋᖑᔪᒥᑦ ᓄᑖᖑᒐᔭᖅᑐᒥᑦ ᓯᓚᑦᑐᓴᖅᕕᓐᓂ ᐃᓕᓐᓂᐊᖅᑎᓄᑦ ᐃᑲᔪᖅᓰᓂᕐᒧᑦ 

ᐱᖁᔭᕐᔪᐊᕐᒥᑦ. ᒪᓕᒐᓕᐅᖅᑏᑦ ᓂᕆᐅᑉᐳᑦ ᑖᒃᓱᒪ ᐱᓕᕆᕕᐅᔫᑉ ᓄᑖᖁᑎᖓ ᖃᕋᓴᐅᔭᒦᑦᑐᓂᑦ ᐊᐅᓚᑦᑎᔾᔪᑎ 

ᐱᑎᑦᑎᒍᓐᓇᕐᓂᐊᕆᐊᖓᓂᑦ ᐊᒥᓲᓂᖅᓴᐅᔪᓂᑦ ᑐᑭᓯᑎᑦᑎᒋᐊᕈᑎᓂᑦ ᓇᓗᓇᐃᖅᓯᔪᓂᑦ ᖃᑦᓯᑦ ᓯᓚᑦᑐᓴᖅᕕᓐᓂ 

ᐃᓕᓐᓂᐊᖅᑕᒥᓂᒃ ᐱᔭᕇᖅᑐᑦ ᐃᓚᓕᐅᑎᓯᒪᒻᒪᖔᑕ ᓄᓇᕗᒻᒥ ᐃᖅᑲᓇᐃᔭᖅᑎᖏᓐᓄᑦ, ᐱᓗᐊᖅᑐᒥ 

ᐃᓕᓐᓂᐊᖅᑐᓕᕆᓂᕐᒧᑦ ᑕᐃᒫᓪᓗ ᐊᑐᓕᖁᔨᕗᑦ ᑖᒃᑯᐊ ᓈᓴᐅᑏᑦ, ᐊᓯᖏᓪᓗ ᖃᐅᔨᒪᔾᔪᑎᒃᓴᐅᔪᑦ 

ᐃᓚᓕᐅᑎᔭᐅᖃᑦᑕᖁᔭᐅᓪᓗᑎᒃ ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑲᓕᐊᒥᓂᖏᓐᓄᑦ.   

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. ᐃᓛᒃᑯᑦ ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖃᑐᐃᓐᓇᕆᐊᓖᑦ ᐅᖃᐅᓯᒃᓴᖃᕐᓗᑎᓪᓗ 

ᑲᔪᓯᕙᓪᓕᐊᑎᓪᓗᑕ.  

 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐳᕉᔅᑐ. ᐅᖃᐅᓯᔅᓴᑐᐃᓐᓇᓕᑦᑕᖃᖅᑲ ᐊᐱᖅᑯᑎᔅᓴᓅᓚᐅᙱᓂᑦᑎᓐᓂ? ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᑎᑦ ᑐᙵᓱᒋᑦᑎ. ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓ 

ᑖᒃᑯᐊ ᐅᒃᑯᐃᕈᑎᖏᓐᓂ ᑎᑎᕋᖅᓯᒪᔪᖅᑕᖃᕐᒪᑦ ᐃᓕᓐᓂᐊᕐᓂᕐᒧᑦ ᐱᐅᓛᒥᒃ ᓄᓇᕗᒻᒥ 

ᐃᓕᓐᓂᐊᖅᑎᑦᑎᔪᓐᓇᖁᓪᓗᒋᑦ ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᖅᑎᑕᐅᑦᑎᐊᕈᓐᓇᖁᓪᓗᒋᑦ. 

 

ᑖᓐᓇ ᐃᓕᓐᓂᐊᖅᑐᖁᑎᕗᑦ ᐊᑕᐅᓯᐅᙱᑦᑐᒥᒃ ᑕᐃᒪ ᐊᐱᖅᓱᕐᓂᖃᖅᑎᓪᓗᖓ ᓴᖅᑭᑦᑎᓚᐅᕋᒪ ᐅᖃᐅᓯᒃᑯᑦ 

ᐊᐱᖅᓲᑎᒃᑯᑦ, ᐃᓕᓐᓂᐊᖅᑐᐃᑦ ᐃᓕᓐᓂᐊᕈᑎᖏᑦ ᖃᐅᔨᒫᓂᙱᑎᓪᓗᒋᑦ ᖃᓄᐃᑦᑐᒥᒃ ᐃᓕᓐᓂᐊᕐᓂᐊᖅᑕᖏᑦ 

ᓲᕐᓗᒃ ᐆᒃᑑᑎᒋᓗᒍ ᑖᓐᓇ ᖁᑦᑎᖕᓂᓕᒃ 10−ᒦᑦᑐᖅ, 11 ᐃᓚᕌᕆᔭᖏᓐᓂᒃ ᐱᓕᕆᐊᖃᖦᖤᕋᒥ ᐊᒻᒪ 

ᐃᓕᓐᓂᐊᖅᑐᖅ ᑖᓐᓇ ᓱᓕ ᑕᐃᓐᓇᑦᑕᐃᓐᓇᖅ ᖁᑦᑎᖕᓂᓕᒃ 10−ᒦᑦᑐᖅ ᖁᑦᑎᖕᓂᓕᒃ 12 

ᐃᓕᓐᓂᐊᕈᑎᒋᔭᖏᓐᓂᒃ ᐱᓕᕆᐊᕆᔭᖃᓕᕆᓪᓗᓂ ᑖᓐᓇᑦᑕᐃᓐᓇᖅ ᐃᓕᓐᓂᐊᖅᑐᖅ. 

 

ᓲᕐᓗᒃ ᖁᑦᑎᒃᑯᒥ ᐃᓕᓐᓂᐊᕐᓂᕆᔭᖏᑦ ᑕᒪᐅᙵᑐᐃᓐᓇᐅᖕᒪᑕ. ᖃᐅᔨᒫᓂᒃᑲᑦᑕ ᓱᓇᓕᕆᓂᐊᕐᒪᖔᑦ 

ᐊᓂᒍᐃᓂᕆᔭᖏᓐᓄᑦ ᐃᓚᖏᑦ ᐃᓕᓐᓂᐊᕈᑎᖏᑦ ᖁᑦᑎᖕᓂᓕᒃ 11−ᒦᖦᖤᕋᒥ ᐃᓚᖏᑦ ᐊᒻᒪ ᐃᓚᖏᑦ 

ᐃᓕᓐᓂᐊᕈᑎᒋᔭᖏᑦ ᖁᑦᑎᖕᓂᓕᒃ 12ᒦᖦᖢᑎᒃ ᐊᒻᒪ ᐃᓚᖏᑦ ᐃᓕᓐᓂᐊᕈᑎᒋᔭᖏᑦ ᑕᒡᕙᓂ ᖁᑦᑎᖕᓂᓕᒃ 10−ᒥᒃ 

ᐱᓕᕆᐊᖃᖅᖢᑎᒃ. ᑖᓐᓇ ᐋᖅᑭᐅᒪᙱᓐᓂᖓ ᑕᒡᕘᓇ ᑕᑯᓯᒪᓕᖅᖢᒍ ᓇᖕᒥᓂᖅ, ᐃᓕᓐᓂᐊᖅᑎᓂᒃ 

ᐅᖃᓪᓚᖃᑎᖃᕐᓂᑰᓪᓗᖑ ᑕᐃᒪᓐᓇ ᓲᕐᓗ ᐅᐃᒪᓇᖅᑐᒧᑦ ᐃᓕᓐᓂᐊᖅᑎᑕᐅᓕᕐᓂᖏᓐᓂᒃ ᐊᒻᒪ ᐃᓕᓐᓂᐊᖅᑐᐃᑦ 

ᖁᕕᐊᓱᙱᖦᖢᑎᒃ ᑕᒪᒃᓱᒥᖓ ᓴᖅᑭᑦᑎᓯᒪᔪᐃᑦ ᐃᓕᓐᓂᐊᕈᑎᒋᔭᕐᒥᓂᒃ ᑐᑭᓯᐊᕌᓂᒍᓐᓃᖅᖢᑎᒃ ᓲᕐᓗ 

ᖁᑦᑎᖕᓂᓕᕆᔭᖓ ᑖᓐᓇ ᓇᓗᓕᖅᖢᓂᔾᔪᒃ ᐱᓪᓗᑎᒃ. 

 

ᑖᓐᓇ ᐋᖅᑭᒃᑕᐅᔭᕆᐊᓕᒃ ᑕᒡᕙᓂ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓᓄᑦ ᐊᔾᔨᒌᒡᔪᒥᔪᒥᓗ ᐃᓕᓐᓂᐊᕐᕖᑦ 

ᓄᓇᕗᒻᒥ ᑖᒃᑯᐊ ᐱᖓᓱᐃᑦ ᓄᓇᓖᑦ ᐊᖏᓂᖅᓴᐅᔪᐃᑦ ᖁᑦᑎᖕᓂᖅᓴᒥᒃ ᐃᓕᓐᓂᐊᖅᖢᑎᒃ ᑖᒃᑯᐊ ᓄᓇᓖᑦ 

ᐊᓯᖔᖏᑦ ᐊᑦᑎᖕᓂᖅᓴᒥᒃ ᐃᓕᓐᓂᐊᖅᖢᑎᒃ. 

 

ᐆᒃᑑᑎᖃᕈᓐᓇᖅᑐᖓ ᐃᖃᓗᖕᓂ, ᑲᖏᖅᖠᓂᕐᒥ ᐊᒻᒪ ᐃᖃᓗᒃᑑᑦᑎᐊᕐᒥ ᐃᓕᓐᓂᐊᖅᑐᐃᑦ ᐃᓱᓕᑦᑎᔭᕌᖓᒥᒃ 

ᑕᕝᕗᖓ ᓯᓚᑦᑐᖅᓴᕐᕕᒡᔪᐊᕐᒥ ᐅᕝᕙᓘᓐᓃᑦ ᓯᓚᑦᑐᖅᓴᕐᕕᖕᒧᑦ ᐆᒃᑐᑐᐊᕈᑎᒃ ᐱᑲᐅᑎᒋᔪᓐᓇᖅᖢᑎᒃ. ᑖᒃᑯᐊ 

ᒥᑭᓐᓂᖅᓴᒥᒃ ᐃᓕᓐᓂᐊᖅᑐᐃᑦ ᓄᓇᓕᖕᓂ ᐃᓕᓐᓂᐊᕆᐊᕈᒪᓪᓗᑎᒃ ᑕᒡᕙ ᖁᑦᑎᖕᓂᖅᓴᒧᑦ ᓯᓚᑦᑐᖅᓴᕐᕕᖕᒧᓘᓐᓃᑦ 

ᐃᓕᓐᓂᐊᒃᑲᓐᓂᕆᐊᖃᓕᖅᖢᑎᒃ. 

 

ᑖᒃᑯᐊ ᑕᐃᒪᐃᑦᑑᓂᖏᑦ ᐃᓕᑕᕆᔭᐅᓯᒪᑦᑎᐊᖁᓐᓇᕈᒥᓇᐅᒐᓗᐊᖅ ᑖᒃᑯᐊ. ᐃᓕᓐᓂᐊᕐᓂᖅ 

ᐱᒻᒪᕆᐅᓂᕋᖅᑕᐅᑎᓪᓗᒍ ᑖᒃᑯᐊ ᓄᓇᕗᒻᒥ ᐃᓕᓐᓂᐊᕐᕕᐅᔪᐃᑦ ᐊᔾᔨᒌᑦᑎᐊᒥᒃ ᐱᓕᕆᕝᕕᐅᔭᕆᐊᖃᕐᓂᖏᓐᓂᒃ 

ᑖᒃᓱᒥᖓ ᓇᓗᓇᐃᖅᓯᓇᓱᒃᑐᖓ. ᑐᑭᓯᔭᐅᑦᑎᐊᕈᒥᓇᐅᒐᓗᐊᖅ ᑖᒃᓱᒥᖓ, ᓱᓇᑭᐊᖅ ᐱᔾᔪᑕᐅᓪᓗᓂ 

ᐃᓕᓐᓂᐊᖅᑎᖁᑎᕗᑦ ᓄᓇᓕᕋᓛᖑᓂᖅᓴᓃᑦᑐᐃᑦ ᐊᑦᑎᖕᓂᖅᓴᐅᖏᓐᓇᐅᔭᖅᑐᐃᑦ ᐃᓕᓐᓂᐊᕐᓂᕐᒥᓂᒃ. ᑖᒃᓱᒥᖓ 

ᐅᖃᐅᓯᖃᕈᒪᓵᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ 

 

ᓚᐃᑦᓯᑑᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ, ᑐᙵᓱᒋᔅᓯ. ᐅᓪᓗᖅ ᓯᕗᓪᓕᖅᐹᖓᓂ ᑲᑎᒪᔾᔪᑕᐅᑎᓪᓗᓯ 

ᑕᐃᒃᑯᐊ ᐅᑯᐊ ᓇᓕᖅᑯᑎᖅᑕᐅᓯᒪᔪᓂ 9ᖑᓚᐅᖅᑑᒐᓗᐊᑦ ᑎᓴᒪᐃᓐᓇᙳᖅᑎᑕᐅᖕᒪᑕ ᑲᑎᖅᓱᖅᑕᐅᖕᒪᑕ ᐊᒻᒪ 

ᓇᓗᓇᐃᖅᓯᔪᒪᖅᑲᐅᒋᓪᓗᖓ ᐃᓕᓐᓂᐊᖅᑐᓕᕆᔨᒃᑯᑦ ᑎᑎᖅᑲᓂᒃ ᐊᕐᕌᒍᑕᒫᖅᓯᐅᑎᓂᒃ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᖃᑦᑕᖅᓯᒪᖕᒪᑕ ᑭᖑᕙᙱᖦᖢᑎᒃ. 

 

ᐊᒻᒪ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐃᓄᖕᓄᑦ ᑐᕌᖓᔪᓂᒃ ᐃᓕᓴᖅᑎᓄᑦ ᑐᕌᖓᔪᓂᒃ ᐋᖅᑭᒃᓯᓯᒪᓕᕐᒪᑕ 

ᐃᖅᑲᓇᐃᔭᖃᑎᒌᓐᓇᕈᒪᓪᓗᒋᑦ, ᐃᓛᒃ ᒪᐅᓇᑐᐃᓐᓇᖅ ᓄᖅᑲᖃᑦᑕᖁᙱᖦᖢᒋᑦ. ᑕᒪᓐᓇ ᑐᓴᕈᒥᓇᖅᑐᖅ ᐊᒻᒪ 

ᖁᕕᐊᓲᑎᒋᕙᒋᑦ ᐊᑎᓕᐅᖅᓯᓵᓚᐅᕋᔅᓯ ᑲᓇᑕᒥ ᐃᓕᓴᕐᕕᖕᓂ ᓂᕆᑎᑦᑎᖃᑦᑕᕐᓂᖅ ᐃᓕᓴᖅᑎᓂᒃ. ᑕᒪᓐᓇ 

ᐊᐱᖅᑯᑎᖃᕐᕕᒋᓂᐊᖅᑕᕋ ᖃᖓᑭᐊᖅ ᐅᓪᓗᒥᐅᒐᓗᐊᖅ. 

 

ᐊᒻᒪ ᐊᓯᖏᓐᓂᒃ ᐱᕐᔪᐊᖑᔪᓂᒃ ᓇᓗᓇᐃᖅᓯᔪᒪᑎᓪᓗᑕ ᐃᓕᓐᓂᐊᖅᑐᓕᕆᓂᖅ ᐅᖃᐅᓯᕆᓂᐊᖅᑎᓪᓗᑎᒃᑯᑦ 

ᐅᓪᓚᒐᓴᖕᓄᑦ ᐊᒡᒋᑦᑐᓄᑦ. ᒪᑯᐊᓗ ᐸᐃᕆᕖᑦ ᒥᒃᓵᓄᑦ ᐱᑕᖃᖅᐸᓪᓕᐊᖕᒪᑕ ᐃᓕᓴᖅᑏᑦ ᑕᐃᒃᑯᐊ 

ᐊᓈᓇᐅᕙᓪᓕᐊᒻᒪᑕ ᐊᑖᖑᖅᐸᓪᓕᐊᒻᒪᑕᓗ ᕿᑐᕐᖓᖅᑖᖅᐸᓪᓕᐊᖕᒪᑕ.  

 

ᐊᒻᒪᓗ ᐱᖃᑖ ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᓂᒃ ᐋᖅᑭᒃᓯᓯᒪᒻᒪᑕ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ ᐃᓗᐊᒍᑦ. ᒪᒃᑯᒃᑐᓪᓗ ᒪᑯᐊ ᐃᓄᓕᕆᔨᒃᑯᓐᓂᒃ ᐃᖅᑲᓇᐃᔭᖃᑎᒌᓪᓗᑎᒃ 

ᐃᓕᓐᓂᐊᓯᓐᓈᑦ ᐃᖅᑲᓇᐃᔭᓕᒻᒪᔅᓴᕐᓂᕐᒥᒃ ᐃᓚᓯᕙᓪᓕᐊᒻᒪᑕ.  

 

ᑭᖑᓪᓕᖅᐹᕐᓗ ᓵᙵᑲᐃᓐᓇᕈᒪᒻᒥᔭᕋ ᐅᑯᐊ ᐅᖃᐅᓰᑦ ᓇᓕᐊᑦ ᐊᑐᕐᓗᒍ ᒪᓕᒐᑦ ᐃᓕᓴᐃᖃᑦᑕᕐᓂᖅ ᒪᓕᒐᖏᓐᓂᒃ 

ᐋᖅᑭᔅᓱᐃᕙᓪᓕᐊᔪᑦ ᐃᓄᐃᑦ ᐅᖃᐅᓯᖓᑦ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᑦ ᑭᓱᑐᐃᓐᓇᕐᓄᑦ ᑐᕌᖓᔪᑦ ᐅᖃᐅᓯᒃᓴᐃᑦ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑐᙵᓱᒋᑦ ᐃᖅᑲᓇᐃᔭᖅᑎᑎᓪᓗ.  

 

ᑕᕝᕗᖓ ᐅᒃᑯᐃᕈᑎᒋᐊᙱᓐᓄᑦ ᐅᒃᑯᐃᕈᑎᒋᓵᖅᑕᖏᓐᓄᑦ ᐅᖃᐅᓯᖏᓐᓄᑦ ᑕᒪᓐᓇᐃᓛᒃ ᑕᐃᒪ 

ᐅᖃᓯᕇᓐᓇᖃᑦᑕᓕᕋᓗᐊᕋᒃᑯ ᑖᒃᑯᐊ ᒥᑭᓛᑯᓗᐃᑦ ᐅᓪᓗᓕᒫᖃᑦᑕᕐᓂᐊᓕᖅᑎᓪᓗᒋᑦ ᑕᕝᕙᓂ ᐅᒃᑯᐃᕈᑖᓂᒃ 

ᓴᐃᐸᓂᒡᒎᖅ ᓴᖅᑭᑦᑎᒃᑲᓐᓂᕐᓂᐊᕋᒥ ᑕᕝᕙ ᑲᑎᑦᖢᒋᑦ 12-ᖑᓂᐊᓕᕐᒪᑕ ᓄᓇᕗᒻᒥ ᐅᓪᓗᑕᒫᖅ ᖃᐅᑕᒫᑦ ᐃᓛᒃ 

ᖃᐅᑕᒫᖑᙱᑦᑑᒐᓗᐊᖅ ᐅᓪᓗᓕᒫᖅ ᐃᓕᓐᓂᖃᑦᑕᕐᓂᐊᖅᑐᐃᑦ.  

 

ᐊᒻᒪᓗ ᑖᓐᓇ ᐃᒃᓯᕙᐅᑕᖅᐳᑦ ᑕᕝᕙᓂ ᐅᖃᕋᑖᕐᒥᒻᒪᑦ ᐅᒃᑯᐃᕈᑎᐊᓂ ᑕᐃᒪ ᑕᒪᓐᓇᒎᖅ ᐃᓚᖓᒍᑦ 

ᓴᖅᑭᑦᑎᓂᐊᖅᑐᖅ ᓈᒻᒪᖏᑦᑐᓂᒃ ᐃᓛᒃ ᓈᒻᒪᖏᑦᑑᒐᓗᐊᑦ ᐃᓛᒃ ᐃᒪᓐᓇ ᑮᓇᐅᔭᖅᑑᑎᒃᓴᒃᑲᓐᓂᕐᒥᑦ ᓲᕐᓗ 

ᐋᕿᒋᐊᕈᑎᒃᓴᓄᑦ ᓄᑖᙳᕆᐊᕈᑎᒃᓴᓄᒡᒎᖅ ᓴᖅᑭᑦᑐᖃᕆᐊᖃᕋᔭᕐᓂᐊᑐᒃᓴᐅᒻᒪᑦ ᑖᒃᑯᐊ ᐅᓪᓗᓕᒫᖅ 

ᐃᓕᓐᓂᐊᓕᕋᔭᕈᑎᒃ. ᑖᒃᑯᐊ ᑕᐃᒪ ᒥᑭᓛᑯᓗᐃᑦ ᐃᓕᓐᓂᐊᖅᑐᐃᑦ ᐅᕙᖓ ᑕᕝᕘᓇ ᑖᓐᓇ ᐆᑑᑎᒋᒃᑲᓂᕐᓗᒍᐃᓛᒃ 

ᓴᓂᕋᔭᖕᒥ ᐃᓕᓐᓂᐊᕐᕕᒃ, ᐊᕐᓇᕐᔪᐊᖅ ᐃᓕᓐᓂᐊᕐᕕᖓ. ᑕᕝᕙᓂ ᑕᐃᒪ ᐃᒃᓯᕙᐅᑕᑦᑕ ᐅᖃᐅᓯᕆᓵᕐᒪᒍ, ᑕᐃᒪᒎᖅ 

ᑖᒃᑯᐊ ᓴᖅᑭᑦᑐᖃᕆᐊᖄᕐᔪᒐᔭᕐᒪᑦ ᑮᓇᐅᔭᓂᒃ ᓄᑖᙳᕆᐊᕈᑎᒃᓴᓄᑦ ᑖᒃᑯᓄᖓᓗ ᐃᓕᓴᕐᕕᐅᕙᑦᑐᓄᑦ 

ᐃᓪᓗᕈᓯᐅᔪᓄᑦ.  

 

ᑖᓐᓇ ᑕᕝᕙ ᐅᕙᖓ ᐃᓱᒫᓘᑎᒋᒐᓗᐊᖅᖢᒍ ᑖᒃᑯᐊ ᓄᓇᓕᒃᑲᓐᓃᑦ 7 ᓴᖅᑭᕝᕕᐅᓂᐊᓕᖅᑎᓪᓗᒋᑦ ᑕᐃᒪᓐᓇ ᐄ’, 

ᓈᒻᒪᑦᑑᒐᓗᐊᖅ ᑮᓇᐅᔭᖅᑑᑎᖏᑦ ᖁᕝᕙᓯᒋᐊᖅᑐᐊᓐᓅᒻᒪᑕ, ᖃᓄᖅ ᑕᒪᓐᓇ ᐃᖏᕐᕋᓂᕆᔭᖓ ᓈᒻᒪᒃᑐᒃᓴᐅᓂᕐᒪᑦ 

ᑖᒃᑯᓄᖓ ᑎᓴᒪᓄᑦ ᓄᓇᓕᓐᓄᑦ ᑕᐃᒪ ᓴᖅᑭᒃᑲᓐᓂᓕᕆᕗᖅ 7-ᓂᒃ ᓄᓇᓕᓐᓂᒃ ᖃᐅᑕᒫᑦ ᐃᓕᓐᓂᐊᓂᐊᓕᖅᑐᓂᒃ 

ᑕᒪᓐᓇ ᑕᐃᒪ ᐊᑕᐅᓯᕐᒥᒃ ᐃᓕᓐᓂᐊᕐᕕᖃᖅᑎᓪᓗᑕ ᖃᓄᖅ ᑖᒃᑯᐊᓗ ᖁᑦᑎᓐᓂᖅᓴᐅᔪᐃᑦ ᐃᓚᖏᑦ ᑕᕝᕘᓇ 

ᐅᐸᑦᑕᐅᓚᐅᖅᓯᒪᒻᒥᒐᒪ ᒪᒃᑯᑦᑐᒧᑦ ᓄᖅᑲᕈᒪᙱᒃᑲᓗᐊᖅᑐᓂᒎᖅ ᓄᖅᑲᕋᒥᒃ ᐃᓕᓐᓂᐊᕋᓱᒃᑲᓗᐊᖅᑎᓪᓗᒋᑦ 

ᑕᒪᒃᑯᐊ ᒥᑭᑦᑐᑦ ᒥᑭᓐᓂᖅᓴᐅᔪᐃᑦ ᐃᓕᓐᓂᐊᖅᑐᐃᑦ ᖃᓄᖅ ᓂᖅᖠᐅᕐᕕᖓᓐᓂ ᐃᓕᓐᓂᐊᕐᕕᖃᖃᑦᑕᓕᖅᑎᓪᓗᒋᑦ 

ᑕᕝᕘᓇ ᒥᑭᓗᐊᓕᕋᓗᐊᕐᒪᑦ. ᑕᐃᒪᓗ ᐊᐱᖅᓱᕐᓂᖃᖅᑎᓪᓗᖓ ᑖᓐᓇ ᐸᕐᓇᐅᑎᒨᖅᑕᐅᓚᐅᖅᓯᒪᒐᓗᐊᕐᒪᒡᒎᖅ 

ᐃᓕᓐᓂᐊᕐᕕᑦᑖᕋᓲᑎᒋᓇᓱᒃᑐᒍ ᑕᒫᓂ ᐊᕐᕌᒍᒋᓚᐅᖅᑕᑦᑎᓐᓂ ᐊᖏᖅᑕᐅᔪᓐᓇᓚᐅᙱᒻᒪᑦ 

ᐊᖏᖅᑕᐅᖅᑰᓚᐅᖅᓯᒪᒐᓗᐊᖅᖢᓂ ᑐᑭᓯᓇᖅᓯᒋᓪᓗᓂ ᐊᖏᖅᑕᐅᓂᙱᑦᑐᕕᓂᖅ ᑕᕝᕘᓇ ᐅᒡᒍᕐᓇᕋᓚᐅᖅᖢᓂ.  

 

ᑕᐃᒪᓐᓇ ᐃᒃᓯᕙᐅᑖᖅ, ᑖᒃᑯᐊ ᓴᓂᕋᔭᒻᒥᐅᓂᓛᒃ ᑕᑯᔭᕆᐊᖃᕋᓱᒋᓕᕋᓗᐊᖅᑕᒃᑲ ᓄᑖᒥᒃ 

ᐃᓕᓐᓂᕕᑦᑖᕆᐊᖃᕐᓂᖏᓐᓂᒃ ᐅᖃᐅᓯᕆᖅᑲᐅᒻᒥᒐᒃᑯ ᑕᒪᓐᓇ ᑕᐃᒪᓕ ᓇᒧᙵᕋᔭᖅᐸᑦ ᑖᓐᓇ ᐃᓕᓐᓂᐊᕐᕕᖓ 

ᐊᑐᕈᓐᓃᑳᓪᓚᒐᔭᕐᓂᕈᓂ. ᑕᕝᕘᓇ ᐃᓱᒫᓗᓐᓇᕐᓚᐅᔭᑦᑎᐊᕐᒪᑦ ᑕᑉᐹᓂ ᓴᓂᕋᔭᒻᒥ ᑭᒡᒐᖅᑐᖅᑕᒪᐃᓛᒃ ᐃᓚᖓᓂ 

ᑖᓐᓇ ᐸᕐᓇᐅᑎᒧᑦ ᐃᓕᔭᐅᔭᕆᐊᖃᕋᓱᒋᓕᕋᓗᐊᕋᒃᑯ ᑕᒪᑐᒧᖓ ᑕᐃᑯᖓ ᐊᕐᕌᒍᒋᓂᐊᖅᑕᑦᑎᓐᓄᑦ ᖃᐃᔪᒥᑦ. 

ᑕᕝᕘᓇᑐᐊᑦᑎᐊᕐᓗ ᐱᕕᖃᕈᒪᓵᕋᒪ ᖁᔭᓐᓇᒦᓪᓗ ᑕᐃᒪᓐᓇ ᐅᖃᓪᓚᑦᑎᒍᓐᓇᕋᑖᕋᕕᙵ ᐃᒃᓯᕙᐅᑖᖅ. ᒪ’ᓇ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᑦ ᐅᖃᐅᓯᒃᓴᐃᑦ. ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᙵᓱᒋᔅᓯ. ᐅᖃᐅᓯᖃᒐᓛᒍᒪᓪᓗᖓ ᐃᓕᓴᐃᔩᑦ ᐊᒻᒪᓗ 

ᐅᖃᐅᓯᑦ ᐊᑐᖅᑕᐅᖃᑦᑕᕐᓂᖏᑦ ᐃᓕᓐᓂᐊᕐᕕᓐᓂ ᐃᓕᓴᐃᑎᓪᓗᒋᑦ. ᖃᐅᔨᒪᔪᔅᓴᐅᕗᓯ ᖁᕐᓗᖅᑑᖅ, 

ᐃᖃᓗᑦᑑᑦᑎᐊᓗ ᐃᓄᐃᓐᓇᐃᑦ ᐅᖃᐅᓯᖓᓐᓂᒃ ᐊᑐᕈᓐᓃᖅᐸᓪᓕᐊᑐᐃᓐᓇᕐᒪᑕ ᐅᕙᓂ ᓄᓇᑦᑎᓐᓂᓕ ᖁᕐᓗᖅᑐᕐᒥ 

ᑕᐃᒃᑯᐊ ᐃᓄᐃᓐᓇᖅᑐᑦ ᐅᖃᓪᓚᒃᑳᓗᐃᑦ ᑎᑎᕋᒃᑳᓗᐃᑦ ᑕᐃᒃᑯᐊ ᐅᓄᕈᓐᓃᖅᐸᓪᓕᐊᑐᐃᓐᓇᕐᒪᑕ. 

ᐃᓕᓴᐃᔨᙳᕋᓱᖃᑦᑕᖅᓯᒪᔪᑦ ᑮᓇᐅᔾᔭᒃᓵᖏᓂᒃᑯᐊ ᐊᑦᑎᓗᐊᖅᑐᑯᓘᒻᒪᑕ. ᐃᒻᒪᖄᖃᐃ 15, 20 ᐊᕐᕌᒍᖅᑲᐃ 

ᑕᐃᒃᑯᐊ ᓱᕐᕋᓚᐅᖅᓯᒪᙱᑦᑐᑦ ᑮᓇᐅᔭᒃᓵᖏᑦ.  

 

ᑕᐃᒃᑯᐊ ᐱᓇᔪᒍᒪᔫᒐᓗᐊᑦ ᐊᑭᑭᓗᐊᕐᓂᖓᓄᑦ ᐆᑦᑐᕈᓐᓃᖃᑦᑕᕐᒪᑕ, ᐊᒻᒪᓗ ᓄᓇᖅᑲᑎᕗᑦ ᐃᓛᒃ 

ᖁᕐᓗᖅᑐᕐᒥᐅᑎᒍᑦ ᐃᓄᐃᓐᓇᐃᑦ ᐅᖃᐅᓯᖓᓐᓂᒃ ᐊᑐᕈᓐᓃᖅᐸᓪᓕᐊᑐᐃᓐᓇᖅᑎᓪᓗᑕ ᑕᒪᓐᓇ 

ᐃᓱᒪᒋᖃᓯᐅᔾᔭᐅᔭᕆᐊᓕᒃ. ᑕᐃᒃᑯᐊ ᑎᑎᕋᕈᓐᓇᑦᑎᐊᖅᑐᑦ ᐅᖃᕈᓐᓇᑦᑎᐊᖅᑐᑦ ᐃᓄᐃᓐᓇᖅᑎᑐᑦ ᐊᒃᓱᐊᓗᒃ 

ᐃᑲᔫᑎᖃᕋᔭᖅᑐᖅ ᑮᓇᐅᔾᔭᒃᓵᖏᑦ ᖁᕝᕙᕆᐊᖅᑕᐅᓗᑎᒃ ᐅᖃᐅᓯᖅᐳᑦ ᔭᒐᑉᐸᓪᓕᐊᓂᖓ ᐱᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᐃᑦ ᒪᑐᐃᖅᓯᔾᔪᑎᓄᑦ. ᐊᑏ, ᑲᔪᓯᒋᐊᕐᓗᑕ G4, ᐊᐅᓚᑦᑎᕕᒃ. ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ, $20,516,000. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓕᕆᕕᐅᑉ ᑮᓇᐅᔭᑦ ᐊᑐᕈᒫᕐᓂᐊᖅᑐᖏᑦ ᐅᖃᖅᓯᒪᒻᒪᑕ 8-

ᓂᒎᖅ ᐃᖅᑲᓇᐃᔮᓐᓂᒃ ᓴᖅᑭᑦᑎᒃᑲᓐᓂᕐᓂᐊᖅᑐᑦ 2025-2026-ᒥ. ᑖᒃᑯᐊ ᐃᓕᓴᐃᔩᑦ ᐃᓂᖏᑦ 

ᖃᓄᐃᑦᑐᓕᕆᔨᐅᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ, ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᑖᔅᓱᒥᖓ ᐊᐱᕆᒻᒪᑦ. ᑕᐃᒃᑯᐊ 8- ᐊᐃᑦᑖ, ᒪᒥᐊᓇᖅ. ᑖᒃᑯᐊ ᐃᖅᑲᓇᐃᔮᑦ 8-ᖑᒻᒪᑕ ᐅᓇ ᓴᓂᓕᑦᑎᐊᕋ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓘᔅᒧᐊ. 

 

ᓘᔅᒧᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᑕᐃᒃᑯᐊ 7 

ᐃᖅᑲᓇᐃᔮᑦ, ᐅᑯᓂᖓ ᓯᕗᓪᓕᖅᐹᒥ ᓇᓗᓇᐃᖅᑕᐅᓯᒪᔪᑦ ᑕᐃᒃᑯᐊ 7-ᖑᔪᑦ ᐊᓯᔾᔨᖅᑕᐅᓂᐊᖅᑐᑦ ᐃᓕᓴᐃᔩᑦ, 

ᐃᓕᓴᐃᔩᑦ ᐃᓂᒃᓴᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ. ᖃᑦᓯᑦ ᐃᓕᓴᐃᔩᑦ ᐃᓂᖏᑦ ᒫᓐᓇ 

ᐃᓐᓄᒃᑕᐅᓯᒪᙱᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᕆᒻᒪᑦ.  ᒫᓐᓇ 

ᐃᓐᓄᒃᑕᐅᓯᒪᙱᑦᑐᑦ 14-ᐳᓴᓐᑎᒦᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᐅᔨᒪᓪᓗᖓ ᐳᓴᓐᑎᖏᑦᑎᒎᖅᑐᑦ. ᒥᔅ ᒍᕌᔅ, ᓈᓴᐅᒻᒥᒃ.  

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᕆᖕᒪᑦ. 115 

ᐃᓐᓄᒃᑕᐅᓯᒪᙱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 115 ᐅᕝᕙᓘᓐᓃᑦ 150? ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 115. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 150?  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 115. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ. ᐊᔾᔨᒌᑦᑎᑐᐃᓐᓇᓵᕋᒃᑭᒃ ᑕᐃᔭᐅᔫᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᖓᑦᑐᕈᓗᑕᐃᓐᓇᐅᒐᑦᑕ 115 ᕕᓐᒎ! ᑖᒃᑯᐊ ᐃᓐᓄᒃᑕᐅᓯᒪᙱᑦᑐᑦ 

ᐃᖅᑲᓇᐃᔮᑦ ᖃᔅᓯᐅᔮᑦ ᐃᓐᓄᒃᑕᐅᓯᒪᙱᑦᑐᑦ ᓇᐅᔮᓂ ᓴᓪᓕᕐᓂᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᐊᐱᕆᖕᒪᑦ. ᐊᑦᑎᕐᓂᖅᓴᒥ 

ᐱᖓᓱᑦ ᐃᓐᓄᒃᑕᐅᓯᒪᙱᑦᑐᑦ. ᑑᒑᓕᒃ ᖁᑦᑎᓂᖅᐹᑦ ᓇᐅᔮᓂ ᐃᓕᓐᓂᐊᕐᕕᖓᓂ ᑎᓴᒪᑦ ᓴᓪᓕᕐᓂ ᑕᓪᓕᒪᑦ 

ᐅᓐᓄᒃᑕᐅᓯᒪᙱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᙱᑦᑐᑦ 

ᑲᔪᖏᖅᓴᐅᑎᑎᒎᖅᑎᑕᐅᓯᒪᓕᖅᐹᑦ ᑕᖅᑲᐅᖓᖅᑕᐅᓯᒪᓕᖅᐸᑦ ᐅᕝᕙᓘᓐᓃᑦ ᖃᓄᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᑕᖅᑲᐅᙵᖅᑕᐅᓯᒪᓕᖅᑐᑦ 

ᐃᖅᑲᓇᐃᔮᒃᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ ᑕᐃᒪ ᓴᖅᑭᔮᓕᕐᒪᑕ ᖃᖓ ᐃᓐᓄᒃᑕᐅᓛᓕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᒃᓴᖅᓯᐅᓲᖑᒐᑦᑕ ᑕᒪᓐᓇ 

ᐊᑐᓕᖅᑎᓪᓗᒍ ᐃᓐᓄᒃᑕᐅᓚᐅᖅᑐᖅ ᔫᓂᒥ. ᐃᓐᓄᒃᑕᐅᓯᒪᙱᑉᐸᑦ ᐃᓐᓄᐃᙱᓐᓂᕈᑦᑕ 

ᐃᓐᓄᒃᑕᐅᖏᓐᓇᕋᓱᖃᑦᑕᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ ᑕᐃᒃᑯᐊ ᐃᖅᑲᓇᐃᔮᒃᓴᓂᑦ 

ᕿᓂᕐᕕᐅᔪᐃᓐᓇᐅᙱᒻᒪᑕ ᒫᓐᓇᓕ ᑕᐃᒃᑯᐊ ᐃᓐᓄᒃᑕᐅᓯᒪᙱᑦᑐᐃᑦ ᐃᖅᑲᓇᐃᔭᑲᐃᓐᓇᖅᑐᓄᑦ 

ᐃᓐᓄᒃᑕᐅᓯᒪᖃᑦᑕᖅᐹᑦ ᐅᕝᕙᓘᓐᓃᑦ ᖃᓄᐃᓕᖓᕙᑦ? ᐄ’, ᐃᓗᓕᑯᓘᔭᖏᖕᓂᒃ ᐅᖃᐅᓯᖃᑲᐃᓐᓇᕆᑦ. ᖁᔭᓐᓇᒦᒃ. 

ᒥᔅ ᒍᕌᔅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᑐᖏᓕᕋ ᑭᐅᒍᓐᓇᕈᓂᐅᒃ ᑖᒃᑯᐊ 

ᐃᓗᓕᑯᓗᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᐃᓐᓄᒃ. 

 

ᕼᐊᐃᓐᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᔾᔪᑎᒋᔭᕐᓂᒃ. (ᑐᓵᔨᑎᒎᓕᖅᑐᖅ) 

ᒪᑐᐃᖓᔪᖃᕌᖓᑦ ᐃᖅᑲᓇᐃᔮᒃᓴᒥᒃ ᐃᓕᓴᕐᕕᑎᓐᓂᒃ ᑕᒪᒃᑯᐊᖑᕙᑦᑐᑦ ᐊᖓᔪᖅᑳᖅ, ᑐᖏᓕᐊᓗ, ᐊᒻᒪᓗ 

ᐃᓕᓴᐃᔨᓄᑦ ᐃᑲᔪᖅᑎᐅᕙᑦᑐᑦ ᐊᒻᒪᓗ ᑐᖅᑯᖅᑕᐅᕙᑦᑐᑦ ᓇᓪᓕᐊ ᐃᓐᓄᑦᑕᐅᑦᓴᕆᐊᖃᖅᑳᕐᒪᖔᑦ. ᐊᒻᒪ 

ᑲᔪᖏᖅᓴᐅᑕᐅᓕᖅᓱᑎᒃ. 

 

ᐃᓚᖏᑦ ᐃᓕᓴᐃᔨᓄᑦ ᒪᑐᐃᖓᑦᓴᕌᖓᑕ ᑭᖑᕝᕕᖅᑕᐅᓯᒪᑲᐃᓐᓇᓲᖑᔪᑦ ᐱᔪᒪᓂᖏᑦ ᒪᓕᑦᑐᒋᑦ. ᑖᒃᑯᐊ 

ᑭᖑᕝᕕᖅᑐᑦᓴᐃᑦ ᒪᑯᐊ ᐊᔾᔨᐅᙱᑦᑐᓄᑦ ᓲᕐᓗᒃ ᐃᑲᔪᖅᑎᐅᕙᑦᑐᓄᑦ ᐃᖅᑲᓇᐃᔮᑦ ᒪᑐᐃᖓᕙᑦᑐᑦ. ᑭᖑᕝᕕᖅᑐᒧᑦ 

ᐱᑦᓴᐃᓐᓇᖅᐸᙱᒻᒥᔪᑦ. ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᕋᑖᖅᓱᒍ ᑖᓐᓇ. ᐃᓱᒫᓗᓐᓇᕐᓚᖕᒪᑦ ᑕᒪᓐᓇ ᑑᒑᓕᒃ 

ᐃᓕᓐᓂᐊᕐᕕᐊᓗᐊ ᐅᓪᓘᑉ ᓇᑉᐸᖓᓂᒃ ᐃᓕᓐᓂᐊᕐᕕᐊᓗᒻᒥᑦ ᐊᒻᒪ ᓇᑉᐹᓂᓪᓗ ᓄᑲᖅᑎᓄᑦ ᐊᑯᓂᐊᓗ 

ᑕᐃᒪᐃᓕᖓᓕᕐᒪᑦ. ᑐᓴᖅᓯᒪᔭᒃᑲᓗ ᐃᓕᓐᓂᐊᖅᑎᓂᑦ, ᐃᓕᓐᓂᐊᕆᐊᖅᐸᑦᑐᓂᒃ, ᐃᓕᓴᐃᔨᖃᖅᐸᓚᐅᙱᑦᑐᐃᒎᖅ 

ᐃᓪᓗᕈᓯᖏᓐᓂᑦ ᐃᓱᒫᓗᓐᓇᖅᓱᓂ ᑕᒪᓐᓇ. ᒥᓂᔅᑕ ᖃᐅᔨᒪᓚᐅᖅᑐᖅ ᑕᒪᑐᒪᙵᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᑭᓱᑦ 

ᖃᓄᐃᑦᑐᖃᓕᕌᖓ ᓲᕐᓗᒃ ᐊᐱᖅᑯᑎᓵᖅᑕᖓ ᒪᓕᒐᓕᐅᖅᑎᐅᑉ, ᖃᐅᔨᒪᓵᓕᒋᐊᖃᓪᓚᕆᓲᖑᒐᑦᑕ, 

ᓯᕗᓪᓕᖅᐹᑦᓯᐊᒥᓪᓗ ᓴᖅᑭᔪᒻᒪᒍ ᒪᓕᒐᓕᐅᖅᑎᐅᑉ ᐱᓇᓱᐊᕈᓯᐅᔪᔪᒥ. 

 

ᑖᒃᑯᐊ ᖃᐅᔨᒋᐊᖁᔪᒐᑦᑎᒍᑦ ᑭᕙᓪᓕᐊᕐᒥᑦ ᐃᓕᓐᓂᐊᕐᕕᐊᓗᓐᓂᑦ ᐱᓗᐊᖅᑐᒥ ᐊᐱᖅᑯᑎᐅᔪᒧᑦ, 

ᐊᐱᖅᑯᑎᐅᓯᒪᔪᓕᒫᓂᑦ ᑖᔅᓱᒪᙵᑦ ᐱᓗᐊᖅᑐ ᐃᓕᓐᓂᐊᖅᑏᑦ ᐃᓄᑑᑦᓴᕆᐊᖃᓲᖑᖏᒻᒪᑕ ᖃᐅᔨᓴᖅᐳᒍᑦ ᓱᓕ. 

ᑐᓴᒃᑲᓐᓂᕈᒪᓯᒪᓪᓗᑕ ᑕᐃᒪᐃᑦᑐᒥᑦ ᑕᑯᔪᒪᖃᑦᑕᖏᓇᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᖅᑲᐅᔭᓐᓂᒃ ᐅᖃᖅᑲᐅᒐᒪ ᐃᓕᓐᓂᐊᖅᑏᑦ 

ᖁᕕᐊᓱᖃᑦᑕᖏᒻᒪᑕ ᐃᓕᓐᓂᐊᖅᑕᒥᓐᓂᒃ, ᐃᓕᓐᓂᐊᓪᓗᑕᖅᒥᓂᐅᒐᓗᐊᖅ ᐃᓛᓐᓂᒃᑯᑦ ᖃᐅᔨᒪᕙᙱᑦᓱᑎᑦ 

ᖃᓄᐃᓕᐅᕋᓗᐊᕐᒪᖔᕐᒥᒃ. ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᓇᙵᑦ ᓈᒻᒪᖏᑦᑐᓂᒃ ᐃᓕᓐᓂᐊᖅᑎᓄᑦ 

ᐊᑐᖅᑕᐅᓕᖅᑐᓂᑦ ᐱᓇᓱᖃᑦᑕᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᐸᕋᓗ ᒪᓕᒐᓕᐅᖅᑎ ᐊᐱᖅᑯᑎᒋᒻᒪᒋᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᓄᑖᒥᑦ ᖃᐅᔨᓴᕈᑎᑦᓴᒧᑦ ᐊᑐᐊᒐᓕᐅᖅᐸᓪᓕᐊᕗᑦ, ᐊᒻᒪᑦᑕᐅᖅ ᓱᓕᒻᒪᖔᑕ ᐅᖃᐅᓯᐅᔪᑦ 

ᖃᐅᔨᒋᐊᕈᑎᖃᖅᐸᒻᒥᔪᒍᑦ ᑕᒪᒃᑯᓇᙵᑦ ᐃᓕᓐᓂᐊᖅᑏᑦ ᖃᐅᔨᓴᐅᑎᒋᕙᑦᑕᒥᓐᓄᑦ, ᑖᒃᑯᐊᓗ 

ᐊᔾᔨᐅᑎᔾᔫᒥᒋᐊᖅᓱᑎᒍᑦ ᐃᓕᓐᓂᐊᖅᑎᓄᑦ ᓇᓗᓇᐃᔭᕈᑏᑦ ᖃᐅᔨᓴᐅᑏᑦ. 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑐᐃᒍᑎᓂᓪᓗ ᐃᓕᓐᓂᐊᕐᕕᐊᓗᓕᒫᑦ ᐃᑲᔪᖅᑎᖃᑦᓴᐃᓐᓇᖅᐸᖏᒻᒪᑕ ᐃᓱᒪᖅᓲᒪᓲᑕᐅᓲᖑᒻᒪᑦ 

ᐃᓕᓐᓂᐊᕐᕕᒻᒧᑦ ᐃᓕᓐᓂᐊᖅᑐᓕᕆᔨᐅᓪᓗ ᓄᓇᓕᐅᑉ ᑮᓇᐅᔭᓂᒃ ᐊᑐᕈᒪᓲᖑᒥᒻᒪᑕ. ᐊᑐᕈᒪᑐᐊᕈᑎᒃ 

ᐃᓕᓐᓂᐊᖅᑎᓄᑦ ᐃᑲᔪᖅᑎᐅᔪᓂᒃ ᖃᐅᔨᒐᓱᑦᓴᐃᓐᓇᖅᐸᒃᑲᓗᐊᖅᑐᒍᑦ ᐃᓕᓐᓂᐊᕐᕕᓗᑦᑖ ᑕᒪᑐᒪᙵᑦ 

ᐱᔪᓐᓇᖃᑦᑕᖁᓪᓗᒋᑦ ᐃᑲᔪᖅᑎᓂᒃ. ᐃᓕᓐᓂᐊᖅᑎ ᐃᑲᔪᖅᑕᐅᒍᓐᓇᖃᑦᑕᖁᓪᓗᒋ ᒪᑯᓇᙵᑦ ᐃᓕᓐᓂᐊᖅᑕᒥᑕ 

ᖃᓄᐃᑉᐸᓪᓕᐊᒍᑎᓄᑦ ᖃᐅᔨᓴᐅᑎᓂᑦ ᓯᕗᒧᐊᕈᑎᑦᓴᐅᕙᓐᓂᐊᕐᒪᑕ. 

 

ᓱᓕ ᐃᓱᒪᖅᓲᑎᒋᕙᑦᑕ, ᑭᓯᐊᓂ ᐊᐱᕆᕙᑦᑕᕗᑦ ᓇᓂᓯᓇᓱᔾᔫᒥᖃᑦᑕᖁᓪᓗᒋ ᐃᖅᑲᓇᐃᔭᖅᑎᑖᕐᓗᑎᑦ 

ᖃᓄᐃᑦᑑᒍᒪᔭᕐᓂᕐᒧᑦ ᐃᑲᔪᖅᑎᐅᒍᓐᓇᖅᑐᓂᑦ, ᑕᒪᒃᑯᐊ ᐃᓚᒋᔭᖏᑦ ᓇᐅᑦᓯᖅᑐᓇᓱᑦᑎᐊᖅᑕᕗᑦ ᓲᕐᓗ ᑕᒪᒃᑯᐊ 

ᐱᒡᒍᑕᐅᔪᑦ ᖃᓄᖅᑑᕈᑕᐅᖃᑦᑕᖁᓪᓗᒋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ ᑐᓂᓯᒍᓐᓇᖅᐸ ᖃᑦᑎ 

ᓄᖅᑲᖃᑦᑕᕆᐊᖏᓐᓂᑦ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᖅᐸᑦᑐᑦ ᐱᓯᒪᙱᑕᐅᓐᓇᕋᑦᑎᒍᑦ ᓈᓴᐅᑏᑦ 

ᑐᓴᖅᑕᐅᔪᒪᔪᒧᑦ, ᓇᓗᓇᓲᖑᒻᒪᑦ ᐃᓛᓐᓂᒃᑯᑦ ᐃᓕᓐᓂᐊᖅᑎ ᐅᑎᓲᖑᒻᒥᒻᒪᑕ ᓄᖅᑲᕐᓂᕋᓚᐅᕋᓗᐊᖅᓱᑎᑦ 

ᐅᑎᑐᐃᓐᓇᕆᐊᖃᓲᖑᒻᒥᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᒪᓇᖅᑐᖅ ᖃᐅᔨᒪᓪᓗᐊᕋᓗᐊᕋᑦᑕ ᖃᑦᑏᑦ ᐃᓕᓐᓂᐊᖅᑏᑦ 

ᓄᖅᑲᖃᑦᑕᖅᐸᑦ ᓄᓇᕗᒻᒥ, ᐋᖅᑭᒋᐊᕈᑕᐅᕙᒻᒪᑦ ᑮᓇᐅᔭᖅᑐᕈᑎᑦᓴᓄᑦ, ᖃᓄᕐᓕ 

ᐃᓕᓐᓂᐊᕐᕖᒻᒦᖃᑦᑕᖁᔨᒍᓐᓇᖅᐱᑕ ᐃᓕᓐᓂᐊᖅᑎᓂᒃ ᖃᐅᔨᒪᙱᑎᓪᓗᑕ ᖃᑦᑎᑦ ᓄᖅᑲᐃᓐᓇᖅᐸᑦᑐᑦ. 

ᓇᓗᓇᖅᑰᖏᑦᑑᒐᓗᐊᖅ ᐃᓕᓐᓂᐊᕐᕕᓗᑦᑖᑦ ᖃᐅᔨᒪᖅᑰᕐᒪᑕ ᖃᑦᑎᑦ ᓄᖅᑲᖅᐸᓐᓂᖏᓐᓂᒃ, ᓱᒻᒪᒃᑭᐊᖅ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐱᑕᖃᙱᓚᑦ? ᐃᓚᒋᔭᐅᖅᑰᕋᓗᐊᕐᒪᑦ ᐋᖅᑭᒋᐊᕈᑎᐅᕙᑦᑐᓂ ᐱᔾᔪᑎᑦᓴᓕᐅᕌᖓᑕ 

ᑮᓇᐅᔭᖅᑐᕈᑎᑦᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ. ᐃᓕᓐᓂᐊᑏᑦ 

ᐊᑐᓂᒃ, ᐃᓕᓐᓂᐊᕐᕖᑦ ᐊᖓᔪᖅᑳᖓ ᖃᐅᔨᒪᒐᔭᙳᐊᖅᑐᑦ ᑕᒪᒃᑯᓇᙵᑦ ᓇᓪᓕᐊᑦ ᐃᓕᓐᓂᐊᖅᑎ 

ᐅᐸᙲᓐᓇᖃᑦᑕᕐᓕᒪᖔᑦ. ᐊᒻᒪᓗ ᐃᓕᓐᓂᐊᕐᕕᒻᒧᑦ ᐅᑎᕈᓐᓇᕐᔫᒥᖁᓪᓗᒋᐅᒐᓗᐊᖅ ᐃᓕᓐᓂᐊᕐᕕᒻᒦᖁᒥᓇᓲᖑᒻᒪᑕ, 

ᑕᒪᒃᑯᐊ ᐅᐸᑦᑕᕐᓂᖏᓐᓄᑦ ᑎᑎᕋᕐᕕᖃᕆᓪᓗᑕ, ᐊᒻᒪ ᒪᑐᐃᖓᑎᓐᓇᓱᓲᕆᔭᕗᑦ ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑦ 

ᐅᐸᑉᐸᑦᑐᓄᑦ ᑲᒪᖃᑦᑕᑦᓴᒥᒃ. 

 

ᐃᓱᒪᖅᓲᑎᒋᒍᓐᓇᕐᔪᓂᔾᔪᒃ ᑮᓇᐅᔭᐃᑦ ᖃᐃᑕᐅᑦᑕᕌᖓᑕ ᓄᓇᓖᑦ ᐃᑲᔪᖅᑕᐅᔪᓐᓇᖁᓪᓗᒋ ᐅᐸᑦᓯᐊᖃᑦᑕᖁᔨᒧᑦ 

ᐃᓕᓐᓂᐊᖅᑎᓂᑦ ᐅᑎᕈᓐᓇᑦᑎᐊᖁᓪᓗᒋᓪᓗ, ᖃᓄᐃᒍᑎᖃᕈᑎᓪᓗ ᑖᒃᑯᐊ ᐋᖅᑭᒋᐊᕈᑎᐅᔪᓐᓇᖅᑐᑦ 

ᐊᖅᑯᑕᐅᕙᓪᓕᐊᓗᑎᒃ ᐱᔾᔪᑎᑦᓴᕋᖔᑕ ᖃᓄᖅᑑᕈᑕᐅᓗᑎᒃ. ᑲᔪᖏᖅᓴᕐᓗᒋᓪᓘᓐᓃᑦ ᐃᓕᓐᓂᐊᕐᕕᒻᒧᑦ 

ᐅᑎᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

43 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓇᓪᓚᕆᒃᑲᓗᐊᖅᐸᒃᑲ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑕᒪᒃᑯᐊ 

ᖃᐅᔨᒪᑦᑎᐊᕐᔫᒥᖁᓪᓗᒋᑦ ᓄᖅᑲᖅᐸᑦᑐᑦ ᓄᓇᕗᒻᒥ ᑭᓱᑦ ᓈᒻᒪᑉᐸᑦ, ᑭᓱᑦ ᓈᒻᒪᖏᓚᓛᕈᓐᓇᕐᓂᐊᕐᒪᑕ ᓄᓇᕗᑦ 

ᐃᓕᓐᓂᐊᕐᕕᖏᓐᓂᑦ. 

 

ᐊᒥᓲᓗᐊᖅᑐᑦ ᓄᖅᑲᖅᐸᒻᒪᑕ ᑭᓱᒥᒃᑭᐊᖅ ᐱᔾᔪᑎᖃᖅᓱᑎᒃ, ᐃᒫᒃ ᐃᓕᓐᓂᐊᑦᓯᐊᙱᕈᑎᖃᕋᒥᓘᓐᓃᖃᐃ, ᑭᓱᑦ 

ᐊᑐᖅᑕᐅᔪᓐᓇᖅᑐᑦ ᑕᕝᕙᐅᒐᓗᐊᕐᒪᑕ ᐃᓕᓐᓂᐊᕐᕕᒃ ᐱᑦᓯᐊᕈᓂ ᐱᑦᓯᐊᖏᒃᑯᓂᓪᓘᓐᓃᑦ. ᐃᓇᒃᑲᓗᐊᖅᐸᒃᑲ 

ᐃᓕᓐᓂᐊᖅᑐᓕᕆᔨᒻᒪᕇᑦ ᓇᕝᕚᑦᑎᐊᖁᓪᓗᒋᑦ ᑕᒪᒃᑯᓇᙵᑦ ᑐᓴᕋᑦᓴᓂᑦ, ᖃᐃᑕᐅᒐᔭᕐᓗᑎᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑲᓂᖅᐸᕋᓗ ᐊᐱᕆᒻᒪᑦ. 

ᐅᖃᕈᓐᓇᕋᓗᐊᖅᐳᒍ ᐊᖓᔪᖅᑳᕆᔭᐅᔪᑦ ᐃᓕᓐᓂᐊᖅᑎᖁᑎᒥᓂᒃ ᐃᓕᓐᓂᐊᕐᕕᒻᒦᑐᖃᙱᑉᐸᑦ 

ᐅᖃᖃᑎᖃᕈᓐᓇᖁᓪᓗᒋ ᐃᓕᓐᓂᐊᕐᕖᑦ ᐊᖓᔪᖅᑳᖓᓂᒃ, ᓄᑕᖅᑲᖓᑕ ᒥᒃᓵᓄᑦ, ᐅᑎᕈᓐᓇᖅᐸᓪᓕᐊᖁᓪᓗᒋ 

ᐃᓕᓐᓂᐊᖅᑎᖁᑎᓂᑦ. 

 

ᐊᒻᒪᑦᑕᐅᖅ ᑕᒪᒃᑯᐊ ᐃᓕᓐᓂᐊᖅᑐᓂᑦ ᐃᑲᔪᖅᑏᑦ ᐅᖃᖃᑎᖃᕈᓐᓇᖁᓪᓗᒋᑦ ᐊᖓᔪᖅᑳᕆᔭᐅᔪᓂᑦ 

ᐃᓕᓐᓂᐊᕐᕕᒥᓪᓗ ᐅᑎᕈᓐᓇᓕᖁᓪᓗᒋᑦ ᐃᓕᓐᓂᐊᖅᑐᖁᑎᒋᔭᐅᔪᑦ. ᓄᖅᑲᖅᐸᑐᓪᓕ ᐱᔾᔪᑎᒋᓪᓗᒋᑦ 

ᖃᐅᔨᒐᓱᐸᓪᓕᐊᓂᐊᕋᓗᐊᖅᑐᒍᑦ ᑕᒪᒃᑯᐊ ᓇᐅᒃᑯᑦ ᓇᕝᕚᖅᐸᓪᓕᐊᒍᓐᓇᕐᒪᖔᖅᑎᒍᑦ ᑐᓴᖅᑕᐅᔪᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑕᒪᑐᒧᖓ ᐊᖏᕋᕕᑦ. ᐊᑐᕈᓐᓇᕐᓂᐊᕋᑦᑎᒍᑦ ᑕᒪᒃᑯᐊ 

ᑐᓴᕋᒃᓴᑦ, ᓈᒻᒪᔾᔫᒥᔪᒥᒃ ᑮᓇᐅᔭᖃᖅᑎᑦᓯᔪᓐᓇᑦᑎᐊᖁᓪᓗᑕ ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ. 

 

ᐊᓯᐊᓄᐊᓕᕐᓗᖓ, ᑕᐃᒪ ᑐᕌᒐᕆᔭᒥ ᐃᓚᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑦᓯᔨᒃᑯᕕᖓᓐᓂᒃ ᑕᒪᒃᑯᐊ 

ᐱᔪᓐᓇᖅᑎᒋᓂᖏᑦ ᒪᓕᔾᔫᒥᓗᑎᒃ ᒪᓕᒐᕐᓂᑦ ᑭᓱᓂᒃ ᒪᓕᒐᕈᓯᓐᓂᒃ ᑕᒪᒃᑯᐊ ᐃᓕᓴᖅᓯᒪᑎᒋᓂᕆᔭᖏᑦ 

ᐱᔾᔪᑎᒋᓪᓗᒋᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᐊᐱᕆᒻᒪᑦ. ᖃᐅᔨᒪᙱᓚᖓ 

ᓇᓕᐊᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᑦ ᑕᐃᒪ ᐃᓕᓴᐃᔨᓄᑦ ᐃᓂᒋᔭᐅᔪᑦ ᐃᓐᓄᑦᑕᐅᓯᒪᕗᑦ 

ᐱᔪᓐᓇᕐᓂᖃᑦᑎᑕᐅᔪᑦ ᑎᑎᖅᑲᑎᒍᑦ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕖᕝᕗᐊᕆ 6 ᑎᑭᑦᓱᒍ 2024-2025 

ᐊᕐᕌᒍᖓᓐᓂ 79 ᐃᓕᓴᐃᔩᑦ ᑎᑎᖅᑲᑎᒍᑦ ᐱᔪᓐᓇᕐᓂᖃᖅᑎᑕᐅᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᓂᒃᑳᒋᐊᒃᑲᓐᓂᕈᓐᓇᖅᐸᑦ ᖃᑦᑎᑦ ᑭᖑᕝᕖᖃᑦᑕᖅᑐᑦ 

ᐃᖅᑲᓇᐃᔭᖅᐸᑦ ᐃᓕᓐᓂᐊᕐᕕᖁᑎᑦᑎᓐᓂᑦ ᒫᓐᓇᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᑖᒃᑯᐊ ᑭᖑᕝᕕᐸᑦᑐᑦ 

ᐃᓕᓴᐃᔩᑦ, ᑖᒃᑯᐊ ᓇᕝᕚᕆᐊᖏᑦ ᐊᔪᕐᓇᐸᓗᓲᖑᕗᑦ ᐱᔾᔪᑎᒋᔭᖓ ᐃᓕᓴᐃᔩᑦ ᑕᕝᕙᐅᖏᑐᐊᕈᑎᒃ 

ᑭᖑᕝᕕᖅᑕᐅᑐᐃᓐᓇᕆᐊᖃᕌᖓᑕ ᐃᒻᒪᖃ ᐋᓐᓂᐊᕐᕕᓕᐊᖅᓯᒪᒐᒥᓘᓐᓃᑦ, ᐅᕝᕙᓗ ᑭᓇᒥ ᐊᐅᓪᓚᕈᔾᔨᓯᒪᒐᒥ, 

ᐱᔭᔅᓴᒧᓪᓘᓐᓃᖃᐃ. ᑕᒪᒃᑯᐊ ᑐᓴᕋᒃᓴᑦ ᐱᓯᒪᙱᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᐅᖃᕆᐊᒃᑲᓐᓂᕈᓐᓇᖅᐹ ᑭᖑᕝᕖᖅᐸᑦᑐᑦ ᐃᓄᓐᓂᑦ 

ᐃᓕᓴᐃᔨᔅᓴᒧᑦ ᐃᓐᓄᑦᑕᐅᔭᕆᐊᓕᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᒪᓕᒐᓕᐅᖅᑎ ᐊᐱᖅᑯᑎᖃᖅᐹ ᐊᑯᓂᒃᑯᑦ ᑭᖑᕝᕖᖃᑦᑕᓲᓂᑦ ᐃᓕᓴᐃᔨᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᑐᑭᓯᓇᖅᓯᑎᒋᐊᕐᒪᒍ. ᑖᒃᑯᐊ ᐱᓯᒪᙱᑕᕗᑦ ᑐᓴᕋᒃᓴᑦ, ᕿᓂᕋᓱᒍᓐᓇᕋᓗᐊᖅᑕᕗᑦ ᑕᕝᕚᕈᓐᓇᕐᒪᖔᑦᑎᒍᑦ 

ᐅᑎᕐᕕᒋᓛᖅᐸᔅᓯ ᑎᑎᖅᑲᑎᒍᑦ ᑲᑎᒪᔨᐊᓛᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑎᑎᖅᑲᖅ ᓂᕆᐅᒋᓂᐊᖅᐸᕗᑦ. (ᑐᓵᔨᑎᒎᓕᖅᑐᖅ): ᒐᕙᒪᒃᑯᑦ 

ᐊᓪᓚᕋᑖᓚᐅᖅᑕᖏᓐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᐸᑦᑐᑦ 1286 ᑭᖑᕝᕖᓚᐅᖅᑐᐃᒡᒎ ᓰᑎᐱᕆ 2024-ᒥ, ᑖᒃᑯᐊ 

ᐅᓄᖅᓯᒋᐊᖅᓯᒪᖅᑰᔨᒻᒪᑕ ᐊᑐᖅᑕᐅᕙᓐᓂᖏᑕ ᑭᖑᕝᕖᕙᑦᑐᑦ ᐃᓕᓴᐃᔩᑦ ᐊᕐᕌᒍᑦ ᓯᕗᓂᐊᓂ ᑕᑯᒐᔭᕈᑦᑕ. ᑕᒪᒃᑯᐊ 

ᑭᖑᕝᕕᖅᑕᐅᕙᓐᓂᖏᑦ, ᑭᖑᕝᕖᔭᕆᐊᖃᖅᐸᑦᑐᑦ ᐃᓕᓴᐃᔩᑦ ᐅᓄᖅᓯᒋᐊᖅᐸᓪᓕᐊᑐᐃᓐᓇᖅᑑᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓴᒐᒃᓴᐃᑦ 

ᕿᒥᕐᕈᓇᕆᐊᖃᖅᑕᕗᑦ ᑭᓯᐊᓂ ᐅᓄᖅᓯᒋᐊᖅᓯᒪᓕᖅᑕᕗᑦ ᐃᖅᑲᓇᐃᔭᖅᑏᑦ ᐃᓕᓴᐃᔩᑦ ᐅᓄᕐᓂᕆᔭᖏᓐᓄᑦ, 

ᑲᑎᒪᔨᕋᓛᓄᑦ ᐅᖃᐅᓯᕆᕙᕋ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖏᓐᓇᒪ ᒥᓂᔅᑕ ᑖᓐᓇ ᓇᓗᓇᐃᑦᑎᐊᕈᓐᓇᖅᐸᐅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᕐᓂᐊᖅᑐᒍᑦ 

ᕿᒥᕐᕈᓇᖕᓂᐊᕋᑦᑎᒍᑦ ᑐᓴᒐᒃᓴᐃᑦ ᑖᒃᑯᐊ ᐃᓗᐊᓄ ᑲᑎᒪᔨᕋᓛᓄᑦ ᐅᑎᖅᑎᓛᕋᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓇᒧᑭᐊᕐᖓᐃ ᐱᔾᔪᑎᖃᖅᖢᑎᑦ, ᐊᔾᔨᒌᖃᑦᑕᙱᑦᑑᒐᓗᐊᑦ ᐱᔾᔪᑏᑦ ᑭᓯᐊᓂ 

ᑕᐃᑲᓂ ᑑᒑᓕᖕᒥᑦ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᑦᑎᔨᑲᓪᓚᐃᑦ ᓄᖅᑲᓚᐅᖅᑎᓪᓗᒋᑦ, ᒥᓂᔅᑑᖃᐃ ᓱᓇᒧᑦ 

ᐱᔾᔪᑎᖃᖅᖢᑎᑦ ᓄᖅᑲᕈᑎᖃᕐᒪᖔᑦ ᑕᐃᒃᑯᐊ ᐃᓕᓐᓂᐊᖅᑎᑦᑎᔩᑦ ᖁᕕᐊᓱᕝᕕᐅᓚᐅᖅᑎᓪᓗᒍ ᐅᑎᓚᐅᙱᑦᑐᑦ 

ᑐᑭᓯᐅᒪᕙᖏᓇᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓕᓴᐃᔨ ᐊᑕᐅᓯᖅ ᓄᖅᑲᓚᐅᖅᑐᖅ, 

ᐱᖓᓱᐃᑦ ᑖᒃᑯᐊ ᑎᓴᒪᓂᑦ ᐅᑎᖅᓯᒪᓕᖅᑐᑦ, ᐃᓕᓐᓂᐊᕐᕕᒻᒧᑦ ᐅᑎᖅᓯᒪᓕᖅᑐᑦ, ᐊᒻᒪᓗᑦᑕᐅᖅ ᐱᔾᔪᑎᒋᓪᓗᒍ 

ᐱᔾᔪᑎᒋᔭᖏᑦ ᑕᒪᒃᑯᐊ ᒪᓕᒐᓕᐅᕐᕕᒻᒥᑦ ᐃᖅᑯᓪᓕᐅᑎᒋᓲᕆᙱᓇᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᖅᑲᐅᑎᓪᓗᒍ ᐅᒃᑯᐃᕈᑎᖏᓐᓂᑦ ᐃᓕᓐᓂᐊᖅᑎᐊᕈᑎᐅᓂᖅᐹᓂᒎᖅ ᓄᓇᕗᒻᒥ 

ᐃᓕᓐᓂᐊᖅᑎᑦᑎᔾᔪᑎᖃᕐᓂᐊᕐᒪᑕ ᐃᓕᓐᓂᐊᖅᑎᑦᑎᔨ ᐊᒥᒐᖅᑎᓪᓗᒋ ᖃᓄᖅ ᑖᓐᓇ ᑲᔪᓯᑎᑕᐅᔪᓐᓇᕐᒪᖔ 

ᑐᑭᓯᑎᑦᑐᓐᓇᖅᐹᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᓛᓐᓂᒃᑯᑦ 

ᐃᒪᓐᓇᐃᓪᓕᖃᑦᑕᕐᒥᖕᒪᑕ ᖃᓄᐃᓕᖃᑦᑕᕐᒪᑕ ᒪᒥᐊᓇᖅᑑᒐᓗᐊᖅ ᖃᓄᐃᓕᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. ᑲᑎᒪᔩᑦ 

ᓂᕈᐊᕐᕕᒋᓯᒪᔭᖓ ᑖᔅᓱᒥᖓ ᓇᐅᔮᕐᒥᐅᓂᒃ ᑖᒃᑯᐊ ᕿᓚᒥᑯᓘᒐᓗᐊᖅ ᐋᖅᑭᒃᓱᖅᑕᐅᒃᑲᓐᓂᕆᐊᖃᓚᐅᕐᒪᑕ 

ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖃᑦᑕᕐᓂᕆᔭᖏᑦ. ᑭᓯᐊᓂᓕ, ᐊᖓᔪᖅᑳᙳᐊᖑᑲᐃᓐᓇᖅᑐᑦ ᐃᓕᓴᐃᔨᒃᑯᓐᓄᑦ 

ᐅᓪᓗᐃᑦ ᐊᕝᕙᐃᓐᓇᖓᓄᑦ ᐃᓕᓐᓂᐊᖅᑎᑦᑎᖃᑦᑕᓚᐅᕐᒪᑦ ᐃᓕᓐᓂᐊᖅᑏᑦ ᐃᓂᖃᑦᑎᐊᖁᓪᓗᒋᑦ. 

 

ᑕᐃᒃᑯᐊ ᐱᓗᐊᖅᑐᒥᒃ ᑎᑎᕈᑎᑖᕆᐊᓖᑦ ᐃᓕᓐᓂᐊᕐᕕᖕᒥ ᖁᕝᕙᓯᓐᓂᖅᓴᒥᒃ ᐃᓕᓐᓂᐊᖅᑐᑦ ᑕᐃᒪᓐᓇ 

ᐃᓂᖃᖅᑎᑕᐅᓚᐅᖅᑐᑦ. ᐊᒻᒪᓗᑦᑕᐅᖅ, ᐅᑎᓚᐅᖅᑐᑦ ᐃᓕᓐᓂᐊᕐᓂᖏᑕ ᐃᓕᖅᑯᓯᕆᖃᑦᑕᖅᑐᖃᖓᓄᑦ 

ᐃᓕᓐᓂᐊᕐᕕᐅᑉ ᐃᓗᐊᓂ. ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑐᒍᑦ ᑖᒃᑯᓂᖓ ᕿᒥᕐᕈᓇᓛᕋᑦᑕ ᐊᒻᒪᓗᑦᑕᐅᖅ 

ᓱᓕᑦᑎᐊᕋᓗᐊᕐᒪᖔᑕ ᖃᐅᔨᓴᐃᓗᑕ ᐊᒻᒪᓗᑦᑕᐅᖅ ᑕᐃᒃᑯᐊ ᐃᓕᓐᓂᐊᕆᐊᖃᖅᑕᒥᖕᓂᒃ ᐃᓕᓐᓂᐊᖅᑐᑦ 

ᐱᔭᕇᖅᓯᔪᓐᓇᕐᓂᐊᕐᒪᖔᑕ ᐊᕝᕕᐊᕈᑎᐅᓂᐊᙱᒻᒪᑦ ᐃᓕᓐᓂᐊᕐᓂᕐᒥᓄᑦ ᐱᔭᕇᖅᓯᓇᓱᒃᑐᓄᑦ ᐃᓕᓐᓂᐊᖅᑎᓄᑦ. 

 

ᐊᒻᒪᓗ, ᐊᐅᓚᑦᑎᔩᑦ ᑐᑭᒧᐊᑦᑎᑦᑎᔨ, ᒪᒥᐊᓇᖅ, ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑦᑎᔨ ᑭᕙᓪᓕᕐᒥᓗ 

ᐊᐅᓚᑦᑎᔨᐅᖃᑕᐅᔪᑦ ᐃᖅᑲᓇᐃᔭᖅᑐᑦ ᓄᓇᓕᖕᓂ ᑕᐃᑲᓂ ᒫᓐᓇ ᐊᒻᒪ ᐊᒃᓱᕈᑦᑎᐊᖅᖢᑕ ᓯᕗᓪᓕᐅᑎᓯᒪᔭᕗᑦ 

ᐃᓕᓐᓂᐊᖅᑏᑦ ᐃᑲᔪᖅᑕᐅᖁᓪᓗᒋᑦ ᐃᓕᓐᓂᐊᕐᕖᓪᓗ ᐃᓱᒫᓗᓐᓇᖅᑐᖅᑕᖃᖅᐸᑦ. ᑖᒃᑯᐊ 

ᐃᑲᔪᖅᑕᐅᖃᒃᑲᓐᓂᓪᓚᕆᑦᑐᖅ ᓄᓇᓕᒃ ᑖᓐᓇ. ᑕᐃᒪᓐᓇ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑏᓪᓗ 

ᐃᑲᔪᖅᑕᐅᑦᑎᐊᒃᑲᓐᓂᕋᓱᑦᑐᑦ ᑭᖑᕙᖅᓯᒪᙱᑦᑐᒃᑯᑦ ᐱᔭᕐᓂᙱᑦᑐᒃᑰᖅᑎᓪᓗᒋᑦ. 

 

ᑕᐃᒃᑯᐊ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᖕᒦᑦᑎᐊᖁᓪᓗᒋᑦ ᐃᖅᑲᓇᐃᔭᕐᕕᖕᒥᓗ ᐃᓕᓐᓂᐊᕐᕕᖕᒥᓗ 

ᐊᑲᐅᓂᖅᐹᒦᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐊᔪᓐᓃᕋᒪ ᒥᓂᔅᑕ ᐊᐱᖅᓱᕐᓂᖃᖅᑎᓪᓗᖓ ᖁᒃᓴᕐᓚᖕᓂᕋᓚᐅᖅᖢᓂ 

ᐊᐱᖅᓲᑎᒋᔭᒃᑲ ᑖᒃᑯᐊ ᑐᓴᓕᓵᑦᑎᐊᕐᓂᕋᓚᐅᖅᖢᓂ, ᐊᒻᒪ ᒫᓐᓇ ᐅᖃᓕᕆᓪᓗᓂ ᐃᓕᓐᓂᐊᖅᑏᒡᒎᖅ 

ᐃᓛᒃᑰᖅᑕᕆᐊᖃᓚᐅᖅᑐᐃᑦ ᐊᑦᑎᓐᓂᖅᓴᐅᓗᑎᑦ ᐊᒻᒪ ᖁᑦᑎᓛᓄᑦ ᐃᓕᓐᓂᐊᖅᑏᑦ ᑭᐳᒃᑕᕆᐊᖃᓚᐅᖅᑐᐃᑦ 

ᐃᓕᓐᓂᐊᕐᓂᕆᕆᔭᖏᑦ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᖅ ᑐᓴᐅᒪᑎᒋᖕᒪᖔᑦ ᑖᒃᑯᐊ ᐃᓕᓐᓂᐊᖅᑐᖁᑎᕗᑦ ᓇᐅᔮᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᖅᓱᕐᒪᑦ. 

ᑖᒃᑯᐊ ᐅᖃᒃᑲᓐᓂᐊᓪᓚᒍᒃ ᐊᐱᖅᑯᑎᒋᔭᐃᑦ. ᐅᖃᐅᓯᖃᕐᒪᖔᖅᐱᑦ ᖃᐅᔨᒪᖕᒪᖔᕐᒪ ᖃᓄᐃᓕᓚᐅᖅᑐᓂᒃ 

ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑎᓄᑦ. ᖃᓄᐃᒻᒪᑦ ᐃᓕᓐᓂᐊᓚᐅᙱᒻᒪᖔᑕ ᐅᓪᓗᓕᒫᖅ ᐅᖃᒃᑲᓐᓂᑲᐃᓐᓇᕐᓕ 

ᐊᐱᖅᑯᑎᒋᔭᖓᓂᒃ ᑖᔅᓱᒪᑉ ᒥᒃᓵᓄᑦ ᑐᑭᓯᑦᑎᐊᕐᓂᐊᕋᒪ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓵᖅᑐᖓ ᑕᐃᒃᑯᐊ ᐃᓕᓐᓂᐊᖅᑐᐃᑦ ᐊᑦᑎᓐᓂᖅᓵᓗᒻᒥ ᐃᓕᓐᓂᐊᖅᑐᐃᑦ 

ᐅᓪᓛᒃᑰᖅᑕᓚᐅᖅᖢᑎᑦ, ᐊᒻᒪ ᖁᑦᓯᓛᓂᑦ ᐃᓕᓐᓂᐊᖅᑐᐃᑦ ᖁᕝᕙᓯᓐᓂᓖᑦ 10-12−ᒧᑦ ᑎᑭᖦᖢᒍ 

ᐅᓪᓗᒃᑰᖅᑕᓚᐅᕐᓂᖏᑦ ᐱᔾᔪᑎᒋᓪᓗᒋᑦ ᐊᐱᖅᓱᕐᓂᖃᖅᑎᓪᓗᖓ ᒥᓂᔅᑕ ᖁᒃᓴᓪᓚᒃᑐᓂ 

ᑐᓴᓕᓵᑦᑎᐊᕐᓂᕋᓚᐅᖅᖢᓂ, ᒫᓐᓇ ᐅᖃᓕᖅᖢᓂ ᑕᐃᒃᑯᐊᒎᖅ ᑕᐃᒪᓐᓇᐃᓚᐅᖅᑐᐃᑦ. ᑐᑭᓯᐊ−ᖃᓄᖅ, ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐳᖅ ᖃᓄᖅ ᑐᓴᐅᒪᑎᒋᖕᒪᖔᖅ ᑖᒃᑯᐊ ᐃᓕᓐᓂᐊᖅᑐᐃᑦ ᓄᓇᕗᒻᒥ ᖃᓄᐃᑉᐸᓪᓕᐊᓂᖏᓐᓂᒃ 

ᑐᓴᐅᒪᑎᑕᐅᑦᑎᐊᕋᓗᐊᕐᒪᖔᖅ ᑐᑭᓯᔪᒪᓕᕐᒥᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᓇᓗᓇᐃᖅᓯᒃᑲᓐᓂᕐᒪᑦ. 

ᑕᐃᔅᓱᒪᓂ ᓯᕗᓪᓕᖅᐹᒥᒃ ᐊᐱᖅᓲᑎᖃᖅᑎᓪᓗᒍ ᐱᓇᓱᐊᕈᓯᕆᓚᐅᖅᑕᑦᑎᓐᓂ ᑐᓴᒐᒃᓴᐃᑦ ᑖᓐᓇ ᓴᖅᑭᑦᑐᖅ 

ᑐᓴᕆᐅᓚᐅᕋᒃᑯ. ᖃᐅᔨᒪᓚᐅᕋᓗᐊᖅᑐᖓ ᐅᑎᓚᐅᕐᒪᑕᐃᓛᒃ ᐃᓕᓐᓂᐊᕐᕕᖕᒧᑦ ᐅᓪᓗᓕᒫᖃᑦᑕᓕᖅᑐᑦ ᐅᑎᖅᑐᑦ 

ᖃᐅᔨᒪᓚᐅᕋᒪ. ᑕᐃᒃᑯᐊ ᑐᓴᒐᒃᓴᑦ ᖃᐃᑕᐅᓚᐅᖅᑐᑦ ᑕᐃᓐᓇ ᐃᓕᓐᓂᐊᖅᑎᒡᒎᖅ ᐅᓪᓗᓕᒫᕐᒧᑦ ᐃᑲᕐᕋᓄᑦ 

ᐊᑐᖅᐸᒃᑕᒥᖕᓄᑦ ᐅᑎᓚᐅᕐᒪᑕ. ᐃᓕᓴᐃᔩᑦ ᑭᖑᕝᕕᖅᑎᑎᖃᖅ ᑕᐃᓐᓇ ᐃᓕᓴᐃᔨᓄᑦ ᑭᖑᕝᕕᖅᑎᑎᖃᖅ 

ᓄᖅᑲᓚᐅᕐᒪᑦ ᕖᕝᕗᐊᕆᐅᑎᓪᓗᒍ. 

 

ᑕᕝᕙ ᑕᐃᒃᑯᐊ ᑐᓴᒐᒃᓴᐃᑦ ᐱᓚᐅᕋᑦᑎᒍᑦ. ᐊᐱᖅᓱᕇᓚᐅᖅᑎᓪᓗᑎᑦ ᑐᓴᒐᒃᓴᐃᑦ ᐱᑕᐃᓐᓇᓚᐅᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᒋᓚᐅᖅᑕᕋ ᓇᐅᔮᑦ ᐃᓕᓐᓂᐊᕐᕕᐊᓗᐊᓂᒃ ᐱᔾᔪᑎᒋᓪᓗᒍ 

ᐃᓕᓐᓂᐊᕐᕕᖕᒥ ᐃᓕᓐᓂᐊᕈᑕᐅᖃᑦᑕᖅᑐᑦ ᐃᓕᓐᓂᐊᖅᑏᑦ ᐅᖃᓚᐅᕐᒪᑕ ᐃᒪᓐᓇ, ᐃᓕᓴᐃᔨᖃᙱᑦᑐᒡᒎᖅ 

ᐃᒡᓗᕈᓯᕐᒥ. ᖁᕝᕙᓯᓐᓂᓕᒃ 7-9-ᒧᑦ ᐃᓚᖏᓐᓂᒃ ᐃᒡᓗᕈᓯᕐᓂ ᐃᓕᓴᐃᔩᑦ ᓇᔫᑎᖃᑦᑕᓚᐅᙱᑦᑐᑦ ᐅᓐᓄᓴᒃᑯᑦ 

ᐃᓕᓐᓂᐊᖅᑏᑦ ᖁᕝᕙᓯᓐᓂᖅᓴᒥᒃ ᖃᐅᔨᓴᖅᑎᒻᒪᕆᒃ ᖃᐅᔨᓴᐃᓂᕐᒧᑦ ᐊᒻᒪ ᐃᓅᓯᓕᕆᓂᕐᒧᑦ ᐃᓕᓐᓂᐊᖅᑐᑦ 

ᐃᓄᑑᓚᐅᖅᑐᑦ ᐃᒡᓗᕈᓯᕐᒥ ᐃᓕᓐᓂᐊᕐᕕᖕᒥ. ᐃᓱᒫᓗᓐᓇᓪᓚᕆᑦᑐᖅ ᑖᓐᓇ ᐃᓕᓐᓂᐊᖅᑎᓄᑦ. ᐊᒃᓱᐊᓗᒃ 

ᖁᕕᐊᓱᒍᓐᓃᕐᒪᑕ ᓈᒻᒪᒍᓱᒍᓐᓃᕐᒪᑕ ᐃᓕᓐᓂᐊᖅᑏᑦ. 

 

ᐃᖅᑲᓇᐃᔭᖅᑏᑦ ᐊᖓᔪᖅᑲᐅᑏᓪᓗ ᑭᕙᓪᓕᕐᒥ ᐃᓕᓐᓂᐊᕈᑎᓂᒃ ᖃᐅᔨᒪᓪᓗᐊᕆᐊᖃᖅᑑᒐᓗᐊᑦ. ᖃᓄᖅ ᑖᒃᑯᐊ 

ᑐᓴᒐᒃᓴᐃᑦ ᐃᓕᔅᓯᖕᓄᑦ ᑐᓂᐅᖅᑲᖅᑕᐅᖃᑦᑕᕐᓂᖏᑦ ᐃᓕᓴᐃᔨᓂᑦ ᒥᓂᔅᑕᒧᑦ ᑐᓂᐅᖅᑲᖅᑕᐅᓂᖏᑦ ᑕᐃᒃᑯᐊ 

ᐊᑯᓐᓂᖓᓂᒃ ᑕᒪᒃᑯᐊ ᐅᓄᖅᑐᐊᓗᖕᓂᑦ ᒥᓂᔅᑕ ᖃᐅᔨᒪᓚᐅᙱᒻᒪᒍ ᐃᓕᓐᓂᐊᕐᕕᒃ ᓄᓇᕗᒻᒥ ᐅᓪᓘᑉ 

ᐃᓚᐃᓐᓇᖓᓂᒃ ᐃᓕᓐᓂᐊᖃᑦᑕᖅᑎᑦᑎᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᑖᒃᑯᓂᖓ 

ᐅᖃᕋᑖᖅᑕᕐᓄᑦ ᖁᔭᓕᕗᖓ. ᑖᓐᓇ ᐃᓱᒫᓘᑎᖃᓐᓇᕐᓚᕆᑦᑐᖅ ᑕᐃᒃᑯᐊ ᐃᓕᓴᐃᔩᑦ ᑭᖑᕝᕕᖅᑎᖃᓚᐅᙱᒻᒪᑦ 

ᐃᒡᓗᕈᓯᕐᒥᒃ. ᑭᓯᐊᓂ ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑦᑎᔩᓪᓗ ᑐᑭᒧᐊᑦᑎᑦᑎᔨᖓᑦ ᑕᐃᑲᓃᓚᐅᖅᑐᑦ 

ᓄᓇᓕᖕᓂ ᐅᖃᖃᑎᖃᖅᖢᑎᑦ ᐃᓕᓐᓂᐊᖅᑎᓂᑦ ᐃᓕᓴᐃᔪᓄᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ 

ᐱᓇᓱᐊᕈᓯᕆᔭᑦᑎᓐᓂ ᑕᒪᒃᑯᓂᖓ ᕿᒥᕐᕈᓇᒋᐊᖅᑐᖅᓯᒪᔪᖅ ᐃᓱᒫᓗᖕᓇᖅᑐᖃᖅᐸᑦ ᑕᐃᒃᑯᐊ ᓄᓇᓖᑦ 

ᐅᓐᓂᕐᓗᖃᕐᓗᒋᑦ ᐃᖅᑲᓇᐃᔭᖅᑎᓄᑦ ᐅᖃᓪᓚᖃᑦᑕᖁᓪᓗᒋᑦ ᖃᐅᔨᓴᐃᓂᖏᓐᓂᒃ ᑕᒪᑐᒧᖓ ᐃᓕᓐᓂᐊᕐᕕᖕᒥ. 

ᑕᒪᒃᑯᓄᖓ ᐱᔾᔪᑕᐅᔪᓄᑦ ᐃᓱᒫᓘᑎᒋᔭᐅᔪᓄᑦ. 

 

ᐃᓚᖓᑦ ᑖᓐᓇ ᑲᑎᒪᔨ ᐊᐱᖅᓲᑎᖃᖅᑎᓪᓗᒍ ᑕᒪᑐᒪᑉ ᒥᒃᓵᓄᑦ ᑐᓴᒐᒃᓴᖃᓚᐅᖅᑐᒍᑦ ᐅᑎᕐᓂᐊᓕᕐᓂᖏᓐᓂᒃ 

ᐱᓇᓱᐊᕈᓯᐅᓂᐊᖅᑐᓂᑦ ᐅᓪᓗᓕᒫᕐᒧᑦ ᑐᓴᒐᒃᓴᓂᑦ ᑭᓯᐊᓂ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᖕᓄᑦ ᑐᓴᒐᒃᓴᖅ 

ᑐᓂᔭᐅᑲᐅᑎᒋᓚᐅᙱᒻᒪᑦ ᓯᕗᓪᓕᖅᐹᑦᑎᐊᕐᒥ ᑐᓴᓕᓚᐅᕋᑦᑕ. 

 

ᐃᓕᓐᓂᐊᕐᕕᖕᒧᑦ ᐅᓪᓗᓕᒫᖅ ᕖᕝᕗᐊᕆ 3-ᖑᑎᓪᓗᒍ ᐅᓪᓗᓕᒫᕐᒧᑦ ᐅᑎᓚᐅᖅᑐᑦ. ᑖᒃᑯᐊ ᐱᓇᓱᐊᕈᓯᕆᔭᑦᑎᓐᓂ 

ᐃᓕᓴᐃᔩᑦ ᐃᓕᓐᓂᐊᓚᐅᕐᒪᑕ ᕖᕝᕗᐊᕆ ᐱᒋᐊᓕᓵᖅᑎᓪᓗᒍ ᐊᑕᐅᑦᑎᒃᑯᖅᑕᐅᖅ. ᑖᓐᓇ ᑕᑯᔪᒪᒐᔭᙱᑦᑐᒍᑦ 

ᐃᓱᒫᓗᖕᓇᖅᑐᓂᒃ ᐃᓕᓐᓂᐊᕐᕕᑦᑕ ᐃᓗᐊᓂ, ᐃᓱᒫᓗᖕᓇᖅᑐᖅᑕᖃᖅᐸᖅ ᐱᒻᒪᕆᐅᔪᖅ ᑐᓴᖅᑎᑕᐅᖃᑦᑕᖅᑕ 

ᑖᒃᑯᐊ ᐃᓱᒫᓗᖕᓇᖅᑐᖅ ᑲᒪᒋᔭᐅᑦᓴᐅᑎᒋᖃᑦᑕᕐᓂᐊᕐᒪᑕ ᐃᓱᒫᓗᖕᓇᖅᑐᑦ ᐱᓗᐊᙳᐊᖅᑐᒥᒃ. 

 

ᐄ’, ᖃᐅᔨᒪᔪᖓ ᐃᓛᓐᓂᒃᑯᑦ ᐅᖃᐅᓯᕆᔭᕆᐊᒃᓴᖅ ᐱᔭᕐᓂᙱᑦᑐᕈᓘᖃᑦᑕᕐᒪᑕ. ᑭᓯᐊᓂ ᑕᖅᑳᓃᑦᑐᑦ 

ᐃᖅᑲᓇᐃᔭᕈᒪᔪᑦ ᐋᖅᑭᒃᓯᔪᒪᔪᑦ ᐃᓱᒫᓗᖕᓇᕈᑕᐅᔪᓂᒃ ᑕᒪᒃᑯᓂᖓ, ᐅᓄᖅᑐᓪᓗ ᐃᓄᐃᑦ ᐱᓕᕆᕕᖕᒦᑦᑐᑦ 

ᐊᒻᒪᓗᑦᑕᐅᖅ ᐊᓯᖏᑦ ᐊᑐᖅᑕᐅᔪᓐᓇᕐᒥᔪᑦ ᐃᑲᔪᖅᑐᐃᔾᔪᑕᐅᓗᑎᒃ ᐃᓕᓐᓂᐊᖅᑎᓂᒃ 

ᐊᕝᕕᐊᕈᑎᖃᐅᕈᓘᔭᕐᓂᖅᐸᑕ. ᐃᑲᔪᖅᑐᕈᒪᔪᒍᑦ ᐃᓘᓐᓇᖏᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒫᓗᖕᓇᓪᓚᕆᖕᒪᑦ ᐃᓕᓐᓂᐊᕐᕖᑦ ᑖᒃᑯᐊ ᓄᓇᕗᒻᒥ. ᒥᓂᔅᑕᐅᑉ 

ᐅᓂᒃᑳᓕᐊᖏᑕ ᐃᓗᐊᓂ ᐱᖃᓯᐅᑎᖃᑦᑕᕈᓐᓃᕐᒪᑕ. ᒥᓂᔅᑕ ᖃᐅᔨᒪᖕᒪᑦ ᐊᓯᖏᑦᑕᐅᖅ ᓄᓇᓖᑦ ᑕᐃᒪᓐᓇᑦᑕᐅᖅ 

ᐅᓪᓗᐃᑦ ᐃᓚᐃᓐᓇᖓᓂᒃ ᐃᓕᓐᓂᐊᖅᑐᖃᕆᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᙱᑦᑐᖅ ᒫᓐᓇ ᖃᐅᔨᒪᔭᑦᑎᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ ᑕᐃᒫᖅᑐᖅ. ᒥᔅᑕ ᖂᑭᐊᖅ ᐊᐱᖅᓱᒃᑲᓐᓂᐊᓪᓚᒡᓚᖓ, ᒥᔅᑕ 

ᒪᓕᑭᐅᑉ ᐊᐱᖅᑯᑎᒋᖅᑲᐅᔭᖏᖕᓂᒃ. ᒥᓂᔅᑕᐅᓪᓗ ᑭᒡᒍᓯᖅᑲᐅᔪᖅ ᐃᓅᓯᓕᕆᔨ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑐᓄᑦ, 

ᐅᕙᖓᑦᑕᐅᖅ ᒥᔅᑕ ᒪᓕᑭᑉ ᐃᓱᒫᓘᑎᖃᕐᒥᔪᖅ ᑕᐃᒃᑯᐊ ᐃᑲᔪᖅᑕᐅᙱᑦᑎᐊᕐᒪᑕ ᐃᓕᓐᓂᐊᕆᐊᖃᖅᑕᖏᖕᓄᑦ. 

 

ᑕᐃᒪᓐᓇ ᐃᓕᓐᓂᐊᕐᓂᕐᒧᑦ −ᕈᒪᔭᖏᓐᓄᑦ ᐃᓕᓐᓂᐊᖃᑦᑕᕐᓗᑎᒃ ᖁᕝᕙᓯᓐᓂᖅᓴᒥᒡᓘᓐᓃᑦ ᐃᓕᓐᓂᐊᕈᒪᔪᑦ 

ᐅᓄᖅᑐᑦ. ᑐᓴᖃᑦᑕᖅᓯᒪᒐᑦᑕ ᐅᓄᖅᑐᐃᖅᓱᖅᖢᑕ ᒪᒃᑯᑦᑐᖅ ᐃᓕᓐᓂᐊᕇᖅᑐᒐᓗᐊᖅ ᐃᓕᓐᓂᐊᕇᕋᓗᐊᕋᒥᒃ 

ᑭᓯᐊᓂ ᖁᕝᕙᓯᓐᓂᖅᓴᒥᒃ ᐃᓕᓐᓂᐊᒃᑲᓐᓂᕆᐊᓖᑦ ᖁᕝᕙᓯᒋᐊᕆᐊᓖᑦ ᐃᓕᓐᓂᐊᕈᑎᖏᖕᓄᑦ. ᖃᓄᐃᑦᑐᒥᒃ 

ᐃᖅᑲᓇᐃᔭᖃᑎᖃᖃᑦᑕᖅᐱᓯ ᐃᓕᓐᓂᐊᕐᕕᖕᒥ ᐊᒡᒍᖅᑐᖅᓯᒪᓃᑦ ᐃᓗᐊᓂ? ᐃᓅᓯᓕᕆᔨᑐᐃᓐᓇᐅᙱᑦᑐᑦ 

ᑕᐃᒃᑯᐊᑦᑕᐅᖅ ᐃᓕᓐᓂᐊᖅᑎᓂᒃ ᐃᑲᔪᖅᑎᐅᖃᑦᑕᖅᑐᑦ ᐃᓕᓐᓂᐊᕆᐊᖃᖅᑕᖏᖕᓂᒃ ᐃᑲᔪᖅᑐᐃᖃᑦᑕᖅᑐᑦ.  

 

ᐊᒻᒪ ᐅᖃᐅᔾᔭᐅᒐᔪᒃᑲᒪ ᐃᒪᓐᓇ ᐃᓕᓐᓂᐊᖅᑎ ᐊᖓᔪᖅᑳᖏᖕᓂᒃ ᐊᒻᒪᓗᑦᑕᐅᖅ ᐃᓕᓴᐃᔨᓂᒃ 

ᑎᓕᔭᐅᖃᑦᑕᙱᒃᑯᑎᑦ ᐱᔭᕐᓂᕐᓂᖅᓴᒃᑰᕈᒪᖃᑦᑕᕐᒪᑕ ᐅᕝᕙᓘᓐᓃᑦ ᓈᓴᐅᓯᕆᓂᕐᒧᑦ ᐱᔭᕐᓂᙱᑦᑐᒥᒃ ᐅᕝᕙᓘᓐᓃᑦ 

ᐱᔭᕐᓂᖅᑐᒥᒃ ᑕᐃᒪᓐᓇ ᐃᓕᓐᓂᐊᖅᑕᔅᓯᖕᓄᑦ ᑐᕌᒐᒃᓴᒥᒃ ᐱᑕᖃᙱᑉᐸᑦ ᐱᔭᕐᓂᕐᓂᖅᓴᒧᐊᖃᑦᑕᕋᑦᑕ 

ᐱᔭᕐᓂᕐᓂᖅᓴᒃᑰᓚᐅᖅᑎᓪᓗᑕ ᐃᓕᓐᓂᐊᒃᑲᓐᓂᕆᐊᖃᓕᓲᖑᖕᒪᑕ ᐱᔭᕇᖅᑐᕕᓂᐅᑎᓪᓗᒋᑦ. ᖃᓄᐃᑦᑐᓂᒃ 

ᐊᒡᒍᖅᑐᖅᓯᒪᓂᕐᒥᒃ ᖃᓄᐃᑦᑐᓂᒃ ᐃᖅᑲᓇᐃᔭᖃᑦᑕᖅᐸᑦ ᑖᒃᑯᐊ ᐃᓕᓐᓂᐊᖅᑏᑦ ᑕᒪᒃᑯᐊ 

ᐱᑕᖃᙱᒃᑲᓗᐊᖅᑎᓪᓗᒍ ᐃᓕᓐᓂᐊᕐᓂᐊᖅᑕᖏᓐᓂᒃ ᐃᓅᓯᓕᕆᔨᐅᔪᓂᑦ ᑭᖑᕙᓕᖃᑦᑕᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑕᐃᒫᒃ ᐊᐱᕆᕋᑖᕋᕕᑦ ᑕᐃᒫᒃ 

ᐃᑲᔪᖅᑏᑦ ᒥᔅᓵᓄᑦ ᐊᒻᒪ ᐃᓕᓐᓂᐊᕐᓂᓕᕆᔨᒃᑯᓐᓂ. ᒥᓂᔅᑕᐅᑉ ᑐᖏᓕᖓᓄᑦ ᑖᓐᓇ ᓇᓗᓇᐃᖅᑐᖅᑕᐅᖁᔭᕋᓗᐊᕋ 

ᐃᓗᓕᖅᑐᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᐃᓐᓄᒃ. 

 

ᕼᐊᐃᓐᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓ ᐃᓚᒋᐊᕋᑖᕋᕕᐅᒃ 

ᒪᓕᒐᓕᐅᖅᑎᐅᑉ. ᐊᕕᑦᑐᖅᓯᒪᔪᓂᑦ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᓂᖏᑦ ᐅᖃᐅᓯᕆᓗᒋᑦ, ᑕᕝᕙᙵᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᒋᐊᓚᐅᖅᓯᒪᒐᒪ ᐃᓕᓴᕕᐅᑉ ᐊᐅᓚᑎᑕᖏᑦ ᐃᖅᑲᓇᐃᔭᖅᑎᑭᔅᓱᕕᐅᑎᒻᒪᑕ. 

ᐊᓯᖏᓐᓂᒃ ᐱᓕᕆᕕᐅᔪᓂᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᒪᒋᔭᐅᖃᑦᑕᕋᔭᖅᑑᒐᓗᐊᓂᓪᓕ ᐊᓯᐊᓃᑉᐸᑕ. 

 

ᑕᕝᕙᓂ ᐊᕐᕌᒍᑦᑎᓐᓂ ᑮᓇᐅᔭᕗᑦ ᑮᓇᐅᔭᓄᑦ ᑐᔅᓯᖃᖅᑐᑕ ᐃᓚᖃᖅᑐᐃᑦ ᐃᖅᑲᓇᐃᔭᖅᑎᓕᕆᔨᔅᓴᓂᒃ, 

ᐃᖅᑲᓇᐃᔭᖅᑐᓕᕆᔨᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓗᐊᓃᑦᑐᓂᑦ ᓴᖅᑭᖅᓯᒍᒪᒐᑦᑕ ᐊᖓᔪᖅᑳᖏᑦ ᒪᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᐊᖃᖃᑦᑕᙱᓐᓂᖅᓴᐅᒐᔭᕐᖓᑕ. ᐃᖅᑲᓇᐃᔭᖅᑐᓕᕆᔨᒃᑯᓐᓄᖔᖅ 

ᑲᒪᒋᔭᐅᖃᑦᑕᓂᖅᓴᐅᒐᔭᕐᖓᑕ. ᐊᒻᒪ ᐊᐅᓚᑦᑎᔨᒻᒪᕇᑦ ᑕᐃᒃᑯᐊ ᐸᕐᓇᐅᑎᓕᐅᕆᐊᔅᓴᖅ 

ᐃᓱᒪᖃᕐᓂᖅᓴᐅᒍᓐᓇᖃᑦᑕᕋᔭᕐᖓ ᑐᑭᒧᐊᒍᑎᔅᓴᓂᑦ.  

 

ᐊᒻᒪᑦᑕᐅᖅ ᐊᕐᕌᒎᓯᒪᔪᒥᒃ ᒪᕐᕉᓐᓂᒃ ᐊᕐᕌᒎᓯᒪᔫᓐᓂᒃ ᐊᓯᐊᒎᕐᕕᖃᕐᓇᓂ ᐃᓕᓴᕕᓕᒫᑦ ᐃᑲᔪᖅᑎᑖᖁᓯᒪᔭᕗᑦ 

ᐃᓕᓐᓂᐊᕈᑎᖏᓐᓄᑦ. ᓇᓗᓇᐃᖅᑐᐃᒡᒍᑎᓂᑦ ᐱᔭᕇᕐᒪᖔᑕ ᑐᓂᔭᐅᖃᑦᑕᕆᐊᓖᑦ. ᐅᓂᒃᑲᕐᓇᐅᓕᕋᐃᑉᐸᑦ 

ᖃᓄᑎᒋ ᓱᑯᑦᑎᐊᓃᓕᒻᒪᖔᑕ ᐃᓕᓐᓂᐊᕈᑎᖏᑦ ᓇᓗᓇᐃᖅᑕᐅᖃᑦᑕᕆᐊᓖᑦ ᐃᓕᓐᓂᐊᖅᑎᓕᒫᑦᑎᐊᑦ. 

ᐱᔨᑦᑎᕋᐅᑎᕗᑦ ᑕᕝᕗᖓ ᓴᖑᑎᒋᐊᕐᓂᖅᓴᕆᓂᐅᓴᔭᕗᑦ ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᖅᑭᕗᑦ ᒫᑦᓯᐅᒻᒪᑦ ᑕᖅᑭᖅ ᑭᖑᓪᓕᖅᐹᕆᓕᖅᑐᓂᐅᒃ 

ᔪᐊᑕᓐ ᐳᕆᓐᓯᐳᓪ ᐃᑲᔫᓯᐊᖃᑦᑕᖅᑐᓄᑦ ᓂᕿᑖᕈᑎᔅᓴᓄᑦ. ᐃᓕᓐᓂᐊᖅᑐᓕᕆᔨᒃᑯᓄᑯᐊ ᐋᖅᑭᒋᐊᕆᒐᓱᐊᖅᓯᒪᒻᒪᑕ 

ᐃᓕᓴᕕᓂ ᓂᕆᑎᑦᑎᓂᐅᖃᑦᑕᖅᑐᓂᑦ ᓄᓇᕗᓕᒫᕐᒥ. ᐱᓕᕆᐊᑦᓴᓄᑦ ᐸᕐᓇᐅᑎᖓ ᒪᑉᐱᒐᖓ 78, ᐊᒻᒪ 80 

ᐅᖃᖅᓯᒪᒻᒪᑕ ᐃᓕᓐᓂᐊᖅᑐᓕᕆᔨᒃᑯᒡᒎᖅ ᐱᓕᕆᕖᑦ ᐊᑯᓐᓂᖓᓂ ᑎᒥᑖᖁᔨᒐᓗᐊᕐᖓᑕ. ᐊᒻᒪ 

ᑐᔅᓯᕋᐅᑎᓕᐅᓛᖅᑐᑎᑦ ᒐᕙᒪᑐᖃᒃᑯᓐᓄᑦ.  

 

ᐊᐱᕆᕗᖓᓕ ᖃᓄᐃᑦᑐᓂᑦ ᓇᓖᕌᕋᔅᓴᓂᒃ ᐃᓱᒪᔅᓴᖅᓯᐅᕈᑎᖃᖅᑭᓯ ᖁᑦᑎᓂᖅᓴᐅᔪᓂᒃ ᐅᕝᕙᓘᓐᓃᑦ 

ᐊᔾᔨᒌᓕᖅᑎᑕᐅᓯᒪᔪᓂᒃ ᐃᓕᓴᕕᒻᒥ ᓂᕆᑎᑦᑎᓂᕐᒧᑦ ᐱᓕᕆᕕᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. 

ᐅᓪᓗᑐᐃᓐᓇᐅᓚᐅᖅᑐᒥ ᑕᓪᓕᕐᒥᐅᓚᐅᖅᑐᒥ ᑐᓴᖅᑕᐅᑎᑦᑎᔪᖃᓚᐅᕐᖓᑦ ᒐᕙᒪᑐᖃᒃᑯᓐᓂ ᒥᓂᔅᑕᐅᖃᑎᕗᑦ, 

ᒥᓂᔅᑕ ᓵᒃᔅ ᐊᒻᒪᓗᑦᑕᐅᖅ ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ ᒥᓂᔅᑕ ᒪᐃᓐ ᑲᑎᓚᐅᖅᑐᒍᑦ ᓇᓄᖅ 

ᐃᓕᓴᕕᖓᓂ ᐅᓪᓗᑐᐃᓐᓇᒃᑯᑦ ᐃᔅᓯᕙᒌᖅᓯᒪᓕᖅᑎᓪᓗᑕ. ᐊᒻᒪ ᑐᓴᖅᑕᐅᑎᑦᑎᓪᓗᑎᑦ ᓄᓇᕗᒎᖅ 

ᐊᑎᓕᐅᖃᑕᐅᒻᒪᑦ ᐃᓕᓴᕕᒻᒥ ᓂᕆᑎᑦᑎᖃᑦᑕᓂᕐᒧᑦ ᑲᓇᑕᓕᒫᕐᒥ ᐱᓕᕆᓂᐅᔪᒧᑦ. ᐊᑎᓕᐅᓚᐅᖅᑐᒍᑦ $7.8 

ᒥᓕᐊᓐ ᑮᓇᐅᔭᓂᒃ ᐱᓛᕐᓗᑕ ᐊᕐᕌᒍᓂᑦ ᐱᖓᓱᓂᑦ.  

 

ᐃᓕᓴᕕᒻᒥ ᓂᕆᑎᑦᑎᖃᑦᑕᕐᓂᖅ ᐊᖏᓪᓕᒋᐊᖅᑕᐅᒍᓐᓇᓛᕐᖓᑦ. ᑕᕝᕙᓂ ᐊᕐᕌᒍᑦᑎᓐᓂᑦᑕᐅᖅ 

ᐃᖅᑲᓇᐃᔮᖅᑖᑎᑦᑎᓂᐅᓴᔪᒍᑦ ᓂᕿᑦᑎᐊᕙᓕᕆᔨᒥᒃ ᐃᑲᔪᖃᑦᑕᓂᐊᖅᑐᒥᒃ ᐃᓚᖏᓐᓂᒃ. 

ᐱᓕᕆᔨᖃᙱᓐᓂᑦᑎᓐᓄᑦ ᓂᕿᓕᕆᔨᖃᙱᓐᓂᑦᑎᓐᓄᑦ ᑕᐃᓐᓇ ᐃᓕᑐᐃᓐᓇᕋᔭᖅᑐᖅ ᓂᕿᑦᑎᐊᕙᓕᕆᔨ. ᐊᒻᒪ 

ᐃᑲᔪᖅᓰᖃᑦᑕᕐᓗᓂ ᐃᓕᓴᕕᓐᓂ. 

 

ᓂᐅᕕᖃᑦᑕᕐᓗᑎᒃ ᓂᖅᑎᐅᕋᔅᓴᕈᓘᔭᕐᓂᒃ ᐊᓯᖏᓐᓂᓪᓗ. ᐊᒻᒪ ᑕᐃᒪ ᒫᓐᓇᕈᓗᒃ ᓴᖅᑭᓛᓕᖅᑕᕗᑦ ᑕᖅᑲᐅᖓ 

ᐱᒐᓱᐊᕈᒪᔪᓄᑦ. ᐊᕐᕌᒍ ᐊᒻᒪ ᐊᒡᒋᖅᑐᒧᑦ ᑮᓇᐅᔭᓕᕆᔾᔪᑏᑦ ᐊᕐᕌᖓᓄᑦ ᐊᒡᒋᖅᑐᒧᑦ ᐃᓕᓴᕕᒻᒥ 

ᓂᕿᑦᑎᐊᕙᓕᕆᔨᔅᓴᒥᒃ. ᐊᒻᒪ ᐃᑲᔪᖅᓰᒍᒪᒻᒥᒐᑦ ᐃᓕᓴᕕᓐᓂ ᑕᕝᕘᓇ ᑮᓇᐅᔭᖅᑖᕆᓯᒪᔭᑦᑎᒍᑦ ᐃᓄᐃᑦ 

ᓂᕿᖏᓐᓂᒃ ᓂᐅᕕᖃᑦᑕᕐᓗᑕ. ᖄᖓᒍᒃᑲᓐᓂᖅ ᑮᓇᐅᔭᖃᖅᑎᑕᐅᓂᕆᕙᑦᑕᖏᑎᒍᑦ ᐃᓕᓴᕖᑦ. ᑕᒪᔾᔭ 

ᐃᓱᒪᔅᓴᖅᓯᐅᕈᑎᒋᔭᕗᑦ ᑮᓇᐅᔭᓂᑦ ᐃᓕᐅᖅᑲᐃᕕᒋᓛᕆᐊᖏᑕ ᒐᕙᒪᑐᖃᒃᑯᓐᓂ ᑮᓇᐅᔭᖅᑖᑎᓐᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᙵ. ᐊᒻᒪᑦᑕᐅᖅ ᓄᑖᕐᒥᒃ ᑕᐃᒪ 

ᐊᑎᓕᐅᖅᑲᑕ ᐊᖏᖃᑎᒌᒍᑎᒥᒃ ᑕᐃᒪᐃᖁᓇᖅᑑᒐᓗᐊᖅ ᓄᓇᕗᒻᒥ ᐃᓕᓴᕕᓕᒫᑦᑎᐊᓅᖓᓗᑎᑦ 

ᐅᓪᓛᕈᕐᒥᑕᖅᑎᑦᑎᓂᕐᒥᒃ ᐊᒻᒪ ᖁᓛᓂ ᓂᕆᑎᑦᑎᓂᕐᒨᖓᒐᔭᖅᑐᐃᑦ. ᒥᓂᔅᑕᒧᑦ ᑕᕝᕙ ᐊᐱᖅᑯᑎᒐ, ᐊᒻᒪ 

ᐃᓕᓴᕕᓕᒫᑦ ᖁᓛᓂ ᓂᕆᑎᑕᐅᖃᑦᑕᕈᓇᖅᑑᒐᓗᐊᑦ.  

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ ᑕᐃᒫᒃ. 

ᑕᐃᒪᐃᖁᔨᒐᓗᐊᖅᑐᒍᓂᓛᒃ ᓂᕆᑎᑦᑎᖃᑦᑕᕐᓂᖃᕐᓗᑕ. ᐃᓛᒃ ᑮᓇᐅᔭᕗᑦ ᓱᓕᑦᑕᕐᕕᖃᐃᓐᓇᕐᒥᒻᒪᑕ. ᐃᓕᓴᕕᒻᒥ 

ᓂᕆᑎᑦᑎᖃᑦᑕᖁᔨᒐᓗᐊᖅᑐᒍᑦ. ᑭᓯᐊᓂ ᑕᑯᔪᓐᓇᓛᖅᑐᒍᑦ ᖃᓄᖅ ᑮᓇᐅᔭᖅᑖᕆᒌᖅᓯᒪᔭᕗᑦ ᐊᑐᕐᓗᒋᑦ, ᖃᓄᑎᒋ 

ᐱᓕᕆᔾᔪᑎᒋᔪᓐᓇᕐᒪᖔᑦᑎᒍᑦ ᖃᐅᔨᓛᖅᑯᒍᑦ ᖃᓄᐃᑦᑐᓂᒃ ᐅᓪᓛᕈᕐᒥᑕᖅᑎᑦᑎᓂᕐᒧᑦ ᐱᓕᕆᓂᐅᔪᓂᒃ 

ᓴᖅᑭᖅᓯᒍᓐᓇᕋᔭᕐᒪᖔᑦᑕ, ᖁᓛᓂᓗ ᓂᕆᑎᑦᑎᓂᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᙵ. ᖁᓛᓂ ᑕᐃᒪ 

ᓂᕆᑎᑦᑎᖃᑦᑕᖅᑐᖃᙱᒻᒪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓄᑦ ᑐᔅᓯᕌᖏᓐᓄᑦ ᐊᕐᕌᒎᓂᐊᖅᑐᒧᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᐅᕙᓐᓂᒃ ᐊᖏᖃᑎᖃᕈᓐᓇᖅᑳᑦ ᒐᕙᒪᒃᑯᑦ ᑮᓇᐅᔭᖅᑖᖅᑎᑕᐅᒃᑲᓐᓂᕈᔅᓯ ᒐᕙᒪᒃᑯᓐᓄᑦ 

ᐃᓕᓴᕕᓕᒫᑦ ᐅᓪᓛᕈᕐᒥᑕᕐᓂᕐᒥᒃ ᖁᓛᓂᓗ ᓂᕆᑎᑕᐅᖃᑦᑕᕈᓐᓇᕋᔭᕐᖓᑕ? ᐊᕐᕌᒎᓐᓂᖃᐃ ᒪᕐᕉᓐᓂᒃ 

ᑕᑯᓐᓇᙳᐊᕋᒪ.  

 

ᐱᐅᓪᓚᕆᒃᑲᔭᕐᖓᑦ ᐃᓕᓐᓂᐊᖅᑎᓕᒫᓄᑦ ᓄᓇᕗᒻᒥ ᐃᒫᒃ ᖁᓚᕐᓇᙱᑦᑎᐊᖃᑦᑕᖅᑲᑦ ᐅᓪᓛᒃᑯᑦ ᖁᓛᓂᓗ 

ᓂᕆᔭᔅᓴᖃᕐᓂᐊᕐᒥᔪᓄᑯᐊ. ᐃᓕᓐᓂᐊᖅᑏᑦ ᐱᔭᕇᑦᑎᐊᖃᑦᑕᕈᓐᓇᕐᓂᐊᕐᖓᑕ ᐃᓕᒋᐊᖃᖅᑕᖏᓐᓂᒃ. ᐊᒻᒪᓗᑦᑕᐅᖅ, 

ᐃᓕᓪᓗᑎᒃ ᐊᑐᕈᓐᓇᕐᓂᐊᖅᑕᖏᓐᓂᒃ ᐃᓅᓯᖏᓐᓂ. ᑕᕝᕗᖓᑲᐃᓐᓇᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ.  

ᐃᓕᓴᕕᖁᑎᕗᑦ ᒫᓐᓇ ᑮᓇᐅᔭᖅᑖᖃᑦᑕᖅᑐᐃᑦ ᐋᓐᓂᐊᖅᑕᐃᓕᓕᕆᔨᒃᑯᓐᓂ, ᒐᕙᒪᑐᖃᒃᑯᓐᓂᑦ 

ᖃᓄᐃᙱᑦᑎᐊᕈᑎᐅᔪᓂᒃ ᑮᓇᐅᔭᓂᒃ ᐊᒻᒪ ᐊᕙᑏᑦ ᓄᓇᓕᖁᑎᕗᑦ ᑮᓇᐅᔭᖅᑖᒃᑲᓐᓂᐸᒻᒥᔪᑦ ᐃᓄᐃᑦ ᓱᕈᓯᖏᑕ 

ᓯᕗᓪᓕᐅᔾᔪᑎᖏᓐᓂᒃ ᐊᒻᒪᑦᑕᐅᖅ ᖃᐅᔨᒪᒐᑦᑕ ᑮᓇᐅᔭᑦ ᔫᓐᒥ ᓄᖑᓛᕐᖓᑕ.  ᑕᐃᒫᓪᓗ ᐋᖅᑭᔅᓯᒍᓐᓇᓛᖅᑐᒍᑦ 

ᐊᑕᐅᓯᕐᒥᒃ ᐊᑯᓂᐅᓂᖅᓴᒧᑦ ᐊᖏᖃᑎᒌᒍᑎᐅᔪᒥᒃ. 

 

ᐃᓕᓴᕖᑦ ᑲᔪᓰᓐᓇᕈᓐᓇᓛᕐᖓᑕ ᓂᕆᑎᑦᑎᖃᑦᑕᕐᓗᑎᒃ ᐃᓕᓐᓂᐊᖅᑎᖁᑎᖏᓐᓂᒃ.  ᔫᓐ ᐅᖓᑖᓂ.  ᑭᓯᐊᓂ ᑖᓐᓇ 

ᖁᓚᕐᓇᕈᔪᒃᑲᓗᐊᕆᓪᓗᓂ ᐊᔭᐅᕆᔾᔪᑏᓐᓇᓂᐊᖅᑕᕋᓗᐊᕗᑦ ᐃᓕᓴᕖᑦ ᑕᐃᒪᐃᑦᑐᓄᑦ ᑮᓇᐅᔭᖅᑖᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ.   

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ, ᐅᓇ ᐅᖃᐅᓯᔅᓴᑐᐃᓐᓇᖅ. ᐊᑐᓕᖁᔨᓪᓚᕆᑦᑐᖓ ᓄᓇᕗᑦ 

ᒐᕙᒪᖓ ᓂᕆᑎᑦᑎᖃᑦᑕᕐᓂᐅᔪᓂᒃ ᐃᓕᓐᓂᐊᖅᑎᓂᒃ ᐋᖅᑭᔅᓯᓯᒪᖁᓪᓗᒍ ᐅᓪᓛᕈᓐᓂᑕᕐᓂᕐᒥᒃ ᖁᓛᓂᓗ. 

ᓂᕆᑎᑦᑎᖃᑦᑕᕐᓗᑎᒃ ᐃᓕᓴᕕᓕᒫᕌᓗᐃᑦ ᐅᐸᑦᑕᐅᓂᖅᓴᐅᖃᑦᑕᓕᖅᐸᓪᓚᐃᒻᒪᑕ ᑕᐃᒪᐃᓕᖓᑉᐸᑕ. ᑖᓐᓇ 

ᐅᖃᐅᓯᔅᓴᓗᐊᑐᐃᓐᓇᐅᒻᒪᑦ ᐊᓯᐊᓂᖔᖅ ᐊᐱᕆᑲᐃᓐᓇᕐᓂᐊᕋᒪ. 

 

ᓲᖑᓵᖃᑦᑕᕐᓂᖅ, ᐋᓐᓂᖅᑎᕆᖃᑦᑕᕐᓂᖅ ᐅᓗᕆᐊᓇᕐᓂᕋᖅᑕᐅᓯᒪᒻᒪᑦ ᐃᓱᒫᓗᓐᓇᖅᓯᓯᒪᓪᓗᓂ ᓄᓇᕗᒻᒥ 

ᐃᓕᓴᕕᓐᓂ.  ᐃᓕᓴᕕᒻᒥ ᐱᑦᑎᐊᙱᑦᑐᓄᑦ ᐅᓂᒃᑳᓕᐅᕐᕕᒻᒥ ᓴᖅᑭᖅᓯᔪᖃᔪᔪᖅ 2022ᒥ. ᑖᓐᓇ ᐅᓂᒃᑳᕐᕕᐅᔪᖅ 

ᐊᑐᓕᖅᑎᑕᐅᓯᒪᓕᖅᑲ ᓄᓇᕗᓕᒫᒥ ᐅᓪᓗᒥ ᐊᒻᒪᓗ ᐄᖑᑉᐸᑦ, ᖃᓄᖅ ᑕᐃᒪ ᓇᓕᐊᓐᓄᑦ ᐱᕙᓪᓕᐊᓯᒪᔪᕐᔫᔮᖅᑲᑦ?  

ᖃᐅᔨᓯᒪᕕᓯᐅᒃᕕ?  ᐊᒻᒪᓗᑦᑕᐅᖅ ᖃᓄᓪᓚᑦᑖᖅ ᐱᓕᕆᒋᐊᖅᓯᒪᕕᓯᐅᒃ ᑕᐃᒃᑯᐊ ᓴᖅᑭᐊᓯᒪᔪᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᐃᓐᓇ ᐅᓂᒃᑳᓕᐅᕐᕕᒃ 

ᐊᑐᖅᑕᐅᓯᒪᓕᖅᑐᖅ ᐃᓕᓴᕕᓕᒫᑦᑎᐊᓄᑦ. ᐊᒻᒪᓗ ᖃᓄᐃᓕᕙᓪᓕᐊᒻᒪᖔᑦ ᐊᐱᕆᕋᑖᕋᕕᑦ ᖃᐅᔨᒪᙱᑕᒃᑲ 

ᓇᓕᐊᓐᓄᑦ ᓴᖑᕙᓪᓚᐃᔫᔮᕐᒪᖔᑕ.  ᐅᓂᒃᑳᓕᐅᖃᑦᑕᕐᖓ ᓱᓕ ᐊᑐᖅᑕᐅᓪᓚᕆᒻᒪᑦ ᐃᓛᒃ. 

ᐊᑐᖅᑕᐅᙱᓐᓇᖃᑦᑕᓕᕐᖓᑦ, ᐅᓂᒃᑳᓕᐅᕐᕕᐅᑦᑎᐊᖅᑐᐊᓘᕙᑦᑐᓂ ᐃᓚᖏᓐᓄᑦ. ᐃᓚᖏᑦ ᑭᓯᐊᓂ ᓄᓇᕗᑦ 

ᐊᕕᑦᑐᖅᓯᒪᓂᖏᓐᓂᒃ ᐅᓂᒃᑳᓕᐅᖅᑐᐃᓐᓇᐅᕙᙱᑦᑐᐃᑦ ᐃᓱᒫᓗᒋᔭᒥᓂᒃ. 

 

ᑕᐃᒪᓕ ᐃᓕᓴᕖᑦ ᐊᖏᔪᖅᑳᖏᑦ ᑕᖅᑭᑕᒫᑦ ᐅᓂᒃᑳᓕᐅᓲᖑᒻᒥᒻᒪᑕ ᑕᐃᒃᑯᐊᑦᑕᐅᖅ ᐅᓂᒃᑳᖃᑕᐅᖃᑦᑕᓕᖅᑐᑦ 

ᐱᑦᑎᐊᙱᑦᑐᒥᓂᕐᓂᒃ ᐋᓐᓂᖅᑎᕆᔪᒥᓂᕐᓂᒃ. ᑕᐃᒫᒃ ᐅᑉᐱᓇᕐᓂᖅᓴᓂᒃ ᑐᑯᔪᓐᓇᖅᓯᓛᖅᑐᒍᑦ 

ᓄᐊᑦᑎᕙᓪᓕᐊᑐᐃᓐᓇᖅᑎᓪᓗᑕ ᖃᐅᔨᒪᔾᔪᑎᔅᓴᐅᔪᓂᒃ. ᐅᓂᒃᑳᖑᖃᑦᑕᖅᑲᑕᐃᓛᒃ ᑕᐃᒪᐃᓕᐅᖅᑐᐃᑦ 

ᐃᓕᓴᕕᓕᒫᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ, ᑭᐅᒐᕕᙵ. ᑕᐃᒪ ᐅᓂᒃᑳᓕᐅᕐᕕᒃ ᐱᓪᓗᒍ ᐊᒻᒪ 

ᓇᓕᐊᓐᓄᑦ ᓴᖑᕙᓪᓕᐊᒻᒪᖔᑕ ᒥᓂᔅᑕ ᖃᐅᔨᒪᕋᑖᙱᒻᒪᑦ, ᐊᐅᓚᔾᔭᐃᒋᐊᖅᓯᒪᔪᖃᖅᑳ ᐃᓕᓴᕕᒻᒥ 

ᓲᖑᓵᖃᑦᑕᕐᓂᐅᖃᑦᑕᖅᑐᑦ, ᐱᕋᔭᓐᓂᐅᖃᑦᑕᖅᑐᐃᑦ ᓱᒋᐊᖅᑕᐅᒐᓱᑦᑐᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᐃᓕᓐᓂᐊᖅᑐᓕᕆᔨᒃᑯᓐᓂ ᐃᓕᓐᓂᐊᖅᑏᑦ ᐱᔭᕇᖅᑕᖏᓐᓂᒃ ᑲᒪᔨᖃᖅᑐᒍᑦ ᖃᐅᔨᓴᖅᑎᐅᖃᑦᑕᖅᑐᓂ ᐊᒻᒪ 

ᐃᑲᔪᖃᑦᑕᖅᑐᑎᒃ ᐱᑦᑎᐊᑕᐅᙱᑦᑐᖃᓕᕋᐃᒻᒪᑦ ᐃᓕᓐᓂᐊᖅᑎᐅᖃᑎᖏᓐᓄᑦ. 

 

ᓴᖅᑭᖅᓯᓯᒪᔪᑦ ᖃᑦᑎᒻᒪᕆᓐᓂᑭᐊᖅ ᐊᕐᕌᒎᓯᒪᔪᒥ, ᐊᕐᕌᒍᒐᓚᓐᓂ ᐊᓂᒍᖅᓯᒪᔪᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐊᖏᓪᓕᕙᓪᓕᐊᓯᒪᒻᒪᑕ.  ᐃᓕᓴᑎᑕᐅᓯᓐᓈᖃᑦᑕᖅᑐᑦ ᐱᑦᑎᐊᖃᑎᒌᓐᓂᕐᒥᒃ ᐃᓪᓗᕈᓯᐅᑉ ᐃᓗᐊᓂ 

ᐃᓕᓐᓂᐊᖃᑎᒌᑦᑎᐊᖅᑎᑕᐅᒐᓱᑉᐸᑦᑐᑎᒃ ᐊᒻᒪᓗ ᑕᕝᕙᓂ ᐱᒋᐊᕋᑖᓚᐅᕐᒥᔪᑦ ᐃᓕᓴᐃᔨᓄᑦ ᐊᔪᕆᖅᓱᐃᔾᔨᔾᔪᑎ 

ᐊᒻᒪ ᐅᖃᓕᒫᒐᕐᒥᑦᑕᐅᖅ ᐊᔪᕆᖅᓱᐃᔾᔪᑎᖃᓕᕐᒥᔪᐃᑦ ᑕᐃᒪᐃᓕᐅᖅᑕᐅᔪᓂᒃ ᖃᓄᖅ ᐃᑲᔪᕆᐊᒃᓴᖅ ᐃᓕᓴᕕᐅᑉ 

ᐃᓗᐊᓂ. ᐊᒻᒪᑦᑕᐅᖅ ᓲᖑᓴᖅᑐᓄᑦ ᓄᖅᑲᑎᑦᑎᒐᓱᐊᕈᑎᐅᒻᒥᔪᖅ ᒥᑭᔫᑕᐅᓂᖅᐹᖏᓐᓄᑦ ᖁᑦᑎᖕᓂᓕᒃ 5−ᒧᑦ.  

 

ᐊᒻᒪᑦᑕᐅᖅ, ᐃᖅᑲᓇᐃᔭᖅᑎᖃᕐᓂᖅᓴᐅᓕᕐᒥᔪᒍᑦ ᐱᕙᓪᓕᐊᑎᑦᑎᔨᐅᔪᓂᒃ, ᑖᒃᑯᐊ ᓴᖅᑭᕋᑖᓚᐅᖅᑐᐃᑦ 

ᓲᖑᓵᖅᑎᑦᑎᑕᐃᓕᒪᓂᕐᒧᑦ ᐱᓕᕆᓂᐅᒐᔭᖅᑐᐃᑦ.  ᐊᒻᒪ ᓇᓗᓇᐃᖅᓯᑦᑎᐊᕐᓂᕐᒥᒃ ᐊᖑᑎᑦ ᐊᕐᓇᐅᖕᒪᖔᑕᓘᓐᓃᑦ.  

ᐃᓕᓴᑎᑦᑎᖃᑦᑕᓛᖅᑐᒍᑦ ᐃᓕᓴᕕᒻᒥ ᐃᖅᑲᓇᐃᔭᖅᑎᖏᓐᓂᒃ ᐱᕋᔭᐅᑎᓕᕆᔪᓂᒃ. ᐃᖅᑲᓇᐃᔭᖅᑎᓕᒫᕗᓪᓗ 

ᐅᖃᐅᓂᔾᔨᒋᐊᕐᓂᕐᒥᒃ ᐃᓕᓴᑎᑕᐅᒐᔭᕐᒥᔪᐃᑦ ᖃᓄᖅ ᐅᖃᐅᔾᔨᒋᐊᑦᑎᐊᕐᓂᖅᓴᐅᒍᓐᓇᕋᔭᕐᒪᖔᑕ 

ᐋᓐᓂᖅᓯᔪᖃᕐᓂᐅᓴᑎᓪᓗᒍ ᓲᖑᓵᖅᑐᖃᖅᑎᓪᓗᒍᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒐᕕᙵ. ᐊᓯᐊᓄᑦ ᓅᖔᓕᕐᓚᖓᐃ. ᐱᓕᕆᐊᔅᓴᓄᑦ 

ᐸᕐᓇᐅᑎᖓ ᐅᖃᖅᓯᒪᒻᒪᑦ ᐃᓕᓐᓂᐊᖅᑐᓕᕆᔨᒃᑯᒡᒎᖅ ᖃᐅᔨᒐᓱᐊᕐᖓᑕ ᓱᒃᑲᓕᑎᑦᑎᒋᐊᕈᑎᔅᓴᓂᒃ ᐅᖃᐅᓯᕐᒥᒃ 

ᐊᑐᖅᑕᐅᔪᒧᑦ ᐃᓕᓴᑎᑦᑎᒍᑕᐅᓗᓂ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᖓᓂ. ᐅᓪᓗᒥᒧᑦ ᖃᓄᐃᑦᑐᑦ ᑎᒍᔭᔅᓴᐃᑦ 

ᓇᓗᓇᐃᖅᑕᐅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇ ᐅᖃᓪᓚᒃᑎᓪᓗᑕ ᐋᖅᑭᒃᓯᕙᓪᓕᖃᔪᒍᑦ 

ᓇᓕᐊᒃ ᐅᖃᐅᓯᖅ ᐊᑐᕐᓗᒍ ᐃᓕᓴᐃᖃᑦᑕᕐᓂᐊᕐᒪᖔᑦ ᐱᖃᑎᑭᓘᓯᒃᑯᑦ ᑕᐃᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 

ᑲᑎᔾᔨᖃᑎᒌᖏᑦ.  ᒫᓐᓇ ᐱᔭᕇᖅᑕᕐᕕᒃᓴᖏᑦ ᑕᑯᓐᓇᕐᓗᒋᑦ ᓯᕗᕙᓯᒃᐳᒍᑦ, ᐊᕐᕌᒎᖕᓄᑦ ᒪᕐᕉᖕᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ:  ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᖕᒪᑦ. ᑐᓴᕈᒥᓇᖅ. ᑕᒪᓐᓇ 

ᐊᒃᓱᕉᑎᒋᓯᒪᒐᒃᑯᑦ ᐃᓕᓐᓂᐊᕈᑎᒃᓴᐃᑦ ᑕᐃᒪᙵᓂᑦ ᐊᕐᕕᓂᓕᖓᓐᓂ ᐃᒃᓯᕚᖅᑎᓪᓗᒋ ᒪᓕᒐᓕᐅᖅᑏᑦ 

ᑐᓴᕈᒥᓇᖅᑐᖅ ᑕᒪᓐᓇ ᐊᒻᒪᓗ ᐊᑐᓕᖅᑎᑕᐅᓴᕋᐃᒍᓇᖅᐳᑦ. ᐊᒻᒪ ᑲᔪᓯᑐᐃᓐᓇᕐᓗᖓ ᐃᓕᓐᓂᐊᖅᑐᓕᕆᔨᒃᑯᑦ 

2022 ᐃᓕᓐᓂᐊᕈᑎᒃᓴᖏᑦ ᐊᒻᒪᓗ ᐃᓕᓐᓂᐊᕐᕕᖕᒧᑦ ᐸᕐᓇᐃᔩᑦ ᐋᖅᑭᒃᓱᖅᑎᒃᓴᖏᓪᓗ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᓄᕕᐱᕆ 2024ᒥ. ᖃᓄᐃᑦᑐᓂᒃ ᐱᓇᐃᓗᑕᖏᑦ ᐊᐳᖅᑕᐅᑎᖃᖃᑦᑕᖅᓯᒪᕕᓯ ᐱᔾᔪᑎᒋᓪᓗᒋᑦ 

ᑕᐃᒃᑯᐊ ᒪᓕᒐᐃᑦ ᐃᓕᓐᓂᐊᕐᕕᖕᓂ ᓄᑖᙳᕆᐊᕐᓂᕐᒧᑦ ᐊᑐᖅᑐᑦ ᐊᒻᒪᓗ ᓄᑖᓄᑦ ᐊᑐᖅᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᕆᖕᒪᑦ. ᐄ, 

ᖁᕕᐊᓇᖅᑐᖅ ᑕᐃᒃᑯᐊ ᐃᓕᓐᓂᐊᕐᕖᑦ ᖃᓄᐃᓕᖓᓂᐊᕐᓂᖏᓐᓄᑦ ᑐᕌᖓᔪᓂᒃ ᒪᓕᒐᖃᐅᓕᕐᒪᑕ, ᐃᒻᒪᖄ ᐅᓇ 

ᐱᔭᕐᓂᖏᓐᓂᖅᐹᖑᔪᖅ ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᑦ ᑮᓇᐅᔭᑦ, ᐊᒥᒐᓗᐊᕐᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ:  ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑕᓗᕐᔪᐊᕐᒥ ᓄᑖᕐᒥᒃ ᐃᓕᓐᓂᐊᕐᕕᐊᓗᖕᒥᒃ ᓴᓇᔪᖃᕐᒪᑦ, ᖃᖓ ᑕᐃᒪ 

ᓴᓇᔭᐅᒃᑲᓐᓂᓯᒋᐊᕐᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ.  

ᐊᒻᒪᓗ ᑕᐃᓐᓇ ᑕᓗᕐᔪᐊᕐᒥ ᐃᓕᓐᓂᐊᕐᕕᐊᓗᒃ ᓴᓇᔭᐅᕙᓪᓕᐊᓂᖓ ᓴᓇᔭᐅᕙᓪᓕᐊᔪᖅ ᒫᓐᓇᐅᔪᖅ 

ᐱᔭᕇᖅᑕᐅᓂᐊᖅᑐᖅ ᐋᒐᓯ 31, 2026ᒥ ᓴᓇᔭᐅᕌᓂᖕᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.. ᐄ’, ᖃᐅᔨᒪᓪᓗᖓ ᑖᓐᓇ ᐱᔭᕇᖅᑕᐅᕝᕕᒃᓴᖓ ᖃᐅᔨᒪᓪᓗᒍ. ᐅᓇ 

ᐊᐱᖅᑯᑎᒋᔪᒪᖅᑲᐅᔭᕋ ᖃᖓ ᑕᐃᒪ ᓴᓇᒃᑲᓐᓂᓯᒋᐊᕐᓂᐊᖅᐸᑦ ᓄᖅᑲᖓᓯᒪᓕᕐᒪᑦ, ᐃᓛᒃ ᓴᓇᔩᑦ 

ᓄᖅᑲᖓᓯᒪᓕᕐᒪᑕ. ᖃᖓᐃᒃᑯᐊ ᓴᓇᒃᑲᓐᓂᓯᒋᐊᕐᓂᐊᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒪᒥᐊᓇᖅ ᑐᑭᓯᓂᕐᓗᒃᑲᒪ. 

ᓴᓇᓯᒋᐊᕐᓂᐊᖅᑐᑦ ᐄᐳᕈᓪᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ. ᐃᒃᓯᕙᐅᑕᖅ, ᑕᐃᓐᓇ ᓇᑦᑎᓕᐅᑉ 

ᐃᓕᓐᓂᐊᕐᕕᖓ ᓄᑖᙳᕆᐊᖅᑎᑕᐅᓂᐊᓚᐅᕐᒪᑦ, ᐅᓇ ᐊᐱᖅᑯᑎᒋᔪᒪᓪᓗᒍ ᖃᖓ ᓇᑦᑎᓕᐅᑉ ᐃᓕᓐᓂᐊᕐᕕᖓ 

ᓄᑖᙳᕆᐊᖅᑎᑕᐅᓯᒋᐊᕐᓂᐊᖅᐸ. ᐊᑕᐅᑦᑎᒃᑰᖅᑕᐅᓂᐊᓚᐅᕐᒪᑕᐅᑯᐊ ᑕᐃᓐᓇ ᓄᑖᖅ ᐊᒻᒪᓗ 

ᓄᑖᙳᕆᐊᖅᑎᑕᐅᔪᖅ. ᐊᑭᑐᔪᖅᑐᕈᑎᒃᓴᓅᖓᔪᖅ ᑭᐅᔪᒪᒍᕕᑦ ᐃᓱᒪᖅᓱᖅᐳᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᑦᑎᓕᐅᑉ ᐃᓐᓇ ᐃᓕᓐᓂᐊᕐᕕᖓ ᒫᓐᓇ 

ᓄᑖᙳᕆᐊᖅᑕᐅᕙᓪᓕᐊᔪᖅ. ᐊᐅᓚᔾᔪᑎᓄᑦ ᒪᑭᒪᐅᑎᓅᖓᔪᓪᓗ ᐊᐱᖅᑯᑎᖃᖅᐱᑦ? ᑕᐃᓐᓇ 2022 

ᓄᑖᙳᕆᐊᖅᑎᑕᐅᓂᐊᕐᓂᕋᖅᑕᐅᓯᒪᓚᐅᕐᒪᑦ ᐅᑯᓇᓂ, ᐄ’, ᐃᓱᓕᑦᑎᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᓯᖏᖅ ᐊᐱᖅᑯᑎᒃᓴᐃᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᐅᙱᑦᑐᓂᒃ ᐊᐱᖅᑯᑎᖃᕈᒪᓪᓗᖓ.  ᐃᒃᑯᐊ 

ᐃᓕᓐᓂᐊᕆᐊᖅᐸᒃᑐᑦ ᐅᐸᖃᑦᑐᕐᓂᖏᑦ ᑕᒪᒃᑯᓄᖓ ᐋᖅᑭᒃᓲᑎᒃᓴᓂᒃ ᐃᓐᓇ ᐅᖃᐅᓯᖃᖅᑲᐅᒐᕕᑦ, ᑭᓲᖕᒪᑦ ᑖᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᑕᐃᒃᑯᐊ ᐃᓕᓐᓂᐊᕆᐊᖅᐸᒃᑐᑦ ᐋᖅᑭᒃᓲᑎᑯᓗᖏᓐᓂᒃ ᐋᖅᑭᒃᓯᓯᒪᒐᑦᑕ ᐅᐸᒃᑲᓐᓂᖃᑦᑕᖁᓪᓗᒋᑦ ᐃᓕᓴᖅᑏᑦ, 

ᐋᖅᑭᒃᓱᐃᓚᐅᖅᓯᒪᔪᒍᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᐊᑐᖅᑕᐅᔪᒃᓴᑦ ᐊᒻᒪᓗ ᐅᐃᕖᑦ ᐃᓕᓴᕐᕕᖏᓐᓄᑦ 

ᐊᑐᖅᑕᐅᓂᐊᖅᑐᓂᒃ. 

 

ᑖᒃᑯᐊ ᐅᖃᐅᓯᕆᔭᒃᑲ ᑐᑭᒧᐊᕈᑎᒃᓴᓂᒃ ᐋᖅᑭᒃᓱᐃᓯᒪᔪᑦ ᐃᓕᓴᕐᕕᖕᓄᑦ ᐊᒻᒪᓗ ᐅᐃᕖᑦ ᑲᑎᒪᔨᖏᓐᓄᑦ 

ᐅᓄᖅᓯᒋᐊᒃᑲᓐᓂᖁᓪᓗᒋᑦ ᓲᕐᓗ ᐅᐸᑦᑎᐊᖃᑦᑕᖅᐸᑕ ᐃᓕᓴᕆᔭᐅᖃᑦᑕᕐᓗᑎᒃ ᐊᒻᒪᓗ ᐃᓕᔮᕆᖕᓄᑦ ᑐᕌᖓᔪᓂᒃ 

ᖃᓄᐃᓕᐅᕈᑎᒃᓴᓂᒃ ᐋᖅᑭᒃᓱᐃᓪᓗᑕ ᐊᒻᒪ ᐅᐸᖃᑦᑕᕐᓂᕐᒧᑦ ᑐᕌᖓᔪᓂᒃ ᑲᑎᒪᔾᔪᑎᒋᔭᐅᖃᑦᑕᕐᓗᓂ ᐊᒻᒪ 

ᖃᓄᐃᓕᐅᖃᑦᑕᕆᐊᖃᕐᒪᖔᑦ ᐊᖅᑯᑏᑦ ᒪᑐᔭᐅᓯᒪᓕᖅᑎᓪᓗᒋᑦ. 

 

ᑕᐃᒃᑯᐊᓕᒫᑦ ᑲᑐᔾᔨᖃᑎᒌᑦ ᐅᐃᕖᑦ ᑲᑎᒪᔨᖏᑦ ᐊᒻᒪᓗ ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦᑕ 

ᑲᑐᔾᔨᖃᑎᒌᑦ ᑖᒃᑯᐊ ᑲᑐᔾᔨᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓴᖅᑏᑦ ᑲᑎᒪᔨᓂᑦᑕᐅᖅ ᐃᓚᒋᔭᐅᖃᑦᑕᖅᐸᑕ ᐱᑕᖃᕕᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᑭᓯᒍᑦᑎᒃᑯᑦ ᑖᒃᑯᓄᖓ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ ᑲᒪᒋᔭᐅᖕᒪᑦ ᑐᑭᓯᒋᐊᓚᐅᕐᓗᑎᒃᑯᑦ ᓇᓗᓇᐃᖅᓯᕕᒋᓂᐊᖅᐸᔅᓯ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓇᖅᓯᖁᓪᓗᒍ ᒥᓂᔅᑕ ᖃᓄᖅ ᑭᐅᓂᐊᖅᐸ 

ᖃᔅᓯᐅᒪᖔᖏᑦ ᐃᓕᖅᑏᑦ ᑲᑎᒪᔨᖏᑦ ᐅᕝᕙᓘᓐᓃᑦ ᖃᓄᖅ ᐃᓚᐅᑎᑕᐅᖃᑦᑕᖅᐸᑕ ᐃᓕᓴᖅᑏᑦ 

ᐅᐸᑦᑎᐊᖃᑦᑕᕐᓂᖅ ᐱᔾᔪᑎᒋᓪᓗᒍ, ᐃᓛᒃ ᐃᓕᓐᓂᐊᕆᐊᖃᑦᑕᕐᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᑖᓐᓇ ᒪᓕᒐᓕᐅᖅᑎ ᑐᑭᓯᓇᖅᓯᑎᑦᑎᒋᐊᒃᑲᓐᓂᕐᒪᑦ. ᐄ’, 

ᖃᐅᔨᒋᐊᕐᓂᐊᖅᐳᒍᑦ ᐃᓕᓴᖅᑏᑦ ᑲᑎᒪᔨᖏᑦ ᖃᔅᓯᐅᖕᒪᖔᖏᑦ ᐊᒻᒪᓗ ᖃᓄᖅ ᑕᐃᒃᑯᐊ ᐅᐸᖃᑦᑕᖅᑐᓄᑦ 

ᑐᕌᖓᔪᑦ ᐅᑐᖅᑕᐅᖃᑦᑕᕐᒪᖔᑦ ᑖᒃᑯᓄᖓ ᑲᑎᒪᔨᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓕᓴᖅᑏᑦ ᐃᓚᐅᑎᑕᐅᓂᖏᑦ ᐊᕐᕌᒍᖓ ᓇᓕᒧᒌᓪᓗ 

ᐃᓚᐅᑎᒡᓗᒋᑦ ᐊᒃᓱᐊᓗᒃ ᐱᕚᓪᓕᐅᑎᔭᐅᖃᑦᑕᕐᒪᑕ. ᐃᓕᓐᓂᐊᕆᐊᕈᒪᑦᑎᐊᕈᑎᒋᔭᐅᖃᑦᑕᖅᖢᑎᒡᓗ. ᑖᓐᓇᖃᐃ 

ᒥᓂᔅᑕᖃᐃ ᓇᓗᓇᐃᔭᐃᔪᓐᓇᖅᐳᖅ ᖃᓄᖅ ᐊᕐᕌᒍᖃᑎᒌᑦ ᑕᐃᒃᑯᐊ ᐃᓚᐅᑎᑕᐅᖃᑦᑕᕐᒪᖔᖏᑦ? ᐊᒻᒪᓘᓐᓃᑦ 

ᑖᒃᑯᓄᖓ ᑐᕌᖓᔪᓂᑦ ᐱᑕᖃᕐᒪᖔᑦ? ᓇᓕᐊᑐᐃᓐᓇᕐᓂᒃ ᐃᓕᓐᓂᐊᕐᕕᖕᓂ. ᑲᑎᑉᐹᓪᓕᐅᑎᒋᔭᐅᖃᑦᑕᖅᑐᑦ ᑕᒪᒃᑯᐊ 

ᐃᓕᓴᖅᑐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᒪᓕᒐᓕᐅᖅᑎ ᑖᑦᓱᒥᖓ 

ᐊᐱᕆᖕᒪᑦ. ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑎᒍᑦ ᑖᒃᑯᐊᓕ ᐃᓚᐅᑎᑦᑎᖃᑦᑕᖅᐳᑦ ᐃᓕᓴᖅᑎᓂᒃ ᐊᒻᒪᓗ 

ᐅᑭᐅᖃᑎᒌᓂᒃ. ᑕᒪᒃᑯᓄᖓ ᑐᕌᖓᔪᓂᒃ ᐱᓯᒪᙱᒃᑲᓗᐊᖅᖢᑕ ᑭᓯᐊᓂ ᖃᐅᔨᒋᐊᕈᓐᓇᖅᑕᕗᑦ. ᑕᒪᓐᓇᓕ 

ᐃᓕᓐᓂᐊᕐᕖᑦ ᐊᒻᒪᓗ ᐃᓕᓴᖅᑐᖁᑎᓕᖕᓄᑦ ᐊᐅᓚᑕᐅᖃᑦᑕᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓴᖅᑏᑦ ᖃᓄᖅ ᐃᓚᐅᑎᑦᑎᖃᑦᑕᖅᐸᑦ ᐃᓕᓐᓂᐊᕆᐊᕐᓗᓂ 

ᖁᕕᐊᓇᕐᓂᖅᓴᐅᖁᓪᓗᒍ ᑖᒃᑯᓄᖓ? ᐊᐅᓪᓚᐅᔾᔨᓂᕐᓗ ᐊᐅᓪᓚᐅᔾᔭᐅᓂᕐᓗ ᑕᒪᒃᑯᐊᕈᓘᔭᐃᑦ ᖁᕕᐊᒋᔭᐅᖃᑦᑕᕐᒪᑕ 

ᐅᐸᒍᒪᔾᔪᑎᒋᔭᐅᖃᑦᑕᖅᖢᑎᒡᓗ ᐃᓕᓴᖅᑎᓄᑦ. ᐃᓕᓐᓂᐊᕐᕖᓂᒃᑯᐊ ᓇᖕᒥᓂᖅ ᐋᖅᑭᒃᓱᐃᖃᑦᑕᖅᐸᑕ ᓲᕐᓗᒃ ᒪᑯᐊ 

ᐃᖃᐃᔭᕐᓂᕐᒧᑦ ᑐᕌᖓᔪᑦ, ᐊᓯᖏᓪᓗ ᐃᓕᓐᓂᐊᕐᕕᖕᓄᑦ ᐊᐅᓚᑕᐅᔪᑦ, ᑭᒃᑯᓐᓄᑦ ᐊᐅᓚᑕᐅᖃᑦᑕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐄ’, ᐊᑕᓯᐅᙱᑦᑐᓂᒃ ᐊᐅᓚᔾᔭᐃᔾᔪᑎᒋᐊᖃᑦᑕᖅᑐᒍᑦ ᐃᓕᓴᖅᑎ ᖃᓄᖅ ᐃᓚᐅᔪᓐᓇᕐᒪᖔᖏᑦ. ᖃᓄᐃᓕᐅᕐᓃᑦ 

ᐃᓕᓐᓂᐊᕐᕕᒃᑯᑦ ᐱᓪᓗᒍ, ᐃᓕᓴᐃᔩᑦ ᐃᓕᓴᖅᑐᖁᑏᓪᓗ ᓄᓇᖅᑲᑎᒌᓪᓗ.  

 

ᑕᐃᒃᑯᐊᓗ ᐊᑐᖅᑕᐅᖃᑦᑕᖅᑐᑦ ᓲᕐᓗᒃ ᐅᓪᓛᕈᕐᒥᑕᖃᑦᑕᕐᓗᑎᒃ ᐅᓪᓗᕈᕐᒥᑕᕐᓗᑎᒡᓘᓐᓃᑦ ᑕᒧᓗᒐᒃᓴᖃᕐᓗᑎᒃ 

ᐊᑦᑕᓇᙱᑦᑐᒦᑎᑦᑎᓗᑎᒃ. ᐊᒻᒪᓗ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᖅᑐᑦ ᐃᓕᓴᐃᔩᑦ ᓄᓇᖅᑲᑎᖏᑦ, ᐊᒻᒪᓗ 

ᐃᓕᓐᓂᐊᕐᕕᖕᓂ ᖃᓄᐃᓕᐅᕈᓘᔭᖅᑎᑦᑎᖃᑦᑕᕐᓗᑎᒃ ᐃᓚᔮᕇᓐᓄᑦ ᓄᓇᖅᑲᑎᒌᓐᓄᓪᓗ. ᐊᒻᒪᓗ ᐃᓕᓴᖅᑏᑦ 

ᐸᐃᕆᔨᖃᕐᓗᑎᑦ ᐃᓕᓐᓂᐊᖏᓐᓇᖁᓪᓗᒋᑦ ᑕᐃᒃᑯᐊ ᕿᑐᕐᖓᓖᑦ ᕿᑐᕐᖓᖃᕋᒥᒃ.  

 

ᐊᒻᒪ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐅᐃᕖᓪᓗ ᐃᓕᓴᕐᕕᐊᑕ ᑲᑎᒪᔨᖏᑦ ᐅᖃᖅᑲᐅᒐᒪ 

ᐅᐸᖃᑦᑕᖅᑐᓄᑦ ᑲᒪᔨᑕᖃᕐᒪᑦ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᖁᔭᓐᓇᒦᕈᒪᔭᒃᑲ ᐱᕚᓪᓕᐅᑏᑦ 

ᑲᔪᖏᖅᓴᐅᑏᑦ ᑕᒪᒃᑯᐊᓗ ᐅᕝᕙᓘᓐᓃᑦ ᐊᑭᑦᑐᕋᐅᑎᓗᒋᑦ ᐃᒡᓗᕈᓯᕐᒦᑦᑐᑦ ᐊᔾᔨᒌᙱᑦᑐᑦ 

ᐅᐸᖃᑦᑕᕐᓂᖅᓴᐅᔪᒎᓚᔾᔪᑎᒃᓴᓂᒃ ᐋᖅᑭᒃᓱᐃᓯᒪᖃᑦᑕᖅᑐᑦ ᐃᓕᓴᕆᔭᐅᖃᑦᑕᖅᖢᑎᒃ ᑕᐃᒃᑯᐊ ᐃᓕᓴᖅᑏᑦ. ᐊᒻᒪᓗ 

ᐃᓕᓐᓂᐊᕐᓇᕈᓐᓃᕌᖓᑦ ᖃᓄᐃᓕᐅᖅᑎᑕᐅᕈᓘᔭᖃᑦᑕᖅᑐᑦ. 

 

ᓲᕐᓗᒃ ᐃᓕᓐᓂᐊᖅᑐᓕᕆᔨᒃᑯᑦ ᐅᖃᐅᓰᑦ ᐃᓕᖅᑯᓰᑦ ᐃᓕᓐᓂᐊᕈᑎᒃᓴᓗ ᑕᒪᒃᑯᐊ 

ᐃᑲᔫᑕᐅᒃᑲᓐᓂᕈᑎᒋᔭᐅᖃᑦᑕᖅᑐᑦ ᑖᒃᑯᓄᖓ ᐃᓕᓴᖅᑐᓄᑦ. ᐊᕐᕌᒍᒥ ᓄᑖᕐᒥ ᓄᑖᓂᒃ ᓴᖅᑭᑦᑎᓂᐊᖅᑐᒍᑦ 

ᐃᓕᓐᓂᐊᓕᓵᖅᑐᓄᑦ ᖁᕝᕙᓯᓐᓂᓕᒃ 1-ᒦᑦᑐᓄᓪᓗ ᐊᒻᒪᓗ ᐃᓕᓐᓂᐊᕐᕕᑦᑎᓐᓄᐊᖅᐸᓪᓕᐊᓂᖅᑐᑦ. 

ᐅᓪᓗᖅᓯᐅᑎᕗᑦᑕᐅᖅ ᐋᖅᑭᖃᑦᑕᕐᒥᔭᕗᑦ ᐃᓄᐃᑦ ᐱᖅᑯᓯᖏᖕᓄᑦ ᑐᕌᖓᔪᓄᑦ ᐋᖅᑭᒡᓗᑎᒃᑯᑦ. ᖃᓄᐃᓕᐅᕈᓘᔭᐃᑦ 

ᓲᕐᓗᒃ ᐱᕚᓪᓕᐅᑎᒋᔭᐅᔪᓐᓇᖅᑐᑦ ᐅᐸᖃᑦᑕᖅᑐᓄᑦ. ᐊᒻᒪᓗ ᐃᓕᓐᓂᐊᖅᑐᓕᕆᔩᑦ ᐅᐃᕖᓪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᐅᖃᖅᑲᐅᒐᒪ ᐃᓕᓴᖅᑐᖁᑎᓕᖕᓂᒃ ᓄᓇᖅᑲᑎᒌᓂᒡᓗ ᐃᓚᐅᑎᑦᑎᖃᑦᑕᖅᑐᑦ 

ᖃᓄᕈᓘᔭᖅ ᐃᓚᐅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᖅᑲᐃᑎᑦᑎᒃᑲᓐᓂᕈᓐᓇᖅᐳᖅ ᐳᐃᒍᕐᓂᕈᒪ ᖃᓄᖅ 

ᑭᒃᑯᓐᓄᑦ ᑐᕌᖓᑎᑕᐅᖃᑦᑕᖅᐸᑦ ᑕᐃᒃᑯᐊ ᐃᑲᔪᖅᓲᑎᒃᑲᓐᓃᑦ ᐅᐸᒃᑲᓐᓂᖃᑦᑕᕈᓐᓇᕐᓂᐊᕐᒪᑕ ᐃᓕᓴᖅᑏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

55 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓂᖓ ᑐᕌᖓᔪᓂᒃ ᐱᑕᖃᙱᑦᑑᒐᓗᐊᖅ. 

ᐅᐸᖃᑦᑕᕐᓂᕐᒧᑦ ᑐᕌᖓᔪᑦ ᑕᕝᕙᑐᐊᖅ. ᑕᐃᒪᓐᓇ ᐃᓕᓴᖅᑎᓂᒃ ᐃᑲᔪᒃᑲᓐᓂᕋᓱᒃᑐᒍᑦ ᓄᖅᑲᖅᓴᕋᐃᖁᙱᖦᖢᑎᒃᑯᑦ 

ᐊᒻᒪᓗ ᑮᓇᐅᔭᓂᒃ ᓴᓂᕐᕙᐃᓯᒪᓪᓗᑕ. ᐅᖃᐅᑎᒋᖃᑦᑕᖅᓯᒪᓪᓗᒋᓪᓗ ᑕᐃᒃᑯᐊ ᐅᐸᖃᑦᑕᖅᑐᓂᒃ ᑲᒪᔨᐅᖃᑦᑕᖅᑐᑦ 

ᐊᒻᒪᓘᓐᓂᑦ ᓄᖅᑲᖅᓯᒪᔪᑦ ᐅᑎᒃᑲᓐᓂᕈᓐᓇᕐᓂᐊᕐᒪᑕ ᐃᓕᓴᕐᕕᖕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᓕᐅᖅᑐᖃᖅᐸᑉᐹ ᐃᓕᓐᓂᐊᖅᑎᑦ ᖃᑦᓯᑦ 

ᐅᑎᖅᑎᑕᐅᓇᓱᒃᑐᑦ ᐃᓕᓐᓂᐊᕐᕕᒻᒧᑦ? ᑕᒪᒃᑯᐊᓗ ᑕᕝᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ. ᐊᒃᑲ ᐱᑕᖃᙱᑦᑐᖅ ᑭᓯᐊᓂ 

ᑕᑯᓇᒃᐸᓪᓕᐊᔪᒍᑦ ᖃᑦᓯᑦ ᓄᖅᑲᐸᑦᑐᑦ ᐃᓕᓐᓂᐊᕐᕕᖕᓂᒃ. ᐅᑎᕐᕕᒋᒐᔭᕐᓗᑎᑦ ᑭᓱᒥᒃ ᑐᓴᕐᕕᖃᕈᓐᓇᕋᔭᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒻᒪᕆᐅᓇᓱᕆᑉᓗᒍ ᑕᒪᒃᑯᐊ ᓇᐅᑦᓯᖅᑐᕈᓐᓇᕈᑦᑎᒍᑦ 

ᑐᓴᖅᑕᐅᔪᓐᓇᖅᑐᑦ. ᐱᓗᐊᖅᑐᒥᒃ ᓇᐅᑦᓯᖅᑐᐸᓪᓕᐊᓕᕈᑦᑎᒍᑦ ᐃᓕᓐᓂᐊᖅᑏᑦ ᖃᓄᖅ ᐱᐅᓛᒃᑯᑦ 

ᖃᐅᔨᒐᓱᒍᓐᓇᕋᔭᑦᑕ ᑲᔪᖏᖅᓴᐅᑎᑦᓯᐊᕙᐅᔪᓐᓇᖅᑐᓂᒃ. ᑭᓱᓪᓗ ᓄᖅᑲᐃᓐᓇᕈᑎᖃᖅᓯᕙᒻᒪᖔᑖ ᐃᓕᓐᓂᐊᖅᑏᑦ.  

 

ᐅᓇᓗ ᐅᑎᕐᕕᒋᔪᒪᖅᑲᐅᔭᒪ ᐊᐱᖅᑯᒻᒧᑦ, ᑭᐅᔾᔪᑎᐅᖅᑲᐅᔪᒧᑦ ᒪᑯᐊ ᐱᑦᓯᐊᖅᐸᙱᑦᑐᑦ ᐃᓕᓐᓂᐊᕐᕕᓐᓂ ᐅᓂᒃᑳᑦ, 

ᒥᓂᔅᑖ ᐅᖃᖅᑲᐅᒐᕕᑦ ᑕᒪᓐᓇ ᐅᓂᒃᑳᓕᐅᖅᐸᓐᓂᖓ ᑕᒪᒃᑯᐊ ᑕᒪᕐᒥᓪᓗ ᐊᕕᑦᑐᖅᓯᒪᓂᐅᔪᓂᑦ 

ᐃᓚᐅᕝᕕᒋᙱᒻᒪᔾᔪᒃ, ᐅᕝᕙᓗ ᐊᔾᔨᒌᑉᐸᙱᒻᒪᑕ ᑕᐃᒪᓐᓇᓴᐃᓐᓇᖅ, ᑕᐃᒪᓐᓇᓴᐃᓐᓇᕐᓗ ᑐᓴᕋᒃᓴᖃᖅᐸᙱᖦᖢᑎᑦ. 

ᖃᓄᖅ ᑕᐃᒪ ᐊᔾᔨᒌᑎᑦᓯᔾᔫᒥᓇᓱᒃᐸᓪᓕᐊᕕᓰ ᐅᓂᒃᑳᓕᐊᖑᕙᓐᓂᖏᖕᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ. ᑕᐃᒪ 

ᐱᓂᕐᓗᒃᑐᕕᓂᕐᓂᒃ ᐅᓂᒃᑳᓕᐅᖅᐸᓐᓃᑦ ᐃᓛᒃ ᑎᑎᕋᕐᕕᖃᕐᒥᔪᒍᑦ ᑐᑦᑕᕐᕕᐅᕙᑦᑐᒥᒃ ᓇᕝᕚᕈᑎᐅᕙᑦᑐᒥᒃ 

ᖃᓄᐃᑦᑐᕕᓂᑦᑐᖃᕌᖓᑦ. ᑕᒪᒃᑯᐊᓗ ᐊᑐᐃᓐᓇᐅᔪᓐᓇᕐᓗᑎᒃ ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ. 

 

ᐊᒻᒪᓗ ᖃᓄᖅ ᖃᓄᐃᒍᑎᖃᖅᐸᑦ ᐱᓕᕆᐊᕆᓇᓱᓪᓗᑎᒍᑦ ᑕᒪᒃᑯᑎᒎᓇᖅ. ᖃᑦᓯᐅᒐᔪᓐᓂᖏᑦ ᒪᓕᓪᓗᒋᑦ ᐅᓂᒃᑳᑦ 

ᐊᔾᔨᒌᑉᐸᙱᑦᓱᑎᓪᓗ ᐊᕕᑦᑐᖅᓯᒪᓂᐅᔪᓂᒃ. ᐅᖃᕋᑖᕋᒪᓗ ᐃᓚᖓᑦ ᐊᕕᑦᑐᖅᓯᒪᓂᐅᔪᓂᒃ ᕿᑎᕐᒥᐅᓂᖅᑲᐃ 

ᐊᑐᖅᐸᑦᓱᓂᔾᔪᒃ ᑖᒃᑯᐊ ᐅᓂᒃᑳᓕᐅᖅᐸᓐᓃᑦ ᐱᓂᕐᓗᒃᐸᑦᑐᓄᑦ ᑐᑦᑕᕐᕕᐅᕙᑦᑐᖅ ᖃᕆᑕᐅᔭᒃᑯᑦ, 

ᕿᓂᖅᐸᓪᓕᐊᕗᒍᑦ ᑕᐃᒪ ᖃᓄᒃᑲᓐᓂᖅ ᐃᑲᔪᖅᑐᑲᓐᓂᕈᓐᓇᕐᒪᖔᑦᑎᒍᑦ ᐃᓕᓐᓂᐊᕐᕖᑦ ᐊᑐᕐᔫᒥᖃᑦᑕᖁᑉᓗᒋᑦ 

ᑐᑦᑕᕐᕕᐅᕙᑦᑐᓄᑦ ᖃᕆᑕᐅᔭᕐᒧᑦ. 

 

ᐅᖃᖅᑲᐅᒐᒪ ᐃᓕᓐᓂᐊᕐᕕᐅᑉ ᐊᖏᔪᖅᑳᖏᑦ ᐅᓂᒃᑳᓕᐅᓲᖑᖕᒪᑕ ᑕᖅᑭᑕᒫᖅᓯᐅᑎᓂᒃ ᐊᑐᕈᓐᓇᓲᖑᒻᒥᔪᒍᑦᑕᐅᖅ. 

ᑐᓴᕋᑦᓴᑲᓐᓂᕐᓂᒃ ᐱᑕᖃᖅᐸᑦ ᑐᖏᓕᕋ ᐃᒻᒪᖃ ᐅᓂᒃᑳᒃᑲᓐᓂᑲᐃᓐᓇᕈᓐᓇᖅᐸᑦ ᖃᓄᒃᑲᓐᓂᖅ ᐊᑐᕈᓐᓇᕐᒪᖔᑦᑎᒍᑦ 

ᐃᑭᐊᖅᑭᕕᒻᒧᐊᖅᑕᐅᕙᑦᑐᑦ ᑐᑦᑕᕐᕕᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᐃᓐᓄᒃ. 

ᕼᐊᐃᓐᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᖅᑯᑎᒋᒐᕕᐅᒃ ᑕᒪᓐᓇ. (ᑐᓵᔨᑎᒎᓕᖅᑐᖅ) 

ᐃᓕᓐᓂᐊᕐᕕᓐᓂ ᐱᓂᕐᓗᐸᑦᑐᓄᑦ ᐅᓂᒃᑳᖅ ᐊᔾᔨᒌᑎᑦᓯᔾᔫᒥᓇᓱᒃᑐᖅ ᖃᓄᒃᑲᓐᓂᖅ ᓇᕝᕚᕋᓱᓐᓂᐊᕈᑎᒃ 

ᓄᑖᙳᕆᐊᖅᑕᐅᒍᑎᐅᓇᔭᖅᖢᓂ ᐊᔾᔨᒋᒐᔭᙱᑦᓱᓂᐅᒃ ᖃᓄᖅ ᖃᓄᐃᓕᕐᓂᖓ ᓄᓇᓕᐅᑉ.  

 

ᐊᖏᖃᑎᖃᖅᐳᖓ ᐃᒻᒪᖄ ᐊᕐᕌᒍᓕᒫᖑᓗᐊᖅᑲᐃ ᐊᑐᖅᑕᐅᖏᓐᓇᕋᔭᓕᕐᓂᖓᓂᒃ. ᑖᓐᓇ ᐅᓇ ᐱᓂᕐᓗᒃᐸᑦᑐᓂᒃ 

ᐅᓂᒃᑳᓕᐅᕈᑎᐅᕙᑦᑐᖅ ᖃᓄᐃᑦᑐᖃᕌᖓᑦ ᐅᓂᒃᑳᓕᐅᖅᑕᐅᕙᑦᑐᑦ ᐊᖅᑯᑕᐅᔪᒃᑯᑦ ᐅᓂᒃᑳᓕᐅᖅᐸᑦᑐᑎᒍᑦ 

ᓴᖅᑭᑕᐅᕙᑦᓱᑎᓪᓗ ᖃᓄᕐᓗ ᖃᓄᐃᒍᑕᐅᓂᐊᕈᑎᒃ. 

 

ᑖᓐᓇᓗ ᐊᔾᔨᒌᑎᑦᓯᔾᔫᒥᒋᐊᕐᓂᖓ ᐅᓂᒃᑳᓕᐅᖅᐸᓐᓂᖏᑦ ᓱᓕ ᑕᒪᐃᓐᓄᑦ ᐊᑐᖅᑕᐅᓪᓚᕆᒃᓯᒪᙱᑦᑐᖅ 

ᐊᑐᕆᐊᖃᓪᓚᕆᓕᕐᓗᓂ ᕿᒥᕐᕈᐸᓪᓕᐊᓕᖅᐸᕗᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇᒥᒃ ᑖᒃᑯᓇᙵᑦ ᓄᐊᑦᓯᕙᓪᓕᐊᕈᑎᖃᖅᐹ ᒪᕐᕉᓐᓂᒃ 

ᐅᓂᒃᑳᓕᐅᕈᓯᖃᕐᓂᖓ ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐃᓱᒪᒍᓐᓇᖅᐳᖓ ᑲᑎᖅᓱᐃᔪᖃᕈᓂ ᓇᕝᕚᖅᑕᕕᓂᖅ 

ᕿᒥᕐᕈᕙᑦᑐᑦ ᐅᓂᒃᑳᓕᐅᖅᓯᓐᓈᓕᖅᓱᑎᒃ ᕿᒥᕐᕈᔭᒥᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᖅᓱᐃᕙᓪᓕᐊᕙᑦᑕᕗᑦ ᑭᓯᐊᓂ ᐅᓂᒃᑳᑦ 

ᑕᖅᑮᑦ ᖁᓕᐅᙱᓱᖓᖅᑐᑦ ᐊᒃᑑᕝᕙ 2022, ᔫᓂ 2023−ᒧᑦ ᑎᑭᑦᑐᒍ ᐊᒻᒪᓗ ᐅᓂᒃᑳᓕᐅᕐᕕᖃᒃᑲᓐᓂᕆᓪᓗᑕ 

ᔪᓚᐃ 2023, ᔫᓂ 2024-ᒧᑦ. ᐊᒻᒪᓗ ᑕᒪᒃᑯᐊ ᐱᓂᕐᓗᓐᓂᐅᒡᒐᔪᑦᑐᑦ ᐱᒋᐊᖅᓯᔪᖃᕌᖓᑦ ᐅᕝᕙᓗ ᐅᖃᐅᓯᒃᑯᑦ 

ᑲᑉᐱᐊᓵᖃᖅᑐᖃᕌᖓᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᑦ ᑕᒪᑉᑯᐊ ᐃᒫᒃ ᐊᑐᐃᓐᓇᐅᕙᑦᑐᑦ ᑭᒃᑯᓕᒫᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐅᓂᒃᑳᑦ ᐊᑐᐃᓐᓇᐅᔪᒫᖅᐳᖅ RCYO 

ᒪᓕᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓇᖅᓯᒐᖕᓂ ᑭᒡᒐᖅᑐᖅᑐᓂᒃ ᓄᑕᖅᑲᓂᒃ ᐃᓅᓱᑦᑐᓂᓪᓘ ᑖᔅᓱᒪᙶᑦ? 

ᒥᓂᔅᑕ ᒍᕌᔅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᑖᑉᑯᓇᙵᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪᙵᔅᓴᐃᓐᓇᖅ ᓱᓕ ᐊᖓᔪᖅᑳᐅᓵᖅᐸᑦᑐᑦ 

ᐱᑦᑎᐊᖅᐸᖏᑦᑐᓪᓗ ᑭᐅᔾᔪᑎᐅᖅᑲᐅᔪᒧᑦ ᐊᐱᖅᑯᑎᖃᖅᑐᖃᕐᒪᑦ ᐊᔾᔨᒌᙱᑦᑐᑦ ᐸᕐᓇᐅᑎᐅᔪᓂ ᖃᓄᕐᓗ 

ᑲᒪᓇᓱᑉᐸᖕᒪᖔᕐᒥᒃ ᐱᕙᓪᓕᐊᓂᖏᓐᓄᑦ ᐃᓕᓐᒥᓂᐊᖅᑏᑦ ᑲᒪᔪᓂᒃ. ᐆᑦᑑᑎᐅᖅᑲᐅᔪᑦ ᓲᕐᓗ ᐱᐅᓯᕆᕙᑦᑕᖏᑕ 

ᐃᓕᓐᓂᐊᖅᑏᑦ ᐃᒡᓗᕈᓯᕐᓂ ᑐᑭᒧᐊᕈᑎᑦᓴᐅᔪᓂᓪᓗ. ᒥᓂᔅᑕ ᑭᐅᒍᓐᓇᖅᐸ ᑭᑐᑦ ᐅᕝᕙᓗᖃᐃ ᖃᓄᖅ ᑕᒪᒃᑯᐊ 

ᐸᕐᓇᐅᑏᑦ ᑕᒪᒃᑯᐊᕈᓘᔭᑦ ᖃᓄᐃᒍᑕᐅᓗᐊᖅᑐᓂᒃ ᑲᒪᒍᑎᐅᕙᑉᐸᑦ ᐊᖓᔪᖅᑲᐅᓵᖅᐸᓐᓂᒃ ᐱᓪᓗᒋᑦ 

ᐱᓂᕐᓗᓐᓃᓪᓘᓐᓃᑦ? ᐊᑯᓂ ᐅᖃᐅᓯᕆᔪᓐᓇᖅᑰᕋᑦᑎᒍᑦ ᑭᑑᖕᒪᖔᕐᒥ ᑕᒪᒃᑯᐊ ᐱᒍᑕᐅᕙᑦᑐᑦ, ᑕᒪᒃᑯᐊ 

ᖁᐊᖅᓵᕐᓂᐅᕙᑦᑐᓂᖃᐃ ᐱᓂᖃᖅᐸᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ., ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑕᐃᒪ ᐃᑲᔪᖅᑐᒐᓱᓪᓗᐊᖅᓯᒪᕗᒍᑦ ᐃᓱᒪᓕᕆᓂᕐᒥᒃ ᐃᓕᓴᕐᕕᑎᓐᓂ, ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ 

ᐃᖅᑲᓇᐃᔮᑦᓴᖅᑕᐅᖅᐳᑦ ᐃᓕᓐᓂᐊᖅᑏᑦ ᐃᑲᔪᖅᑕᐅᔪᓐᓇᖁᓪᓗᒋᑦ ᐃᑉᐱᓐᓂᐊᓂᕐᒥᒍᑦ ᐃᓅᓯᕐᒥᒍᑦ 

ᐱᐅᓯᕆᕙᑦᑕᒥᓄᓪᓗ ᖃᓄᖅᑑᕈᓐᓇᖅᓯᖁᓪᓗᒋᑦ ᐊᑦᓱᕈᕈᑎᖃᕌᖓᑕ ᐃᓅᓯᕐᒥᓂ ᐊᒻᒪ ᕕᕗᐊᕆᒥ 

ᐱᒋᐊᓕᓵᖅᑎᓪᓗᒍ ᑲᑎᙶᑎᑦᓯᖃᓲᖑᒻᒥᔪᒍᑦ ᓱᖏᐅᑎᕙᓪᓕᐊᑎᓕᖅᓱᑎᒍᑦ ᐃᑲᔫᑎᔪᓐᓇᖅᑐᓂᒃ ᐃᓕᓐᓂᐊᖅᑎᓄᑦ. 

ᐃᒻᒪᖄᖃᐃ ᐊᐱᕆᒃᑲᓐᓂᕈᓐᓇᕈᓂ ᒪᓕᒐᓕᐅᖅᑎ ᐊᐱᖅᑯᑎᒋᕋᑖᖅᑕᖓᑕ ᐃᓚᖓᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑐᑭᓯᑦᑎᐊᕋᓱᑐᐃᓐᓇᕋᓗᐊᖅᐳᖓ ᖃᓄᖅ ᑖᑉᑯᐊ ᐊᔾᔨᒌᙱᑦᑐᑦ 

ᐱᓕᕆᐊᒃᓴᐅᔪᑦ ᐱᔾᔪᑕᐅᓗᐊᖅᑐᓂᒃ ᑕᑯᒍᑎᐅᕙᒋᐊᖏᓐᓂᒃ. ᓲᕐᓗᒃ ᑕᒪᒃᑯᐊ ᓲᖑᓵᖅᐸᑦᑐᑦ ᐊᖓᔪᖅᑲᐅᓯᖅᐸᑦᑐᑦ 

ᐃᓱᒪᒋᓪᓗᒋᑦ ᐃᓱᒫᓘᑎᒋᒐᒃᑯ ᐅᓇ ᓄᑕᖅᑲᑦ ᖃᓄᐃᓕᕌᖓᑕ, ᖃᓄᖓᓴᓕᕌᖓᑕ ᐱᓂᕐᓗᓂᒃᑯᑦ, ᓲᖑᓴᕐᓂᒃᑯᑦ 

ᓇᒻᒥᓂᖅᑕᐅᖃᐃ ᖃᓄᐃᒍᑎᖃᕋᒥᒃ ᐊᑦᑕᓇᖅᑐᒦᑦᑐᕆᒐᒥᓪᓘᓐᓃᑦ ᑐᑭᓯᒃᑲᓐᓂᕈᒪᑐᐃᓐᓇᖅᐳᖓ ᖃᓄᖅ 

ᐃᑲᔪᖅᐸᑉᐱᓯᐅᒃ ᑖᒃᑯᐊ ᐃᓕᓐᓂᐊᖅᑏᑦ ᑕᐃᒪᐃᑦᑐᑦ ᐃᓕᓴᐃᔨᑑᙱᑦᑐᑦ ᐊᓯᖏᑦᑕᐅᖅ ᑲᒪᕙᑦᑐᑦ ᓄᑕᖅᑲᑦ 

ᐃᒻᒪᖄ ᖃᓄᐃᒍᑎᖃᕌᖓᒥᒃ ᐃᓱᒫᓗᓐᓇᖅᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ. ᐊᔪᕐᓇᐸᓗᑦᑐᖅ 

ᑭᑐᑦ ᑭᑐᑯᓗᒻᒥᒃ ᑭᐅᑦᓯᐊᕆᐊᒥᒃ. ᖃᓄᐃᒍᑎᐅᔪᑦ ᐊᔾᔨᒌᔾᔮᙱᒻᒪᑕ ᒪᓕᓪᓗᒋᑦ ᐃᓕᓐᓂᐊᖅᑎᐅᑉ 

ᐃᑲᔪᕈᑎᒋᓪᓗᐊᖅᑕᖏᑦ ᖃᓄᐃᒍᑎᖃᓪᓗᐊᑕᒻᒪᖔᑕᓗ ᓱᒻᒪᑦ, ᓱᒻᒪᓪᓗ ᐃᒫᒃ ᐱᐅᓯᖃᕐᒪᖔᕐᒥᒃ ᐃᒻᒪᖄ ᑐᖏᓕᑦᑕ 

ᐅᖃᕆᐊᓪᓚᒃᑲᓐᓂᕈᓐᓇᖅᐸᖏᑦ ᐆᑦᑑᑎᐅᔪᓐᓇᖅᑐᑦ ᖃᓄᕐᓗ ᐃᓕᓐᓂᐊᖅᑎᑦ ᖃᓄᕈᓘᔭᖅ 

ᐃᑲᔪᖅᑕᐅᑉᐸᒋᐊᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕼᐊᐃᓐᓄᒃ. 

 

ᕼᐊᐃᓐᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᒻᒧᑦ ᐱᒻᒪᕆᐅᒻᒪᑦ. ᑕᒪᒃᑯᐊ 

ᑭᓱᑐᐃᓐᓇᐅᔪᓐᓇᖅᓱᑎᒃ ᐱᒍᑕᐅᔪᑦ ᖃᓄᖅᑑᕈᑎᑦᓴᐅᔪᑦ ᓲᕐᓗ ᓄᑕᖅᑲᖅ ᓇᓗᓇᓲᖑᒻᒥᔪᑦ ᑳᒃᑯᑎᒃ 

ᐊᓯᔾᔨᖅᐸᓪᓕᐊᓕᕌᖓᒥᒃ. ᐱᓂᕐᓗᑉᐸᑦᑐᑦ ᐅᓂᒃᑳᕆᔭᐅᓂᖏᑕ ᓴᓂᕌᒍᑦ ᑕᒪᓐᓇ ᒪᑯᐊ ᐊᑯᓂ 

ᐱᓕᕆᐊᖑᓪᓗᐊᖅᐸᑦᑐᑦ ᐱᐅᓛᖑᕙᑦᑐᖅ ᐃᓛᓐᓂ ᐅᖃᖃᑎᒌᑦᓯᐊᕐᓂᒃᑯᑦ ᑎᑎᕋᐅᑕᐅᕙᓐᓂᖏᑕᓗ 

ᓱᖅᑯᐃᖅᓯᒪᒍᑎᐅᒍᓐᓇᕐᒥᔪᑦ ᐊᖓᔪᑦᑳᖏᑦ ᐃᓚᒋᖃᓯᐅᑎᓗᒋᑦ, ᐃᓕᓐᓂᐊᖅᑎ ᐃᑲᔪᖅᑕᐅᖁᑉᓗᒍ ᑕᒪᒃᑯᐊ 

ᐱᔾᔪᑎᖏᑦ ᓲᕐᓗ ᓇᐅᒃᑯᓪᓘᓐᓃᑦ ᐊᒥᒐᕈᑎᖃᕈᓂ ᐅᕝᕙᓘᓐᓃᑦ ᓯᓂᑦᓯᐊᙱᓗᐊᖅᐸᒃᑯᓂ 

ᑭᓱᑐᐃᓐᓇᐅᔪᓐᓇᑦᓯᐊᖅᑐᖅ ᑖᒃᑯᐊ ᐊᑐᓃᖅᑕᖅᖢᒋᑦ ᐱᐅᓛᖑᕙᑦᑐᖅ ᖃᓄᖅᑑᕈᑎᒋᐊᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐱᐅᓯᕙᓪᓕᐊᓂᕗᑦ ᒪᓕᓪᓗᒍ ᐅᓂᒃᑳᓕᐅᖅᐸᓐᓂᕐᒥᒃ 

ᑐᑭᓯᒋᐊᒥᓪᓗ ᐊᓪᓚᑕᐅᕙᑦᑐᓂᒃ. ᐊᐱᕆᖁᑎᒋᓯᒪᒻᒪᖔᑦᑎᒍᑦ XP ᐊᕐᕌᓂ ᐊᑐᖅᓴᐅᓯᒪᒐᒃᑯ XP 

ᐊᖓᔪᖅᑳᖑᓪᓗᖓ ᐊᑐᖅᓯᒪᒻᒥᒐᒃᑯ ᐱᐅᒋᓪᓚᕆᔪᒻᒥᒐᒃᑯ. ᐃᓚᐅᑎᑐᐃᓐᓇᕆᐊᖏᑦ ᐊᖓᔪᖅᑳᑑᙱᑦᑐᖅ, 

ᐃᓕᓐᓂᐊᖅᑏᑦᑕᐅᖅ ᐃᓕᓴᐃᔩᓪᓗ.  ᐊᓯᔾᔨᖅᓯᒪᔪᖃᕐᒪᖔᑦ ᖃᓄᖅ ᐃᓕᓴᐃᔨᑦ XPᒥᒃ ᐊᑐᖅᐸᒋᐊᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᓗ ᐊᐱᕆᒻᒪᑦ. ᐄ’, ᐃᓄᒃᓲᑉ 

ᐃᓕᓐᓂᐊᕐᕕᐊᓗᒻᒥ ᐊᑐᓪᓚᕆᒃᑲᑦᑕ XP ᐃᑲᔫᑎᓪᓚᕆᐅᓲᖅ ᐅᖓᓯᑦᑐᒥᒃ ᐃᓕᓐᓂᐊᖅᑐᓄᑦ, 

ᐃᓕᓐᓂᐊᒃᑲᓐᓂᕈᑎᐅᒍᓐᓇᖅᑐᓄᓪᓗ ᖃᕆᑕᐅᔭᒃᑯᑦ ᐃᓂᓐᓂᐊᖅᑏᓪᓗ ᐅᖃᖃᑎᒌᑦᓯᐊᕆᐊᒥ ᐊᖓᔪᖅᑳᖏᓪᓗ 

ᐊᒻᒪᓗ ᐃᓕᓴᐃᔩᑦ. ᐊᒻᒪ ᐱᕕᖃᒃᑲᓐᓂᖁᓪᓗᒋᑦ ᖃᕆᑕᐅᔭᒃᑯᑦ ᐱᓕᕆᐊᒃᓴᖃᖅᑎᑕᐅᓂᖏᑦ 

ᑐᓂᓯᖃᑦᑕᕈᓐᓇᕐᓂᖏᓪᓗ ᑲᒪᒋᔭᒥᓂᕐᒥᒃ ᐃᓕᓐᓂᐊᕐᕖᓪᓗ ᐃᓚᖏᑦ ᐊᑐᑦᓯᐊᕈᓐᓇᓂᖅᓴᐅᓲᖑᒐᓗᐊᖅᖢᑎᒃ XP 

ᑖᒃᑯᓇᙵᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᑖᒃᑯᐊ ᐊᐱᖅᓲᑎᒋᒃᑲᓐᓂᑐᐃᓐᓇᕐᓗᒋᑦ ᑐᓴᖅᑲᐅᒐᑦᑕ ᐅᐊᑦᑎᐊᖅ ᐃᓕᓴᐃᔩᑦ ᐊᒻᒪ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᐃᖅᑲᐅᒪᑦᑎᐊᙱᑦᑐᖓ, ᑖᓐᓇ ᓄᓇᓕᖕᒧᑦ ᐊᑕᐅᓯᕐᒧᑦ ᑐᕌᖓᓐᓂᕐᒪᖔᑦ 

ᑖᒃᑯᐊ, ᑐᓴᒐᒃᓴᓂᒃ ᓄᐊᑦᑎᓂᕋᖅᑕᒃᑲ ᓈᒻᒪᒃᑐᐃᓐᓇᐅᙱᒻᒪᑕ ᑭᓯᐊᓂᓕ ᐃᓱᒪᕋᑖᖅᑐᖓ ᖃᓄᕿᐊᖅ ᐊᐃ 

ᐱᓕᕆᕕᓯ ᑎᑎᕋᖅᐸᓪᓕᐊᖃᑦᑕᕐᒪᖔᑕ ᑎᑎᕋᐅᓯᐊᓂᒃ ᑕᐃᒃᑯᐊ ᐃᓚᖏᑦ, ᐃᓚᖏᑦ ᐃᓕᓴᐃᔨᑦ ᐃᓄᒃᑎᑐᑦ 

ᐃᓕᓴᐃᔨᐅᖃᑦᑕᖅᑐᑦ ᐱᔪᓐᓇᕐᓂᕆᖃᑦᑕᖅᑐᑦ ᐃᓛᓐᓂᒃᑯᓪᓗ ᑭᖑᕝᕕᖅᑎᙳᖃᑦᑕᖅᖢᑎᒃ ᐃᓕᓴᐃᔨᑕᖃᕈᓐᓃᕌᖓᑦ 

ᑖᒃᑯᐊ, ᑕᐃᒃᑯᐊ ᓯᕕᑐᔪᒃᑯᑦ ᑕᐃᑲ ᑎᑎᖅᑲᑎᒍᑦ ᐊᔪᙱᑎᑕᐅᔪᑦ ᐃᓕᓴᐃᔪᓐᓇᕐᓂᕐᒧᑦ.  

 

ᑖᒃᑯᐊ ᓇᓗᓇᐃᖅᑕᐅᓯᒪᕙᑦ ᓯᕕᑭᑦᑐᒧᑦ ᐃᓕᓴᐃᔨᐅᔪᓐᓇᖅᑐᑦ ᑎᑎᕋᑐᑎᖃᖅᑐᑦ ᐊᒻᒪᓗᑦᑕᐅᖅ ᖃᓄᖅ 

ᕿᒥᕐᕈᓇᒃᑕᐅᖃᑦᑕᖅᐸ ᖃᓄᕐᓗ ᐊᑯᓚᐃᑎᒋᔪᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨ. ᑕᐃᒃᑯᐊ 79−ᖑᖕᒪᑕ ᑎᑎᕋᐃᑦ 

ᐃᓕᓴᐃᔪᓐᓇᖅᑎᑦᑎᔪᑦ ᓄᓇᕗᒻᒥ ᐊᒻᒪᓗᑦᑕᐅᖅ ᐊᑕᐅᓯᕐᒧᑦ ᐊᕐᕌᒍᒧᑦ ᓈᒻᒪᒃᑎᑕᐅᖃᑦᑕᖅᑐᑦ ᐃᓕᓴᐃᓂᐊᕐᓗᑎᒃ. 

ᐊᖏᖅᑕᐅᖃᑦᑕᖅᑐᑦ ᑎᑎᖅᑲᑦ ᑕᐃᑯᖓ ᑐᓂᔭᐅᖃᑦᑕᓚᐅᖅᑐᑦ ᐊᐅᓚᑦᑎᔩᑦ 

ᑐᑭᒧᐊᒃᑎᑦᑎᔨᖓᓄᐊᖅᑕᐅᖃᑦᑕᓚᐅᖅᑐᖅ ᒫᓐᓇᕋᑖᖑᓚᐅᖅᑐᖅ ᐊᓯᔾᔨᖅᑕᐅᓚᐅᖅᑐᑦ ᑖᒃᑯᐊ ᑐᓴᒐᒃᓴᐃᑦ.   

 

ᑎᑎᕋᕐᓂᒡᓗ ᐱᔪᓐᓇᖅᑎᑦᑎᓗᑎᒃ ᑐᖏᓕᖓᓄᑦ ᒥᓂᔅᑕᐅᑉ ᑐᓂᔭᐅᖃᑦᑕᖔᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᖃᐅᔨᒪᔪᖓ ᐊᒥᓱᑲᓪᓚᐅᔪᓂᒃ ᐊᐱᖅᑯᑎᖃᕋᕕᑦ, ᒥᔅ ᐳᕉᔅᑐ, 

ᑭᓯᐊᓂᓕ ᓯᕿᙳᔭᖅ ᐃᓕᑕᕆᔭᕆᐊᖃᕐᓂᐊᓕᕋᒃᑯ, ᐊᒻᒪᓗ ᖃᐅᑉᐸᑦ ᑲᔪᓯᔪᓐᓇᓛᖅᑯᑎᑦ. ᓯᕿᙳᔭᖅ 

ᐃᓕᓴᕆᓂᐊᖅᐸᕋ ᓂᑯᕕᓪᓗᖓᓗ ᐅᓂᒃᑳᕐᓂᐊᕐᓗᖓᓗ ᐅᖃᖅᑎᒧᑦ. ᑖᒃᑯᐊ ᐊᓂᒍᓐᓇᖅᓯᔪᑦ. 

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ 17:54 ᐱᒋᐊᒃᑲᓂᖅᑐᑦ 17:55  

ᐅᖃᖅᑎ (ᑑᓂ ᐋᖁᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 21. ᑲᑎᒪᑐᐃᓐᓇᓚᐅᖅᑎᓪᓗᒍ ᐅᓂᒃᑳᑦ. ᒥᔅᑕ 

ᕼᐃᒃᔅ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᒪᓕᒐᒃᓴᖅ 70ᒥᒃ ᑲᑎᒪᔾᔪᑎᖃᕋᑖᕐᒪᑕ. 

ᓄᖅᑲᖅᐸᓪᓕᐊᓕᕈᒪᓕᖅᖢᑎᒃ ᐊᒻᒪᓗᑦᑕᐅᖅ ᐅᖃᖅᑏ, ᓅᑦᑎᕗᖓ ᑲᑎᒪᔨᕋᓛᑦ ᐅᓂᒃᑳᖓ ᐅᖏᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ ᐊᐃᑉᐲᔪᖃᖅᐸ? ᒥᔅᑕ ᔪᐊᓇᓯ. ᐱᖁᔨᕗᖔᖅ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 22.  ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᒃᓴᐃᑦ, 

ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ 10-ᒥ ᑲᑎᒪᔨᕋᓛᑦ ᕿᒥᕐᕈᖃᑦᑕᖅᑐᑦ 

ᒪᓕᒐᒃᓴᓂᑦ 10−ᒧᐊᖅᐸᑦ ᑲᑎᓛᖅᐳᑦ,  

 

ᖃᐅᒃᐸᑦ ᑲᑎᒪᔾᔪᑎᒃᓴᐃᑦ:  

  

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᕐᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 



ᓇᒡᒐᔾᔭᐅ, ᒫᑦᓯ 3, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

60 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

ᒪᓕᒐᒃᓴᖅ 64 

ᒪᓕᒐᒃᓴᖅ 70 

ᒪᓕᒐᒃᓴᖅ 71 

ᒪᓕᒐᒃᓴᖅ 72 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᒃ ᒪᑐᑲᐃᓐᓇᖅᐳᖅ ᐊᐃᑉᐹᙳᕋᓱᖕᓂᖓᓂ, 1:30−ᒥ ᐱᒋᐊᓛᕐᒥᔪᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:59ᒧᐊᖅᑎᓪᓗᒍ



 

 

ᐅᐃᒍᖓ − ᒫᑦᓯ 3, 2025 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

                      

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia 

Legislative Assembly of Nunavut 

                                                   Assemblée législative du Nunavut 

  

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ  

  

ᐊᐱᕆᔪᖅ:  ᒪᓕᒐᓕᐅᖅᑎ ᐃᖃᓗᐃᑦ - ᑕᓯᓗᖕᒧ, ᔪᐊᔾ ᕼᐃᒃᔅ 

  

ᐊᐱᕆᔭᐅᔪᖅ: ᐹᒥᓚ ᕼᐊᕐᑯᖓᖅ−ᒍᕌᔅ  

  

ᓈᓴᐅᑖ: 1096 – 6(2) 

  

ᐅᓪᓗᖓ:  ᕕᕝᕗᐊᕆ 26, 2025  

  

ᐱᔾᔪᑎᖓ: ᐃᖅᑲᓇᐃᔭᕐᕕᖕᒥ ᐋᓐᓂᖃᑦᑕᖅᑐᑦ 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ ᑭᐅᔾᔪᑎᒋᓚᐅᖅᑕᓐᓂᒃ ᒪᓕᒐᓕᐅᖅᑎᒧᑦ ᐃᖃᓗᐃᑦ 

ᑕᓯᓗᖕᒧᑦ ᕕᕗᐊᕆ 25, 2025−ᒥ, ᐊᐱᖅᓱᕐᓇᐅᑎᓪᓗᒍ ᖃᖓᑦᑎᐊᖅ ᑐᓴᒐᒃᓴᓕᕆᔨᑦ ᐃᖅᑲᓇᐃᔭᕐᕕᖕᒥᓂ 

ᐋᓐᓂᖃᑦᑕᖅᑐᑦ ᖃᔅᓯᐅᓂᖏᓐᓂᒃ ᓄᓇᕗᒻᒥ.   

 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᒡᓗ ᖃᐅᔨᓴᖅᑎᒃᑯᑦ ᓇᓗᓇᐃᖅᓯᓯᒪᓕᖅᑐᑦ ᓄᓇᕗᒻᒥ 

ᓄᓇᑦᓯᐊᒥᓪᓗ ᐋᓐᓂᖃᑦᑕᖅᑐᑦ ᐅᓄᓛᖑᙱᓐᓂᖏᓐᓂᒃ ᐃᖅᑲᓇᐃᔭᕐᕕᖕᒥ ᑲᓇᑕᒥ. ᓄᓇᕗᑦ ᐊᒻᒪ ᓄᓇᑦᓯᐊᖅ 

ᕿᑎᖓᓃᒻᒪᑕ ᐊᒻᒪ ᐱᐅᓯᕙᓪᓕᐊᓪᓗᓂ. 2022−ᒥ, ᓄᓇᕗᑦ ᐊᒻᒪ ᓄᓇᑦᓯᐊᖅ 6−ᖓᓃᓚᐅᖅᐳᑦ ᐋᓐᓂᖅᑐᑦ 

ᐃᖅᑲᓇᐃᔭᙱᓚᐅᑲᒃᐸᒃᑐᓂᑦ 1.89 100-ᓄᑦ ᐃᖅᑲᓇᐃᔭᖅᑎᓄᑦ.  

 

2023-ᒥ, ᐃᖅᑲᓇᐃᔭᙱᑲᐃᓐᓇᖃᑦᑕᖅᑐᑦ ᐋᓐᓂᕐᓂᕐᒧᑦ 1.59-ᖑᓚᐅᖅᐳᖅ 100-ᓄᑦ ᐃᖅᑲᓇᐃᔭᖅᑎᓄᑦ ᐊᕐᕌᓂᓗ, 

ᐅᓄᙱᓐᓂᖅᓴᒻᒪᕆᐅᓚᐅᖅᐳᒍᑦ 1.54-ᓂᒃ 100-ᓄᑦ ᐃᖅᑲᓇᐃᔭᖅᑎᓄᑦ. ᑕᒪᓐᓇ ᐱᔾᔪᑎᖃᓗᐊᖅᑐᖅ ᑐᒃᓯᕋᐅᑏᑦ 

ᐅᓄᕐᓂᖏᑦ ᐋᓐᓂᖅᖢᑎᒃ ᐃᖅᑲᓇᐃᔭᙱᓚᐅᑲᒃᐸᒃᑐᓄᑦ ᐅᓄᕈᓐᓃᖅᐸᓪᓕᐊᖕᒪᑕ.  

 



 

 

ᐅᖃᖅᑏ, ᓇᓗᓇᐃᖅᓯᔪᒪᒋᕗᖓ ᐃᓚᖏᓐᓂᑦ ᑲᑎᒪᔨᓄᑦ ᐱᓕᕆᐊᖑᓯᒪᔪᓂᒃ ᐃᖅᑲᓇᐃᔭᕐᕕᐅᔪᓂᑦ ᐃᑲᔪᕋᓱᒃᖢᑎᒃ 

ᐃᖅᑲᓇᐃᔭᕐᕕᖕᒥ ᐋᓐᓂᖅᑕᐃᓕᒪᑎᑦᑎᓗᑎᒃ. ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᒡᓗ ᖃᐅᔨᓴᖅᑎᑦ 

ᐊᑦᑕᕐᓇᖅᑕᐃᓕᒪᔪᓕᕆᔨᖏᑦ 1,000 ᐅᖓᑖᓂ ᐃᖅᑲᓇᐃᔭᕐᕕᖕᓂ ᖃᐅᔨᓴᖃᑦᑕᖅᐳᑦ ᐊᕐᕌᒍᑕᒫᑦ 

ᐃᖅᑲᓇᐃᔭᕐᕕᐅᔪᓂᑦ ᒪᓕᑦᑎᐊᖁᔨᓪᓗᑎᒃ ᖃᓄᐃᙱᑦᑎᐊᕐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᒪᓕᒃᑕᐅᕙᒃᑐᓂᒃ 

ᐋᖅᑭᒃᑕᐅᓯᒪᔪᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᕐᒥ ᐊᒻᒪ ᐅᔭᕋᖕᓂᐊᕐᕕᖕᒥ ᖃᓄᐃᙱᑦᑎᐊᕐᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐱᖁᔭᕐᒥᑦ. ᖃᐅᔨᓴᓚᐅᕐᓗᑎᒃ ᖃᓄᐃᓕᐅᕆᐊᖁᔨᓕᖃᑦᑕᖅᐳᑦ ᐅᕝᕙᓘᓐᓃᑦ 

ᑎᓕᐅᕆᓗᑎᒃ ᑎᑎᕋᖅᓯᒪᓗᑎᒃ ᐋᖅᑭᒋᐊᕈᑎᒃᓴᑦ ᐃᖅᑲᓇᐃᔭᕐᕕᐅᔫᑉ ᐱᔭᕆᐊᓕᖏᓐᓂᒃ ᐱᐊᓂᒋᐊᖃᖅᖢᓂ 

ᐊᖏᖃᑎᒌᒍᑕᐅᓯᒪᔪᒥᑦ ᐅᓪᓗᕐᒥ ᖃᓄᐃᙱᑦᑐᑦ ᓴᐳᔾᔭᐅᖁᓪᓗᒋᑦ ᐊᑦᑕᕐᓇᙱᑦᑐᒦᖁᓪᓗᒋᓪᓗ ᐃᖅᑲᓇᐃᔭᖅᑎᐅᔪᑦ. 

ᖃᐅᔨᓴᓚᐅᕐᓗᑎᒃ ᐱᐅᔪᓂᒃ ᐅᔾᔨᕈᓱᒍᓐᓇᖅᓯᔪᓐᓇᕆᕗᑦ ᑭᐅᔾᔪᑎᖃᕈᓐᓇᖅᓯᓗᑎᒡᓗ ᐃᖅᑲᓇᐃᔭᕐᕕᐅᔪᓄᑦ.  

 

ᖃᐅᔨᓴᖅᑐᑦ ᖄᒃᑲᓐᓂᐊᒍᑦ, ᑲᑎᒪᔩᑦ ᓴᖅᑭᑦᑎᓚᐅᕐᒥᔪᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᑐᓴᐅᒪᑎᑦᑎᔨᓂᑦ 

ᐃᖅᑲᓇᐃᔭᕐᕕᐅᔪᓂᑦ ᐱᓕᕆᖃᑎᖃᖃᑦᑕᕐᓂᐊᖅᑐᓂᒃ ᐋᖅᑭᒃᓱᐃᑎᓪᓗᒋᑦ ᐱᐅᓯᕚᓪᓕᖅᑎᑦᑎᓗᑎᒡᓘᓐᓃᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᖑᔪᓂᑦ ᓇᓗᓇᐃᖅᓯᓗᑎᒡᓗ ᖃᓄᖅ ᐃᖅᑲᓇᐃᔭᕐᕕᖕᒥᑦ 

ᐋᓐᓂᖅᑐᖃᙱᓐᓂᖅᓴᐅᖃᑦᑕᖁᓪᓗᒍ. ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᓴᖅᑭᑕᐅᓛᖅᑐᒥᒃ ᓄᑖᒥᒃ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐅᑎᒥᒃ ᒪᓕᒋᐊᓕᖕᓂᒃ ᐃᖅᑲᓇᐃᔭᕐᕕᐅᔪᓄᑦ, ᓴᖅᑭᑕᐅᓂᐊᖅᑐᖅ 

ᐊᑦᑕᕐᓇᖅᑕᐃᓕᒪᓂᕐᒧᑦ ᖃᓄᐃᙱᑦᑎᐊᕐᓂᕐᒧᓪᓗ ᐱᓇᓱᐊᕈᓯᖃᓕᖅᐸᑕ ᒪᐃᒥᑦ. ᐃᖅᑲᓇᐃᔭᕐᕕᓕᒫᑦ 

ᐊᔾᔨᐅᙱᑦᑐᓂᑦ ᐱᔭᕆᐊᖃᕐᒪᑕ ᐊᒃᓱᕈᕐᓇᖅᐸᒃᖢᓂᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐃᔭᕆᐊᖃᓕᕌᖓᑕ, 

ᐱᓪᓗᐊᑕᕐᓂᑦ ᐃᓚᓕᐅᔾᔨᔭᕆᐊᖃᖅᐳᑦ ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᒃᓴᓄᑦ ᒪᓕᒐᖅᑎᒍᑦ. 

ᑖᒃᑯᐊ ᒪᓕᒋᐊᓕᑦ ᑐᑭᓯᓇᖅᑐᓂᑦ, ᐱᓕᕆᔾᔪᑎᒃᓴᓂᑦ ᐃᑲᔫᑎᓂᓪᓗ ᑎᑎᕋᖅᓯᒪᓂᐊᖅᐳᑦ ᐃᖅᑲᓇᐃᔭᕐᕕᐅᔪᑦ 

ᐃᑲᔪᕈᒪᓪᓗᒋᑦ. 

 

ᐅᖃᖅᑎᑦᑎᔩ, ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᐱᓕᕆᖃᑎᖃᖅᑐᑦ 

ᖃᔅᓯᑲᓪᓚᖕᓂᑦ ᐱᓕᕆᕝᕕᐅᔪᓂᑦ ᓄᓇᕗᑦ ᒐᕙᒪᖓᓂ ᒪᓕᑦᑎᐊᖁᓪᓗᒋᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒐᕐᓂᑦ 

ᐊᑐᓕᖅᑎᑕᐅᑦᑎᐊᒃᑲᓐᓂᓕᕐᓗᑎᒡᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᑦ ᖃᓄᐃᓕᔪᖃᙱᓐᓂᖅᓴᐅᖃᑦᑕᖁᓪᓗᒍ.  

 

ᖁᐊᓇ, ᐅᖃᖅᑎᑦᑎᔩ.  

 

 

 


